
ᐊᐅᓚᑦᑎᔩᑦ 

ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᒫᑦᓯ 11, 2005 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᐊᐱᕆᔪᒪᔭᕋ ᑰᓕ ᒪᑐᐃᖅᓯᖁᓗᒍ ᑐᑦᓯᐊᕐᓗᓂ. 
 
>>ᑐᑦᓯᐊᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᖏᙳᐊᑕᖅᓯᓇᕐᓗᓯ. ᐅᓪᓛᑦᓯᐊᖅ ᓯᕗᓂᖅᑏ, ᒥᓂᔅᑕᐃᑦ ᒪᓕᒐᓕᐅᖅᑏᓪᓗ. 
ᑲᑎᒻᒪᐅᑎᑦᓴᑎᓐᓅᕐᓗᑕ. ᑲᑎᒻᒪᐅᑎᑦᓴᖅ 2. ᒥᓂᔅᑕᑲᐃᑦ ᐅᖃᐅᓯᖏᑦ. ᒥᓂᔅᑕ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑦ ᐅᖃᐅᓯᖏᑦ 080 - 2(2): ᐃᓪᓗᓂᒃ ᓴᐅᓂᓕᐅᕆᔩᑦ ᐃᑲᔪᖅᑎᖏᑦ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑕᐃᒫᒃ ᖃᐅᔨᒪᒐᕕᑦ, ᐃᓕᓐᓂᐊᕋᑦᓴᖅᑕᖃᖅᑎᑦᓯᓂᖅ ᐃᓪᓗᓕᓂᕐᓂᒃ 
ᐃᓪᓗᓂᓪᓗ ᒪᑭᒪᑦᓯᓂᕐᓂᒃ ᐊᒻᒪᓗ ᐃᓪᓗᓂᒃ ᒪᑭᒪᑦᓯᓂᖅ ᓇᓗᓇᐃᖅᑕᐅᓯᒪᑦᓱᓂ ᒐᕙᒪᒃᑯᑦ 
ᓯᕗᓪᓕᐅᑎᒋᐊᓕᖏᓐᓂ ᒫᓐᓇ ᐱᓕᕆᐊᕆᒋᐊᓕᑦᑎᓐᓂ. 
 
ᖁᕕᐊᑦᑐᖓ ᐅᖃᐅᑎᒋᐊᖏᑦ ᒪᓕᒐᓕᐅᖅᑏᑦ ᑲᑐᔾᔨᖃᑎᒋᓯᒪᓪᓗᒍ ᐊᖓᔪᖅᑳᖑᖃᑎᒐ ᐲᑕ ᕿᓚᕝᕙᖅ ᑕᐃᒃᑯᐊ 
ᐱᓕᕆᕕᖏᑦ ᐃᓕᓐᓂᐊᖅᑐᓕᕆᔩᑦ, ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᑦ ᓄᓇᕗᒻᒥᓗ ᓯᓚᑦᑐᓴᖅᕕᒃ ᑲᖏᖅᓯᓂᕐᒥ 
ᐃᖅᑲᓇᐃᔭᖃᑎᒌᒋᐊᖏᑦ ᐃᓕᓐᓂᐊᖅᑎᑕᐅᓂᕐᓗᑎᒃ ᐃᓪᓗᑦᓴᓂᒃ ᓴᐅᓂᓕᐅᕆᓂᕐᒥᒃ ᐃᓪᓗᓕᐅᖅᑎᑦᓴᔭᐅᓗᑎᒃ. 
 
ᑲᑐᑦᔭᐅᑦᓱᓂ ᐃᓕᓐᓂᐊᒐᓴᖅᑕᖃᖅᑎᑦᓯᓂᖅ ᐊᑐᐃᓐᓇᐅᒃᑲᐃᔪᖅ ᐱᖃᓯᐅᑎᔭᐅᑦᓱᓂ ᖃᐅᔨᒋᐅᖅᑎᑦᓯᓂᕐᒥᒃ 
ᑭᔪᓕᕆᔨᐅᓂᕐᒥᒃ ᓴᐅᓂᓕᐅᕆᓂᕐᒥᓪᓗ ᐃᓪᓗᒥᒃ ᔮᓐᓄᐊᕆ 5-ᒥᓂᑦ ᒪᐃ 5-ᒧᓄᑦ 15-ᓄᑦ ᐃᓕᓐᓂᐊᖅᑐᓄᑦ. 
ᐃᓚᖏᑦ ᑖᒃᑯᐊ ᐃᓕᓐᓂᐊᖅᑐᑦ ᐃᖅᑲᓇᐃᔭᖅᑎᑖᖑᓛᖅᑐᑦ ᑳᓐᑐᕌᑦᓯᒪᔨᓄᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 
ᐃᓪᓗᓕᐊᖑᑎᑕᖏᓐᓂ ᐊᐅᔭᐅᓂᐊᖅᑐᖅ ᐃᖅᑲᓇᐃᔭᖃᑎᖃᕐᓗᒃ ᓴᓇᔨᓪᓚᕆᓐᓂᒃ ᐃᓕᓐᓂᐊᕆᐊᒃᑲᓐᓂᕐᓗᑎᒃ 
ᓴᐅᓂᓕᐅᕆᓂᕐᒥᒃ ᐃᓪᓗᒥᑦ ᑭᕙᓪᓕᕐᒥ. 
 
ᐃᓪᓗᒥᒃ ᓴᐅᓂᓕᐅᕆᔩᑦ ᐃᑲᔪᖅᑎᖏᑦ ᐃᓕᑕᕆᔭᐅᓯᒪᑦᓱᓂ ᐃᓕᓐᓂᐊᒐᐅᑎᑕᖅ ᓄᓇᓕᖏᓐᓂ ᑲᓇᑕᐅᑉ 
ᑕᓯᐅᕈᑎᖃᖅᓱᓂ ᓴᐅᓂᓕᖅᑐᐃᔨᕈᕐᓂᐊᕐᓂᕐᒧᑦ ᓴᐅᓂᓕᖅᑐᐃᓂᕐᒥᓪᓗ ᑳᓐᑐᕌᑦᓯᒍᑎᖃᕐᓂᕐᒧᑦ. ᓯᓚᑦᑐᓴᖅᕕᒃ 
ᐃᓪᓗᓕᕆᔨᕐᔪᐊᒃᑯᓪᓗ ᐃᖅᑲᓇᐃᔭᖃᑎᓖᑦ ᐃᓕᓐᓂᐊᖅᑐᓕᕆᔨᓂᒃ ᐃᓕᓐᓂᐊᕋᑦᓴᓕᐅᖅᓱᑎᒃ 
ᓇᓗᓇᐃᖅᓯᒍᑕᐅᓂᐊᖅᑐᒥᒃ ᐃᓪᓗᓂᒃ ᓴᐅᓂᓕᖅᑐᐃᔨᓂᒃ ᐃᑲᔪᖅᑎᕈᕐᓂᕐᒥᒃ ᓄᓇᕗᒻᒥ. ᑕᒪᓐᓇ ᑮᓇᐅᔭᖅᑑᑎᖃ 
ᐱᓕᕆᕕᖓᓐᓂᒃ ᐃᓕᓐᓂᐊᖅᑐᓕᕆᔩᑦ ᓄᓇᕗᒥᓗ ᐃᓪᓗᓕᕆᔨᕐᔪᐊᖏᓐᓄ. ᖁᔭᓐᓇᒦᒃ, ᐅᖃᖅᑎ. 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 2. ᐊᖓᔪᖅᑳᑦ ᐅᖃᐅᓯᖏᑦ. ᑕᐹᕐᔪᒃ. 
 
ᐊᖓᔪᖅᑳᑦ ᐅᖃᐅᓯᖏᑦ 081 - 2(2): ᓄᓇᕗᒻᒥ ᐃᑲᔪᖅᑎᐅᕙᑦᑐᓄᑦ ᑲᑎᒪᓂᖅ 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᔪᒪᓪᓗᖓ 
ᒪᓕᒐᓕᐅᖅᑎᓂᒃ ᐱᒻᒪᕆᐅᔪᒥᒃ ᐱᒋᐊᖅᑎᑕᐅᓇᓱᐊᖅᑐᒥᒃ ᐱᓕᕆᕕᑦᑕ ᑲᑐᔾᔨᖃᑎᒋᓂᐅᓴᖓ ᐅᑯᐊ 
ᐃᑲᔪᖅᑎᐅᕙᑦᑐᑦ ᓄᓇᕗᒻᒥ ᐱᓕᕆᖃᑎᒌᑦ. 
 
ᒫᓐᓇᐅᔪᖅ ᐃᖅᑲᐃᑎᑦᑎᔪᒪᓪᓗᖓ ᑲᑎᒪᕕᒻᒥᒃ ᖃᓄᖅ ᐱᒻᒪᕆᐅᓂᖃᒻᒪᖔᖅ ᐅᕙᒍᑦ ᐃᑲᔪᖅᑐᓗᑕ 
ᐃᑲᔪᖅᑎᐅᕙᑦᑐᓂᒃ ᓄᓇᕗᒻᒥ. ᐱᒻᒪᕆᐊᓘᔪᒥᒃ ᐃᑲᔪᕐᓂᖃᑉᐸᒻᒪᑕ ᓴᙱᔪᒥᒃ, ᐃᒻᒥᓂᒃ ᒪᑭᑕᒍᓐᓇᕐᓂᕐᒧᑦ ᐊᒻᒪᓗ 
ᖃᓄᐃᖏᑎᐊᕐᓂᕐᒧᑦ ᓄᓇᓕᓐᓂᒃ. 
 
ᐱᓕᕆᕕᕗᑦ ᐋᖅᑭᒃᑎᕆᓯᒪᒻᒪᑕ ᐃᓕᑕᖅᓯᓂᕐᒥᒃ ᐊᒻᒪᓗ ᐊᐅᓚᑦᑎᓂᕐᒧᑦ ᐃᓕᓐᓂᐊᕐᓂᕐᒥᒃ ᐃᑲᔪᖅᑎᐅᔪᓄᑦ. 
ᐅᕙᒍᑦ, ᐊᒻᒪᓗ ᑲᑐᔾᔨᖃᑎᒋᔭᕗᑦ, ᐃᑲᔪᖅᑎᐅᕙᑦᑐᑦ ᓄᓇᕗᒻᒥ ᐱᓕᕆᖃᑎᒌᑦ, ᑲᑎᒪᑎᑦᑎᓂᐊᖅᑐᑦ ᓄᓇᕗᑦ 
ᓯᕗᓪᓕᖅᐹᖓᓂᒃ ᐃᑲᔪᖅᑎᐅᕙᑦᑐᓄᑦ ᑲᑎᒪᓂᕐᒥᒃ ᐃᖃᓗᓐᓂ ᒫᑦᓯ 11-13-ᒧᑦ, 2005. 
 
ᐱᑦᔪᑎᒋᔭᖓ ᑲᑎᒪᓂᐅᑉ ᓇᓗᓇᐃᖅᑎᕆᔪᒪᓪᓗᑎᒃ ᐱᔪᒫᕆᔭᐅᔪᑦ ᐊᒻᒪᓗ ᓯᕗᓪᓕᐅᔾᔭᐅᔪᒃᓴᐃᑦ, ᑕᒪᒃᑮᒃ 
ᖃᓂᑦᑐᒧᑦ ᐊᒻᒪᓗ ᐅᖓᓯᑦᑐᒧᑦ ᐸᕐᓇᐃᓃᒃ, ᓄᓇᕗᒻᒥ ᐃᑲᔪᖅᑎᐅᕙᑦᑐᓄᑦ ᐱᓕᕆᖃᑎᒌᓄᑦ ᐊᒻᒪᓗ 
ᐱᕙᓪᓕᐊᑎᑦᑎᓂᖅ ᐱᓕᕆᐊᖑᓇᓱᐊᕐᓂᐊᖅᑐᓂᒃ ᓴᙵᖅᑎᕆᓂᕐᒧᑦ ᐊᒻᒪᓗ ᐱᕙᓪᓕᐊᑎᓪᓗᒍ ᓄᓇᕗᒻᒥ 
ᐃᑲᔪᖅᑎᐅᕙᑦᑐᑦ. ᐱᕈᑉᐹᓕᖅᑎᑦᑎᓂᐊᕐᒥᔪᖅ ᐱᔪᓐᓇᕐᓂᕐᒥᒃ ᐃᓗᐊᓂ ᐃᑲᔪᖃᑦᑕᕐᓂᐅᑉ ᓄᓇᓕᓐᓂ. 
 
ᓂᕆᐅᑦᑐᒍᑦ 35-ᖑᓂᐊᕐᕆᐊᖏᓐᓂᒃ ᓄᓇᕗᒻᒥᐅᑦ ᑲᑎᒪᔭᖅᑐᖃᑕᐅᓂᐊᖅᑐᑦ. 
 
ᐱᖃᑎᒋᓚᐅᕐᓚᑦᓯ ᖁᔭᓐᓇᒦᕐᓗᒋᑦ ᐃᑲᔪᖅᑎᐅᕙᑦᑐᑦ ᓇᒻᒥᓂᖅ ᐱᕕᒃᓴᒥᓂᒃ ᐊᑐᖃᑦᑕᕐᒪᑕ ᐃᑲᔪᖅᑐᑎᒃ 
ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᓂᒃᑳᖏᑦ. ᑰᓕ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 189 - 2(2): 2005 ᐅᔭᕋᕐᓂᐊᕐᓂᕐᒧᑦ ᑲᑎᒪᓂᖅ ᑲᖏᖅᖠᓂᕐᒥ 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᐃᓇᒍᒪᓪᓗᒋᑦ ᒪᓕᒐᓕᐅᖅᑏᑦ ᐱᖃᑎᒋᔪᒪᓪᓗᒋᑦ ᐃᐳᕈᒥ 
ᑲᖏᖅᖠᓂᖅ ᑲᑎᒪᑎᑦᑎᓕᖅᐸᑕ 2005 ᓄᓇᕗᒻᒥ ᐅᔭᕋᕐᓂᐊᕐᓂᕐᒧᑦ ᑲᑎᒪᓂᕐᒥᒃ. ᒪᓕᒐᓕᐅᖅᑎᐅᖃᑎᒐ 
ᐃᖃᓗᒃᑑᑦᑎᐊᕐᒥᒃ ᓂᓪᓕᐊᒍᑎᖃᖃᑦᑕᖅᓯᒪᒻᒪᑦ ᑕᕝᕙᓂ ᑲᑎᒪᕕᒻᒥ ᐅᔭᕋᕐᓂᐊᕐᓂᕐᒧᑦ ᐱᕙᓪᓕᐊᓂᕐᒥᒃ ᕿᑎᕐᒥᐅᓂ. 
ᑐᓴᖅᑎᑦᑎᔪᒪᓪᓗᖓ ᐃᓚᖏᓐᓂᒃ ᖁᕕᐊᓇᕈᓘᔭᖅᑐᓂᒃ ᐱᕙᓪᓕᐊᔪᓂᒃ ᑭᕙᓪᓕᕐᒥ. 
 
ᒪᓕᒐᓕᐅᖅᑏᑦ ᖃᐅᔨᒪᑦᑎᐊᑐᒃᓴᐅᒧᑦ ᑲᒻᐳᓚᓐ ᐱᖁᑎᖏᓐᓂᒃ, Meadow Bank ᐊᒻᒪᓗ Meladine 
ᐱᖁᑎᖏᓐᓂ ᑭᓯᐊᓂᓕ ᑖᒃᑯᑑᖏᑦᑐᖅ ᑲᔪᓯᕙᓪᓕᐊᓂᖃᑦᑐᑦ. 2004-ᒥ 11-ᐸᖑᓚᐅᖅᑐᑦ  

ᐱᓕᕆᐊᖑᔪᑦ ᕿᑎᕐᒥᐅᓂ. ᒎᓗ, ᑎᓯᓂᖅᓴᖅ, ᓂᑲᑦ, ᐊᐅᐸᕐᓕᒃ, ᑰᐸᑦ, ᐸᓛᑎᓇᒻ, ᐸᓛᑎᐊᒻ, ᖃᑯᖅᑕᖅ, 
ᐋᖅᑭᒃᓴᖅ ᐊᒻᒪᓗ ᓯᐊᕐᓇᖅ ᓇᓂᔭᐅᓯᒪᔪᑦ. 
 
ᒪᓕᒐᓕᐅᖅᑎᐅᖃᑦᑎᒃᑲ ᖃᐅᔨᒪᑦᑎᐊᖅᑐᑦ ᐅᔭᕋᕐᓂᐊᕐᓂᕐᒥᒃ. ᐅᐊᓐᓇᖓᓂ ᑲᖏᖅᖠᓂᐅᑉ ᓂᑲᑕᖅᕕᒃ 1959-ᒥᓂᒃ 
1962-ᒧᑦ. ᓴᕕᕋᔭᑦᓴᓇᓐᓂᐊᕐᓂᖅ ᐊᓯᕈᖅᓯᒪᓕᖅᑐᖅ ᐊᑦᓱᐊᓗᒃ ᐊᓂᒍᖅᑎᓪᓗᒋᑦ ᐊᕐᕌᒍᑦ 40. ᑕᐃᒪ 
ᐊᓯᕈᖅᓯᒪᙱᑦᑐᖅ ᐃᒪᐃᓕᖓᓂᖓ ᑲᖏᖅᓯᓂᕐᒥᐅᑦ ᑐᙵᓱᑦᑎᑦᓯᓂᐊᖅᑐᑦ ᐅᔭᕋᑦᑕᕆᐊᒥᒃ. ᓇᒻᒥᓂᕆᔭᐃᑦ 
ᐱᓕᕆᕖᑦ ᓱᔾᔪᑎᓴᖃᑦᓯᐊᖅᑐᑦ ᐱᔨᑦᓯᕈᑎᒋᔪᓐᓇᖅᑕᒥᓐᓂᒃ ᐅᔭᕋᓐᓂᐊᖅᑏᑦ ᑲᒻᐸᓂᖏᓐᓂᒃ. 
 
ᐱᕙᓪᓕᐊᑎᑦᓯᓂᖅ ᑭᕙᓪᓕᕐᒥ ᑕᓯᐅᖅᑐᐹᓘᑐᐃᓐᓇᕆᐊᓕᒃ ᑮᓇᐅᔭᓕᐅᕈᓐᓇᖅᓯᒍᑎᑦᓴᖏᓐᓄᑦ ᓄᓇᕗᒻᒥᐅᓕᒫᑦ. 
ᒫᓐᓇ ᐊᐅᓚᓂᖏᓐᓄᑦ ᐅᔭᕋᑦᑕᕆᐊᕐᕕᓕᕆᔩᑦ ᑭᕙᓪᓕᕐᒥ ᐅᐸᒐᑦᓯᐊᖑᑦᓱᓂ ᑲᖏᖅᓯᓂᖅ 2005-ᒥ ᓄᓇᕗᒻᒥ 
ᐅᔭᕋᑦᑕᕆᐊᕐᕕᓕᕆᔩᑦ ᑲᑎᒻᒪᕕᔾᔪᐊᕐᓇᖓᓂ. 
 
ᒪᓕᒐᓕᐅᖅᑏᑦ ᑖᕗᙵᕈᓐᓇᑐᐊᕈᑎᒃ, ᑐᙵᓱᑉᐳᓯ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᕝᔭᕈᑕᐅᓚᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 190 - 2(2): ᐋᓗᓐᓂᐊᕕᒻᒧᑦ ᐊᐅᓪᓚᖅᑐᓄᑦ ᒪᓕᑦᑐᑦ ᐊᑐᐊᒐᐃᑦ 
 
ᐃᕝᔭᕈᑕᐃᓚᖅ: ᖁᔭᓐᓇᒦᒃ, ᐅᖃᖅᑎ. ᓂᑯᕕᑉᐳᖓ ᐅᓪᓗᒥ ᐱᔾᔪᑎᒋᑦᓱᒍ ᒐᕙᒪᒃᑯᑦ ᐋᓐᓂᐊᕐᕕᓕᐊᖅᑐᓄᑦ 
ᒪᓕᒐᖁᑎᖓ. ᐊᒥᓱᒐᓚᐃᑦ ᒪᓕᒐᓕᐅᖅᑎᐅᖃᑎᒃᑲ ᓂᑯᕕᖃᑦᑕᖅᓯᒪᔪᑦ ᐅᕙᓂ ᒪᓕᒐᓕᐅᕐᕕᒻᒥ ᒫᓐᓇᕋᑖᖅ 
ᐅᖃᐅᑎᖃᖅᓱᑎᑦ ᖃᓪᓗᓇᐅᔭᕈᓐᓇᖏᑦᑐᑦ ᐃᓄᑐᖃᐃᑦ ᐃᐱᕋᐃᓐᓇᖅᑕᐅᓯᒪᕙᒻᒪᑕ ᐃᖃᓗᓐᓂ ᑎᒻᒥᔫᓂᒃ 
ᐅᑕᖅᑭᕕᒻᒥ ᖃᓪᓗᓈᓂᓗ ᐅᑕᖅᑭᕕᓐᓂ ᑎᒻᒥᔫᓂᒃ. 
 
ᐅᖃᐅᔾᔭᐅᕋᑖᔪᔪᖓ ᐃᓚᖓᑦ ᐃᓄᑐᖃᖁᑎᑦᑕ ᖁᕐᓗᑦᑐᒥ ᐊᐅᓪᓚᖅᑎᑕᐅᓐᓂᕆᐊᖓ ᐋᓐᓂᐊᕐᕕᓕᐊᖅᑎᑕᐃᑦᓱᓂ. 
ᐃᓄᑐᐊᒥᓂᖅ ᐃᑲᔪᖅᑎᑦᓴᖃᕋᓂ ᐊᖏᕐᕋᒧᑦ ᐅᖄᓚᒍᒪᓕᕋᓗᐊᖅᓱᓂ ᑭᓯᐊᓂ ᖃᐅᔨᒪᓐᓂᖏᓐᓇᒥ ᖃᓄᖅ 
ᐅᖓᓯᑦᑐᒧᑦ ᐅᑳᓚᒋᐊᖅ. ᓇᓗᓇᙱᑦᓯᐊᖅᑐᖅ ᑖᓐᓇ ᓂᖏᐅᖅ ᐊᐅᓪᓚᖃᑎᖃᕆᐊᓕᓪᓚᕆᕕᓂᖅ. 
 
ᐱᔾᔪᑎᖃᐅᕐᓂᖅ ᐋᓐᓂᐊᔭᖅᑐᖅᑐᓂᒃ ᒪᓕᑦᑎᓂᒃ ᐃᓱᒫᓘᑕᐅᓕᑕᐃᓐᓇᖏᑦᑐᖅ. ᐃᓛᖃᐃ ᐅᖃᕐᕙᓗᒐ 
ᐃᓚᒋᓕᐅᑎᑐᐃᓐᓇᖅᑐᖅ ᐅᖃᖃᑦᑕᖅᓯᒪᓂᖏᓐᓄᑦ ᒪᓕᒐᓕᐅᖅᑎᐅᖃᑎᒪ ᑐᓴᖅᑕᐅᖁᓇᕋᓗᐊᖅᐳᖅ. 
 
ᐊᐱᖅᑯᑎᖃᓚᖓᔪᖓ ᐊᖓᔪᖅᑳᒧᑦ ᐊᐱᖅᓱᕐᓇᐅᓕᖅᐸᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᓚᕝᕙᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 191 - 2(2): ᐋᓐᓂᐊᕕᒻᒧᑦ ᐊᐅᓪᓚᖅᑐᓂᒃ ᒪᓕᑦᑐᓄᑦ ᒪᓕᒐᖅ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᑕᓪᓕᕐᒥᐅᒻᒪᑦ 
ᐊᓲᔪᑎᓪᓖᖅᑕᐃᓐᓇᕆᔪᒪᔭᒃᑲ ᓂᕈᐊᖅᑕᐅᓯᒪᕕᓐᓂ ᐃᓄᐃᑦ ᖃᐅᔨᒪᔪᐃᓐᓇᐅᒻᒪᑕ ᐸᓐᓂᖅᑑᒥ 
ᐃᖏᕐᕋᔭᒐᓲᖑᒋᐊᖏᑦ ᐊᒻᒪᓗ ᐃᖏᕐᕋᔭᒐᕈᓐᓇᓂᙱᑐᐊᕈᕕᑦ ᑕᐅᒪ ᐅᖃᐅᑎᒍᒪᑐᐃᓐᓇᖅᐸᒋᑦ 
ᐅᔭᖏᑕᐅᒌᕆᐊᕕᑦ ᑎᕿᖅᑯᕐᒧᑦ. 

ᐅᕙᓂ ᒪᓕᒐᓕᐅᕐᕕᒻᒥ ᐊᐱᖅᓱᕐᓇᐅᑎᓪᓗᒍ ᐃᖏᕐᕋᔭᒐᓲᑦ ᕿᑲᖅᓯᒍᓐᓇᓲᖑᙱᑦᑐᑦ ᐃᖏᕐᕋᔭᒐᖅᓱᑎᒃ. 
ᐸᓐᓂᖅᑑᒥ ᐃᖏᕐᕋᔭᒐᕈᔾᔨᓲᑦ ᐱᙳᐊᖅᑐᓕᕆᔨᓂᒃ. ᑕᒪᒃᑯᐊ ᐅᑯᐊᖑᓲᑦ ᐲᑦᑐᓘᓯ ᖄᐱᒃ, ᐸᐅᓗᓯ ᕖᕕ, ᒨᓯᓯ 
ᕿᔪᐊᕐᔪᒃ, ᒨᓯᓯ ᓄᕙᖅᑭᖅ, ᑖᒥ ᐃᕕᒃ, ᐸᓪᓗᖅ ᐃᑦᑐᐊᙵᑦ ᐊᒻᒪᓗ ᐊᓯᖏᑦ ᐃᖏᕐᕋᔭᒐᖃᑕᐅᕙᑦᑐᑦ. ᐊᑦᓱᐊᓗᒃ 
ᖁᕕᐊᒋᕙᑦᑕᖓᑦ ᐊᒻᒪᓗ ᐊᓲᔪᑎᓪᓖᕈᒪᔭᒃᖃ ᓂᕈᐊᖅᑕᐅᓯᒪᕕᓐᓂ ᐃᓄᐃᑦ ᐸᓐᓂᖅᑑᒥ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᑲᓕᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 192 - 2(2): Hᐊᑭᕐᓂᖃᑎᖃᕐᓂᖅ ᖃᑎᕆᔨᓂᒃ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᑦᑐᖓ ᑕᓪᓕᕐᒥᐅᒻᒪᑦ ᖁᕕᐊᒐᔪᓐᓂᖅᓴᐅᒐᑦᑕᓗ 
ᑕᓪᓕᒥᕐᓂ ᐱᓕᕆᐊᖃᕆᐊᖃᓕᕋᐃᒐᑦᑕ ᐱᑐᐃᓐᓇᖏᑦᑑᑎᓂᒃ ᐱᓇᓱᐊᕈᓯᐅᓂᖓᓂ. ᐅᖃᐅᑎᒍᒪᔭᒃᑲ ᐃᓄᐃᑦ 
ᐊᑭᓕᖃᓛᕋᒪ ᖃᑦᑎᕆᔨᒃᑯᓐᓂᒃ. ᖃᐃᖁᔭᐹᓗᒋᕙᒃᑲ ᓂᕈᐊᖅᑕᐅᓯᒪᕕᓐᓃᑦᑐᑦ ᑕᐅᑐᒋᐊᖅᑐᓪᓗᑎᒃ ᕼᐊᑭᖅᑐᓂᒃ. 
 
ᐅᖃᖅᑎ, ᓇᓕᐊᓐᓂᒃᑭᐊᖅ ᑕᐱᖃᕐᓂᐊᕋᓗᐊᖅᐳᑎᑦ ᑭᓯᐊᓂ ᖃᐅᖁᓂᐊᕆᕙᒋᑦ ᒪᓕᒐᓕᐅᖅᑎᓕᒫᓪᓗ 
ᑕᑯᓐᓇᕆᐊᖁᓪᓗᒋᑦ ᕼᐋᑭᖅᑐᓂᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 193 - 2(2): ᐊᒪᐅᑎ ᓴᓈᖓ ᐋᓚᓯ ᐸᓂᑉᐸᑯᑦᓲᑉ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᑉᐳᖓ ᖁᔭᓐᓇᒦᕈᒪᓪᓗᖓ ᐋᓚᓯ 
ᐸᓂᑉᐸᑯᑦᓱᒻᒥᑦ ᒥᑦᑎᒪᑕᓕᒻᒥᐅᖅ. ᐆᒥᖓ ᐊᒪᐅᑎᓕᐅᕈᑎᓚᐅᕐᒪᖓ ᐊᑐᕋᒃᑯᓗ. ᑕᑯᕚᖅᑖᕈᒪᓚᐅᕋᒪ ᐊᒻᒪᓗ ᐋᓚᓰ 
ᑕᑯᓐᓇᙳᐊᖅᐸᒋᑦ ᓱᓕ. 
 
ᑕᕝᕙᐅᕗᑏᖅᐸᒃᑲ ᐊᒻᒪᓗ ᐅᓪᓛᓈᒫᓛᒃᑰᑰᖅᐸᒃᑲ ᑲᖏᖅᖠᓂᕐᒥᐅᑦ ᑎᑭᕋᕐᔪᐊᕐᒥᐅᓪᓗ. ᑕᒫᓂ ᐃᖃᓗᓐᓂ 
ᓯᓚᑦᑎᐊᕙᒻᒪᕆᐅᕗᖅ ᑭᓯᐊᓂ ᐊᓄᕌᖅᑐᖅ ᓯᓚ ᐅᖅᑰᓇᖅᓯᕙᓪᓕᐊᑦᑕᓯᓐᓇᓕᕐᒪᑦ. 
 
ᐊᒻᒪᓗ ᕗᕌᒃ ᔭᓐᑭᓐ, ᖁᕕᐊᒋᕙᕋ ᓂᕈᐊᖅᑕᐅᓚᐅᕐᒪᑦ ᐊᖏᔪᖅᑳᖑᓕᖅᑐᓂ ᓴᒃᑯᒃᑯᓐᓄᑦ. ᑭᓇᑐᐃᓐᓇᐅᒐᓗᐊᖅ 
ᓂᕈᐊᖅᑕᐅᑉᐸᑕ ᖁᕕᐊᒋᕙᒃᑲ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᓚᕋᓚᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 194 - 2(2): ᐱᕙᓪᓕᐊᑎᑦᑎᓂᖅ ᐃᓄᐃᑦ ᖃᐅᔨᒪᔭᑐᖃᖏᒍᑦ 

ᐱᙳᐊᕐᓂᐅᔪᓂᑦ 

ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᖃᕈᒪᒐᒪ ᑎᑦᑎᓇᕐᓂᖅᓴᒥᑦ. 
ᑕᑯᙳᐊᖅᑕᐅᓗᐊᖅᑰᔨᕙᙱᓐᓇᒪ. ᐊᓯᐊᓂᑦ ᓇᓴᕋᐃᒐᒪ ᐅᓪᓗᐃᑦ ᐊᒥᓲᙱᑦᑐᑦ ᓈᒐᐃᒻᒪᑕ ᓲᔪᕆᔭᐅᕙᙱᓐᓇᒪ 
ᐊᓯᔾᔨᕐᓂᕋᓗᐊᕋᐃᒐᒪ ᓇᓴᕐᓂᑦ. ᑕᒪᓐᓇ ᐅᖃᐅᓯᕆᔪᒪᑐᓐᓇᖅᑲᐅᓪᓗᒍ. 
 
ᐃᓅᒐᒪ ᖃᐅᔨᒪᙱᓐᓇᒪ ᖃᓄᐃᓕᐅᕋᓗᐊᕐᒪᖔᑕ ᕼᐋᑭᖅᑐᑦ ᐃᓄᐃᑦ ᖃᐅᔨᒪᔭᑐᖃᕆᙱᒻᒪᒍᓱ. 
ᖃᐅᔨᔪᒪᑐᐃᓐᓇᖅᐳᖓ ᑲᑐᔾᔨᖃᑎᒌᑖᕈᓐᓇᕐᒪᖔᑦᑕ ᐃᓄᐃᑦ ᐃᓕᖅᑯᓯᑐᖃᖏᑎᒍᑦ ᐱᙳᐊᕈᓯᕐᓄᑦ ᓲᕐᓗ 
ᓇᑲᑕᕐᓂᕐᒧᑦ. ᖁᖓᙱᑦᑐᒐᓚᐅᓗᐊᓕᕐᒪᑕ ᐅᕙᓂ ᖁᖓᑦᑎᑦᑎᒍᒪᑐᐃᓐᓇᕋᑖᕋᒪ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 195 - 2(2): ᕼᐋᑭᕐᓂᖅ ᐊᑭᕋᐅᔭᖃᕐᓗᑎᒃ ᖃᑦᑎᕆᔨᓂᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᔨᐅᒪᒻᒪᑕ ᑲᑎᒪᔨᐅᖃᑎᒃᑲ ᐱᙳᐊᖃᑎᖃᕐᓂᐊᕋᑦᑕ ᖃᑦᑎᕆᔨᓂᑦ ᓈᓴᐅᑖ 2-ᒥᑦ 
ᑲᑎᒪᔨᐅᖃᑎᒃᑲᓗ ᑕᒪᑐᒪᓂ ᐊᕐᕌᒍᒥ. ᐱᙳᐊᕈᒪᑦᑎᐊᖅᐳᖓ ᐊᒻᒪᓗ ᐃᓚᐅᖃᑎᒋᓗᒋᒃ ᒪᕐᕉᒃ ᑲᑎᒪᔨᐅᖃᑏᒃᑲ 
ᐱᒃᑲᐅᓂᖅᓴᐅᔫᓐᓂᒃ ᑕᐃᔭᐅᔪᓂᑦ ᐃᓂᖃᕐᓂᐊᖅᑑᒃ, ᓯᕗᕐᖓᓃᑦᑑᒃ. 
 
ᓯᕗᓕᖅᑎ ᐅᓐᓄᒃ ᐱᙳᐊᖃᑕᐅᖁᓇᖅᐳᖅ, ᓯᐅᑎᒻᒥᐅᑕᖃᖁᓇᔾᔮᙱᓚᖅ ᑐᓵᖁᓂᐊᕋᑦᑎᒍ ᐅᖃᖅᑎᓪᓗᑕ 
"ᖃᐅᓚᐅᕈᒃ ᐊᖅᓴᐅᔭᖅ, ᐊᒻᒪᓗ ᐲᓚᐅᕆᑦ ᐃᖏᒋᐊᖅᑐᕐᓗᑎᑦ." ᖁᕕᐊᓱᑦᑎᐊᕐᓂᐊᕆᐊᖓ ᓂᕆᐅᑉᐳᖓ ᐅᓐᓄᒃ. 
ᑕᐃᒃᑯᐊ ᕼᐋᑭᖅᑐᓂᑦ ᑕᑯᓐᓇᕈᒪᓪᓕᖅᑐᑦ ᓄᖅᑲᖓᑎᑕᐅᓂᖓᓂ ᒫᓐᓇ. ᑕᑯᓐᓇᕆᐊᖁᕙᔅᓯ ᑭᒃᑯᓕᒫᑦ. ᑮᓇᐅᔭᐃᑦ 
ᓄᐊᑕᐅᓂᐊᖅᑐᑦ ᑐᕌᖓᓂᐊᕐᒪᑕ ᐃᑲᔫᑎᖃᑦᑎᐊᖅᑐᒧᑦ. 
 
ᐅᖃᕈᓐᓇᖅᐳᖓ ᑕᐃᒃᑯᐊ ᑕᑯᓐᓇᕆᐊᖅᑐᖅᑐᑦ ᑕᐱᓖᑦ ᖁᕕᐊᓱᐊᑦᑎᐊᕐᓂᐊᕐᒪᑕ, ᐅᕝᕙᓘᓐᓃᑦ 
ᖁᕕᐊᓇᕐᓂᖅᓴᐅᓂᐊᕐᒪᑦ ᑕᓚᕖᓴᒃᑯᑦ ᕼᐋᑭᖅᑎᓪᓚᕇᑦ ᑕᑯᓐᓇᐸᑦᑕᑎᓐᓂᑦ. ᐱᔪᓐᓇᖏᓐᓂᖅᓴᐅᖅᑰᕋᓗᐊᖅᑐᒍᑦ 
ᑭᓯᐊᓂ ᑕᑯᓐᓇᕈᒥᓇᕐᓂᐊᖅᐳᖅ. ᑐᑭᓯᐅᒪᔭᒃᑯᑦ ᐱᑐᐃᓐᓇᐅᙱᑦᑐᒥᑦ ᖃᐅᔨᓴᖅᑎᖃᕐᓂᐊᕋᑦᑕ ᕗᕋᐃᔭᓐ ᑐᐊᑕᓐ 
ᐊᒻᒪᓗ ᐲᑯ ᖃᐅᔨᓴᑦᑎᐊᕆᐊᖃᕐᓂᐊᖅᐳᖅ ᐊᓐᓂᑭᑦᑐᐊᕐᔪᕐᕕᒻᒦᓕᕈᓂ ᐱᑲᒻᒪᑦᑕᐃᓕᒐᓱᐊᕐᓗᓂ, 
ᐱᑲᒻᒪᓕᖅᑎᑎᑦᑕᖅᐱᐊᕐᒪᑦ ᐱᙳᐊᕐᓇᐅᔪᒥᑦ. ᐲᑯ ᐱᑦᑎᐊᕋᓱᖁᓇᕐᓂᐊᖅᑑᖂᒐᓗᐊᖅ, ᑭᓯᐊᓂ ᐊᖅᓴᐅᔭᕐᒥᑦ 
ᐱᙳᐊᖃᕐᓗᓂ ᐴᖅᑕᐅᓯᒪᕕᒻᒦᙱᖔᕐᓗᓂ ᐱᑲᒻᒪᑦᑐᒥᓂᕐᓄᑦ. 
 
ᓇᓗᓇᐃᖅᓯᔪᒪᑐᐃᓐᓇᖅᑐᖓ ᐅᓪᓛᖅ ᑲᑎᒪᔭᖅᑐᖅᑲᐅᒐᒪ ᐃᓕᓴᐃᔩᑦ ᐊᒻᒪᓗ ᐊᖏᔪᖅᑳᕆᔭᐅᔪᑦ ᑲᑎᑦᑎᓪᓗᒋᑦ 
ᐊᒻᒪ ᐃᓕᓴᕆᔪᒪᓪᓗᒋᑦ ᐊᖓᔪᖅᑳᑦ  ᑕᐃᑲᓂᖅᑲᐅᔪᑦ ᐃᓕᓐᓂᐊᖅᑏᓪᓗ ᑲᑎᖃᑎᒌᖅᑲᐅᒻᒪᑕ ᐃᓕᓐᓂᐊᕐᓂᖏᑦ 
ᖃᓄᐃᑦᑑᓯᒪᒻᒪᖔᑕ ᐸᐃᑉᐹᑖᖅᑐᑎᒃ ᖃᓄᖅ ᐃᓕᓐᓂᐊᕐᓂᖏᑕ ᒥᒃᓵᓄᑦ ᐅᓂᒃᑳᓂᒃ. ᖁᕕᐊᒋᔪᒪᑐᐃᓐᓇᖅᑐᒋᑦ 
ᐊᒻᒪᓗ ᐃᖃᐃᓕᓴᓛᕐᓂᐊᕐᓂᑦᑎᓐᓂᑦ ᓈᑦᑎᐅᖑᔭᐅᓕᖅᐸᑦ ᓂᕆᐅᑦᑎᐊᖅᐳᖓ ᐅᓐᓄᒃᑯᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᑦᑐᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 196 - 2(2): ᐃᓄᑦᑎᑑᖅᑐᓂᑦ ᑕᑯᔅᓴᐅᑎᑦᑎᓂᖅ ᓰᐲᓰ ᓯᓚᕐᔪᐊᒃᑯᑦ 

ᐱᕙᓪᓕᐊᔪᑎᒍᑦ 

ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᖅᑯᒪᖅᑲᐅᒐᒪ ᐅᓛᖅ 4:30-ᒥ ᐊᒻᒪᓗ ᐆᒪᑎᑭᑦᑐᕈᓘᒐᓗᐊᖅᑐᖓ, 
ᑭᓯᐊᓂᓕ ᒫᓂ 5:30-ᒥ, ᐊᒃᓱᐊᓗᒃ ᐊᑦᑐᖅᑕᐅᖅᑲᐅᔪᖓ ᑕᑯᓐᓈᖅᑐᖓ ᓰᕖᓰᒃᑯᑦ ᐱᕙᓪᓕᐊᔪᖁᑎᖏᓐᓂᒃ ᐊᒻᒪᓗ 
ᓂᕆᐅᓇᖏᑎᐊᖅᑐᒥᒃ ᑕᑯᓪᓗᖓ ᐃᓄᒻᒥᒃ ᓴᖅᑭᑲᓪᓚᒃᑐᒥᒃ. 
 
ᐅᓛᖅ ᐊᑐᓚᐅᖅᓯᒪᖏᑕᓐᓂᒃ ᐊᑐᖅᑲᐅᔪᖓ. ᐊᑐᖃᑦᑕᖅᓯᒪᔭᒃᑲ, ᒪᑯᐊ ᓲᕐᓗ ᐊᖑᓇᓱᒋᐊᕋᐃᒐᑦᑕ ᐊᒻᒪᓗ 
ᑐᓴᖅᓴᐅᑎᑦᑎᓕᖅᑐᑎᒃ ᐃᓄᒃᑎᑐᑦ ᕿᒧᖅᓯᑎᓪᓗᑕ. ᑕᑯᓂᐊᖅᑐᒋᖅᑲᐅᖏᑦᑎᐊᕐᕋᒪ ᐃᓄᒻᒥᒃ ᑕᓛᕖᓴᒃᑯᑦ ᐊᒻᒪᓗ 
ᑕᐃᒪᓐᓇᓗ ᑕᑯᖅᑲᐅᓪᓗᖓ ᐅᓪᓛᖅ 5:30-ᒥ. 
 
ᑕᑯᒃᓴᐅᖅᑲᐅᔪᑦ ᓇᓗᖏᓚᖓ, ᐅᓐᓄᒃ ᑕᑯᒃᓴᐅᑎᑕᐅᓚᐅᕐᒥᒻᒪᑕ, ᐊᒻᒪᑕᐅᖅ ᑕᑯᓐᓇᖅᑐᖓ ᐃᓗᕕᖅᓯᔪᓂᒃ ᑎᓴᒪᑦ 
ᐸᓖᓯᓂᒃ ᐃᓅᒍᓐᓃᓚᐅᖅᑐᑦ ᐃᖅᑲᓇᐃᔭᖅᑐᑎᒃ ᐊᒻᒪᓗ ᑖᓐᓇᓗ ᐃᓄᒃ ᐃᖏᖅᑐᖅ ᐃᑉᐱᓇᖅᑐᒻᒪᕆᐅᓪᓗᓂ 
ᐊᒻᒪᓗ ᐃᖏᑎᐊᖅᑐᒻᒪᕆᐊᓘᓪᓗᓂ. ᖁᕝᕕᓕᐅᓕᓲᖑᖏᑦᑐᖓ ᐅᓪᓛᒃᑯᑦ, ᑭᓯᐊᓂᓕ ᕿᐊᓱᙳᓕᖅᑲᐅᔪᖓ ᓲᓴᓐ 
ᐊᒡᓗᒃᑲᖅ ᐃᙱᑎᓪᓗᒍ ᐃᓗᕕᖅᓯᐅᖅᑐᓂ. 
 
ᑕᐃᒪᓕ, ᑕᐃᒪᐃᒻᒪᑦ ᒪᓕᒐᓕᐅᖅᑎᐅᖃᑎᒃᑲ ᐱᖃᑎᒋᔪᒪᕙᒃᑲ ᐅᐱᒍᓱᑦᑎᓪᓗᖓ ᓲᓴᓐ ᐊᒡᓗᒃᑲᕐᒥᒃ ᐊᒃᓱᐊᓗᒃ 
ᐊᒃᑐᐃᓂᖃᖅᑲᐅᒻᒪᑦ ᐆᒻᒪᑎᓐᓂᒃ. ᑎᓕᐅᕈᒪᓪᓗᒍᓗ ᒥᔅᑕ. ᐲᑯ. ᐅᓪᓗᑐᐃᓐᓇᖅ ᐅᓪᓛᖓᓂ, ᑎᓕᐅᕈᒪᓪᓗᒍ 
ᐃᙱᓲᖑᒻᒪᑦ ᖃᓪᓗᓈᑎᑐᑦ. 
 
ᐃᙱᓂᐊᖅᐳᖓ ᖃᓪᓗᓈᑎᑐᑦ. 
 
>>ᐃᙱᖅᑐᖅ 
>>ᐃᓪᓚᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐹᓇᐸᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 197 - 2(2): ᕼᐋᑭᖃᑎᖃᖅᑐᑦ ᖃᑦᑎᕆᔨᒃᑯᓐᓂᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᙱᑎᐊᖅᑐᒻᒪᕆᐊᓘᕗᑎᑦ, ᑭᓯᐊᓂᓕ ᐅᖃᐅᓯᖃᕈᒪᓪᓗᖓ ᑕᒪᑐᒧᖓ 
ᕼᐋᑭᒧᑦ. ᐊᐱᕆᔪᒪᓪᓗᖓ ᐃᑲᔪᖅᑎᖓᓂᒃ ᖃᐅᔨᒪᒋᐊᖁᓪᓗᒍ ᑭᖑᓪᓕᖅᐹᒥ ᕼᐋᑭᕆᐊᕋᑦᑕ ᔨᐊᓗᓇᐃᒧᑦ, ᐃᐊᑦ, 
ᕗᐊᕆᔅ ᒐᒻᑉ ᐲᑯ ᐊᒃᑐᖅᓯᑲᓪᓚᓚᐅᕐᒪᑦ ᐊᕐᓇᒥᒃ. ᐊᐱᕆᓂᐊᕐᕋᒃᑯᑦ ᖃᐅᔨᒪᔫᒥᖁᓗᒍ ᐊᒻᒪᓗ ᐊᑦᑕᕈᓱᔾᔫᒥᓗᓂ 
ᑲᒪᔨᒥᒃ ᐃᓛᓐᓂᒃᑯᑦ ᖃᐅᔨᒪᖃᑦᑕᖏᒻᒪᑦ ᐊᕐᓇᐅᒻᒪᖔᖅ/ᐊᖑᑎᐅᒻᒪᖔᖅ ᑲᒪᔨᖓ. ᖁᔭᓐᓇᒦᒃ.  
 
>>ᐃᓪᓚᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 198 - 2(2): ᓄᔭᖏᑦ ᐊᒥᐊᖅᑕᐅᔪᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑎᓄᑦ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑳᕈᒪᓪᓗᖓ ᑖᓐᓇ ᒥᔅᑕ. ᑲᑦᑐᒃ, ᐊᓕᐊᓇᐃᒍᓱᙱᓐᓇᒪ 
ᑐᓵᓗᖓ ᓵᓚᖃᕋᓱᐊᖅᑐᒥᒃ ᑖᕙᙵᑦ ᓇᑎᕐᒥᒃ. ᐃᓇᓐᓂᐊᕐᕋᒃᑯᑦ ᐲᑕ ᐃᙱᖃᑎᒋᔪᒪᓗᒍ ᑭᖑᓪᓕᕐᒥ 
ᓂᐱᓕᐅᖅᑕᐅᓕᕐᒥᒍᒪ. 
 
ᑲᓇᑕᓗᒃᑖᒥᐅᔾᔮᕈᓐᓃᖅᑐᖅ ᑭᖑᓪᓕᕐᒥ, ᓚᕿᒪᔨᓱᓂᐅ –ᓕᐊᕋᔭᖅᑐᒍᒃ ᐊᒻᒪᓗ ᐃᙱᕐᓗᓄ ᐃᐅᕕᔅ ᐃᙱᒐᖏᓐᓂᒃ. 

ᐅᖃᖅᑎ, ᐹᓇᐸᔅ ᐅᖃᕋᑖᕐᒪᑦ, ᐊᑐᓲᕆᒐᑦᑎᒍ, ᐅᓪᓗᑐᐃᓐᓇᖅ ᓴᓂᖅᕙᒃᑕᐅᓯᒪᓲᖑᒻᒪᑦ ᖁᕕᐊᓇᕈᓘᔭᖅᑐᓄᑦ 
ᐅᕝᕙᓘᓐᓃᑦ ᐅᖃᙳᐊᕈᓘᔭᕐᓗᓂ. ᐅᖃᖅᑎ, ᐅᖃᐅᓯᖃᕈᒪᓪᓗᖓ ᒫᓐᓇᐅᒧᖅ, ᑭᓯᐊᓂᓗ, ᐱᓪᓚᒃᑖᕐᓗᖓᓕ. 
 
ᐅᖃᐅᓯᖃᕐᓗᖓ ᐱᓪᓚᑦᑕᖑᔪᒥᒃ, ᐱᒻᒪᕆᐊᓘᔪᒥᒃ ᑐᑭᓯᐅᒪᔾᔪᑎᒥᒃ ᐅᓪᓗᒥᒧᑦ. ᐅᖃᖅᑎ, ᓄᓇᕗᒻᒥ 
ᓯᓚᑦᑐᕐᓴᖅᕕᒃᑯᑦ ᖃᐅᔨᒪᔭᐅᑦᑎᐊᕐᕈᑎᖃᒻᒪᑕ ᐊᒥᓱᓂᒃ. 18 ᐊᕐᕌᒎᓕᖅᑐᓂ, ᐃᖅᑲᓇᐃᔭᖅᑎᓪᓗᖓ 
ᓯᓚᑦᑐᕐᓴᖅᕕᑯᓐᓄᑦ, ᐊᒃᓱᐊᓗᒃ ᐱᙳᐊᓇᖏᑦᑐᓂ ᐃᖅᑲᓇᐃᔭᖅᕕᐅᓚᐅᖅᓯᒪᒻᒪᑦ. 
 
ᑲᑎᒪᒋᐊᓕᕋᑖᖅᑎᓪᓗᑕ, ᐃᓚᖏᑦ ᒪᓕᒐᓕᐅᖅᑏᑦ ᐱᓕᕆᖃᑦᑕᖅᓯᒪᒻᒪᑕ ᓯᓚᑦᑐᕐᓴᖅᕕᒻᒥ ᐃᓕᓐᓂᐊᖅᑐᓂᒃ 
ᐱᕚᓕᑎᑦᑎᔪᒪᓪᓗᑎᒃ ᐊᒻᒪᓗ ᓴᙵᖅᑎᕆᓗᑎᒃ ᐃᓕᓐᓂᐊᕐᓂᕐᒥᓂᒃ. ᐃᓕᓐᓂᐊᖅᑏᑦ ᐃᓕᓐᓂᐊᕐᓂᖓ, ᐅᖃᖅᑎ. 
ᐳᓛᕆᐊᕐᓚᐅᖅᑎᓪᓗᖓ ᐃᓕᓐᓂᐊᖅᑎᒧᑦ, ᕿᒪᓚᐅᖅᓯᒪᒐᒃᑯᑦ ᐃᓅᓱᓐᓂᖅᓴᐅᔮᓕᕐᒪᕆᑦᑐᖓ, ᑎᒥᒃᑯᑦ 
ᐃᖃᐃᑦᑎᐊᕐᓕᖅᑐᖓ, ᐊᒻᒪᓗ ᐃᓱᒪᒐ ᐋᖅᑭᒃᓯᒪᑦᑎᐊᓂᖅᓴᐅᓕᖅᑐᓂ. ᓄᔭᒃᑲ ᐋᖅᑭᑦᑕᐅᕋᑖᓚᐅᕐᒪᑕ 
ᐃᑦᑕᑎᖅᑐᒋᓪᓗ ᐱᐅᒋᔭᐅᓯᒪᓪᓗᑎᒃ ᐊᒥᓱᒻᒪᕆᓐᓄᑦ ᓄᓇᕗᒻᒥ ᐊᒻᒪᓗ ᑲᓇᑕᓕᒫᕐᒥ, ᑕᑯᓐᓇᓚᐅᕐᒪᑕ ᑖᔅᓱᒥᖓ 
ᓄᓇᖃᖅᑳᖅᓯᒪᔪᑦ ᑕᓚᕖᓴᒃᑯᑦ ᑕᑯᓐᓇᕋᔅᓴᓕᕆᔨᖏᒍᑦ. 
 
ᐅᖃᕈᒪᕗᖓ ᒫᓐᓇᐅᔪᖅ. ᑕᐅᑦᑐᖓᐅᙱᑦᑐᖅ, ᓄᔭᖏᑕ ᐊᒥᐊᕆᙱᑕᖏᑦ ᐊᓪᓛᑦ ᖃᓄᖅ ᑭᐱᓯᒪᓂᖏᑦ 
ᐊᖑᑎᒻᒪᕆᕈᕐᓇᖏᒻᒪᑦ, ᐃᓗᐊᓃᓐᖔᖅᑐᒥᑦ ᐃᓅᓯᕐᒥᑦ ᐊᖑᑎᐅᔾᔪᑎᐅᒻᒪᑦ. ᐅᕙᓐᓂᓪᓕ ᐱᑕᓕᒻᒪᕆᐅᒻᒪᑦ. 
 
ᑭᓯᐊᓂᓕ ᐅᖃᙳᐊᙱᓪᓗᖓ, ᖁᔭᓐᓇᒦᕈᒪᕙᒃᑲ ᑕᐃᒃᑯᐊ ᓄᔭᓕᕆᓂᕐᒧᑦ ᐃᓕᓐᓂᐊᖅᑏᑦ ᓄᓇᕗᑦ 
ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᒻᒥ, ᓱᓵᓐ ᓚᓕᕗᑦ ᐊᒻᒪᓗ ᐃᓕᓐᓂᐊᖅᑎᖏᑦ ᐊᐅᓪᓚᕐᓂᐊᖅᑐᑦ ᖃᓪᓗᓈᑦ 
ᓄᓇᖓᓐᓄᑦ ᒫᓐᓇᒫᖅ ᐃᓕᓐᓂᐊᕆᐊᒃᑲᓂᕐᓗᑎᒃ ᓄᔭᓕᕆᒋᐅᖅᓴᓂᕐᒥᑦ, ᑭᓯᐊᓂᓗ ᐃᓚᐅᖃᑕᐅᓛᕐᒪᑕ 
ᑲᓇᑕᓕᒫᕐᒥ ᐱᓂᑭᑕᐅᑎᓕᖅᐸᑕ ᐊᒻᒪᓗ ᐅᑉᐱᕈᓱᑦᑎᐊᖅᐳᒍᑦ ᐱᑦᑎᐊᑐᒻᒪᕆᐅᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᑭᓱᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 199 - 2(2): ᑭᙵᕐᒥᐅᑦ ᕼᐋᑭᓛᖅᑐᑦ ᐃᖃᓗᓐᓂᑦ 

ᓵᓚᒃᓴᖃᑦᑕᐅᑎᒐᓱᐊᖅᑐᓂᑦ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓛᒃᑯᑦ. ᐅᖃᐅᓯᒃᓴᖃᕋᒪᑦᑕᐅᖅ. 
ᕼᐋᑭᖃᑕᐅᖃᑦᑕᕋᒪ ᐃᑦᑐᔅᓴᓛᑦ ᐱᙳᐊᖅᑎᓪᓗᒋᑦ ᑕᒫᓂ ᐃᖃᓗᓐᓂ. ᐱᒋᐊᕐᓂᐊᓕᕐᒪᑕ ᕼᐋᑭᖅᑐᑦ ᐅᓐᓄᒃ. 
ᐱᖓᓱᐃᓕᖅᑲᖓᓂᐊᖅᑐᑎᒃ ᐃᖃᓗᒻᒥᐅᑦ ᐊᒻᒪᓗ ᓄᐅ ᕼᐋᒻᓴᐃᔪᒥᐅᑦ ᑎᑭᓯᒪᓂᐊᕆᓪᓗᑎᒃ. 
 
ᓯᓚᖓ ᐱᐅᓯᑉᐸᑦ ᑭᙵᕐᓂ ᑎᑭᐊᓂᐊᕐᒪᑕ ᑕᒪᐅᖓ ᐃᖃᓗᓐᓄᑦ ᐃᓚᐅᖃᑕᐅᓂᐊᖅᑐᖓᓗ ᑭᙵᕐᒥᐅᑦ 
ᕼᐋᑭᖅᑎᖏᓐᓂᑦ. ᑕᑯᙵᓇᕆᐊᕈᒪᒍᔅᓯ ᕼᐋᑭᖅᑐᓂᑦ ᖃᐃᔪᓐᓇᑦᑎᐊᖅᐳᓯ. ᑕᑯᔪᒥᓇᖅᑐᒻᒪᕆᐅᓂᐊᕐᒪᑦ 
ᖁᕕᐊᓇᕐᓂᐊᖅᑐᓂᓗ. 
 
ᓇᓗᓇᙱᑦᑐᖅ ᐊᒥᐊᓕᑲᒥᐅᓂᑦ ᐱᙳᐊᖃᑎᖃᕐᓂᐊᕋᑦᑕ. ᖁᕕᐊᓇᕐᓂᖅᓴᐅᒻᒪᕆᐅᓂᐊᖅᑰᖅᑐᓂ. 
ᓇᓗᓇᐃᖅᓯᓇᓱᐊᑐᐃᓐᓇᕋᑖᖅᑐᖓ ᕼᐋᑭᖅᑐᖃᕐᓂᐊᕐᒪᑦ ᐅᓐᓄᒃ ᐃᖃᓗᓐᓂᑦ. ᓇᓗᓇᙱᑦᑐᖅ ᐊᒥᓱᑦ 
ᑕᑯᓐᓇᕆᐊᖅᑐᕐᓂᐊᕐᒪᑕ ᐊᒻᒪᓗ ᖁᕕᐊᓱᑦᑎᐊᕐᓂᐊᕐᒪᑕ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 



ᐅᓪᓗᑐᐃᓐᓇᖅ, ᒫᑦᓯ 11, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1534

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑕᐹᕐᔪᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 200 - 2(2): ᐸᓂᖓ ᓄᔭᓕᕆᓂᕐᒧᑦ ᐃᓕᓐᓂᐊᖅᑐᖅ 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓚᖓᑦ ᑲᑎᒪᔨᐅᖃᑎᒻᒪ ᐃᖅᑲᐃᑎᖅᑲᐅᒻᒪᖓ 
ᐅᖃᐅᓯᖃᓕᕐᒪᑦ ᓄᔭᓕᕆᔨᓂᑦ. ᐃᓕᓐᓂᐊᖅᑏᑦ ᓄᔭᓕᕆᒋᐅᖅᓴᓂᕐᒧᑦ ᐊᐅᓪᓚᕐᓂᐅᓴᒻᒪᑕ. ᐸᓂᒐ ᑎᒍᐊᕋ 
ᐃᓚᐅᖃᑕᐅᓂᐊᕐᒪᑦ ᐃᓕᓐᓂᐊᖅᑎᓄᑦ ᓄᔭᓕᕆᒋᐅᖅᓴᓂᕐᒦᖃᑕᐅᒻᒪᑦ, ᐊᒻᒪᓗ ᐅᐱᒋᑦᑎᐊᖅᑐᒍ. 
ᒪᓐᑐᕆᐊᒨᕐᓂᐊᕐᒪᑦ. 
 
ᐊᑭᖃᙱᑦᑐᒥᑦ ᑭᐱᔭᐅᕙᒃᑲᓗᐊᖅᑐᖓ, ᑕᑯᒍᓐᓇᖅᓯᕙᙱᓇᒃᑯ. ᐊᖏᕐᕋᑐᐊᕋᐃᒻᒪᑦ ᐃᓕᓐᓂᐊᕐᕕᒻᒦᓐᖔᖅᑐᓂ 
ᓯᓂᒍᒪᑐᐃᓐᓇᖅᐸᒻᒪᑦ ᐊᒻᒪᓗ ᐅᓪᓛᒃᑯᑦ ᑐᐸᑦᑐᓂ ᐃᓕᓐᓂᐊᕆᐊᓕᕐᒥᓗᓂ. 
 
ᓇᓗᓇᙱᑦᑐᖅ ᑭᓇᑐᐃᓐᓇᖅ ᐃᓕᓐᓂᐊᖅᑎᑦᑎᑲᓐᓂᕈᓐᓇᕐᒪᑦ ᐱᕈᒃᑲᓐᓂᖅᑎᑦᑎᓂᕐᒥᑦ ᒥᖅᑯᐃᑦᑐᓕᓐᓂᑦ 
ᑲᔾᔨᕐᒥᒍᑦ. 
 
ᐅᐱᒋᑦᑎᐊᖅᐸᕋ ᒪᓐᑐᕆᐊᒨᕐᓂᐊᕐᒪᑦ ᓄᔭᓕᕆᓂᕐᒧᑦ ᐃᓕᓐᓂᐊᕆᐊᖃᑕᐅᓗᓂ. ᐊᔭᐅᖅᓱᖅᐸᒃᑲ ᑲᑎᒪᔨᐅᖃᑎᒃᑲ 
ᐃᑲᔪᖅᓱᖁᓪᓗᒋᑦ ᑖᒃᑯᓂᖓ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᓄᑦ ᐅᑎᕐᓗᑕ. ᑲᑎᒪᔾᔪᑎᒃᓴᖅ 4. ᑭᐅᔾᔪᑎᑦ 
ᐅᖃᐅᓯᒃᑯᑦ ᐊᐱᖅᑯᑎᓄᑦ. ᕿᓚᕝᕙᖅ.  
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᐊᐱᖅᑯᑎᒧᑦ 227 - 2(1): ᐃᓪᓗᑖᕋᓱᐊᕐᓂᐅᑉ ᐊᒃᓱᕈᕐᓇᓗᐊᕐᓂᖓ 
  
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑎ. ᐅᑎᑲᐃᓐᓇᕈᒪᒐᒪ ᐅᖃᐅᓯᒃᑯᑦ ᐊᐱᖅᑯᑎᓄᑦ 
ᐊᐱᖅᑯᑕᐅᓯᒪᔪᒧᑦ ᐃᖃᓗᑦᑑᑦᑎᐊᕐᒧᑦ ᒪᓕᒐᓕᐅᖅᑎᒧᑦ, ᐲᑕᓴᓐ ᐊᐃᑉᐱᕐᒥᑦ ᒫᔅᓯ 8, 2005. ᖁᕕᐊᓱᑉᐳᖓ 
ᑭᐅᒧᓐᓇᕐᓂᐊᓕᕋᒃᑯ ᐊᐱᖅᑯᑎᒋᓚᐅᖅᑕᖓ ᒪᓕᒐᓕᐅᖅᑎᐅᑉ ᐃᖃᓗᑦᑑᑦᑎᐊᕐᒧᑦ. 
 
ᑕᐃᒃᑯᐊ ᐃᓪᓗᖁᑎᖃᖅᑐᑦ ᐃᓪᓗᓕᕆᔨᕐᔪᐊᒃᑯᑎᒍᑦ 60-ᕈᕋᐃᒻᒪᑕ ᐊᑭᓕᖅᓱᐃᔪᓐᓃᖅᐸᒻᒪᑕ ᐃᓪᓗᒧᑦ - 
ᐊᑭᓕᖅᓱᖅᑕᐃᓐᓇᐅᓕᖅᐸᒻᒪᑕ ᐃᓪᓗᒨᖅᑲᖅᑕᖏᑦ. ᐱᔾᔪᑎᒋᓪᓗᒋᑦ ᐊᐅᓚᑦᑎᓂᕐᒧᑦ ᐃᑲᔪᖅᓲᑕᐅᔪᑦ, ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᐱᑕᖃᙱᒻᒪᑕ, ᐃᓚᖓᒍᑦ ᐃᑲᔪᖅᓱᖅᐸᒃᑕᓗᐊᖅᑐᑎᒃ ᐃᑲᔫᓯᐊᖅᑐᓕᕆᔨᒃᑯᓐᓄᑦ 
ᐃᓕᓐᓂᐊᖅᑐᓕᕆᔨᒃᑯᓐᓃᓐᖔᖅᑐᓂᒃ, ᒪᓕᑦᑐᑎᒃ ᖃᓄᐃᑦᑑᓂᖏᑦ ᐃᓪᓗᖃᖅᑎᑕᐅᔪᑦ. ᐆᑦᑑᑎᒋᓗᒍ ᑖᒃᑯᐊ 
ᐃᓐᓇᑐᖃᐃᑦ ᐅᔭᕋᖕᓂᒃ ᐅᖅᓱᐊᓗᒃᓴᐃᑦ ᐱᓕᕆᐊᕐᖓ.  
 
ᐅᖃᖅᑎ, ᐊᓕᐊᓇᐃᒍᓱᑉᐳᖓ ᑐᓴᖅᑎᑦᑎᔭᕆᐊᔅᓴᖅ ᒪᓕᒐᓕᐅᖅᑎᓂᒃ ᑕᐃᒃᓱᒪᓂ ᑭᖑᓪᓕᕐᒥ ᑲᑎᒪᓂᖃᑦᑎᓪᓗᒋᑦ 
ᒪᓕᒐᓕᐅᖅᑏᑦ, ᐃᓕᑕᕆᔭᐅᓪᓗᓂ ᐊᑭᑐᓂᕆᖃᑦᑕᖅᑕᖓ ᐃᓅᓇᓱᐊᕐᓂᐅᑉ ᓄᓇᕗᒻᒥ ᐊᒻᒪᓗ ᑲᒪᒋᔭᕆᔭᐅᔪᑦ  



ᐅᓪᓗᑐᐃᓐᓇᖅ, ᒫᑦᓯ 11, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐱᖃᓯᐅᑎᓯᒪᖃᑦᑕᖅᑐᑦ ᐃᓚᒋᔭᐅᔪᓄᑦ, ᐊᓯᔾᔩᓚᐅᖅᑐᒍᑦ ᐃᓪᓗᒧᑦ ᐊᑭᓕᖅᓱᐃᔾᔪᑎᒥᒃ. ᐃᓪᓗᖃᑦᑎᐅᔪᑦ 
ᐊᑭᓖᖃᑦᑕᓚᐅᕐᒪᑕ ᑎᑭᐅᑎᓯᒪᔪᒥᒃ 30 ᐳᓇᓐᒧᑦ ᑮᓇᐅᔭᖅᑖᖏᓐᓂᒃ ᐃᓪᓗᖃᕐᓂᕐᒧᑦ. ᒫᓐᓇᐅᓕ 20-
ᐳᓴᙳᓕᖅᑐᖅ. 
 
ᐲᑕᓴᓐ ᐊᐱᖅᑯᑎᖃᓚᐅᕐᒥᒻᒪᑦ ᓂᐅᕐᕈᑎᖃᕐᓂᕐᒥᒃ ᐃᓪᓗᒋᔭᐅᕙᑦᑐᒥᒃ. ᐊᔪᓐᓇᖏᑦᑐᖅ, ᐅᖃᖅᑎ, ᑭᓯᐊᓂᓕ 
ᐃᓗᐊᓂ ᐃᓪᓗᖃᑦᑎᑦᑎᓂᐅᑉ ᐊᖏᕈᑎᖓᓂ, ᐱᑕᖃᑦᑐᖅ ᑮᓇᐅᔭᓕᐅᖅᑕᐅᔪᑦ ᑲᑐᔾᔭᐅᓂᖏᓐᓄᑦ ᐋᖅᑭᒃᓯᒪᓂᕐᒥᒃ. 
ᐃᖅᑲᐅᒪᔭᕆᐊᖃᑦᑐᒍᑦ ᐃᓪᓗᖃᑦᑏᑦ ᐊᑭᓕᖅᓱᐃᕙᒻᒪᑕ ᐃᓪᓗᒧ ᓄᓇᒧᒻᓗ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ, 
ᑐᙵᕕᖃᑦᑐᒥᒃ ᑮᓇᐅᔭᓕᐊᖏᓐᓄᑦ. ᐃᓪᓗᖃᑦᑎᐅᔪᖅ ᐊᑭᓖᖃᑦᑕᖅᑐᖅ ᐃᓚᖓᓂ ᐃᓪᓗᒧᑦ ᓄᓇᒧᓪᓗ 
ᐊᑭᓖᔾᔪᑎᓂᒃ ᐊᒻᒪᓗ ᐊᒥᐊᒃᑯᖓ ᐃᑲᔫᓯᐊᖅᑖᕆᔭᐅᔫᑉ ᑖᒃᑯᓇᙵᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂᑦ. 
ᐃᓪᓗᖃᑦᑎᐅᔪᖅ ᓂᐅᕕᐊᒃᓴᖃᕈᓂ ᐃᓪᓗᒥᓂᒃ ᑮᓇᐅᔭᖅᑖᑎᒍᑦ ᑲᑐᔾᔨᓂᖅ ᐱᕕᖃᑦᑎᑎᖏᑦᑐᖅ ᐃᓪᓗᖃᑦᑎᐅᔪᒥᒃ 
ᑮᓇᐅᔭᓕᐅᕐᓗᓂ ᐃᓘᓇᖓᓂᒃ ᐃᓪᓗᒧᑦ ᓄᓇᒧᑦ ᐃᑲᔫᓯᐊᓄᑦ ᐱᑕᖃᑦᑎᑕᐅᓯᒪᔪᖅ ᓄᓇᕗᒻᒥ 
ᐃᓪᓗᓕᕆᔨᕐᔪᐊᑯᓐᓂᑦ. 
 
ᐃᓪᓗᖃᑦᑎᐅᔪᖅ ᓂᐅᕐᕈᑎᖃᕈᓂ ᐃᓪᓗᒥᓂᒃ ᐊᒻᒪᓗ ᐊᓂᕕᒋᓗᓂᐅᒃ, ᐊᔪᙱᑦᑐᖅ ᐃᓯᕋᓱᐊᕐᓗᑎᒃ ᐃᓪᓗᓕᕆᔨᒃᑯᑦ 
ᐃᓪᓗᖁᑎᖏᓐᓄᑦ. ᖃᐅᔨᒪᔪᖓ ᒪᓕᒐᓕᐅᖅᑎ ᐊᒻᒪᓗ ᐅᕙᓂ ᑲᑎᒪᕕᒻᒥ, ᐊᒻᒪᓗ ᑕᒪᒃᑯᐊᓗ ᓄᓇᕗᒻᒥᐅᓕᒫᑦ 
ᑐᑭᓯᔪᑦ ᐅᓪᓗᒥᐅᔪᖅ ᐊᔅᓱᕈᓐᓇᕐᓂᖓᓂᒃ ᐃᓄᓐᓄᑦ ᐃᓪᓗᖃᕐᓂᕐᒧᑦ. ᐱᓇᓱᒍᓐᓇᕐᓂᖅ ᐃᓪᓗᑖᕋᓱᐊᕐᓗᓂ 
ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓄᑦ ᐊᒻᒪᓗ ᐅᑕᖅᑭᑎᑕᐅᓕᕐᓗᓂ ᐊᖏᖅᑕᐅᓂᐅᖏᑦᑐᖅ ᑕᕝᕙᑦᑕᐅᑎᒋ 
ᐃᓪᓗᑖᕈᓐᓇᕆᐊᔅᓴᖓᓂᒃ. 
 
(ᑐᓵᔨᒃᑯᑦ) ᐃᓪᓗᖃᑦᑎᐅᓚᐅᖅᑐᖅ ᓇᓗᓇᐃᖅᑕᐅᓂᐊᖅᑐᖅ ᓈᓴᐅᑎᑎᒍᑦ ᐊᒻᒪᓗ ᓇᓗᓇᐃᖅᑕᐅᓗᓂ 
ᐅᑕᖅᑭᔪᒦᒋᐊᖓᓂᒃ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓄᑦ ᑕᐃᒫᑦᓴᐃᓐᓇᖅ ᐊᓯᖏᑦ ᐃᓪᓗᑖᕋᓱᐊᖅᑐᑎᑐᑦ. ᐅᖃᖅᑎ 
ᐊᔪᓐᓇᖏᒃᑲᓗᐊᖅᑎᓪᓗᒍ ᓇᒻᒥᓂᕆᔭᒥᓂᒃ ᐃᓪᓗᒥ ᓂᐊᕖᐊᒃᓴᖃᓪᓗᑎᒃ, ᐅᖃᕈᒪᓪᓗᖓ ᐅᑦᔨᓱᑦᑎᐊᕐᓗᑎᒃ 
ᓂᐅᕐᕈᑎᖃᓚᐅᖏᓂᕐᒥᓂ, ᐊᒻᒪᓗ ᐊᒃᓱᒻᒪᕆᒃ ᑎᓕᐅᕆᓪᓗᖓ ᑭᓇᑐᐃᓐᓇᕐᒥᒃ ᐃᓱᒪᒋᔭᖃᖁᓪᓗᒍ ᑕᒪᑐᒥᖓ 
ᖃᐅᔨᓴᖅᑎᐊᖅᑐᖃᕐᓗᓂ ᐃᓪᓗᖃᑦᑎᐅᔪᒥᒃ ᓅᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐱᓕᕆᔨᖓᓂᒃ ᐃᓱᒪᒋᔭᐅᓗᑎᒃ 
ᐊᓯᓕᒫᖏᑦ ᖃᓄᖅᑑᕈᑎᐅᒍᓐᓇᖅᑐᑦ ᓂᐅᕐᕈᑎᖃᑦᑎᓪᓗᒋᑦ ᓇᒻᒥᓂᕆᔭᒥᓂᒃ ᐃᓪᓗᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᑎᕐᓗᓂ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 5, ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᑰᓕ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᙵᓱᒃᑎᑦᑎᒍᒪᓪᓗᖓ ᐃᓄᒻᒥᒃ ᑕᑯᓐᓇᖅᑐᒥᒃ ᑲᑎᒪᑎᓪᓗᑕ 
ᑲᖏᖅᖠᓂᕐᒦᑦᑐᖅ. ᐊᑎᖃᑦᑐᖅ ᒥᓕᓐᑕ ᑖᑎ. ᑐᙵᓱᒋᑦ ᒪᓕᒐᓕᐅᖅᕕᒻᒧᑦ. ᑲᖏᖅᖠᓂᕐᒥᐅᑕᐅᓕᖅᑐᖅ 
ᐊᒥᓱᐊᓗᓄᑦ ᐊᕐᕌᒍᓄᑦ ᐊᒻᒪᓗ ᐃᓚᒥᓂᒃ ᐸᖅᑭᓯᑦᑎᐊᕐᕈᒪᓪᓗᓂ ᐊᒻᒪᓗ ᓇᒻᒥᓂᖁᑎᖃᑦᑐᓂ ᐊᐃᑉᐸᕇᒃ ᐊᒻᒪᓗ 
ᐃᕐᓂᖓ. 
 
ᐊᓕᐊᓇᐃᒍᓱᒃᑭᕗᖓᑦᑕᐅᖅ ᑎᒃᑯᐊᖅᑕᐅᓚᐅᕐᒪᑦ ᓄᓇᕗᒻᒥ ᓯᓚᑦᑐᕐᓴᖅᕕᒃᑯᑦ ᑲᑎᒪᔨᖏᓐᓄᑦ. ᖃᐅᔨᒪᔪᖓ 
ᐃᓕᓴᐃᔨᐅᓚᐅᖅᓯᒪᒻᒪᑦ, ᐱᓕᕆᒃᑲᒻᒪᕆᐊᓘᒻᒪᑦ ᑭᒡᒐᑐᐃᓪᓗᓂ ᐃᓅᓱᒃᑐᓂᒃ. 
 
ᐊᓯᐊᑦᑕᐅᖅ ᑲᖏᖅᖠᓂᕐᒦᓯᒪᔪᖅ ᐅᖓᑖᓄᑦ 20 ᐊᕐᕌᒍᐃᑦ ᔫ ᐊᓕᒃᓵᓐᑐᕐ. ᑐᙵᓱᒋᑦ ᒪᓕᒐᓕᐅᖅᕕᒻᒧᑦ. ᐊᒻᒪᓗ 
ᐊᕐᕕᐊᒥᐅᑕᒃᓴᔭ, ᑲᖏᖅᖠᓂᕐᒥᐅᑕᐅᓕᖅᑐᖅ, ᓰᓚ, ᐃᓘᓇᑎᒃ ᑐᙵᓱᒃᑎᒍᒪᓪᓗᒋᑦ ᒪᓕᒐᓕᐅᖅᕕᒻᒧᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦᓯ ᒪᓕᒐᓕᐅᖅᕕᒻᒧᑦ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᔪᒪᓪᓗᖓ ᓂᕈᐊᖅᑎᒋᓯᒪᔭᓐᓂᒃ ᑎᑭᓯᒪᔪᖅ ᑕᒫᓂ ᐱᓇᓱᐊᕐᕈᓯᕐᒥ, 
ᐊᑎᖃᑦᑐᖅ ᒥᔅᑕ. ᐹᐱ ᒍᕇᓕ. ᐊᑯᓂᕈᓗᒃ ᓄᓇᖃᑦᑐᖅ ᐃᖃᓗᒃᑑᑦᑎᐊᕐᒥ. ᑲᑎᒪᔨᖏᓐᓃᑦᑐᖅ 
ᐃᖅᑲᓇᐃᔮᖅᑖᒃᓴᒥᓂᒃ ᐃᓕᓐᓂᐊᖅᑐᑦ, ᑭᒡᒐᖅᑐᐃᓪᓗᓂ ᕿᑎᕐᒥᐅᓂᒃ, ᐊᒻᒪᓗ ᖁᕕᐊᓇᖅᐳᖅ ᑕᑯᒋᐊᖓᓂᒃ ᑕᒫᓂ 
ᐱᓇᓱᐊᕈᓯᕐᒥ. 
 
ᑕᑯᖃᑦᑕᖏᓐᓇᑦᑕ ᐊᒥᓱᐊᖅᑎ ᕿᑎᕐᒥᐅᑕᓂᒃ ᑕᒫᓂ ᐊᑭᑐᓗᐊᕐᓂᖓᓄᑦ ᖃᖓᑦᑕᐅᑏᑦ, ᐊᒻᒪᓗ ᐅᖓᓯᑦᑑᓪᓗᓂ.                    
ᑕᑯᓪᓗᒍ ᖁᕕᐊᓇᖅᐳᖅ ᑕᓛᓂ ᐱᓇᓱᐊᕈᓯᕐᒥ. ᑐᙵᓱᒃᑎᒍᒪᓪᓗᒍ ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᖅᑐᓂᒃ ᒪᓕᒐᓕᐅᕐᕕᒻᒥ. ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᕕᖃᕐᓂᓐᓂ ᐃᓕᑕᕆᔪᒪᔭᕋ ᒪᓕᓐᑕ ᑖᑎ. 
ᐃᖅᑲᓇᐃᔭᖃᑎᒋᖃᑦᑕᓚᐅᖅᓯᒪᔭᕋ ᐊᕐᕌᒍᕋᓴᓐᓂᒃ ᖃᓄᐃᑦᑐᑐᐃᓐᓇᕐᓂ ᐊᔾᔨᒌᙱᑦᑐᓂ ᑲᑎᒻᒪᕕᓐᓂ ᐊᒻᒪᓗ 
ᐃᓱᒪᔪᖓ ᐃᖅᑲᓇᐃᔭᕐᓂᕆᐊᓐᓄᒃ ᐊᒥᓱᐊᓗᓐᓂᒃ, ᐊᒥᓱᐊᓗᓐᓂᒃ ᐃᑲᕐᕋᓂᒃ ᑐᑭᑖᕈᑎᑖᕐᓂᐊᕐᓗᓄᒃ. 
ᐃᖅᑲᓇᐃᔭᖃᑎᒌᑦᓯᐊᖅᓯᒪᔪᒍᒃ ᐊᒻᒪᓗ ᐅᐃᖓ. ᒫᓐᓇ ᑲᑎᒻᒪᔨᐅᖃᑕᐅᓕᖅᑐᖅ ᐊᒻᒪᓗ ᖃᐅᔨᒪᔭᕋ ᐊᑦᓱᐊᓗᒃ, 
ᐊᑦᓱᕖᙶᓗᒃ ᐱᔪᓐᓇᑦᓯᐊᕆᐊᖓ ᐊᒻᒪ ᓱᓕ, ᓱᖅᑯᐃᒪᑦᓯᐊᖏᑦᑐᖓ ᓂᖏᐅᕈᖅᐸᓪᓕᐊᓯᒪᓕᕐᒪᖔᖅ, ᑭᓯᐊᓂ 
ᐅᕙᓃᑦᑐᖅ ᒫᓐᓇ, ᐅᕕᒃᑲᐅᓂᖅᓴᐅᔮᖅᑐᖅ ᑮᓇᖓ ᑕᐃᒪᙵᓂᑦ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᖅᑐᓂᒃ ᒪᓕᒐᓕᐅᕐᕕᒻᒥ. ᐃᕝᔭᕈᑕᐃᓚᖅ. 
 
ᐃᕝᔭᕈᑕᐃᓚᖅ: ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᒍᒪᔪᖓ ᐃᓄᒻᒥᒃ ᓄᓇᖅᑲᑎᓐᓂᒃ. ᑕᑯᒋᐊᓚᐅᖅᓯᒪᔭᕋ 
ᓯᕗᓪᓕᖅᐹᒥ ᐃᑲᓗᑦᑑᑦᓯᐊᕐᒦᑦᓱᖓ ᐊᕐᕌᒍᖏᑕ ᑭᑎᖏᓐᓂ 1990. ᕼᐊᑭᙳᐊᓚᐅᖅᓯᒪᔪᒍᑦ 
ᕼᐊᑭᖅᑎᒋᔭᐅᖃᑕᐅᑎᓪᓗᒍ ᐊᑭᓕᑦᑎᓐᓂ ᐅᕙᒍᓪᓗ ᑕᒪᓐᓄᒃ ᓴᐳᒪᔨᒋᔭᐅᑦᓱᓄᒃ. 
 
ᑕᒫᓃᒍᒪᔪᖓ ᒪᓕᒐᖠᐅᖅᑏᑦ ᕼᐊᑭᖅᑎᓪᓗᒋᑦ ᕼᐊᑭᖃᑎᒋᓛᕋᑦᑎᒍ ᑕᐱᕆᔭᕗᓐᓂ ᓴᐳᒪᔨᒋᔨᒋᓗᑎᒍ ᐅᓇ 
ᐱᔾᔪᑎᒋᑦᓱᒍ ᑕᒪᓐᓇ ᐅᖃᖅᑕᕋ, ᐊᐳᕐᕕᒋᓚᐅᖅᓯᒪᒐᒃᑯ ᓴᐳᒪᑦᓯᓇᓱᐊᖅᓱᖓ ᑕᒻᓯᓚᐅᖅᓯᒪᒐᒪ ᑖᑦᓱᒪᙵᑦ, 
ᐅᐃᒃᑲᒪ ᓱᓕᓕᐅᓇ ᓯᕗᕋᓐᓂ ᓂᑯᕕᖓᔪᒥᓂᖅ. ᑕᐃᒪ ᑕᒪᓐᓇ ᐱᓪᓗᒍ ᐊᐅᓪᓚᖁᙱᒃᑲᓗᐊᖅᐸᕋ, ᒍᕌᓐ ᓯᐸᐃᒃ 
ᓂᐅᒪᓐ. ᖁᔭᓐᓇᒦᒃ  
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᖅᑐᓂᒃ ᒪᓕᒐᓕᐅᕐᕕᒻᒥ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᕼᐊᑭᕈᓐᓇᕐᓂᕈᒪ, ᓇᓗᓇᙱᑦᑐᖅ ᔫᑉ ᐃᓕᑕᕆᒐᔭᖅᑖᖓ, ᑭᓯᐊᓂ 
ᐃᓚᖏᑦ ᐊᕐᕕᐊᕐᒥᐅᑦ ᐅᕙᓃᑦᑐᑦ. ᓇᓗᓇᙱᑦᑐᖅ ᐅᕙᓐᓂᒃ ᐃᓕᑕᖅᓯᖏᑦᑐᑦ ᐅᐱᓐᓇᕋᓂ ᓇᓴᖅᓯᒪᙱᓐᓇᒪ. ᔪᐃ 
ᓱᓗᒃ, ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᓐᓂᐊᒃᐊᑦᓱᐊᓗᒃ ᐅᐱᒍᓱᑦᑐᒍᑦ ᓰᓚ ᓇᐸᔪᕐᒥᓪᓗ ᐃᖅᑲᓇᐃᔭᓲᖑᒻᒪᑦ  

ᑕᖃᔪᓐᓇᕋᓂ ᐃᑲᔪᖅᓱᓂᖏᑦ ᐃᓄᖏᑦ ᐊᕐᕕᐊᕐᒥᐅᑦ, ᐊᑭᓕᖅᑕᐅᖏᒃᑲᓗᐊᕈᓂ ᐊᑭᓕᖅᑕᐅᒐᓗᐊᕈᓂᓘᓐᓃᑦ. 
ᐊᒻᒪᓗ ᑲᖏᖅᓯᓂᕐᒥᒃ, ᐃᖅᑲᓇᐃᔭᖅᓯᑎᓪᓚᕆᐊᓗᒃ ᑖᕙᓂ ᓄᓕᐊᖓ ᑐᑎᐅᑉ. ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. 
ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᖅᑐᓂᒃ ᒪᓕᒐᓕᐅᕐᕕᒻᒥ. ᐄᑐᐊᖅ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᒥᓱᐊᓗᐃᑦ ᒪᓕᒐᓕᐅᖅᑏᑦ ᑐᙵᓱᑦᑎᑦᓯᖃᑦᑕᖅᑲᐅᒻᒪᑕ 
ᐳᓛᖅᑎᑎᓐᓂᒃ ᐅᓪᓛᖅ. ᑕᐃᒃᑯᐊ ᐳᕕᓇᖅᑎᒋᔪᑦ ᐅᓪᓗᒥ ᐅᓪᓚᖅ ᑲᑎᒻᒪᔨᐅᕕᓖᑦ ᐃᓕᓐᐊᖅᑏᑦ 
ᐃᖅᑲᓇᐃᔮᑦᓴᒥᓐᓂᒃ ᑲᑎᒻᒪᔨᖏᓐᓄᑦ ᓄᓇᕗᒻᒥ. ᐱᓕᕆᐊᖃᓲᑦ ᐃᓕᓐᓂᐊᖅᑐᓂᒃ ᐃᖅᑲᓇᐃᔮᑦᓴᒥᓐᓂᒃ 
ᐃᖅᑲᓇᐃᔮᕆᔪᓐᓇᖅᓯᒍᓐᓇᑦᑕᒥᓐᓂᓪᓗ, ᒪᑯᐊᒐᓚᐃᑦ ᐅᐊᔭᓕᕆᓃᑦ, ᓱᓪᓗᓕᕆᓃᑦ, ᕿᔪᓕᕆᓃᑦ ᐊᓯᖏᓐᓂᓪᓗ. 
 
ᑕᐃᒪ ᐱᕕᖃᕐᓂᓐᓂ ᓂᑯᕕᖁᒍᒪᕙᒃᑲ ᐊᑎᖏᑦ ᑕᐃᒍᒃᑭᑦ. ᓯᕗᓪᓕᕐᒥ, ᑐᖓᓕᖓ ᐃᑦᓯᕙᐅᑕᖓᑦᑕ ᑲᑎᒻᒪᔨᓂ, 
ᐊᒻᒪᓗ ᓄᑖᖑᑦᓱᓂ ᑎᒃᑯᐊᖅᑕᐅᕋᑖᒥᓂᖅ ᓄᓇᕗᒻᒥ ᓯᓚᑦᑐᓴᕐᕕᒻᒧᑦ ᑕᐃᒫᒃ ᐅᖃᖅᑲᐅᒻᒪ ᑰᓕ, 
ᖃᐅᔨᒪᔭᐅᑦᓯᐊᖅᑐᖅ ᑲᑎᒻᒪᔨᐅᓲᖑᒋᐊᖓ ᓄᓇᕗᑦᒥ, ᒪᓕᓐᑕ ᑕᑎ. ᒪᓕᓐᑕ. 
 
>>ᐸᑦᑕᑐᖅᑐᑦ 
 
ᑲᖏᖅᓯᓂᕐᒥᐅᖅᑕᐅᖅ ᐅᖃᖅᑎ, ᔫ ᐋᓕᒃᓵᓐᑐ  
 
>>ᐸᑦᑕᑐᖅᑐᑦ  
 
ᐃᖃᓗᑦᑑᑦᓯᐊᕐᒥᐅᖅ, ᐹᐱ ᒍᕇᓐᓕ. ᖁᕐᓗᑦᑐᒥᐅᖅ, ᒍᕌᓐ ᓂᐅᒪᓐ. 
 
>>ᐸᑦᑕᑐᖅᑐᑦ  
 
ᒫᓂᓗ ᐃᖃᓗᒻᒥᐅᖅ, ᓗᐃᑦ ᑭᓐᑐ 
 
>>ᐸᑦᑕᑐᖅᑐᑦ 
 
ᐃᑲᔪᖅᑐᖅᑎᖓᓪᓗ ᐃᖅᑲᓇᐃᔮᑦᓴᒥᓐᓂᒃ ᐃᓕᓐᓂᐊᖅᑏᑦ ᑲᑎᒻᒪᔨᖏᑕ ᐊᒻᒪᓗ ᐃᓚᖏᑦ ᐃᖅᑲᓇᐃᔭᖅᑎᖏᑦᑕ 
ᖃᐅᔨᒃᑲᐅᑎᒌᖅᑲᐅᔪᑦ, ᔪᐃ ᓱᓗᒃ. ᔪᐃ. 
 
>>ᐸᑦᑕᑐᖅᑐᑦ 
 
ᓰᓚ ᓇᐸᔪᖅ, ᐊᒻᒪᓗ ᒍᕌᒻ ᒪᒡᒍᕆᐊᒍ ᑐᑭᒧᐊᑦᑎᓯᔩᑦ ᐅᖃᐅᔾᔨᒋᐊᖅᑎᖓ. 
 
>>ᐸᑦᑕᑐᖅᑐᑦ 
 
ᐅᖃᖅᑎ, ᑲᑎᒻᒪᖃᑎᒋᓚᐅᖅᑕᒃᑲ ᑲᑎᒻᒪᔨᖏᑦ ᐃᑉᐸᑦᓴᖅ, ᐊᒻᒪᓗ ᐱᓕᕆᑦᓯᐊᕐᓂᖅᑕᖃᓚᖓᕙᓪᓚᐃᔪᖅ 
ᑲᑎᒻᒪᔨᑎᒍᑦ ᐱᓕᕆᕕᒃᑯᓪᓗ ᓯᕗᒧᑦ ᐃᖏᕐᕋᓯᕕᒋᒋᐊᓕᕈᑦᑎᒍ ᐃᓚᖏᑦ ᐃᓱᒫᓘᑏᑦ ᒥᑦᓵᓐᓅᖓᔪᑦ 
ᐃᓕᓐᓂᐊᖅᑕᐅᖅᖄᕆᐊᓖᓐᓄᑦ ᐃᓕᓐᓂᐊᕐᕕᓕᕆᓂᖅ ᒫᓐᓇ ᑕᐅᑐᒐᑦᑎᓐᓄᑦ ᐊᒻᒪᓗ, ᓂᕆᐅᒍᒪᕗᒍᑦ, 
ᐊᑐᐃᓐᓇᐅᒍᓐᓇᓛᖅᑐᒍ ᐅᑭᐊᖑᓕᖅᐸᑦ ᑐᓴᖅᑕᐅᒃᑲᐃᓂᕐᒥᒃ. ᖁᔭᓐᓇᒦᒃ, ᐅᖃᖅᑎ.  

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᖅᑐᓂᒃ ᒪᓕᒐᓕᐅᕐᕕᒻᒥ. ᓇᕖᓂᐊ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᙵᓱᑦᑎᑲᐃᓐᓇᕈᒪᕙᕋ ᒥᓕᓐᑕ ᑖᑎ. 
ᖃᐅᔨᒪᓕᕋᒃᑯ 30-ᐅᓗᐊᖅᑐᓂᑦ ᐊᕐᕌᒍᓂᑦ ᐊᒻᒪᓗ ᐃᖅᑲᓇᐃᔭᖃᑎᒋᖃᑦᑕᕐᓂᑯᒋᓪᓗᒍ ᐃᓕᓐᓂᐊᖅᑐᓕᕆᓂᕐᒥᑦ 
ᐃᖅᑲᓇᐃᔮᖃᖅᑎᓪᓗᖓ. ᐃᖅᑲᓇᐃᔭᖃᑎᒋᔪᒥᓇᖅᑐᒻᒪᕆᐅᕗᖅ ᐊᒻᒪᓗ ᐃᖅᑲᓇᐃᔭᖃᑎᒋᓯᒪᒋᓪᓗᒍ 
ᕼᐋᒻᓚᒃᑯᓐᓂᑦ ᑕᓪᓕᒪᓂᑦ ᐊᕐᕌᒍᓂᑦ. 
 
ᐃᓕᑕᕆᔪᒪᓪᓗᒋᑦᑕᐅᖅ ᐃᓚᒃᑯᓐᓂᖏᑦ. ᐊᒻᒪᓗ ᐃᓕᑕᕆᓪᓗᒍ ᐋᓕᒃᓵᓐᑐ, ᐃᓕᓴᐃᔨᑦᑎᐊᕙᒻᒪᕆᒃ ᑲᖏᖅᖠᓂᕐᒥᑦ 
ᐊᒻᒪᓗ ᔪᐃ ᓱᓗᒃ. ᖃᐅᔨᒪᓯᒪᓕᕋᒃᑯ ᐊᒥᓱᓂᑦ ᐊᕐᕌᒍᓂᑦ ᖁᕕᐊᑦᑎᐊᖅᐳᖓᓗ ᑕᒫᓃᒍᓐᓇᕋᔅᓯ ᐃᖃᓗᓐᓂ, ᐊᒻᒪᓗ 
ᓇᔭᔪᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦᓯ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᕙᖓᑦᑕᐃᖅ ᐃᓕᑕᖅᓯᔪᒪᒐᒪ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. 
 
ᐅᖃᕈᒪᑐᐃᓐᓇᖅᑐᖓ ᖁᕕᐊᓇᕐᒪᑦ ᑕᑯᒋᐊᖓ ᐊᕐᕕᐊᕐᒥᐅᓂᑦ ᑕᕝᕙᓂ ᐃᖃᓗᓐᓂ, ᐊᓯᖏᓐᓂᑦ ᐊᓚᕋᐅᑉ. 
ᐱᖃᓐᓇᕆᔮᒃᑲ ᖃᓄᑎᒋᓪᓚᕆᒃᑭᐊᖅ ᐅᖃᕈᒪᙱᑦᑐᖓ, ᑭᓯᐊᓂ ᐃᓕᓐᓂᐊᕐᕕᕐᔪᐊᕐᒦᖃᑦᑕᖅᑐᑕ ᖃᐅᔨᒪᓂᑰᒃᑲ, 
ᑕᐃᒫᑐᐊᖅ ᐅᖃᕐᓂᐊᖅᑐᖓ, ᓰᓚ ᓇᐸᔪᖅ ᐊᒻᒪᓗ ᔪᐃ ᓱᓗᒃ. 
 
ᖃᓄᐃᓕᐅᕈᓘᔭᖃᑎᒋᓂᑰᒃᑲ ᐊᒻᒪᓗ ᐳᓛᖃᑦᑕᐅᑎᔪᒻᒪᕆᐅᕙᔪᓪᓗᑕ ᐊᕐᕕᐊᕐᒥᐅᑕᐅᑎᓪᓗᖓ ᐊᒻᒪᓗ ᒥᓕᓐᑕ ᑖᑎ. 
ᑕᑯᔪᒥᓇᖅᐳᖅ ᐊᒻᒪᓗ ᓗᐃᑦ ᑲᓐᑐᓪ. ᓗᐃᑦ ᐃᕐᓂᖓ ᐊᕿᓯᑎᒻᒪᕆᐅᔪᖅ ᐱᙳᐊᖅᑎᐅᓪᓗᓂ ᐊᒻᒪᓗ ᓈᓇᓯ 
ᐱᖃᑎᒻᒪᕆᖓ ᐸᓂᒻᒪ ᐊᖏᔪᑦᑎᖅᐹᑉ, ᐄᑕᓐ. ᐊᒻᒪᓗ ᐅᖃᖅᑎ, ᑳᒻ ᒍᕋᒍ ᐅᕙᖓ ᐃᓪᓗᖓᓂᑦ 
ᓇᒻᒥᓂᖁᑎᖃᓕᖅᑐᖅ. ᐅᑕᖅᑭᑐᐃᓐᓇᖅᑐᖓ ᑕᕝᕙᓂ. 
 
ᓱᓕᓯᒪᓂᕋᕐᒪᑦ ᐅᕙᓐᓄᑦ ᐊᒻᒪᓗ ᐳᐃᒍᔾᔮᖏᓐᓇᒃᑯ. ᑖᒃᑯᐊ ᐃᓕᑕᕆᔪᒪᕙᒃᑲ. ᐊᒻᒪᓗ ᐃᓕᓐᓂᐊᖅᑐᓕᕆᓂᕐᒧᑦ 
ᐊᖓᔪᖅᑳ ᐅᖃᖅᑲᐅᒻᒪᑦ ᐃᓕᑕᕆᔪᒪᕙᒃᑦᑕᐅᖅ ᐃᖅᑲᓇᐃᔭᖅᑎᐅᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ 
ᐊᐅᓚᑦᑎᐊᖁᓇᖅᐳᓯ ᐱᕙᓪᓕᐊᑎᑦᑎᑎᓪᓗᓯ ᐃᓕᓐᓂᐊᕋᔅᓴᓂᑦ ᐃᖅᑲᓇᐃᔭᖅᑎᐅᓂᕐᒧᑦ ᑕᒫᓂ ᓄᓇᕗᒻᒥ. 
ᖃᓄᑐᐃᓐᓇᖅ ᐃᑲᔪᕈᓐᓇᕈᑦᑕ ᐊᖓᔪᖅᑳ ᓱᑎᓐᓂᐊᖅᐸᕗᑦ, ᐃᑲᔪᖅᓱᑦᑎᐊᖅᐸᕗᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦᓯ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᑦ. 
ᑲᑎᒪᔾᔪᑎᒃᓴᖅ 6. ᒪᓕᒐᓕᐅᖅᑎ ᖁᕐᓗᖅᑐᕐᒧᑦ, ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

ᐊᐱᖅᑯᑦ 256 - 2(1): ᑐᓂᔭᐅᕙᙱᓐᓂᖏᑦ ᐋᓐᓂᐊᕕᓕᐊᖅᑐᓂᒃ ᐊᐅᓪᓚᖅᑐᓄᑦ ᒪᓕᑦᑎᖃᖅᐸᖏᓐᓂᖏᑦ 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᓪᓗᒍ ᐊᖓᔪᖅᑳ ᐋᓐᓂᐊᖅᑐᓕᕆᓂᕐᒧᑦ. ᖃᓄᖅ 
ᐱᓕᕆᐊᖃᕐᓂᐊᕐᒪᖔᖅ ᐊᑲᖅᓴᙱᓐᓂᕋᖅᐸᑦᑐᓄᑦ ᓄᓇᓕᓐᓂᑦ ᐋᓐᓂᐊᕕᓕᐊᖅᑐᓂᒃ 
ᒪᓕᑦᑎᖃᖅᐸᙱᓐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐋᓐᓂᐊᖅᑐᓕᕆᔨᒃᑯᓐᓄᑦ, ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎ. ᐋᓐᓂᐊᕕᓕᐊᖃᑦᑕᖅᑐᓄᑦ ᒪᓕᒐᖅ ᐊᖏᕈᑕᐅᓚᐅᖅᐳᖅ 
2002-ᒥ, ᒫᓐᓇᓗ ᕿᒥᕐᕈᔭᐅᓕᖅᑐᓂ. ᐱᑐᐊᕈᒪ ᑐᑭᓯᒋᐊᕈᑎᒃᓴᒃᑲᓐᓂᕐᓂᑦ ᒪᓕᒐᓕᐅᕐᕕᒻᒥᑦ ᓇᓗᓇᐃᖅᓯᓛᖅᐳᖓ 
ᖃᓄᐃᓕᖓᒻᒪᖔᑕ ᕿᒥᕐᕈᔭᐅᔪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᓄᐃᑦᑐᓂᑦ ᐋᖅᑭᒋᐊᕐᓂᐅᔪᓂᑦ ᓂᕆᐅᒍᓐᓇᖅᐱᑕ 
ᐊᕐᕌᒎᓂᐊᖅᑐᒥᑦ, ᐱᔾᔪᑎᒋᓪᓗᒋᑦ ᒥᓂᔅᑕᐅᕝᕕᒃᑯᑦ ᐊᐅᓪᓚᖃᑦᑕᕐᓂᕐᒧᑦ ᒪᓕᒐᖏᓐᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎ. ᓇᓚᐅᑦᑖᕈᓐᓇᖅᐳᖓ ᐊᒻᒪᓗ ᓇᓗᙱᓚᖓ 
ᐋᖅᑮᒋᐊᕐᓂᐊᕐᒪᑕ ᐊᕐᕌᒎᓂᐊᖅᑐᓂᑦ ᓯᕗᓂᒃᓴᖅᑎᓐᓂᑦ, ᑕᑯᓐᓇᕆᐊᖃᕋᑦᑎᒍ ᒪᑐᐃᖅᑕᐅᓂᐊᕐᓂᖏᓐᓂᑦ 
ᐃᖃᓗᑦᑑᑦᑎᐊᕐᒥ ᐊᒻᒪᓗ ᑲᖏᖅᖠᓂᕐᒥ ᐋᓐᓂᐊᕖᒃ, ᑕᒪᓐᓇ ᖃᑦᑏᓐᓇᕈᕆᐊᕈᑕᐅᓂᐊᕐᒥᒻᒪᑦ ᐊᒥᓲᓂᖏᓐᓂᑦ 
ᐋᓐᓂᐊᕕᓕᐊᖅᑐᑎᒃ ᖃᓪᓗᓈᓅᖃᑦᑕᖅᑐᑦ. 
 
ᑕᒪᓐᓇ ᑐᑭᖃᕐᒪᑦ ᐊᑐᖅᑕᐅᓂᖅᓴᐅᓛᓕᕆᐊᖏᑎᒃ, ᕿᒥᕐᕈᔭᐅᕙᓪᓕᐊᕗᖅ ᑕᒪᓐᓇ ᐋᖅᑮᒋᐊᕈᓐᓇᖁᓪᓗᑕ 
ᐊᐅᓪᓚᖃᑦᑕᕐᓂᕐᒧᑦ ᒪᓕᒐᕐᒥᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᐊᖓᔪᖅᑳ. ᑭᓱᓂᒃ ᐅᖃᐅᔾᔨᒋᐊᕈᑎᑕᖃᖅᓯᒪᕙ 
ᐋᖅᑮᒋᐊᕐᓂᕐᒧᑦ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖃᑦᑕᖅᑐᓄᑦ, ᐊᒻᒪᓗ ᖃᖓᒃᑯᑦ ᐱᓕᒻᒪᓴᖅᑕᐅᓂᐊᖅᐸᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᕆᔪᓐᓇᖏᓐᓇᒃᑭᑦ ᑕᐃᒃᑯᐊ ᐅᖃᐅᔾᔨᒋᐊᕈᑏᑦ 
ᒫᓐᓇᐅᔪᖅ, ᐱᓪᓗᒍ ᓱᓕ ᖃᐃᑕᐅᓚᐅᙱᒻᒪᑕ. ᖃᐃᑕᐅᑉᐸᑕ ᐱᓕᕆᔾᔪᓯᕐᒥᑦ ᒪᓕᒋᐊᖃᕋᔭᕐᒥᒐᒪ, 
ᐊᖓᔪᖅᑳᒃᑰᖅᑳᕆᐊᖃᕋᔭᕐᒥᒻᒪᑕ ᕿᒥᕐᕈᔭᐅᓚᐅᙱᓐᓂᖏᓐᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᐃᕝᔭᕈᑕᐃᓚᒃ. 

ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᖓᒃᑯᑦ ᒥᓂᔅᑕᐅᕝᕕᐅᑉ ᐋᓐᓂᐊᕕᓕᐊᖅᑐᓄᑦ 
ᐊᐅᓪᓚᖃᑦᑕᖅᑐᓄᑦ ᐊᓪᓚᕝᕕᖓᑦ ᒪᑐᐃᓈᖅᐸ ᐊᐅᓚᓂᖃᓕᕐᓗᓂᓗ ᐊᒻᒪᓗ ᓇᒦᓛᖅᐸ ᓇᓕᐊᓐᓂᑦ ᓄᓇᓕᒻᒥᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᐅᑉ ᐅᖃᐅᓯᖏᑦ ᑐᓴᕈᒥᓇᑦᑎᐊᖅᐳᑦ ᐊᒻᒪᓗ 
ᖁᔭᓐᓇᒦᖅᑐᒍ. ᐊᐅᓚᓂᖃᓛᖅᑐᓂ ᓯᕗᓂᒃᓴᖅᑎᓐᓂᑦ, ᑭᓯᐊᓂ ᖃᖓᓪᓚᑦᑖᖑᓛᕐᒪᖔᖅ ᐅᖃᕈᓐᓇᙱᓚᖓ. 
ᐱᓕᕆᐊᖑᕙᓪᓕᐊᓪᓗᓂ. ᐊᑯᓂᐅᔪᓐᓇᖅᑐᓂ ᐱᓕᕆᐊᖑᓂᖓ ᐃᓛᓐᓂᒃᑯᑦ, ᐊᒻᒪᓗ ᓇᓗᓇᐃᖅᓯᓛᕈᒪᕗᖓ 
ᐊᐅᓚᓂᖃᓕᖅᐸᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᓄᑦ, ᐊᓚᕋᓚᒃ. 
 
ᐊᐱᖅᑯᑦ 257 - 2(2): ᐅᐸᓐᓂᖅ 2005 ᐅᔭᕋᓐᓂᐊᕐᓂᕐᒧᑦ ᑲᑎᒪᓐᓇᕐᒧᑦ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᓪᓗᒍ ᐊᖓᔪᖅᑳ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ 
ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓄᑦ ᐱᔾᔪᑎᒋᓪᓗᒍ ᐅᔭᕋᓐᓂᐊᕐᓂᕐᒧᑦ ᑲᑎᒪᓂᐅᓛᖅᑐᖅ ᑲᖏᖅᖠᓂᕐᒥ. ᓇᓗᓇᙱᑦᑐᖅ 
ᑲᑎᒪᓐᓇᕐᒥᑦ ᐃᖅᑲᓇᐃᔭᖅᑐᖃᓛᕐᒪᑦ, ᐱᓕᕆᔪᓂᑦ ᐊᓯᖏᓐᓂᓪᓗ. ᖃᐅᔨᔪᒪᑐᐃᓐᓇᖅᑐᖓ ᐊᖓᔪᖅᑳ ᐅᐸᓛᒪᖔᖅ 
ᑲᑎᒪᓐᓇᕐᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ 
ᐃᖏᕐᕋᔪᓕᕆᔨᒃᑯᓐᓄᑦ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᔩᑦ ᐃᖃᓗᓐᓂ 
ᐊᒻᒪᓗ ᑲᖏᖅᖠᓂᕐᒥ, ᐊᐅᓚᑦᑎᕙᓪᓕᐊᕗᒍᑦ ᐊᒻᒪᓗ ᐃᓚᐅᓛᖅᑐᑕ ᐅᐸᓗᖓᐃᔭᐃᓕᖅᐸᑕ ᑲᑎᒪᓐᓇᕐᒥᑦ. 
ᒫᓐᓇᐅᔪᖅ ᑕᒪᓐᓇ ᐸᕐᓈᕆᔭᐅᕙᓪᓕᐊᕗᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᐊᓚᕋᓚᒃ.  
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᑐᓴᕈᒥᓇᖅᐳᖅ ᐃᑲᔫᑎᖃᕐᓂᐊᖓᖅᑐᓂᓗ ᐅᕙᑦᑎᓐᓄᓕᒫᖅ 
ᓯᕗᓂᒃᓴᖅᑎᓐᓂᑦ. ᓇᓗᓇᙱᒻᒪᑦ ᑭᖑᓂᑦᑎᓐᓂ ᑲᑎᒪᓐᓇᖅᑕᖃᖃᑦᑕᓚᐅᕐᒪᑦ ᐊᔾᔨᒌᙱᑦᑑᑎᐅᓪᓗᑎᓪᓗ 
ᓇᒻᒥᓂᖁᑎᖃᐅᖅᑐᑦ ᐅᐸᒍᒪᔪᑦ, ᑭᓯᐊᓂ ᖃᖓᑦᑕᐅᓯᑦᓴᖃᙱᑦᑐᑦ ᐅᕝᕙᓘᓐᓃᑦ ᑐᔪᕐᒥᕕᒃᓴᖃᙱᑦᑐᑦᖅ, 
ᖃᐅᔨᔪᒪᕗᖓᓕ ᑕᒪᓐᓇ ᐃᓱᒪᒃᓴᖅᓯᐅᕈᑕᐅᓯᒪᒻᒪᖔᖅ ᐃᑲᔪᖅᓱᕐᓂᖅ ᑕᐃᒃᑯᓂᖓ ᓇᒻᒥᓂᖁᑎᖃᖅᑐᓂᒃ ᓂᐱᖏᑦ 
ᑐᓴᖅᑕᐅᔪᓐᓇᖁᓪᓗᒋᑦ ᑲᑎᒪᓐᓇᕐᒥᑦ ᐊᒻᒪᓗ ᖃᓄᖅ ᐃᑲᔪᕈᓐᓇᕐᒪᖔᑕ ᐅᔭᕋᓐᓂᐊᕐᓂᕐᒧᑦ ᑲᒪᑎᓐᓇᕐᒥᑦ 
ᑲᖏᖅᖠᓂᕐᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓇᒻᒥᓂᖃᑦᑎᐊᔪᑦ ᕿᕙᓪᓕᕐᒥ ᐅᕝᕙᓘᓐᓃᑦ 
ᓄᓇᕗᒻᒥ ᐊᐱᕆᔪᓐᓇᖅᑐᑦ ᑭᕙᓪᓕᖅ ᐱᓕᕆᖃᑎᒌᓐᓂᒃ, ᐊᒻᒪᓗ ᐃᑲᔪᕈᓐᓇᖏᑉᐸᑕ, ᑕᐃᒪᓕ ᐱᓕᕆᕕᑎᒍᑦ, 
ᐃᑲᔪᕈᓐᓇᖅᑕᕗᖅᑲᐃ, ᓈᒻᒪᑦᑐᓂᒃ ᑮᓇᐅᔭᖃᕈᑦᑕ ᐅᔭᕋᕐᓂᐊᕐᓂᑉᒧᑦ ᑲᑎᒪᓂᖃᑦᑎᓪᓗᑕ.  
 



ᐅᓪᓗᑐᐃᓐᓇᖅ, ᒫᑦᓯ 11, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1541

ᐅᕙᖓᓕ ᓇᒻᒥᓂᖅ ᖃᐅᔨᒪᔪᖓ ᓇᒻᒥᓂᖃᑦᑎᐅᔪᑦ ᑭᕙᓪᓕᕐᒥ ᐃᑲᔪᖅᑕᐅᒍᓐᓇᕐᒪᕆᑦᑐᖅ ᑲᑎᒪᓂᐅᔪᒥᒃ 
ᑲᖏᖅᖠᓂᕐᒥ. ᐃᑲᔪᕈᓐᓇᖏᑉᐸᑕ, ᐃᑲᔪᕈᒪᑦᑎᐊᖅᐳᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳᑉ ᐅᖃᐅᑎᓐᒍᓐᓇᖅᑳᖓ ᐊᓪᓚᒡᕕᖏᑦ ᐃᖃᓗᓐᓂ 
ᐱᑎᑦᑎᒍᓐᓇᕐᒪᖔᖅ ᑐᕌᕈᑎᓂᒃ, ᖃᕋᓴᐅᔭᒃᑯᑦ ᑐᕌᕈᑎᓂᒃ, ᐊᒻᒪᓗ ᐅᖄᓚᐅᑎᑦ ᓈᓴᐅᑎᖏᓐᓂᒃ ᑕᐃᓐᓇ 
ᖃᐅᔨᒋᐊᖅᕕᒋᕙᑦᑕᕗᑦ ᑲᖏᖅᖠᓂᕐᒥ ᑕᐃᑲᓃᒍᓐᓃᕐᒪᑦ ᐃᓄᓐᓄᑦ ᑐᓴᕈᒪᔪᓄᑦ. ᐊᐱᕆᔪᖓ ᖃᐅᔨᒋᐊᖅᕕᒃᓴᐅᔪᒥᒃ 
ᐅᖄᓚᐅᑎᖓᓂᒃ ᐊᒻᒪᓗ ᐊᑎᖓᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑐᓴᖅᑎᒍᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᐹᓇᐸᔅ. 
 
ᐊᐱᖅᑯᑦ 258 - 2(2): ᐊᑭᖓ ᑲᑐᔾᔭᐅᓂᒃᑯᑦ ᑮᓇᐅᔭᓕᐊᖑᔪᑦ ᐊᖏᕐᕋᒥᒃ ᓇᒻᒥᓂᖃᑦᑎᐅᔪᓂᒃ S.T.O. 

ᓄᓇᕗᒥ ᐃᒡᓗᓕᕆᔨᖅᔪᐊᒃᑯᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᑐᕌᖅᑐᖅ ᐊᖓᔪᖅᑳᖓᓐᓄᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. 
 
ᑭᐅᔾᔪᑎᒋᖅᑲᐅᔭᖓ ᒥᔅᑕ. ᐲᑕᓴᓐᒧᑦ, ᐅᖃᖅᑲᐅᒻᒪᑦ ᐊᖏᕐᕋᒥᒃ ᓇᒻᒥᓂᖃᖅᑎᐅᔪᖅ ᓂᐅᕐᕈᑎᖃᕈᓂ ᐃᓪᓗᒥᓂᒃ, 
(ᑐᓵᔨᒃᑯᑦ ᐃᓱᓕᑉᐳᖅ) ᑮᓇᐅᔭᖅᑖᓂᒃ ᑲᑐᔾᔨᓂᖅ ᐱᕕᖃᑦᑎᑎᙱᑦᑐᖅ ᓂᐅᕐᕈᑎᓕᒻᒥᒃ ᑮᓇᐅᔭᓕᐅᕐᓗᓂ 
ᐊᓯᒃᑲᓐᓂᐊᓂᒃ ᐱᓯᒪᓗᓂᐅᒃ ᐃᓘᓇᖓ ᐃᓪᓗᒧᑦ ᓄᓇᔪᑦ ᐃᑲᔫᓯᐊᖑᕙᑦᑐᖅ ᑐᓂᔭᐅᓯᒪᔪᖅ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ. 
 
(ᑐᓵᔨᒃᑯᑦ): ᐊᐱᖅᑯᑎᒐ (ᑐᓵᔨᒃᑯᑦ ᐃᓱᓕᑉᐳᖅ) ᖃᑦᑎᑦ ᐳᓴᓐᑎᖓ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐱᖃᑦᑕᖅᐸᑦ 
ᐊᑭᖓᓂᒃ ᑲᑐᔾᔨᓂᒃᑯᑦ ᑮᓇᐅᔭᓕᐊᕐᓂᒃ? ᖁᔭᓐᓇᒦ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᒋᔭᖃᑦᑐᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓂᑦ, ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᑯᓇᒋᐊᖃᕋᑦᑕ ᐊᑭᓖᔾᔪᑎᐅᓯᒪᔪᓂᒃ 
ᐊᖏᕆᕋᖓᓄᑦ. ᑕᐃᒪᓕ, ᐊᑭᖓᓂᒃ ᑲᑐᔾᔨᓂᕐᒧᑦ ᑐᓂᔭᐅᒋᐊᓕᒃ ᐃᓪᓗᓕᕆᔨᕐᔪᐊᑯᓐᓄᑦ ᓈᓴᖅᑕᐅᓯᒪᒐᔭᖅᑐᖅ 
ᐊᒻᒪᓗ ᐲᖅᑕᐅᓗᓂ ᓂᐅᕐᕈᑕᐅᓂᖓᓄᑦ ᐊᑭᖓᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑏᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᓗᓇᐃᖅᓯᓚᐅᖏᑦᑐᖅ ᖃᓄᐃᑦᑐᒥᒃ ᐳᓴᓐᑎᒥᒃ ᐊᑭᓖᔪᖃᑉᐸᒻᒪᖔᖅ 
ᐊᕐᕋᖃᑦᑎᐅᔪᒧᑦ ᐃᓪᓗᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᕿᓚᕝᕙᖅ. 

ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᑭᐅᔾᔪᑎᓐᓂ, ᐅᖃᖅᑲᐅᔪᖓ ᑐᙵᕕᖃᕐᓂᕋᑦᑐᒍ ᑮᓇᐅᔭᓕᐊᖑᔪᒥᒃ 
ᐊᖏᕐᕋᖃᑦᑎᐅᔫᑉ ᐊᒻᒪᓗ ᑕᐃᒃᑯᐊ ᑮᓇᐅᔭᓕᐊᖑᔪᑦ ᐊᑦᔨᒌᖃᑦᑕᖏᑦᑐᒃ ᐃᒻᒥᒃᑰᖅᑐᑎᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 259 - 2(2): ᓂᕈᐊᖅᑕᐅᓂᖅ ᓇᒻᒥᓂᖅ ᑲᑎᒪᔨᐅᔪᓂᒃ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᐃᓅᓱᓐᓂᖅᓴᒧᑦ, ᑕᑯᒥᓇᕐᓂᖅᓴᐅᔪᒧᑦ ᐊᖓᔪᖅᑳ ᐄᑐᐊ ᐲᑯ. 
 
ᐅᖃᖅᑎ, ᖁᓕᑦ ᑕᖅᑭᐅᓚᐅᖅᑐᓂᖃᑉ ᒪᐃ 26-ᖑᑎᓪᓗᒍ, 2004, ᐊᖓᔪᖅᑳᑦ ᐅᖃᐅᓯᖏᑎᒍᑦ ᐅᖃᖅᑐᖃᓚᐅᕐᒪᑦ 
ᑲᑎᒪᕕᒻᒥ ᐅᖃᐅᓯᖃᑦᑐᓂ ᓄᓇᕗᒻᒥ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓂᒃ. ᑕᐃᒃᓱᒪᓂ, ᐃᓚᖓ 
ᐱᓕᕆᐊᖑᓚᐅᖅᑐᖅ ᒪᓐᓇ ᐊᑭᓕᖅᓱᐃᑎᑦᑎᓂᖅ. 
 
ᐅᖃᐅᓯᐅᓚᐅᖅᑐᖅ ᐃᒪᐃᓕᓚᐅᖅᑐᖅ, ᐊᒻᒪᓗ ᐅᖃᐅᓯᕆᓂᐊᖅᐸᕋ: "ᓅᓇᕗᒻᒥ ᐅᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᓐᑯᑦ ᓴᙵᖅᑎᕆᓂᐊᖅᑐᑦ ᐱᓇᓱᐊᕐᓂᕐᒥᓂᒃ ᐊᑭᓖᑎᑦᑎᓂᒃᑯᑦ. ᐃᒻᒥᑯᑦ ᑎᒥᐅᔪᖅ ᕿᓂᖅᑐᖃᕐᓂᐊᖅᑐᖅ 
ᑕᒪᒃᑯᐊ ᐱᔨᑦᑎᖅᑕᐅᔪᑦ ᐋᖅᑭᒃᑕᐅᓂᐊᕐᒪᑕ ᐊᑲᐅᖏᓕᐅᕈᑕᐅᔪᑦ ᐊᑭᓕᒃᓴᓄᑦ. ᐃᒻᒥᒃᑯᑦ 
ᖃᐅᔨᒪᓇᑦᑎᐊᖁᔨᓂᐊᖅᑐᑦ ᑕᒪᓐᓇ ᐱᓕᕆᓂᐅᔪᖅ ᓈᒻᒪᓪᓗᓂ, ᑐᓴᐅᒪᔭᐅᕈᓘᔭᖏᓪᓗᓂ, ᐊᒻᒪᓗ 
ᓈᒻᒪᓈᖅᓯᒪᑦᑎᐊᑐᒃᑯᑦ ᑭᐅᖃᑦᑕᕐᓗᓂ ᐱᔨᑦᑎᖅᑕᐅᔪᑦ ᐃᓱᒫᓘᑎᖏᓐᓂᒃ, ᐊᒻᒪᓗ ᐃᓱᒪᓕᐅᕈᑕᐅᔪᑦ ᑖᒃᑯᓇᙵᒃ 
ᑎᒥᐅᔪᓂᒃ ᑭᖑᓪᓕᖅᐹᕆᔭᐅᓗᓂ ᐊᒻᒪᓗ ᒪᓕᒃᑕᐅᓗᓂ." 
 
ᐊᐱᖅᑯᑎᒐ ᐊᖓᔪᖅᑳᒧᑦ ᐃᒫᒃ: ᑭᓇᓕ ᓂᕈᐊᖅᑕᐅᓯᒪᕙ ᐃᒻᒥᒃᑯᑦ ᑎᒥᐅᓂᐊᕐᓗᑎᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᖓ ᐃᑯᒪᐅᓯᕆᔩᑦ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑕᐃᒫᒃ ᐅᖃᖅᑕᐅᓯᒪᓂᖓᒍᑦ ᑕᒻᒪᖅᑦᓯᒪᔪᖅᓯᐅᖅᑎᓄᑦ ᓈᓴᐃᔨᓄᑦ 
ᐊᑐᓕᖁᔭᖏᑎᒍᑦ ᐅᓂᒃᑳᓕᐊᕆᓯᒪᔭᒥᓂᔅᑕ, ᐃᑯᒻᒪᐅᓯᕆᔩᑦ ᐃᑕᒍᓱᙱᓂᖅᓴᐅᕌᕐᔪᒋᐊᖃᕐᒪᑕ 
ᐊᑭᓕᖅᑕᐅᒃᑲᐃᓇᓱᐊᕐᓗᑎᒃ ᐊᑭᓕᑦᓴᖏᓐᓂᒃ ᑮᓇᐅᔭᓕᕆᓂᖃᓕᕋᐃᒻᒪᑕ ᑯᐊᐳᕋᐃᓴᒃᑯᖏᑦ. ᐱᓯᒪᑦᓯᖏᑦᑐᖓ 
ᑎᑎᖅᑲᖏᓐᓂᒃ, ᐅᖃᖅᑏ. ᑲᑎᒻᒪᔨᓃᓪᓚᕆᑉᐸᓪᓚᐃᔪᒥᓂᖅ, ᑐᐃᒃᑯᐊ ᑲᑎᒻᒪᔨᖏᑦ ᒪᓕᒐᓕᐅᕿᓲᖑᒻᒪᑕ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᒥ ᐃᓚᒋᐊᕆᒍᑏᑦ (ᑐᓵᔨᒃᑯᑦ):. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᒥᓂᔅᑕ ᑐᓴᐅᒪᑎᑕᐅᑦᑕᐃᓕᔪᑦᓴᐅᔪᖅ. ᐃᓱᒪᔪᖓ ᒥᓂᔅᑕ ᐃᒪᐃᒍᓐᓇᖅᑐᑦᓴᐅᔪᖅ, 
ᖃᐅᔨᓕᕈᓂᐅᒃ ᑕᐃᓐᓇ ᑐᓴᕈᑎᑦᓴᖅ, ᑭᒃᑯᑦ ᑕᐃᑲᓂ ᑲᑎᒻᒪᔨᐅᒻᒪᖔᑕ ᐊᒻᒪᓗ ᖃᑦᓯᐊᖅᑎᖅᓱᑎᒃ 
ᑲᑎᒻᒪᓯᒪᓕᕐᒪᖔᑕ, ᐊᒻᒪᓗ ᓱᓇᐅᒻᒪᖔᑕ ᑐᑭᑖᕈᑎᒋᓯᒪᔭᖏᑦ, ᓵᙵᑦᓯᓂᖅᐸᑦ ᓵᙵᑦᓯᓂᙱᒃᑲᓗᐊᖅᐸᓪᓘᓐᓃᑦ 
ᓂᐅᕕᖅᐸᑦᑐᓂ ᐅᕝᕙᓗ ᑯᐊᐳᕋᓴᐅᑉᐸᑦ, ᐅᖃᐅᓯᕆᑦᑕᐅᓕᓗᒋᑦ ᑲᙳᓇᖅᑐᓕᓕᕐᓂᐅᓂᕋᑦᑕᐃᓕᓗᒋᑦ 
ᓂᐅᕕᖅᐸᑦᑐᓅᖓᔪᑦ, ᐱᓗᐊᖅᑐᓂᒃ ᐃᓱᒫᓘᑏᓪᓗ, ᑕᒪᒃᑯᓂᖓ ᑐᓴᖅᑎᑦᓯᒍᓐᓇᖅᑲ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᔅᑕᐃᑦ ᐅᖃᐅᓯᕆᔪᔭᖏᓐᓂ ᐊᕐᕌᓂ ᐅᖃᖅᓯᒪᔪᔪᑦ ᑎᒥᒥᒡᒎᖅ 
ᐊᓚᒃᑲᐃᕙᓪᓕᐊᒻᒪᑕ ᐃᓗᐊᓂ ᑯᐊᐳᕋᐃᓴᐅᑉ. ᑕᐃᑦᓱᒨᓇ ᑐᐃᑦᓱᒪᓂᓂᓪᓗ, ᑕᒻᒪᖅᓯᒪᔪᖅᓯᐅᖅᑎᓄᑦ ᓈᓴᐃᔨᓄᑦ  



ᐅᓪᓗᑐᐃᓐᓇᖅ, ᒫᑦᓯ 11, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑲᑎᒻᒪᔨᕋᓛᓕᐅᖅᑐᖃᖅᓯᒪᔪᖅ ᐃᓗᐊᓂ ᑯᐊᐳᕋᐃᓴᐅᑉ, ᑕᐃᑲᙵᑦ ᑲᑎᒻᒪᔨᖏᓐᓂᒃ, ᕿᒥᕐᕈᐊᐸᒻᒥᔪᑦ 
ᐃᓱᒫᓘᑎᒋᔭᓂᒃ ᐱᔾᔪᑎᓕᓐᓂᒃ ᐊᑭᓕᖅᑐᒐᑦᓴᓕᐅᕆᓂᕐᓂᒃ, ᐱᓗᐊᖅᑐᒥᒃ ᐊᑭᓕᑦᓴᕆᔭᓂᒃ.  
 
ᑐᑭᓯᐅᒪᔭᒃᑯᑦ ᑕᒻᓴᖅᓯᒪᔪᖅᓯᐅᖅᑏᑦ ᓈᓴᐃᔩᑦ ᑲᑎᒻᒪᔨᖏᑦ ᐃᖏᕐᕋᔪᑦ ᐊᒻᒪᓗ, ᐋᕼᐊᓘᓇ, ᑲᓛᒃ ᒫᓐᓇᒫᒃ 
ᑎᒃᑯᐊᖅᑕᐅᕋᑖᔪᔪᖅ ᑲᑎᒻᒪᔨᐅᖃᑕᐅᓂᐊᕐᓗᓂ ᐃᑦᓯᕙᐅᑕᕆᔭᐅᑦᓱᓂ ᓈᓴᐃᔩᑦ ᑕᒻᒪᖅᓯᒪᔪᖅᓯᐅᖅᑏᑦ 
ᑲᑎᒻᒪᔨᖏᓐᓂ. 
 
ᑐᓴᕋᑦᓴᓂᕝᕕᒋᓛᖅᐸᒃᑲ ᑲᑎᒻᒪᔨᖏᑦ ᐊᓯᖏᓐᓂᓪᓗ ᒪᓕᒐᓕᐅᖅᑎᓅᕐᓗᒋᓪᓗ ᐊᒻᒪᓗ, ᑭᓇᑐᐃᓐᓇᕐᒥᒃ 
ᑲᑎᒻᒪᔨᖏᓐᓂᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓᓂ ᐃᓚᒋᐊᕆᒍᑏᑦ, (ᑐᓵᔨᒃᑯᑦ):. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᒥᓂᔅᑕ ᐅᖃᖅᓯᒪᔫᔮᖅᑐᖅ ᑕᐃᒃᑯᐊ ᖃᑎᒻᒪᔨᖏᑦ ᑕᒻᒪᖅᓯᒪᔪᖅᓯᐅᖅᑏᑦ ᓈᓴᐃᔩᑦ 
ᐃᓚᖓᓂᒃ ᐱᓕᕆᐊᖃᓛᕆᐊᖏᑦ. ᖃᐅᔨᒪᔪᖓ ᐱᔪᓐᓇᑦᓯᐊᖅᑐᐹᓗᓐᓂᒃ ᐃᓄᓐᓂᒃ ᑕᐃᒃᑯᓇᓃᑦᑐᓂᒃ ᐊᒻᒪ 
ᒥᓂᔅᑕᐅᑉ ᐅᖃᐅᓯᕆᑲᐃᓐᓇᖅᑕᖓ, ᐱᓕᐱ ᑲᓛᒃ. 
 
ᑭᓯᐊᓂ ᑎᑎᕋᖅᓯᒪᔪᓂ ᐅᖃᖅᓯᒪᔪᖅ ᐃᒥᓐᓂᕿᓗᓂ ᑎᒥᐅᒐᔭᕆᐊᖓ, ᐊᒻᒪᓗ ᑕᒪᓐᓇ ᐃᓱᒪᒋᓇᔭᖅᑕᕋ 
ᐋᖅᑭᑦᓯᒪᒐᔭᕆᐊᖓ ᓯᓚᑖᓃᓪᓗᓂ ᐃᑯᒪᐅᓯᕆᔩᑦ ᑯᐊᐳᕋᐃᓴᖏᑕ. ᑕᐃᒪ, ᐊᐱᕆᔪᒪᕙᓪᓚᐃᔭᕋ ᒥᓂᔅᑕ 
ᓇᓗᓇᐃᖅᓯᑦᓯᐊᕈᓐᓇᕐᒪᖔᖅ ᐃᒻᒥᓂᕿᓗᓂ ᑎᒥᐅᓛᕐᒪᖔᖅ ᑕᐃᒫᒃ ᐅᖃᖅᑕᐅᔪᒻᒪᑎᑐᑦ ᐊᕐᕌᓂ, ᐅᕝᕙᓗ, 
ᐊᓯᕈᖅᑕᐅᓐᓂᖅᑲ ᐸᕐᓈᖑᓯᒪᓂᖓ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑐᑭᓯᐅᒪᔪᔭᕋ ᑕᐃᑲᙵᑦ ᒥᓂᔅᑕᐅᑉ 
ᐅᖃᐅᓯᖏᓐᓃᙶᖅᑎᓪᓗᒍ ᐊᒻᒪᓗ ᐃᓚᖏᑦ ᐱᕙᓪᓕᐊᓂᖏᑕ ᐋᖅᑭᑦᓱᖅᑕᐅᓂᖏᑦ ᑯᐊᐳᕋᐃᓴᒧᑦ 
ᐱᖃᓯᐅᑎᑦᓱᓂ, ᑕᐃᒫᒃ ᒪᓕᒐᓕᐅᖅᑎ ᐅᖃᖅᓯᒪᒻᒪᑦ, ᓯᓚᑎᒦᑦᑐᖅ ᑎᒥ ᐊᒻᒪᓗ ᐃᓗᒦᑦᑐᖅ ᐊᓯᐊ. 
 
ᑕᐃᒫᒃ ᐅᖃᖅᑲᐅᒐᒪ, ᐃᓗᐊᒍᑦ ᖃᐅᔨᒋᐊᖅᓯᒪᓂᖅ ᐱᔭᕇᖅᓯᒪᓕᖅᑐᖅ ᐊᒻᒪᓗ ᑎᓕᐅᕆᔾᔪᑕᐅᓯᒪᓕᖅᓱᓂ 
ᓈᓴᐃᔩᑦ ᑕᒻᒪᖅᓯᒪᔪᖅᓯᐅᖅᑏᑦ ᑲᑎᒻᒪᔨᖏᓐᓄᑦ ᑲᓛᒃ ᓯᕗᓕᕐᕕᒋᓂᐊᖅᑕᖏᓐᓄᑦ. ᑖᒃᑯᐊᓗ ᑲᑎᒻᒪᔨᒋᔭᐅᑦᓱᑎᒃ 
ᑯᐊᐳᕋᐃᓴᒧᑦ. ᑐᐃᑦᓱᒨᓇᑦᓴᐃᓐᓇᖅ, ᑐᐃᓐᓇ ᐊᓯᐊ ᑎᒥ ᐅᖃᖅᑕᐅᓯᒪᔪᖅ ᑐᓴᕋᑦᓴᓂ, ᓱᓖᓛᒃ, 
ᑐᓴᑦᓯᐊᕆᐊᖃᖅᑯᖓ ᑯᐊᐳᕋᐃᓴᒥᒃ, ᑕᐃᒃᑯᐊ ᑲᑎᒻᒪᔨᖏᑦ ᐋᖅᑭᑦᑕᐅᓯᒪᓕᕐᒪᖔᑕ ᐅᕝᕙᓗ 
ᑎᒥᙳᖅᓯᒪᓪᓚᕆᓕᕐᒪᖔᑕ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥ ᐃᓚᒋᐊᕆᒍᑏᑦ, (ᑐᓵᔨᒃᑯᑦ):. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐃᖅᑲᓇᐃᔮᖑᑦᑕᖁᓇᖅᐳᖅ. ᖁᓕᑦ ᑕᖅᑮᑦ ᒥᕐᓵᓃᒐᓚᑉᐸᓪᓚᐃᓕᖅᑐᑦ 
ᐊᒻᒪᓗ ᑐᓴᖅᑕᐅᒍᒪᔪᐹᓘᕙᑦᓱᓂ ᒪᓕᒐᓕᐅᖅᑎᓄᑦ ᐱᔾᔪᑎᒋᑦᓱᒋᑦ ᐊᑭᓕᕋᑦᓴᓕᐅᕆᓂᖏᑦ ᑯᐊᐳᕋᐃᓴᐅᑉ ᐊᒥᓱᓂ 
ᐊᕐᕌᒍᓂ ᐊᓂᒍᖅᑐᓂ, 
 
ᒥᓂᔅᑕ ᐅᖃᖅᓯᒪᒻᒪᑦ, ᑎᒥᙳᖅᓯᒪᓕᕇᕐᓂᖏᑉᐸᑦ, ᑕᒪᓐᓇᒎᖅ ᖃᐅᔨᒋᐊᓛᖅᑕᖓ, ᒫᓂᖅᑭᔪᒥᒃ ᐃᒻᒥᓂᕿᔪᓂᒃ 
ᑎᒥᑕᑦᓯᓛᖅᑐᖅ, ᑕᐃᒪ ᓂᕈᐊᖅᑕᐅᕙᓪᓕᐊᓂᖏᑦ ᐃᓄᐃᑦ ᑕᐃᑯᖓ ᐃᒻᒥᓂᕿᔪᒧᑦ ᑎᒥᒧᑦ, ᒥᓂᔅᑕ 
ᑐᓴᖅᑕᐅᒃᑲᐃᓛᖅᑲ ᒪᓕᒐᓕᐅᖅᑎᓄᑦ ᐃᓄᓐᓄᓪᓗ ᐊᑦᓯᖅᑐᐃᒍᓐᓇᓕᕐᓂᕋᕐᓗᒋᑦ ᓂᕈᐊᖅᑕᐅᒐᔭᖅᑐᓂᒃ ᑕᒪᑐᒧᖓ, 
ᐅᕝᕙᓗ ᓇᒻᒥᓂᖅ ᓂᕈᐊᓛᖅᑲᖏᑦ? ᖁᔭᓐᓇᒦᒃ, ᐅᖃᖅᑎ.  

ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐄ, ᕿᒥᕐᕈᑐᐃᓐᓇᕆᐊᖃᓕᖅᐳᒍᑦ ᐱᓕᕆᐊᔅᓴᐃᑦ 
ᓇᓗᓇᐃᖅᑕᐅᓯᒪᔪᓂᑦ ᑖᒃᓱᒧᖓ ᑎᒥᐅᔪᒧᑦ ᐊᖏᕈᑕᐅᓯᒪᑉᐸᑦ, ᐊᒻᒪᓗ ᖃᓄᐃᑦᑐᓪᓚᑦᑖᖑᓂᐊᕐᒪᖔᑕ 
ᐱᓕᕆᐊᔅᓴᐃᑦ ᓇᓗᓇᐃᖅᑕᐅᓯᒪᔪᑦ ᐱᓕᕆᐊᕆᔭᖏᑦ ᑲᑎᒪᔨᕋᓛᑦ, ᑕᐃᑲᓂᓕ, ᖃᐅᔨᒋᐊᕐᓂᐊᖅᑐᒋᕙᒃᑲ ᖃᓄᖅ 
ᑕᒪᓐᓇ ᐱᓕᕆᐊᖑᓂᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᓄᓕᒻᒧᑦ, ᓇᑦᑎᖅ. 
 
ᐊᐱᖅᑯᑦ 260 - 2(2): ᑐᑦᑐᐃᑦ ᐊᒥᓲᓂᖏᑕ ᓈᓴᖅᑕᐅᓂᖏᑦ - ᓴᓪᓕᓂ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᕙᕋ ᐊᖓᔪᖅᑳ ᐆᒪᔪᓕᕆᓂᕐᒧᑦ ᐃᖅᑲᓇᐃᔭᖅᑎᖏᓪᓗ. 
 
ᐊᖓᔪᖅᑳ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓄᑦ ᓴᓪᓗᓅᓚᐅᕐᒪᑦ ᐊᕐᕌᓂ, 
ᐅᖃᖅᑐᓂᓗ ᖃᐅᔨᓴᕐᓂᐊᕐᒪᑐᒎᖅ ᐅᕝᕙᓘᓐᓃᑦ ᕿᒥᕐᕈᓂᐊᕐᒪᑕ ᑐᑦᑐᓂᑦ. ᑐᓴᖃᑦᑕᓕᕋᑦᑕᓗ ᑐᑦᑐᐃᑦ 
ᑐᖁᕋᖅᐸᓪᓕᐊᓂᖏᓐᓂᑦ ᑕᐃᒃᑯᐊᓗ ᐊᖑᔭᐅᕙᑦᑐᑦ ᓴᓪᓗᐊᓘᕙᑦᑐᑎᒃ. ᖃᐅᔨᔪᒪᑐᐃᓐᓇᖅᐳᖓ 
ᓈᓴᖅᑕᐅᓂᐊᕐᒪᖔᑕ ᑐᑦᑐᐃᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐊᕙᑎᓕᕆᓂᕐᒧᑦ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓈᓴᖅᑕᐅᓂᖏᑦ ᑐᑦᑐᐃᑦ ᐱᒋᐊᕐᓂᐊᖅᐳᖅ ᑕᕝᕙᓂ 
ᐊᕐᕌᒍᒥ ᐊᖑᓇᓱᓐᓇᐅᑎᓪᓗᒍ ᓴᓪᓕᓂᑦ ᐊᖑᓇᓱᑦᑎᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᔪᒪᑐᐃᓐᓇᖅᐳᖓ ᐊᖓᔪᖅᑳ ᓇᓗᓇᐃᖅᓯᔪᓐᓇᕐᒪᖔᖅ ᖃᖓᒃᑯᑦ 
ᑕᖅᑭᒥᑦ ᐱᒋᐊᕐᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐱᒋᐊᕋᑖᓚᐅᖅᐳᑦ. ᒥᑦᔅ ᑳᒻᐳᓪ ᑕᒪᑐᒪᓂ ᑕᖅᑭᒥᑦ 
ᐱᒋᐊᕐᓂᐊᖅᑐᓂ ᐱᔭᕇᕐᓗᑦᑎᒃ ᔫᓂᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᕼᐊᑦᓴᓐ ᕙᐃᒧᑦ, ᑲᑦᑐᒃ. 
 
ᐊᐱᖅᑯᑦ 261 - 2(2): ᐅᑎᖅᑎᑕᐅᓂᖏᑦ ᐋᓐᓂᐊᕕᓕᐊᖅᓯᒪᔪᑦ ᐸᐃᑉᐹᖁᑎᖏᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᕙᕋ ᐊᖓᔪᖅᑳ ᐋᓐᓂᐊᖅᑐᓕᕆᔨᒃᑯᓐᓄᑦ ᑭᐅᔪᓐᓇᕐᒪᖔᕐᒥᖓ, 
ᖃᐅᔨᒪᑉᐸᑦ ᑭᐅᔾᔪᑎᒃᓴᕐᒥᑦ. ᐊᒥᓲᒻᒪᑕ ᓄᓇᕗᒻᒥᐅᑦ ᐃᓅᔪᓐᓃᖅᓯᒪᔪᑦ ᖃᓪᓗᓈᓂᑦ ᐋᓐᓂᐊᕕᓐᓂᑦ. ᐱᓯᒪᑦᑎᕕᓰ 
ᑎᑎᖅᑲᓂᒃ ᑕᐃᒃᑯᓄᖓ ᐋᓐᓂᐊᕕᒻᒦᓚᐅᖅᑐᓂᑦ ᐃᓅᔪᓐᓃᖅᓯᒪᔪᓂᑦ ᖃᓪᓗᓈᑦ ᓄᓇᖓᓐᓂᑦ? ᑎᑎᖅᑲᓂᒃ 
ᓄᓇᕗᒻᒥ ᒐᕙᒪᒃᑯᓐᓄᑦ ᐅᑎᖅᑎᑦᑎᓯᒪᔪᖃᖅᐹ, ᐅᕝᕙᓘᓐᓃᑦ ᓇᒦᑎᑕᐅᕙᑉᐸᑦ? ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐋᓐᓂᐊᖅᑐᓕᕆᔨᒃᑯᓐᓄᑦ, ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᖅᑕᖃᖅᐳᖅ ᐅᕝᕙᓘᓐᓃᑦ ᐊᑐᐊᒐᕐᒥᑦ 
ᐋᓐᓂᐊᖅᑐᓕᕆᔨᒃᑯᓐᓂᑦ. ᑭᓇᑐᐃᓐᓇᖅ ᐃᓅᔪᓐᓃᖅᐸᑦ ᖃᓪᓗᓈᑦ ᓄᓇᖓᓐᓂᑦ ᑎᒥᖓ ᐅᑎᖅᑎᑕᐅᓲᖑᒻᒪᑦ 
ᐊᑭᓕᖅᑕᐅᓪᓗᑎᓪᓗ ᐊᑭᓕᕆᐊᓖᑦ ᐅᕙᖓ ᒥᓂᔅᑕᐅᕝᕕᖓᓄᑦ. ᑐᖁᖓᔪᒃᑯᕕᑦᑕᖃᐅᕐᒪᑦ ᖃᓪᓗᓈᓂᑦ, 
ᐃᓕᔭᐅᓯᒪᑲᐃᓐᓇᖅᐸᑦᑐᑎᒃ ᑎᑭᑎᑕᐅᒐᓱᐊᕐᓂᖏᓐᓂᑦ ᓄᓇᕗᒻᒧᑦ. ᑕᐃᒪᐃᑦᑐᒥᑦ ᒪᓕᒐᖃᖅᐳᒍᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᒻᒪᖃ ᑐᑭᓯᕋᑖᙱᒻᒪᖓ ᐊᐱᖅᑯᑎᒃᑯᑦ. ᖃᐅᔨᓴᖅᑕᐅᒃᑲᔪᒻᒪᑕ 
ᐋᓐᓂᐊᕕᒻᒥ, ᐱᓯᒪᑦᑎᕙᑉᐹᑦ ᑎᑎᖅᑲᓂᒃ ᖃᓪᓗᓈᑦ ᓄᓇᖓᓐᓂᑦ ᐅᕝᕙᓘᓐᓃᑦ ᐅᑎᖅᑎᑕᐅᕙᑉᐸᑦ? ᐊᐱᖅᑯᑎᒐᓕ 
ᓇᒻᒥᓂᖅ ᐅᑦᑑᑎᒋᓂᐊᕋᒪ. 
 
ᐅᑦᑑᑎᒋᓂᐊᕋᒪ ᐃᒻᒥᓂᒃ. ᐊᓈᓇᒐ ᐃᓅᔪᓐᓃᓚᕐᒪᑦ ᐊᕐᕌᒍᒐᓴᐃᑦ ᓈᓕᖅᑐᑦ, ᑭᓯᐊᓂ ᖃᐅᔨᒪᙱᓇᑦᑕ ᓱᓕ ᑭᓱᒧᑦ 
ᐋᓐᓂᓕᓚᐅᕐᒪᖔᖅ, ᑭᓱᒥᑦ ᐋᓐᓂᐊᕐᓂᖃᓚᐅᕐᒪᖔᖅ. ᐊᒥᓱᑦ ᐊᐱᖅᓱᖃᑦᑕᕐᒪᑕ ᑭᓱᒥᑦ ᐋᓐᓂᐊᖃᕐᓂᕐᒪᖔᑕ 
ᑕᐃᒃᑯᐊ ᐃᓅᔪᓐᓃᖃᑦᑕᖅᓯᒪᔪᑦ. 
 
ᖃᐅᔨᔪᒪᑐᐃᓐᓇᖅᐳᖓ ᖃᓄᐃᑕᐅᖃᑦᑕᕐᒪᖔᑕ ᐋᓐᓂᐊᕕᒻᒥᑦ ᑎᑎᖅᑲᐃᑦ ᐃᓅᔪᓐᓃᖅᑐᖃᖅᑎᓪᓗᒍ ᖃᓪᓗᓈᑦ 
ᓄᓇᖓᓐᓂ. ᐃᒋᑕᐅᑐᐃᓐᓇᐸᑉᐹᑦ ᐅᕝᕙᓘᓐᓃᑦ ᖃᓄᐃᑕᐅᕙᑉᐸᑦ ᐋᓐᓂᐊᕕᓕᐊᖅᑐᖅᓯᐅᑏᑦ ᐸᐃᑉᐹᑦ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᒻᒪᖃ ᑐᑭᓯᑦᑎᐊᖅᑲᐅᙱᓇᒃᑭᑦ. ᑕᐃᒃᑯᐊ 
ᐃᓅᔪᓐᓃᖃᑦᑕᖅᑐᑦ ᖃᓪᓗᓈᑦ ᓄᓇᖓᓐᓂ ᓇᓗᓇᐃᖅᓯᕕᐅᕙᑉᐳᑦ ᐃᓚᖏᑦ ᐋᓐᓂᐊᕕᓕᐊᖅᑐᖅᓯᐅᑎᖏᑦ 
ᐸᐃᑉᐹᑦ ᖃᓄᐃᑕᐅᕙᒻᒪᖔᑕ. 
 
ᒪᓕᒐᖅᑕᖃᕆᕗᖅ ᐅᕙᒍᑦ ᒥᓂᔅᑕᐅᕝᕕᖓᓐᓂᑦ ᑭᓇᑐᐃᓐᓇᐅᑉ ᐃᓚᖓᑦ ᖃᐅᔨᒋᐊᕈᒪᒍᓂ 
ᐃᖅᑲᖅᑐᐃᕕᒃᑯᑎᒎᕆᐊᖃᕐᒪᑦ ᐱᓪᓗᒍ ᑕᒪᓐᓇ ᐃᖅᑲᖅᑐᐃᕕᒃᑯᑎᒎᖓᒻᒪᑦ. ᒪᓕᒋᐊᖃᖅᐳᑦ ᐊᑐᐊᒐᕐᓂᑦ ᐱᓪᓗᒍ 
ᐊᒥᓲᒻᒪᑕ ᒪᓕᒐᐃᑦ ᐊᔾᔨᒌᙱᑦᑑᑎᓄᑦ ᑭᓱᑐᐃᓐᓇᕐᓄᑦ. ᑭᓇᑐᐃᓐᓇᖅ ᖃᐅᔨᒋᐊᕈᒪᓐᓂᖅᐸᑦ ᖃᓄᖅ 
ᐃᓅᔪᓐᓃᖅᑐᖃᕐᓂᕐᒪᖔᖅ ᐋᓐᓂᐊᕕᒻᒥ, ᐱᓕᕆᐊᖃᖅᑐᑎᒃ ᐊᑕᐅᓯᕐᒥᑦ ᑭᓇᑐᐃᓐᓇᕐᒥᑦ, ᑕᒪᓐᓇ 
ᐅᖃᐅᓯᕆᓪᓚᑦᑖᕈᓐᓇᖏᓐᓇᒃᑯ ᑐᑭᓯᒍᒪᔭᖓ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᔪᒪᐃᓐᓇᖃᑦᑕᖅᓯᒪᒐᒪ. ᓇᒻᒥᓂᖅ ᐅᑦᑑᑎᒋᓂᐊᕋᒪ. ᐊᓈᓇᒐ 
ᐃᓅᔪᓐᓃᓚᐅᕐᒪᑦ ᑐᓚᑦᑕᕐᕕᒻᒥ (ᒨᔅ ᕚᒃᑐᕆ), ᐋᓐᑎᐅᕆᐅᒥ ᑕᐅᓇᓃᑎᓪᓗᖓ, ᖃᐅᔨᒋᐊᕈᒪᓚᐅᕋᒪ ᑭᓱᒥᑦ 
ᐋᓐᓂᐊᖃᕐᒪᖔᖅ ᐱᖓᓱᓂᑦ ᐃᑲᕐᕋᓂᑦ ᐅᑕᖅᑭᓪᓗᖓ ᖃᐅᔨᒐᓱᐊᖅᑐᖓ, ᐊᒻᒪᓗ ᑕᑯᒍᒪᒐᓗᐊᕋᒃᑭᑦ 
ᐋᓐᓂᐊᖅᑐᖅᓯᐅᑎᖏᑦ ᑎᑎᖅᑲᐃᑦ ᒨᔅ ᕚᒃᑐᕆ ᐋᓐᓂᐊᕕᒻᒥ, ᑭᓯᐊᓂ ᑭᐅᔪᖃᕈᓐᓇᓚᐅᙱᒻᒪᑦ. ᑕᒪᓐᓇ 
ᐊᑲᐅᒋᙱᑕᒻᒪᕆᒋᓚᐅᕋᒃᑯ. 
 
ᖃᐅᔨᔪᒪᕗᖓᓕ ᐊᖓᔪᖅᑳ ᑕᒪᑐᒥᖓ ᖃᐅᔨᒋᐊᕈᓐᓇᕐᒪᖔᖅ ᐊᑐᖅᑕᐅᕙᑦᑐᒥᑦ ᐱᔪᒪᔪᓂᑦ ᑎᑎᖅᑲᖁᑎᓂᑦᒃ 
ᐋᓐᓂᐊᔪᖅᓯᐅᑎᓂᑦ ᐃᓚᑦᑎᓐᓄᑦ ᖃᐅᔨᔪᒪᒐᑦᑕ ᖃᓄᖅ ᐃᓅᔪᓐᓃᓂᕐᒪᖔᑕ ᐅᕝᕙᓘᓐᓃᑦ ᑭᓱᒧᑦ 
ᐃᓅᔪᓐᓃᕐᓂᕐᒪᖔᑕ. ᖃᐅᔨᔪᒪᕗᖓ ᐊᖓᔪᖅᑳ ᑕᒪᑐᒥᖓ ᖃᐅᔨᒋᐊᕈᓐᓇᕐᒪᖔᖅ ᐅᕙᑦᑎᓐᓄᑦ  

ᐱᒡᒐᓇᙱᓂᖅᓴᐅᖁᓪᓗᒍ ᐃᓅᔪᓄᑦ ᓄᓇᕗᒻᒥ ᐱᓪᓗᒍ ᐊᒥᓱᑦ ᖃᐅᔨᒪᕙᙱᒻᒪᑕ ᐃᓚᖏᑦ ᑭᓱᒧᑦ 
ᐃᓅᔪᓐᓃᕐᒪᖔᑕ, ᐃᓅᓅᓅᔪᓐᓃᓃᖅᖥᓃᖅᑐᒥᓂᐅᑎᓪᓗᒋᑦ ᖃᓪᓗᓈᓈᑦ ᓄᓇᖓᓐᓂᑦ ᖃᐅᔨᔪᒪᒻᒪᑕᑦᑕᐅᖅ. 
 
ᑕᒪᓐᓇ ᐱᔾᔪᑎᒋᓪᓗᒍ ᐊᖓᔪᖅᑳ ᖃᐅᔨᒋᐊᖁᕙᕋ ᖃᓄᖅ ᐃᓚᖏᑦ ᐅᕝᕙᓘᓐᓃᑦ ᖃᑕᕐᖑᑎᖏᑦ 
ᖃᐅᔨᒋᐊᕈᓐᓇᕐᒪᖔᖔᑕ ᖃᓄᖅ ᐃᓅᓅᔪᓐᓃᓃᓚᐅᕐᒪᖔᑕ ᐃᓚᒋᔭᖏᑦ ᖃᓪᓗᓈᑦ ᓄᓇᖓᓐᓂᑦ ᐋᓐᓂᐊᕕᓐᓂᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᕗᕋᐃᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎ. ᐃᓱᒪᖃᑎᒋᕙᕋ ᑲᑎᒪᔨ, ᐱᓪᓗᒍ ᓇᓗᓇᙱᑦᑐᖅ ᑕᒻᒪᓇ 
ᐊᒃᓱᕈᕈᑕᐅᖃᑦᑕᕐᒪᑦ ᐃᓚᖏᓐᓄᑦ. ᒪᓕᒐᕐᓂᑦ ᒪᓕᒋᐊᓖᓐᓇᐅᒐᑦᑕ. 
 
ᐅᕙᖓ ᐊᓪᓚᕝᕕᖓᓅᕈᕕᑦ ᐃᑲᔪᕈᓐᓇᕋᔭᖅᑰᖅᐸᒋᑦ ᑕᑯᒍᒪᓗᑕ ᑎᑎᖅᑲᓂᑦ ᑐᑭᓯᒋᐊᕈᓐᓇᕈᑎᓂᑦ. 
ᐱᓕᕆᖃᑎᒋᓂᐊᖅᐸᒃᑲ ᐃᖅᑲᓇᐃᔭᖃᑎᒃᑲ ᐅᕙᑦᑎᓄᓪᓗ ᐊᔪᕐᓇᕋᔭᙱᓚᖅ. ᐱᒡᒐᓇᙱᓂᖅᓴᐅᒐᔭᖅᐳᖅ 
ᐱᑎᑕᐅᒋᐊᖓ ᑕᐃᒃᑯᓂᖓ ᑎᑎᖅᑲᓂᒃ ᐊᑐᕐᓗᑕ ᐊᑐᐃᓐᓇᐅᕕᐅᔾᔪᑎᐅᔪᓄᑦ ᑐᑭᓯᒋᐊᕈᑎᓂᒃ ᓴᐳᔾᔨᓂᕐᒧᑦ 
ᒪᓕᒐᕐᒥᑦ. ᖃᐅᔨᒋᐊᕈᓐᓇᖅᐳᖓ ᑲᑎᒪᔨ ᐅᕙᓐᓄᑦ ᐅᐸᒍᑎᒍᑉᐸᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᐊᓐᓇᖓᓄᑦ ᑲᖏᖅᓯᓂᐅᑉ, ᑰᓕ. 
 
ᐊᐱᖅᑯᑦ 262 - 2(2): ᐃᓪᓗᐃᑦ ᑐᓂᐅᖃᖅᑕᐅᓂᖏᑦ ᐊᑐᐊᒐᖓ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᑐᕌᖅᑐᖅ ᒥᓂᔅᑕᖓᓄᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. 
 
ᐃᓚᖏᑦ ᐃᓪᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᑦ ᖃᐃᓯᓯᒪᒻᒪᑕ ᑐᓴᕋᑦᓴᑎᓐᓂᒃ, ᑭᓯᐊᓂ ᐃᓚᖏᑦ ᐃᓄᐃᑦ 
ᓄᓇᓕᓐᓂ ᐃᓪᓗᖃᖅᑎᑕᐃᑦ, ᐊᒻᒪᓗ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕋᐃᓴᖓ ᐱᓕᕆᐊᖃᕆᐊᖃᕐᒪᑦ 
ᐃᓪᓗᑖᖅᑐᖅᑎᑦᓯᓂᕐᒥᒃ ᓴᓇᒍᔾᔨᓂᕐᓂᓪᓘᓐᓃᑦ ᐃᓪᓗᓂᒃ. 
 
ᐊᒥᓱᐊᓗᐃᑦ ᐅᕕᒃᑲᐃᑦ ᐅᑕᖅᑭᔪᑦ ᐊᑎᖏᑦ ᑎᑎᕋᖅᓯᒪᒻᒪᑕ ᐊᑯᓂᐊᓗᒃ. ᒥᓂᔅᑕ, ᑮᓇᐅᔭᐃᑦ ᐊᑐᖅᑐᑦᓴᑦ 
ᐱᔭᕇᖅᑕᐅᙱᐊᕐᔪᓐᓂᖏᓐᓂ, ᐱᑎᒍᓐᓇᖏᒻᒪᖔᑦᑎᒍ ᒪᓕᒐᕐᒥᒃ ᐊᑐᐊᒐᕐᓂᓪᖕᓗᓐᓃᑦ ᖃᓄᖅ 
ᐱᑎᑕᐅᒍᓐᓇᕐᒪᖔᑕ ᐅᕕᒃᑲᐃᑦ ᐃᓪᓗᓂᒃ ᕿᓚᒥᐅᓂᖅᓴᒃᑯᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᖓ ᐃᓪᓗᓕᕆᔨᕐᔪᐊᒃᑯᑦ, ᕿᓚᕝᕙᒃ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓇᓪᓕᒍᓱᖃᑎᒋᔪᓐᓇᖅᑕᕋ ᒪᓕᒐᓕᐅᖅᑎ ᐊᒻᒪᓗ 
ᑕᐃᒃᑯᐊ ᐅᕕᒃᑲᐃᑦ ᐃᓪᓗᑦᓴᒥᒃ ᐊᑯᓂᐊᓗᒃ ᐅᑕᖅᑭᔪᑦ. 
 
ᐅᖃᖅᓯᒪᔪᖓ ᓄᓇᓕᓐᓂ ᐃᓪᓗᓕᕆᔩᑦ ᑲᑎᒻᒪᓂᖃᓛᕆᐊᖏᑦ ᐅᖃᓕᒪᐅᑎᖃᕐᓗᑎᒃ ᐊᓄᖅ ᑕᐃᒃᑯᐊ 
ᐅᑕᖅᑭᑯᑖᑦᑐᑦ ᐃᓪᓗᑖᓴᕋᐃᓕᕈᓐᓇᕐᒪᖔᑕ. ᖁᔭᓐᓇᒦᒃ  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᖅᐹᒥ ᐃᓚᒋᐊᕆᒍᑏᑦ. ᑰᓕ. 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓇᓗᓇᙱᑦᑐᖅᓄᓇᓖᑦ ᖁᔭᓕᒐᔭᖅᑐᑦ ᐅᐱᓐᓇᕋᓂ ᑖᓐᓇ ᒪᓕᒐᖅ 
ᐱᑐᖃᐅᓗᐊᓕᖅᓯᒪᔪᖅ. ᑕᐃᒪ ᐱᑐᖃᐅᓗᐊᓕᕐᒪᑦ, ᐅᖃᖅᓯᒪᔪᑎᑦ ᐊᑐᐊᖅᓯᖔᕈᓐᓇᕆᐊᖅ ᓈᓴᐅᑎᑎᒍᑦ 
ᓇᓗᓇᐃᔭᖅᑕᐅᒍᑎᓂᒃ, ᐊᒻᒪᓗ ᐃᓪᓗᑖᕈᒪᒋᐊᙵᕋᒥᒃ, ᓈᓴᐅᑎᖏᑦ ᐊᑦᓱᐊᓗᒃ ᖁᑦᓯᑦᑑᑦᓴᐅᑎᒋᔪᑦ. 
ᑎᑎᖅᑲᐅᓯᐊᑐᐊᕋᒥᒃ ᐃᓄᓕᕆᔨᒃᑯᓐᓂᒃ...ᐃᓚᖏᑦ ᓈᓴᐅᓯᖅᑕᐅᓲᑦ 8-ᓂᒃ, ᐃᓚᖏᑦ 2-ᓂᒃ. ᑕᐃᒪ 
ᐃᓪᓗᑖᑐᐃᓐᓇᕆᐊᖃᓯᕗᑦ, ᑭᓯᐊᓂ ᑕᒪᓐᓇ ᑐᑭᓯᙱᑕᕋ, ᑭᓯᐊᓂ ᐃᓛᓐᓂ ᖃᐅᔨᑎᑦᓯᓚᐅᕋᑎᒃ 
ᐃᓪᓗᑖᕋᓱᐊᖅᑐᒥᒃ, ᐃᓄᐃᓴᓪᓕᒋᐊᕆᕙᑦᑐᑦ ᓈᓴᐅᑎᓕᐊᖑᒍᑎᒋᓯᒪᔭᖏᓐᓂᒃ. 
 
ᖁᔭᓐᓇᒦᕈᒪᔭᕋ ᒥᓂᔅᑕ ᐅᕝᕙᓗ ᐅᖃᔾᔨᒍᓐᓇᖅᑲ ᒪᓕᒐᖠᐅᖅᑎᓂᒃ ᖃᖓ ᐊᓯᕈᖅᑎᓂᕐᒪᖔᖅᐱᐅᒃ 
ᐃᓪᓗᑖᖅᑎᑦᓯᓂᕐᒧᑦ ᒪᓕᒐᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᒃ.  
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐊᖏᖅᑐᖓ ᖃᐅᔨᑎᒍᒪᓪᓗᒋᑦ ᒪᓕᒐᓕᐅᖅᑏᑦ 
ᐊᒻᒪᓗ ᓄᓇᓕᓐᓂ ᐃᓪᓗᓕᕆᔩᑦ ᐃᑦᓯᕙᐅᑕᖏᑦ ᕿᒥᕐᕈᓯᒪᓗᓂᒋᑦ. ᐊᒻᒪᓗ, ᓇᓗᓇᙱᑦᑐᖅ ᑐᓂᓯᒍᓐᓇᓛᖅᑐᖓ 
ᑐᓴᕋᑦᑕᓂᒃ ᑕᐃᒃᑯᓄᖓᑦᓯᐊᖅ ᑲᑎᒻᒪᔨᕋᓛᖑᐃᓐᓇᖅᑐᓄᑦ ᓇᓗᓇᐃᖅᓯᒪᓂᐊᕐᓗᒋᑦ ᐊᑕᖏᕋᓗᐊᕆᐊᖏᑕ. 
ᑕᐃᒪᐃᒍᓐᓇᓪᓚᕆᑦᑐᖓ, ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓᓂ ᐃᓚᒋᐊᕆᒍᑏᑦ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᖅᑕᕋ ᒥᓂᔅᑕ. ᖃᐅᔨᒪᖁᒻᒥᔭᕋ ᓄᓗᓇᓕᓐᓂ ᐃᓪᓗᓕᕆᔩᑦ ᐊᑦᓱᐊᓗᒃ 
ᐃᖅᑲᓇᐃᔭᖅᓯᒪᒻᒪᑕ, ᐊᒻᒪᓗ ᐃᓪᓗᑖᖅᑎᑦᓯᖃᑦᑕᕆᐊᖃᓲᖑᑦᓱᑎᒃ ᐃᓄᓐᓂᒃ ᐃᓪᓗᑖᕆᐊᑐᓂᖅᐹᓂᒃ. 
 
ᐃᓛᓐᓂ, ᓈᓴᐅᑎᖏᑦ ᐲᖅᓯᕕᐅᒻᒪᑕ ᐃᓄᐃᓴᓪᓕᒋᐊᖅᑕᐅᒻᒪᑕᓘᓐᓃᑦ, ᓯᕗᓪᓕᐅᑎᔭᑦᓴᒫᖑᒍᓐᓃᓲᑦ. ᑕᐃᒪ, 
ᑐᓴᖅᑎᑕᐅᖃᑦᑕᕆᐊᖃᖅᑯᑦ, ᑕᐃᒪᐃᓕᐅᕆᕙᒻᒪᑕ ᑲᖐᑦᓴᐃᓚᐅᕋᑎᒃ, ᐊᒻᒪᓗ ᓇᓗᒋᙱᑕᕋ 
ᖁᔭᒋᔭᐅᓂᖅᓴᐅᒐᔭᖅᑐᖅ ᓄᓇᕗᒻᒥᐅᓄᑦ ᖃᐅᔨᒪᑎᖃᑦᑕᕈᓐᓇᕈᑦᓯᐅᒃ ᐊᓯᕈᖅᑕᐅᓂᖏᓐᓂᒃ ᒪᓕᒐᐅᑉ. ᖁᔭᓐᓇᒦᒃ 
ᑭᐅᒐᕕᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᒃ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐃᑦᓯᕙᐅᑕᖏᑦ ᓄᓇᓕᓐᓂ ᐃᓪᓗᓕᕆᔨᒃᑯᓐᓂ 
ᐊᓪᓚᑦᑎᒻᒪᕆᖏᓪᓗ, ᐊᔾᔨᒌᑦᑐᒥᒃ ᑐᑭᓯᖃᑎᒌᑦᑐᐃᓐᓇᐅᓛᖅᑐᒍᑦ ᓱᓇᒥᒃ ᓵᙵᔭᖃᕐᒪᖔᑕ ᑕᒪᒃᑯᓂᖓ 
ᐊᑲᐃᓪᓕᐅᕈᑎᓂᒃ. 
 
ᑕᐃᒪ ᑕᐃᑲᓂ ᑲᑎᒻᒪᓂᕐᒥ, ᑐᑭᓯᓂᖅᓴᐅᓛᖅᑐᒍᑦ ᑐᑭᓯᑦᓯᐊᓂᖅᓴᐅᓕᕐᓗᑕᓗ. ᑲᑎᒻᒪᒌᖅᐸᑕ, 
ᒪᓕᒐᓕᐅᖅᑎᐅᓂᒃᑯᑦ ᒥᓂᔅᑕᐅᓂᒃᑯᓪᓘᓐᓃᑦ ᐅᖃᐅᓯᖃᕈᓐᓇᖅᓯᒐᔭᖅᑐᖓ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ  
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑯᑦᓯᑦᑐᒥ, ᐹᓇᐸᔅ. 
 
ᐊᐱᖅᑯᑦ 263 - 2(2): ᐸᕐᓇᐅᑏᑦ ᓂᐅᕕᐅᑎᖃᕐᓂᕐᓗᑦ ᓇᑦᓰ ᕿᓯᖏᓐᓂᒃ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᕌᖅᑎᒍᒪᔭᕋ ᐊᐱᖅᑯᑎᒐ ᒥᓂᔅᑕᖓᓄᑦ ᐊᕙᑎᓕᕆᔩᑦ. ᐅᖃᖅᑎ, 
ᐆᒪᔪᓕᕆᔨᖏᑦ ᒥᐊᓕᒐᒃᑯᑦ ᐅᖃᖅᓯᒪᔪᑦ ᓄᖅᑲᑎᑦᓯᓇᓱᐊᓛᕆᐊᖅ ᐃᒪᕐᒥᐅᑕᓂᒃ 
ᐊᖑᓇᓱᑦᑕᐅᖃᑦᑕᕈᓐᓃᑎᑦᓯᓇᓱᐊᕐᓗᑎᒃ ᑲᓇᑕᒥ, ᐱᒋᐊᕐᕕᒋᓗᒍ ᐅᓪᓗᖅ 15 ᐅᕙᓂ ᑕᖅᑭᒥ.  

ᓄᖅᑲᖅᑎᑦᓯᒐᓱᐊᕈᑕᐃᓐᓂ ᑭᖑᓂᕆᓕᖅᑐᑎᓐᓂ, ᑕᐃᓐᓇ ᒥᓂᔅᑕᔅᑕᐅᓚᐅᖅᓯᒪᔪᖅ ᐊᔾᔨᓕᐅᖅᑕᐅᒃᑲᐃᓯᒪᔪᖅ 
ᖃᓄᖅ ᐊᑐᖅᑕᐅᓕᖃᖅᐸᒻᒪᖔᑕ ᕿᓰᑦ ᖃᓄᕐᓗ ᐆᒪᔪᖅᑕᐅᓲᖑᒻᒪᖔᑕ. ᑕᐃᒃᑯᐊ ᖃᓪᓗᓈᑦ ᑎᑭᒋᐊᙵᕋᒥᒃ 
ᐅᑭᐅᖅᑕᖅᑐᒧᑦ, ᐅᕙᒍᑦ ᐃᓅᓂᑦᑎᒍᑦ ᐃᑲᔪᕆᐊᖃᖅᓯᒪᔭᕗᑦ ᑕᖁᐊᒥᓂᕋᓗᐊᖏᑦ ᓱᒃᑯᑐᐃᓐᓇᖃᑦᑕᖅᓯᒪᒻᒪᑕ. 
ᓱᖃᑎᒋᓯᒪᔭᔪᑦ ᑭᖑᓂᕆᓕᖅᑐᑎᓐᓂ. 
 
ᒥᓂᔅᑕ ᓱᕙ ᐅᕝᕙᓗ ᐱᓕᕆᕕᖓ ᓱᓕᕆᕙ ᓂᐅᕕᐊᖑᒃᑲᓪᒪᕆᒐᓱᐊᖅᓱᒋᑦ ᓇᑦᓰᑦ ᕿᓯᖏᑦ. ᖁᔭᓐᓇᒦᒃ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᕿᒥᕐᕈᔪᒍᑦ ᐱᓕᕆᕕᑦᑎᒍᑦ ᐊᕙᑎᓕᕆᔨᓂ 
ᐃᐳᒐᔭᕐᒥᔪᕐᓗ ᐱᓕᕆᖃᑎᒋᔪᓐᓇᕈᑦᑎᒍ ᑲᓇᑕᒥ ᒐᕙᒪᑦᑕ ᐱᓕᕆᕕᖏᑦ ᑐᓴᖅᑕᐅᑎᑦᓯᐊᕈᒪᓗᒍ ᖃᓄᖅ 
ᐊᑐᓲᕆᒻᒪᖔᑦᑎᒍ ᕿᓰᑦ ᓇᑦᓰᓪᓗ ᓂᕿᒋᒋᐊᑦᑎᒍ ᐊᓐᓄᕌᕆᓲᕆᒋᐊᑦᑎᒍᓗ, ᐊᒻᒪᓗ ᖃᓄᖅ ᑕᒪᓐᓇ 
ᓄᖅᑲᑎᑦᓯᓇᓱᐊᕐᓂᖅ ᐱᐅᙱᑎᒋᔪᒥᒃ ᐊᑐᐃᓂᖃᕐᓂᐊᕐᒪᖔᖅ ᐅᕙᑦᑎᓐᓂᒃ.. ᓄᖅᑲᑎᑦᓯᓇᓱᐊᕐᓂᖅ 
ᐊᑦᑐᐃᓂᐊᖅᑐᖅ ᓄᓇᕗᒻᒥᐅᓂᒃ, ᑕᐃᒪ ᑕᐃᒪᐃᒻᒪᑦ, ᐊᑦᓱᕈᕐᓂᖅᓴᐅᓗᑕ ᐃᖅᑲᓇᐃᔭᓚᖓᕗᒍᑦ ᑭᒡᒐᖅᑐᕐᓗᒋᑦ 
ᐆᒪᔪᖅᑏᑦ ᐃᓄᐃᓪᓗ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᒥ ᐃᓚᒋᐊᕆᒍᑏᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᖃᐅᔨᒪᔪᖓ ᓄᖅᑲᑎᑦᓯᓇᓱᐊᕐᓂᖅ ᐅᕙᑦᑎᓐᓂᒃ ᐊᑦᑐᐃᓂᐊᕐᒪᑦ. 
1970-ᖏᓐᓂ ᐊᕐᕌᒍᐃᑦ ᑕᐃᒫᑦᓴᐃᓐᓇᒐᓚᒃ ᓄᖅᑲᑎᑦᓯᓇᓱᐊᖅᑐᖃᓚᐅᖅᓯᒪᒻᒪᑦ, ᑕᐃᒫᑦᓯᐊᖏᑦᑐᒥᓪᓗ 
ᐊᑦᑐᐃᓂᖃᓚᐅᖅᓯᒪᑦᓱᓂ ᐅᕚᑦᑎᓐᓂᒃ ᐃᓅᓯᑦᑎᓐᓂᒃ, ᒪᑭᑕᒍᑎᑐᐊᕆᔭᕗᓐᓂ ᓄᓇᑦᑎᓐᓂ ᓂᕿᑎᒍᑦ 
ᑮᓇᐅᔭᓕᐊᒥᓂᕗᓪᓗ ᕿᓯᖏᓐᓄᑦ. 
 
ᐃᓛᖃᐃ ᒥᓂᔅᑕᔅᑕ ᐅᖃᔾᔨᒍᓐᓇᖅᑐᖅ ᒪᓕᒐᓕᐅᖅᑎᓂᒃ ᐱᑕᖃᖅᑎᑦᓯᓂᐊᕐᒪᖔᖅ, ᐅᕙᑦᓯᐊᕈᑎᑐᑦ 
ᐊᓚᒃᑲᐅᒪᑎᑕᐅᓚᐅᖅᓯᒪᒐᑦᑕ ᑏᕖᒃᑯᑦ, ᓈᓚᐅᑎᒃᑰᖅᑎᑕᐅᕙᑦᓱᑕᓗ, ᓇᑦᓯᓂᐊᕐᓂᕐᓄᑦ. ᐃᓛᖃᐃ ᑕᐃᒫᒐᓚᒃ 
ᒥᓂᔅᑕ ᐱᓕᕆᒍᓐᓇᕐᒥᔪᖅ ᐅᖃᐅᑎᑦᓯᐊᕐᓂᐊᕐᓗᒋᑦ ᓄᓇᕐᔪᐊᕐᒥᐅᓕᒫᑦ. ᖁᔭᓐᓇᒦᒃ  
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐃᖅᑲᓇᐃᔮᕆᓪᓚᕆᓐᓂᐊᖅᑕᕗᑦ ᑕᐃᒫᒃ 
ᐅᖃᖅᑲᐅᒐᒪ, ᑕᐃᒪ ᐊᑦᑐᐃᓂᖃᓚᖓᑐᐊᖅᐸᑦ ᓈᒻᒪᖏᑦᑐᒥᑦ ᓄᓇᕗᒻᒥᐅᓂᒃ, ᐱᓇᓱᐊᕐᓂᐊᖅᐳᒍᑦ 
ᐱᔪᓐᓇᖅᑕᑎᓐᓂᒃ ᑭᐅᔭᓪᓗᑕ ᑐᓴᕈᑎᑎᒍᑦ ᑕᐃᒫᑦᑕᐅᖅ ᑐᕐᕆᔭᓕᐅᕐᓂᒃᑯᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓᓂ ᐃᓚᒋᐊᕆᒍᑏᑦ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᓇᓗᓇᙱᑦᑐᖅ ᓇᑦᓯᑐᐃᓐᓇᓕᕆᔮᖏᑦᑐᒍᑦ. ᐃᓛᖃᐃ, ᒥᓂᔅᑕᐅᑉ 
ᐅᖃᐅᑎᔪᓐᓇᖏᒃᑲᓗᐊᖅᑳᑎᒍᑦ ᓇᓗᓇᐃᖅᓯᕕᒋᓗᑕ ᓇᓪᓕᐊᑦᑕᐅᖅ ᐊᒦᑦ ᕿᓰᓪᓗ ᐆᒪᔪᓕᕆᔨᖏᓐᓄᑦ 
ᒧᖅᑲᖅᑎᑕᐅᒍᒪᒻᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 

ᐊᖓᔪᖅᑳ ᐅᓛᔪ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐊᒥᓱᑉ ᐆᒪᔪᐃᑦ ᐱᔾᔪᑕᐅᓪᓗᑎᑦ ᑲᒪᒋᔭᐅᒻᒪᑕ, 
ᑕᑯᓐᓈᙳᐊᕐᓗᒍ, ᐊᒥᓱᕈᕆᐊᖅᑕᐅᓂᖑᑦ ᓇᓐᓄᒐᒃᓴᐃᑦ, ᐊᒻᒪᓗ ᖃᐅᔨᒪᔪᖓ ᓯᕐᓈᖅᑏᑦ ᐆᒪᔪᓂᒃ 
ᐊᑭᕋᖅᑐᙳᓱᒃᑐᑦ ᐊᖑᓇᓱᐊᖅᐸᑦᑕᑦᑎᓐᐹᑦᑕᑐᖅᑐᑦ ᑭᓯᐊᓂᓕ ᑐᑭᓯᐅᒪᑎᓇᓱᐊᑦᑎᐊᖏᓐᓇᕐᓂᐊᖅᑕᕗᑦ 
ᐱᔪᓐᓇᕐᓂᓕᒫᑦᑎᒍᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᑦᑑᑦᓯᐊᕐᒧᑦ, ᐲᑕᓴᓐ. 
 
ᐊᐱᖅᑯᑦ 264 - 2(2): ᐋᓐᓂᐊᕐᕕᒻᒥ ᐃᖅᑲᓇᐃᔭᖅᑏᑦ ᖃᓄᐃᓐᓂᖏᑦ ᐃᖃᓗᑦᑑᑦᓯᐊᕐᒥ 
 
ᐲᑕᓴᓐ: ᖁᔭᓐᓇᒦᒃ ᐅᖃᖅᑎ. ᐊᐱᖅᑯᑎᒐ ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. ᐃᖃᓗᑦᑑᑦᓯᐊᕐᒥ 
ᐱᓇᓱᐊᕈᓯᐅᓚᐅᖅᑐᒥᒃ, ᐊᒻᒪᓗᑦᑕᐅᖅ ᑕᒫᓂ ᐱᓇᓱᐊᕈᓯᑦᑎᓐᓂᒃ, ᐅᓗᕆᐊᓇᖅᑐᖅᑕᖃᓚᕐᒪᑦ ᐋᓐᓂᐊᕐᕕᑦᑎᓐᓂ. 
ᐱᓇᓱᐊᕈᓯᐅᓚᐅᖅᑐᒥᒃ ᐅᖅᓱᐊᓗᒻᒥᒃ ᑯᕕᔪᖃᓚᐅᕐᒪᑦ, ᐊᒻᒪᓗ ᐱᓇᓱᐊᕈᓯᑦᑎᓐᓂ ᑕᒫᓂ ᐃᖅᑲᓇᐃᔭᖅᑎᐅᔪᑦ 
ᓴᓗᒻᒪᖅᓴᐃᓕᓚᕐᒪᑕ, ᑖᒃᑯᐊ ᐃᖅᑲᓇᐃᔭᖅᑎᐅᔪᑦ ᐅᑎᖅᐸᓪᓕᐊᓕᓚᐅᖅᑐᑦ, ᐊᒥᓱᑦ ᐋᓐᓂᐊᓕᓚᐅᖅᑐᑎᒃ. ᐃᓚᖓᑦ 
ᐃᖅᑲᓇᐃᔭᖅᑎᐅᔪᖅ ᐃᒻᒪᓴᖅᑕᐅᓚᐅᖅᑐᓂ. 
 
ᐃᓱᒪᒋᒐᒃᑯᓕ, ᒪᓕᒐᓕᐅᖅᑎᐅᓪᓗᑕ ᒪᓕᒐᓕᐅᕐᕕᒻᒥ, ᐃᖅᑲᓇᐃᔭᖅᑎᓕᒫᑦᑎᓐᓂᒃ, ᐃᖅᑲᓇᐃᔭᖅᑐᓂᒃ 
ᐱᔪᓐᓇᑎᖃᖅᑎᑦᑎᔭᕆᐊᖃᕋᑦᑕ ᐊᑦᑕᓇᖅᑕᐃᓕᒪᓂᕐᒦᖁᓪᓗᒋᑦ ᐃᖅᑲᓇᐃᔭᕐᕕᖏᑦ. ᑕᐃᒪᐃᒻᒪᑦ, ᐊᐱᖅᑯᑎᒐᓕ 
ᒥᓂᔅᑕᒧᑦ, ᑐᓴᖅᑎᑦᑎᔪᓐᓇᖅᐸ ᐃᖅᑲᓇᐃᔭᖅᑎᐅᔪᑦ ᖃᓄᐃᓕᖓᓂᕆᓕᖅᑕᖏᓐᓂᒃ ᑕᐃᒃᑯᐊ ᐃᓄᐃᑦ 
ᐋᓐᓂᐊᓕᓚᐅᖅᑐᓂᒃ ᐊᒻᒪᓗ ᑭᒃᑯᑦ ᐊᖏᕐᕋᖅᑎᑕᐅᔭᕆᐊᖃᓚᐅᖅᐸᑦ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐋᓐᓂᖃᕐᓇᙱᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ, ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎ. ᑕᐃᒫᒃᓴᐃᓐᓇᖅ ᑐᑭᓯᒋᐊᕈᑎᖃᕋᑦᑕ ᐊᔾᔨᓴᐃᓐᓇᖏᓐᓂᒃ 
ᐃᑉᐸᒃᓴᖅ ᑐᓴᖅᑎᑕᐅᓚᐅᖅᑕᑦᑕ ᐊᔾᔨᖏᓐᓂᒃ. ᑐᓴᖅᑎᑦᑎᒃᑲᓐᓂᖅᑐᖃᓚᐅᙱᒻᒪᑦ ᓱᓕ ᖃᓄᐃᓕᖓᓕᕐᒪᖔᑕ 
ᐅᓪᓛᓂᒃ. ᑐᓴᒃᑲᓐᓂᓚᐅᙱᓐᓇᒪ, ᑭᓯᐊᓂᓕ ᖃᓄᐃᒃᑲᓐᓂᖅᑕᐅᓕᒪᑎᑕᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ 
ᑲᒪᒋᔭᐅᑦᑎᐊᖅᑐᑎᒃ, ᐋᓐᓂᐊᓯᐅᖅᑕᐅᑦᑎᐊᖅᑐᑎᑦ. ᐋᓐᓂᐊᕕᒻᒦᑦᑎᑕᐅᔪᖃᖅᑐᖅ ᐊᑕᐅᓯᑐᐃᓐᓇᕐᒥᒃ, ᐃᓚᖏᓪᓕ 
ᖃᐅᔨᓴᖅᑕᐅᖃᑦᑕᖅᑐᑦ ᐊᒻᒪᓗ ᐊᖏᕐᕋᖅᑎᑕᐅᑦᑕᑲᐅᑎᒋᔪᓪᓗᑎᑦ. ᑕᒪᔾᔭᑐᐊᖅ ᑐᑭᓯᒋᐊᕈᑎᒃᓴᑦ ᖃᐃᑕᐅᓯᒪᔪᑦ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᒪᐃᔭᐅᔪᖅ ᐃᖃᓗᒃᑑᑦᓯᐊᕐᒧᑦ ᑐᓴᐅᒪᖃᑎᒋᖃᑦᑕᕋᒃᑯ , ᐊᒻᒪᓗ ᓄᓇᑦᑎᓐᓂ 
ᐃᓱᒫᓗᒃᑐᒐᓚᐅᒻᒪᑕ ᐋᓐᓂᐊᕐᕕᒃᑯᑦ ᐱᔨᑦᑎᕋᕐᓂᖏᓐᓂᒃ ᒪᑐᔭᐅᓯᒪᓕᕐᓂᖓᓂᒃ ᐋᓐᓂᐊᕐᕕᑐᖃᐅᔪᖅ. ᒪᐃᔭᐅᔪᑦ 
ᐊᐱᕆᓯᒪᒻᒪᖓ ᑕᑯᔭᐅᙱᓐᓂᖅᓴᐅᖃᑦᑕᕐᓂᐊᓕᕐᒪᖔᑕ ᐋᓐᓂᐊᕐᕕᒻᒨᖅᐸᑦᑐᑦ ᖃᐅᔨᓴᖅᑕᐅᔭᕆᐊᓖᓪᓗ 
ᐃᖃᓗᒃᑑᑦᓯᐊᕐᒥ ᑕᒪᓐᓇ ᐋᓐᓂᐊᕐᕕᑐᖃᐅᔪᖅ ᒪᑐᔪᒥᓂᐅᓂᖓᓄᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᔪᖅ ᓱᓕᔪᒥᒃ ᐅᖃᖅᑐᖅ, ᑖᓐᓇ 
ᐋᓐᓂᐊᕐᕕᑐᖃᐅᔪᖅ ᒪᑐᓯᒪᓕᕐᒪᑦ, ᑭᓯᐊᓂᓕ ᐊᓯᐊᓂᒃ ᐃᒡᓗᒥᒃ ᐋᓐᓂᐊᕐᕕᓕᐊᕐᕕᒃᓴᐅᒐᔭᖅᑐᒥᒃ ᑐᐊᕕᕐᓇᖅᑐᓂᒃ 
ᐅᐸᑦᑕᐅᔪᓐᓇᕋᔭᖅᑐᒥᒃ ᐋᖅᑭᒃᓯᓇᓱᐊᖅᑐᑦ, ᑭᓯᐊᓂᓕ ᐊᑕᐅᓯᕐᒥᒃ ᐅᓪᓗᕐᒥᒃ ᒪᕐᕉᓐᓂᓪᓗᑭᐊᖅ, ᐱᔨᑦᑎᕋᕐᓂᐅᔪᑦ 
ᑕᐃᑲᓂ ᐊᓯᐊᓂᒃ ᐃᒡᓗᒥᒃ ᐊᑐᐃᓐᓇᐅᒪᑎᑕᐅᓯᒪᓕᖅᑐᑦ, ᐊᓯᐊᓂᒃ ᑕᐃᔅᓱᒥᖓ ᐋᓐᓂᐊᕐᕕᑐᖃᐅᔪᒥᒃ. ᖁᔭᓐᓇᒦᒃ, 
ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᕐᒥᒃ ᐃᓚᒋᐊᕈᑏᑦ. ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᑦᑎᐊᙱᓐᓇᒪ ᐋᓐᓂᐊᕐᕕᑐᖃᕐᒥ ᐃᖅᑲᓇᐃᔭᖃᑦᑕᖅᑐᒥᓃᑦ 
ᐃᖅᑲᓇᐃᔭᕐᒪᖔᑕ; ᐊᒥᓱᑲᓪᓚᐅᖃᑦᑕᔪᒻᒪᑕ, ᐊᒻᒪᓗ ᑕᐃᓐᓇ ᐋᓐᓂᐊᕐᕕᓕᐅᖅᑕᐅᓯᒪᑲᐃᓐᓇᖅᑐᖅ ᐃᓄᒃᕼᐅᒃ-ᒥᒃ 
ᒥᑭᔫᕈᓘᒻᒪᑦ. ᐃᓱᒫᓘᑎᖃᖅᑐᒐᓚᐅᒻᒪᑕ ᓄᓇᑦᑎᓐᓂ ᐃᓄᐃᑦ ᐃᓚᖏᑦ ᐃᖅᑲᓇᐃᔮᖃᔾᔮᒍᓐᓃᕐᓂᐊᖅᑐᒋᔭᐅᓪᓗᑎᑦ 
ᑕᐃᓐᓇ ᐋᓐᓂᐊᕐᕕᑐᖃᒥᓂᐅᔪᖅ ᒪᑐᔪᒥᓂᐅᓂᖓ ᐱᔾᔪᑎᒋᓪᓗᒍ. 
 
ᑕᐃᒪᐃᒻᒪᑦ, ᒥᓂᔅᑕᐅᔪᖅ ᐅᖃᐅᑎᔪᓐᓇᖅᐹᖓ, ᑭᓇᑐᐃᓐᓇᖅ ᐃᖅᑲᓇᐃᔮᖃᕈᓐᓃᕐᓂᐊᕐᓕᕐᒪᖔᕐᒥᒃ ᑕᐃᓐᓇ 
ᐋᓐᓂᐊᕐᕕᑐᖃᒥᓂᐅᔪᖅ ᒪᑐᔭᒥᓂᐅᓂᖓᓄᑦ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎ. ᐋᒡᒐ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥᒃ ᐃᓚᒋᐊᕈᑏᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᑐᓴᕈᒥᓇᑦᑎᐊᖅᑐᓂ ᐊᑲᐅᓯᕐᓇᖅᑐᖅ, ᖃᐅᔨᒪᑦᑎᐊᖅᑐᖓ ᐊᒥᓱᑦ ᐃᓄᐃᑦ 
ᐃᖅᑲᓇᐃᔭᖅᐸᑦᑐᑦ ᐋᓐᓂᐊᕐᕕᒻᒥ ᑕᐅᕙᓂ ᖁᕕᐊᓱᓐᓂᖃᙳᓱᑦᑐᑦ ᑕᒪᔅᓱᒥᖓ ᑐᓴᕈᑎᑦ. 
 
ᑕᐃᓐᓇ ᐋᓐᓂᐊᕐᕕᐅᑲᐃᓐᓇᖅᑐᖅ ᒥᑭᔪᒻᒪᕆᐅᒻᒪᑦ, ᐊᒻᒪᓗ ᓈᒻᒪᑦᑐᒋᙱᓐᓇᒃᑯᓗ, ᕿᓚᒥᑯᓗᒃ 
ᐊᑐᖅᑕᐅᑲᐃᓐᓇᕐᓂᐊᕋᓗᐊᖅᐸᑦ, ᐊᐅᓚᑕᐅᓗᓂ ᑕᐃᑲᓂ, ᐊᒻᒪᓗ ᐅᑎᕈᓐᓇᔾᔮᙱᓐᓇᔅᓯᒃ ᑕᐃᑯᖓ 
ᐋᓐᓂᐊᕐᕕᑐᖃᕐᒧᑦ. ᖃᐅᔨᔪᒪᔪᖓ ᒥᓂᔅᑕᐅᔪᖅ ᐅᖃᐅᑎᒍᓐᓇᖅᐸᑎᒍᑦ ᐱᓕᕆᕝᕕᖓᑕ 
ᐸᕐᓇᒍᑎᓕᐊᕆᓯᒪᑦᑕᐅᑎᒋᔭᖏᑦ ᐊᐅᓚᑎᑦᑎᑦᑎᐊᖁᓪᓗᒋᑦ ᐋᓐᓂᐊᕐᕕᒻᒥ ᒪᑐᔭᐅᓚᖅᑎᓐᓇᒍ ᐊᔾᔨᖏᓐᓂᒃ 
ᐱᔨᑦᑎᕈᑎᖃᕐᓗᑎᑦ, ᑕᐃᓐᓇ ᓄᑖᖅ ᐋᓐᓂᐊᕐᕕᒃᓴᐅᔪᖅ ᒪᑐᐃᕋᓱᐊᕐᓂᐊᓂᒃ ᐊᕕᒃᑐᖅᓯᒪᔪᓂᒃ 
ᐋᓐᓂᕐᕕᒃᓴᐅᒐᔭᖅᑐᖅ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᑐᓴᖅᑕᐅᔾᔪᑎᒋᓚᐅᖅᑕᕋᓕ ᑕᐃᒃᑯᐊ 
ᐃᖅᑲᓇᐃᔭᖅᑎᓕᒫᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓐᓂᓗ ᑕᐃᑲᓂ 
ᐃᖅᑲᓇᐃᔭᖅᑎᑕᐅᖔᑲᐃᓐᓇᙳᓱᓕᕐᒪᑕ ᒥᑭᑦᑐᒥᒃ ᐃᓂᒋᑲᐃᓐᓇᖅᑕᖓᓂᒃ ᒪᓕᒐᓕᕆᔨᑉ ᐅᖃᐅᓯᕆᔭᖓᓂᒃ. 
 
ᖃᐅᔨᒪᔭᐅᑦᑎᐊᖁᓪᓗᒍ, ᑐᓴᖅᑎᑕᐅᒃᑲᓐᓂᕈᒪᓂᐊᖅᑐᖓ ᖃᓄᐃᓕᖓᓕᕐᒪᖔᑕ, ᐊᒻᒪᓗ ᑐᑭᓯᒋᐊᕈᑎᖃᓕᕈᒪ, 
ᐃᓕᔅᓯᓐᓄᒃ ᑭᒃᑯᓕᒫᓄᑦ ᐅᖃᐅᓯᕆᓂᐊᕆᓪᓗᒍ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑑ. 
 
ᐊᐱᖅᑯᑦ 265 - 2(2): ᐃᑲᔪᖅᑕᐅᓂᖏᑦ ᓯᓚᑦᑐᓴᕐᕕᕐᔪᐊᕐᓂᒃ ᐃᓕᓐᓂᐊᖅᑐᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᐊᐱᖅᑯᑎᒋᓚᐅᙱᓐᓂᕐᓂ ᖁᔭᓐᓇᒦᕈᒪᕙᒋᑦ ᑲᑎᖃᑎᒋᔪᓐᓇᓚᐅᕋᕕᙵ 
ᐃᑉᐸᔅᓴᖅ. ᖁᕕᐊᒋᓗᐊᓚᐅᕋᖅᑕᕋ. 
 
ᐊᐱᖅᑯᑎᒐᓕ ᖃᐅᔨᒪᔮᕆᔭᐅᑦᑎᐊᖅᑐᒧᓱᑦ ᒥᓂᔅᑕᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᖃᐅᔨᒪᒐᑦᑕ ᑖᓐᓇ ᒐᕙᒪᐅᔪᖅ 
ᐊᒻᒪᓗ ᐱᓕᕆᕝᕕᖏᑦ ᐱᓇᓱᐊᖏᓐᓇᑦᑎᐊᕐᓂᖏᓐᓂᒃ ᑕᑯᒃᓴᐅᑎᑦᑎᓯᒪᒻᒪᑕ ᐊᒻᒪᓗ ᐃᑲᔪᕋᓱᐊᑦᑎᐊᕐᖏᓐᓂᓗ 
ᐃᓕᓐᓂᐊᖅᑎᓐᓇᓱᐊᖅᑐᒋᑦ ᒪᒃᑯᑦᑐᖁᑎᕗᑦ, ᑕᒪᒃᑯᐊ ᓯᓚᑦᑐᓴᕐᕕᒻᒧᑦ ᐃᓕᓐᓂᐊᕆᐅᖁᔭᐅᒧᑦ ᐊᒻᒪᓗ 
ᐱᔪᓐᓇᖅᓯᑎᑕᐅᑦᑎᐊᕋᓱᐊᖅᑐᑎᑦ ᐱᓕᒻᒪᒃᓴᖅᓯᒪᑦᑎᐊᕐᓗᑎᑦ ᐃᖅᑲᓇᐃᔭᕈᓐᓇᑦᑎᐊᕈᔭᕐᓗᑎᓪᓗ ᓄᓇᕘᒥ. 

ᐊᐱᖅᑯᑎᒐᓕ ᒥᓂᔅᑕᒧᑦ, ᑐᑭᓯᐅᒪᒐᒪ ᐃᓕᓐᓂᐊᖅᑐᓄᑦ ᓄᓇᕘᒥᐅᑕᓄᑦ ᐃᑲᔫᓯᐊᖅᑖᖅᑎᑕᐅᓂᖏᑕ ᐱᓕᕆᐊᖓ 
ᐃᑲᔪᖅᑐᐃᓂᖃᑐᐃᓐᓇᓲᖑᒻᒪᑕ ᐃᓕᓐᓂᐊᖅᑎᓂᒃ ᐊᑯᓂᐅᙵᑦ ᐃᓱᓕᕝᕕᖃᖅᑐᓂ. ᐃᓚᖏᓪᓕ ᒪᒃᑯᑦᑐᑦ 
ᐃᓕᓐᓂᐊᕆᐊᖅᐸᑦᑐᑦᓄ ᐃᓱᓕᕝᕕᒋᑎᑕᐅᔫᑉ ᐃᑲᔫᓯᐊᓂᒃ, ᐃᓱᓕᕝᕕᒋᔭᖓᓄᑦ ᐃᓕᓐᓂᐊᕋᒃᓴᑉ ᓯᓚᑦᑐᓴᕐᕕᕐᔪᐊᒃᒥ, 
ᐅᕝᕙᓘᓐᓃᑦ ᐃᓱᓕᕝᕕᒋᐸᓗᑦᑕᖓᓄᑦ ᐃᓕᓐᓂᐊᕋᒃᓴᑉ ᓯᓚᑦᑐᓴᕐᕕᕐᔪᐊᕐᒥᒃ, ᖦ)ᕈ -ᒧᑦ ᐃᓕᓐᓂᐊᕋᓱᐊᕈᒪᓐᓂᕈᑎᑦ, 
ᑕᐃᒪᓕ ᐊᓂᒍᖅᐸᓪᓕᐊᑎᓪᓗᒍ, ᑮᓇᐅᔭᑎᒍᑦ ᐃᑲᔪᖅᑕᐅᒃᑲᓐᓂᕈᓐᓇᕋᔭᙱᒻᒪᑕ. 
 
ᖃᐅᔨᔪᒪᑐᐃᓐᓇᖅᑐᖓ ᒥᓂᔅᑕᐅᔪᖅ ᐱᓕᕆᕝᕕᖓᓘᓐᓃᑦ ᕿᒥᕐᕈᒻᒪᖔᑕ ᐱᓇᓱᐊᕐᓂᖃᕐᒪᖔᑕ ᐊᒻᒪᓗ 
ᐃᑲᔪᖅᑕᐅᓇᓱᐊᕐᓗᑎᑦ ᑕᐃᒃᑯᐊ ᒪᒃᑯᑦᑐᖁᑎᕗᑦ ᓯᓚᑦᑐᓴᕐᕕᕐᔪᐊᕐᒥᒃ ᐃᓕᓐᓂᐊᕋᓱᐊᖅᑐᓂᒃ ᐊᒻᒪᓗ 
ᐅᑎᕈᓐᓇᑦᑎᐊᖁᓪᓗᒋᑦ ᐱᓕᕆᑦᑎᐊᓕᕈᓐᓇᕐᓗᑎᓪᓗ ᓄᓇᕘᒥ ᐃᖅᑲᓇᐃᔭᕈᓐᓇᑦᑎᐊᖃᑕᐅᓗᑎᑦ. ᖁᔭᓐᓇᒦᒃ, 
ᐅᖃᖅᑎ.  
 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐲᑯ. 
 

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐃᓕᓐᓂᐊᖅᑐᓄᑦ ᓄᓇᕘᒥᐅᑕᐅᓄᑦ ᐃᑲᔫᓯᐊᖅᑖᖅᑎᑕᐅᓂᖏᑕ 
ᐱᓕᕆᐊᖓᑦ, ᑕᒪᓐᓇ ᐊᐅᓚᓂᖓᑦ ᑕᕝᕙᓂ ᐊᐅᓚᑕᐅᓪᓗᓂ ᓄᓇᕗᑦ ᒐᕙᒪᒃᑯᖏᓐᓄᑦ, ᑕᒪᐃᓐᓂᓕᒫᓄᑦ 
ᑐᕌᖓᓂᖃᕋᓱᐊᖅᑐᓂ ᐊᐅᓚᓂᖃᕐᒪᑦ. ᑕᒪᓐᓇ ᐃᓚᓕᐅᔾᔨᕗᖅ ᐃᑲᔫᓯᐊᖅᑖᖅᑎᑦᑎᓪᓗᑎᑦ ᐊᒻᒪᓗ 
ᐊᑐᖅᑐᐊᖅᑎᑦᑎᔪᓐᓇᖅᑐᑎᓪᓗ ᑕᕝᕙᓂ ᑮᓇᐅᔭᖁᑎᖏᓐᓂᒃ. ᑕᒪᓐᓇ ᑐᙵᕕᖃᓲᖑᕗᖅ ᐃᓕᓐᓂᐊᕐᓇᑉ ᐊᕐᕌᒍᖓ 
ᒪᓕᑦᑕᐅᓪᓗᓂ. 
 

ᐊᒥᓱᓂᒃ ᓴᙱᓂᓕᓐᓂᒃ ᐊᕕᑦᑐᖅᓯᒪᔪᖅᑎᒍᑦ, ᐃᓕᓐᓂᐊᕐᓇᑉ ᐊᕐᕌᒍᖓᑦ ᐊᒻᒪᓗ ᓯᓚᑦᑐᓴᕐᕕᕐᔪᐊᕐᒥᒃ ᐃᓕᓐᓂᐊᕐᓂᖓᑦ 
ᒪᓕᓪᓗᒍ, ᑕᒪᒃᑯᐊ ᑐᙵᕕᒋᔭᐅᓲᖑᒻᒪᑕ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑕᖓᑦ, ᐃᓚᓕᐅᔾᔨᓂᐅᓴᑐᐃᓐᓇᖅᑐᓂᓗ ᑕᓪᓕᒪᓄᑦ 
ᐊᕐᕌᒍᓄ, ᑕᐃᒫᑦ ᑐᑭᖃᕐᒪᑦ ᑕᐃᒃᑯᐊ ᓱᓕ ᐃᓕᓐᓂᐊᕌᓂᙱᑦᑐᑦ ᐃᓕᓐᓂᐊᖅᑕᒥᓂᒃ ᓯᓚᑦᑐᓴᕐᕕᒻᒥ 
ᐃᓕᓐᓂᐊᒃᑲᓐᓂᕆᐊᓖᑦ ᑕᐃᔭᐅᔪᖅ ᕼᖑᖃᓱᕿᓗᓕᑭ ᓕᑯ ᒍᑭᑎᐅ, ᐊᒻᒪᓗ ᖁᕝᕙᓯᓐᓂᖅᓴᒧᑦ ᐃᓕᓐᓂᐊᒃᑲᓐᓂᕈᒪᒍᓂ 
ᐃᓕᓐᓂᐊᒃᑲᓐᓂᕈᓐᓇᕋᔭᖅᑐᓂ ᑕᐃᔭᐅᓪᓗᓂ ᓚᖑᐅᑎᕿᑭ'ᐅ ᕈᕆᑐᑭᕿᕿ, ᐊᒻᒪᓗ ᑕᒪᓐᓇ ᑕᓪᓕᒪᓂᒃ ᐊᕐᕌᒍᓂ 
ᐃᓕᓐᓂᐊᕈᓐᓇᕋᔭᕐᒪᑦ ᓚᖑᐅᑎᕿᑭ'ᐅ ᕈᕿᑐᑭᕿᕿ-ᑖᕈᓐᓇᖁᓪᓗᒋᑦ. 
 
ᐃᓕᓐᓂᐊᖅᑎᐅᔪᖅ ᐃᓕᓐᓂᐊᒃᑲᓐᓂᕈᒪᒍᓂ ᐊᒻᒪᓗ ᖦᓱᕈ%ᑖᕋᓱᐊᕐᓂᖅᐸᑦ ᐅᕝᕙᓘᓐᓃᑦ ᐊᓯᐊᓂᒃ ᐃᓕᓐᓂᐊᕐᓂᕈᓂ, 
ᑕᐃᒪᓕ ᐱᔾᔪᑎᑕᖃᐅᕐᒪᑕ ᐃᑲᔫᓯᐊᖅᑖᕈᓐᓇᕐᓂᖏᑕ ᐊᑯᓂᖑᓂᖕ ᐊᒻᒪᓗ ᐊᒥᓲᓂᖏᑦ ᑮᓇᐅᔭᑦ ᐃᑲᔫᑎᒃᓴᐅᒐᔭᖅᑐᑦ. 
 
ᒪᓕᒐᓕᐅᖅᑎᐅᔪᖅ ᓱᓕᕗᖅ, ᕿᒥᕐᕈᒐᑦᑎᒍ ᑕᒪᓐᓇ ᖃᓄᐃᓕᖓᓂᖓᑦ ᐱᔾᔪᑎᒋᔭᐅᕙᑦᑐᑦ ᐊᔾᔨᒌᙱᑦᑐᑦ. ᖁᔭᓐᓇᒦᒃ, 
ᐅᖃᖅᑎ.  
 

ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᑐᑐ. 
 

ᑐᑐ: ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᑉ ᑭᒡᒍᓯᖓᑦ ᖁᔭᒋᕙᕋᒪ ᕿᒥᕐᕈᓂᖃᕐᓂᖏᓐᓂᒃ ᐱᓕᕆᐊᒥᒃ. ᑭᓯᐊᓂᓕ, ᒫᓐᓇ, 
ᑐᑭᓯᐅᒪᒐᒪ ᐃᒪᐃᓐᓂᖃᖅᐸᓐᓂᖓᓂᒃ, ᑕᒪᒃᑯᓂᖓ ᐃᓕᓐᓂᐊᖅᑎᓂᒃ 
ᐃᓕᓐᓂᐊᕆᐊᒃᑲᓐᓂᕈᓐᓇᐃᓕᑎᑦᑎᓂᖃᕐᓂᖓᓂᒃ. 
 

ᖃᐅᔨᔪᒪᑐᐃᓐᓇᖅᑐᖓ ᒥᓂᔅᑕᐅᔪᖅ ᖃᐅᔨᓴᕐᓗᓂᒋᑦ ᐱᓕᕆᕝᕕᖏᑕ ᐃᖅᑲᓇᐃᔭᖅᑎᖏᓐᓂᒃ ᐊᒻᒪᓗ 
ᖃᐅᔨᓇᓱᐊᕐᓗᑎᑦ ᖃᓄᐃᑦᑐᖅᑕᖃᖃᑦᑕᓚᐅᖅᓯᒪᒻᒪᖔᖅ, ᐊᒻᒪᓗ ᐋᖅᑮᒍᑎᐅᑲᐃᓐᓇᖅᑐᒥᒃ ᖃᐅᔨᓇᓱᐊᕐᓗᑎᑦ 
ᑕᒪᒃᑯᐊ ᒪᒃᑯᑦᑐ ᐃᑲᔪᖅᑕᐅᔪᓐᓇᖁᓪᓗᒋᑦ ᐃᓕᓐᓂᐊᕋᓱᐊᕐᓂᖏᓐᓂᒃ ᐃᑲᔪᖅᑐᖅᑕᐅᑦᑎᐊᕐᓗᑎᑦ ᑖᔅᓱᒧᖓ 
ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑎ.  
 

ᐅᖃᖅᑎ (ᑐᓵᔨᒃᑯᑦ): ᐲᑯ. 
 

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᕋᑖᖅᑲᐅᒐᒪ, ᐃᓕᓐᓂᐊᖅᑐᓄᑦ ᓄᓇᕘᒥᐅᑕᐅᓄᑦ 
ᐃᑲᔫᓯᐊᖅᑖᖅᑎᑕᐅᓂᖏᑕ ᐱᓕᕆᐊᖓᓂᒃ ᐊᑐᕐᒪᑕ ᑕᕝᕙᓂ ᓄᓇᕗᑦ ᒐᕙᒪᒃᑯᓐᓄᑦ ᐊᐅᓚᑕᐅᓪᓗᓂ ᐅᕝᕙᓘᓐᓃᑦ 
ᑖᒃᑯᑎᒎᓇ ᐃᓕᓐᓂᐊᖅᑐᓄᑦ ᓄᓇᕘᒥᐅᑕᐅᓄᑦ ᐃᑲᔫᓯᐊᖅᑖᖅᑎᑕᐅᓂᖏᑕ ᐱᓕᕆᐊᖓᑎᒍᑦ, ᐅᖃᑲᐃᓐᓇᕐᓗᖓ, 
ᐱᐅᓛᖑᓪᓗᓂ ᑕᒪᓐᓇ ᑲᓇᑕᓕᒫᒥ. ᐱᕕᒃᓴᖅᑕᖃᕐᒪᑦ ᖃᓄᐃᓕᐅᕈᑕᐅᔪᓐᓇᖅᑐᑦ ᐊᒥᓱᑦ ᒐᕙᒪᒃᑯᑦ ᓯᓚᑎᐊᓂ, 
ᑕᑯᓐᓈᙳᐊᕐᓗᒍ, ᐃᓄᒃ ᐃᓚᒋᔭᐅᔾᔪᑎᖃᕈᓂ, ᑐᓐᓂᖅᑯᓯᐊᖅᑖᕈᓐᓇᖅᑐᖅ ᑮᓇᐅᔭᓂᒃ ᐃᑲᔫᓯᐊᒃᓴᖏᓐᓂᒃ 
ᐃᓕᓐᓂᐊᕐᓂᐊᑐᖃᕈᓂ. ᑕᐃᒪᓕ ᐃᓄᒃ ᐃᓚᒋᔭᐅᙱᑦᑐᖅ ᓄᓇᑖᕈᑎᒧᑦ ᐃᑲᔫᓯᐊᖅᑖᖃᑦᑕᕈᓂ ᐱᓕᕆᐊᑦᑎᓐᓂᒃ, 

ᑕᐃᒪᓕ ᐊᓯᖏᓐᓂᒃ ᑮᓇᐅᔭᓂᒃ ᐊᑐᐃᓐᓇᖅᑕᖃᕐᒪᑦ, ᐊᒻᒪᓗ ᐃᓕᓐᓂᐊᕈᑎᒃᓴᓄᑦ ᐊᑐᖅᑐᐊᖅᑎᑕᐅᔪᓐᓇᕋᔭᖅᑐᑎᑦ 
ᐱᔪᒪᓐᓂᕈᑎᒃ, ᑕᒪᒃᑯᐊᓗ ᐊᑭᓕᐅᑎᒋᒋᐊᓕᖏᑦ ᐊᑐᖅᑐᐊᕈᑎᓄᑦ ᐃᓕᓐᓂᐊᕈᑎᒃᓴᓄᑦ ᖁᔭᓈᖅᑕᐅᒍᓐᓇᕋᔭᖅᑐᑎᑦ 
ᐊᑭᓕᕆᐊᖃᕈᓐᓃᖅᑎᑕᐅᓗᑎᑦ, ᑐᑭᖃᖅᐳᖅ ᐊᓂᒍᖅᐸᓪᓕᐊᑎᓪᓗᒍ ᑖᓐᓇ ᐊᑐᖅᑐᐊᕈᑎᖓᑦ ᖁᔭᓈᖅᑕᐅᓗᓂ 
ᐊᑭᓕᕆᐊᖃᕈᓐᓃᖅᑕᐅᓗᓂ, ᐊᒻᒪᓗ ᐊᑭᓕᒃᓴᖃᕋᔭᙱᓚᖅ ᐃᓕᓐᓂᐊᖅᑎᐅᔪᖅ. 
 
ᑕᒪᓐᓇ ᐊᔾᔨᒋᔭᐅᒐᓂ ᑲᓇᑕᒥ ᐅᑭᐅᖅᑕᖅᑐᒧᑦ ᑐᕌᖓᓂᖃᖅᑐᑐᐊᖅ. ᑕᒪᓐᓇ ᐊᓯᐊᒎᕈᑕᐅᔪᓐᓇᕋᔭᕆᓪᓗᓂ, 
ᐃᓱᒪᒋᔭᒃᑯᓪᓕ, ᐊᑐᖔᕈᓐᓇᕋᔭᕆᓪᓗᑎᒍᑦ ᑕᐃᒪᐃᑦᑐᖃᕐᓂᖅᐸᑦ ᑮᓇᐅᔭᑎᒍᑦ ᐃᑲᔫᓯᐊᖅᑖᕈᓐᓇᐃᓕᔪᖃᕐᓂᕈᓂ 
ᐱᕕᒃᓴᖏᑦ ᐃᓱᓕᕝᕕᖓᑦ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᕐᒥᒃ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᐅᔪᖅ ᐊᖏᖃᑎᒋᕙᕋ. ᐊᐱᖅᑯᑎᒋᙱᑕᕋᓘᓐᓃᓪᓕ ᓄᓇᕘᒥᐅᑕᑦ 
ᓯᓚᑦᑐᓴᕐᕕᒻᒧᑦ ᐃᓕᓐᓂᐊᕆᐊᕐᓂᖏᓐᓄᑦ ᑮᓇᐅᔭᑎᒍᑦ ᐃᑲᔫᓯᐊᕐᓂᑉ ᐱᓕᕆᐊᖏᑕ ᐱᐅᓂᖓᓂᒃ. 
ᕿᒥᕐᕈᓂᖃᕐᓂᖏᓐᓄᑦ ᓇᓗᓇᐃᖅᓯᕗᖅ ᕿᒥᕐᕈᔭᐅᓂᕆᔭᖏᑕ ᐱᔾᔪᑎᒋᓲᕆᒻᒪᒋᑦ ᑕᒪᒃᑯᐊ ᐱᓕᕆᐊᑉ ᐊᓯᖏᑦ 
ᐊᐅᓚᓕᐅᔪᓪᓗ ᐱᔪᓐᓇᑦᑎᐊᙱᑦᑑᒋᐊᖏᓂᒃ ᐊᒻᒪᓗ ᓴᙲᑦᑑᒋᐊᖏᓐᓂᒃ ᐊᐅᓚᓂᖏᑕ ᐱᓕᕆᐊᖑᔪᑦ. 
ᐊᐱᖅᑯᑎᒐᓕ ᒥᓂᔅᑕᒧᑦ, ᐱᓕᕆᐊᖃᕋᓱᐊᑦᑕᐅᑎᒋᓂᐊᖅᐸ ᑕᒪᒃᑯᐊ ᐊᑲᐅᙱᔾᔪᑕᐅᔪᑦ ᐊᐅᓚᓂᖓᓄᑦ 
ᐋᖅᑭᒃᓯᒪᔭᐅᑲᐃᓐᓇᕐᓂᐊᕐᓗᑎᑦ ᐃᓕᓐᓂᐊᕆᐊᕋᓱᐊᖅᑐᑦ ᐃᑲᔪᖅᑕᐅᑦᑎᐊᖁᓪᓗᒋᑦ, ᑕᒪᓐᓇ ᕿᒥᕐᕈᔭᐅᓂᖓ 
ᐱᔭᕇᖅᑕᐅᓇᓱᐊᕐᓂᖓᓂᒃ ᐊᒻᒪᓗ ᐊᓯᐊᓂᒃ ᐊᐅᓚᓂᕆᔾᔪᓯᕆᖁᔭᐅᔪᒥᒃ ᓴᖅᑭᖅᑎᑕᐅᓇᓱᐊᕐᓂᖓᓂᒃ. ᖁᔭᓐᓇᒦᒃ, 
ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᒫᓐᓇ, ᐱᓕᕆᐊᒥᒃ, ᐊᒻᒪᓗ ᖃᐅᔨᒪᙱᒻᒥᔪᖓ 
ᐱᔪᓐᓇᑦᑎᐊᙱᑦᑑᒋᐊᖓᓂᒃ ᐊᐅᓚᓂᖃᑦᑎᐊᙱᑦᑑᒋᐊᖓᓂᓪᓘᓐᓃᑦ, ᖃᐅᔨᓯᒪᖃᑦᑕᓕᕋᑦᑕ ᐱᓕᕆᐊᒥᒃ, 95-
ᐳᓴᓐᑎᐅᔪᑦ ᐃᓕᓐᓂᐊᖅᑎᑐᑎᕗᑦ ᐅᖓᑖᓄᓪᓘᓐᓃᑦ, ᑕᓪᓕᒪᓂᒃ ᐊᑯᓂᐅᓂᖃᕐᓂᖏᑦ ᐃᑲᔫᓯᐊᖅᑖᖃᑦᑐᕐᓗᑎᑦ, 
ᓯᓚᑦᑐᓴᕐᕕᕐᔪᐊᕐᒥ ᐃᓕᓴᕆᔭᐅᓯᒪᔪᒥᒃ ᐃᓕᓐᓂᐊᕈᑎᒥᒃ ᐱᔭᕇᕐᓂᕈᕕᑦ ᐊᓯᖏᓐᓂᓪᓘᓐᓃᑦ, ᑕᓪᓕᒪᑦ ᐃᓗᐊᓂ 
ᐅᖓᑖᓅᒐᓛᓪᓘᓐᓃᑦ ᐃᑲᔫᓯᐊᖅᑕᖃᑦᑕᕈᕕᑦ ᓈᒻᒪᓲᖑᒐᓗᐊᕐᒪᑦ. 
 
ᐃᑲᔫᓯᐊᖅᑖᖃᑦᑕᕐᓂᕈᕕᑦ ᑕᐃᒪᓕ ᐊᑐᖅᑐᐊᕈᓐᓇᕋᔭᖅᑐᑎᑦ ᓯᕗᓪᓕᖅᐹᒥᒃ ᐊᑐᖅᑐᐊᕈᑎᒥᒃ ᓯᓚᑦᑐᓴᕐᕕᒻᒧᑦ 
ᐃᑲᔫᓯᐊᓂᓄᑦ ᑎᑭᓪᓗᒍ $26-ᑕᐅᓴᓂ ᑮᓇᐅᔭᓂᒃ. ᑭᖑᓂᐊᒍᑦ, ᑭᖑᓪᓕᕐᒥ 
ᐊᑐᖅᑐᐊᕈᑎᑖᖅᑎᑕᐅᒍᓐᓇᕋᔭᕆᓪᓗᑎᑦ. ᑕᐃᓐᓇ ᒪᓕᒐᓕᐅᖅᑎᐅᖃᑕᐅᔫᑉ ᐅᖃᐅᓯᕆᔭᖓᑦ ᐃᓕᓐᓂᐊᖅᑎᐅᔪᖅ 
ᐱᔪᒪᓐᓂᕈᓂ ᐊᒻᒪᓗ ᖦᓱᕈ-ᒥᒃ ᐃᓕᓐᓂᐊᕋᓱᐊᕐᓂᐊᕐᓂᕈᓂ, ᐊᒥᓱᐊᖅᑎᖅᑐᑎᒃ, ᐊᒥᓱᑦ ᐃᓕᓐᓂᐊᖅᑎᐅᔪᑦ ᐊᒻᒪᓗ ᐊᒥᓱᑦ 
ᐃᓄᐃᑦ ᐃᓕᓐᓂᐊᕆᐊᕋᓱᐊᖅᑐᑦ ᖦᓱᕈ-ᒧᑦ, ᐃᖅᑲᓇᐃᔭᖅᑳᕐᓂᐅᓴᑐᐃᓐᓇᓲᖑᒻᒪᑕ ᐃᖅᑲᓇᐃᔭᑲᐃᓐᓇᓕᕐᓗᑎᓪᓘᓐᓃᑦ 
ᑲᔪᓯᓂᖃᓚᐅᙱᓐᓂᖏᓐᓂᒃ ᖦᓱᕈ-ᒧᑦ ᐃᓕᓐᓂᐊᕐᓂᖓᑦ ᓄᖅᑲᖓᑲᐃᓐᓇᖅᑎᓲᕆᒻᒪᔾᔪᒃ. 
 
ᑕᒪᓐᓇ ᐱᔾᔪᑎᐅᔪᖅ ᐊᑲᐅᙱᓕᐅᕈᑎᐅᑲᐃᓐᓇᓲᖅ ᕿᒥᕐᕈᔭᐅᓂᖃᕆᐊᖃᖅᑐᒋᔭᕋ ᐊᒻᒪᓗ ᐱᓕᕆᕝᕕᒐ ᒥᓂᔅᑕᐅᕝᕕᒐ 
ᑕᒪᒃᑯᓂᖓ ᐱᔾᔪᑎᓂᒃ ᑲᒪᓇᓱᐊᖅᑐᖅ ᒫᓐᓇ. ᒫᓐᓇ ᖃᐅᔨᓯᒪᑐᐃᓐᓇᖅᑐᖓᓕ ᐊᑕᐅᓯᑐᐃᓐᓇᕐᒥᒃ ᐱᓕᕆᕝᕕᐅᔪᒧᑦ 
ᑕᒪᓐᓇ ᑲᒪᒋᔭᐅᒋᐊᖃᓚᐅᖅᓯᒪᓪᓗᓂ. 
 
ᑕᐃᒪᐃᒻᒪᑦ, ᒪᓕᒐᓕᐅᖅᑎ ᐱᐅᔪᐊᓗᒻᒥᒃ ᓴᖅᑮᑎᑦᑎᕋᑖᖅᑐᖅ, ᕿᒥᕐᕈᔭᐅᑦᑎᐊᕆᐊᖃᕐᒪᑕ ᐊᒻᒪᓗ ᖃᐅᔨᓇᓱᐊᕐᓗᑕ 
ᑲᒪᒋᐊᖃᓕᕐᓂᕈᑦᑕ ᐱᓕᕆᔪᓐᓇᕋᔭᖅᑕᕘᖅᓯᒪᓗᑕ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᐅᔪᖅ ᖃᐅᔨᒪᒍᓂ, ᐅᖃᕋᑖᕐᒪᑦ ᓈᒻᒪᙱᑦᑐᖃᑐᐃᓐᓇᕆᐊᖃᖅᑐᒋᓪᓗᓂᐅᒃ 
ᐱᓕᕆᐊᖓᑦ ᐃᓚᖓᒍᑦ ᐊᒻᒪᓗ ᖃᐅᔨᒪᒻᒪᑦ ᖃᓄᐃᑦᑐᖃᖅᑐᒥᓂᐅᒋᐊᖓᓂᒃ, ᕿᒥᕐᕈᓂᐊᕐᓂᕋᕐᓗᓂᐅᒃ 
ᐅᖃᕈᓐᓇᖅᐸ ᑕᐃᓐᓇ ᖃᓄᐃᑦᑐᒥᓂᐅᔪᖅ ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᓴᖅᑭᖅᑐᖃᕐᓂᕈᓂ ᑕᐃᒪᐃᑦᑐᒥᒃ ᐊᒻᒪᓗ 
ᐋᖅᑮᓯᒪᑲᐃᓐᓇᕐᓂᐊᕐᓗᓂ ᑕᒪᒃᑯᐊ ᐃᑲᔪᖅᑕᐅᖁᓪᓗᒋᑦ ᒪᒃᑯᑦᑐᖁᑎᕗᑦ ᐃᓕᓐᓂᐊᕐᓂᕐᒥᒃ ᐱᓇᓱᐊᑦᑎᐊᖁᓪᓗᒋᑦ  



ᐅᓪᓗᑐᐃᓐᓇᖅ, ᒫᑦᓯ 11, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1553

ᐊᒻᒪᓗ ᐃᓕᓐᓂᐊᖅᑎᐊᖅᓯᒪᖁᓪᓗᒋᑦ ᐅᑎᕈᓐᓇᕋᔭᕐᓗᑎᓗ ᑕᒪᒃᑯᐊ ᐃᓕᓐᓂᐊᖅᑐᒥᓂᐅᔪᑦ ᐊᒻᒪᓗ 
ᐃᖅᑲᓇᐃᔭᖅᑎᐅᔪᓐᓇᑦᑎᐊᖃᑕᐅᔪᓐᓇᕐᓗᑎᑦ ᐊᒻᒪᓗ ᓄᓇᕘᒥ ᐃᖅᑲᓇᐃᔭᕈᓐᓇᑦᑎᐊᓕᕋᔭᕐᓗᑎᑦ. ᖁᔭᓐᓇᒦᒃ, 
ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐄ', ᑕᐃᒪᐃᓕᐅᙳᓱᑦᑐᒍᑦ. ᐅᖃᒃᑲᓐᓂᕐᓗᒍ, ᑕᐃᓐᓇ ᕿᒥᕐᕈᓂᐅᔪᖅ 
ᒪᓕᒐᓕᐅᖅᑎᐅᔪᖅ ᐃᓚᒋᔭᐅᖃᑕᐅᒻᒪᑦ ᑲᑎᒪᔨᕋᓛᓂ ᐃᓕᓐᓂᐊᖅᑐᓕᕆᓂᕐᒧᑦ. ᐃᓱᒪᒋᔭᒃᑯᓪᓕ, 
ᐃᑲᔪᖅᑕᐅᖁᓪᓗᒋᑦ ᑖᒃᑯᐊ ᑲᑎᒪᔨᕋᓛᖑᔪᑦ ᐃᓕᓐᓂᐊᖅᑐᓕᕆᓂᕐᒧᑦ, ᑐᓴᖅᑎᔪᓐᓇᓛᖅᑕᕗᑦ ᐃᓚᒋᔭᐅᖃᑕᐅᔪᑦ 
ᖃᓄᐃᓕᖓᓕᕐᒪᖔᑕ ᑕᐃᒪᐃᑦᑐᑦ  
 
ᐊᐱᖅᑯᑦ 266 - 2(2): ᐸᕐᓇᒍᑏᑦ ᐅᑎᖅᑎᑕᐅᖁᓪᓗᒋᑦ ᐃᑦᑕᕐᓂᓴᐃᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔭᕋ ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ. ᐊᐱᖅᑯᑎᒐᓕ 
ᐱᔾᔪᑎᖃᖅᑐᖅ ᐃᑦᑕᕐᓂᓴᐃᑦ ᓄᓇᕗᑉ ᓯᓚᑖᓃᑦᑕᐅᔪᑦ ᑲᓇᑕᒥ. ᒥᓂᔅᑕᐅᔪᖅ ᐸᕐᓇᒍᑎᖃᖅᐸ ᑕᒪᒃᑯᐊ 
ᐃᑦᑕᕐᓂᓴᐃᑦ ᐅᑎᖅᑎᑕᐅᓛᕐᒪᖔᑕ ᓄᓇᕗᑉ ᐱᖁᑎᒋᒐᓗᐊᕐᒪᒋᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ,  
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ', ᐊᒥᓱᒻᒪᕆᐅᒻᒪᑕ ᐃᑦᑕᕐᓂᓴᐃᑦ ᓄᓇᕗᑉ 
ᓯᓚᑖᓃᑎᑕᐅᔪᑦ. ᐊᒥᓱᒻᒪᕆᐊᓘᒻᒪᑕ ᐊᔾᔨᒌᓐᑦᑐᑦ ᓴᓇᙳᐊᖅᑕᐅᓯᒪᔪᑦ. ᓄᓇᕘᒥ ᓄᓇᑖᕐᓂᕐᒧᑦ ᐊᖏᕈᑎᐅᔪᒥᒃ, 
ᐃᓚᖓᓐᓂᒃ ᓇᓗᓇᐃᔭᐃᓯᒪᔪᖃᕐᒪᑦ ᖃᓄᖅ ᑕᒪᒃᑯᐊ ᐃᑦᑕᕐᓂᓴᐃᑦ ᐅᑎᖅᑎᑕᒃᓴᐅᒻᒪᖔᑕ ᓄᓇᕘᒧᑦ. ᓈᒻᒪᒃᑐᒥᒃ 
ᐃᒡᓗᒦᒋᐊᖃᕐᒪᑕ ᐃᑦᑕᕐᓂᓴᐃᑦ ᓱᕋᑉᐸᓪᓕᐊᖁᓇᒋᑦ ᐊᒻᒪᓗ ᓈᒻᒪᑦᑐᒥᒃ ᖃᓄᐃᓕᖓᓂᕐᒦᒋᐊᖃᖅᑐᖏᑦ, 
ᐊᓂᕐᓂᖓᑕ ᖃᓄᐃᓕᖓᓂᖓᓂᒃ. 
 
ᐃᒡᓗᒃᓴᒥᒃ ᐃᑦᑕᕐᓂᓴᓄᑦ ᓇᔪᖅᑕᐅᔪᓐᓇᕋᔭᖅᑐᒥᒃ ᑭᓯᐊᓂ ᐱᑕᖃᓕᕈᓂ ᑕᒪᒃᑯᐊ ᐃᑦᑕᕐᓂᓴᐅᔪᑦ 
ᐅᑎᖅᑎᑦᑐᓐᓇᕋᔭᖅᑕᕗᑦ. ᒫᓐᓇᐅᔪᕐᓕ, ᐃᑦᑕᕐᓂᓴᐃᑦ ᓇᔪᒐᒃᓴᖏᓐᓃᑦᑎᐊᕐᒪᑕ ᓈᒻᒪᑦᑐᓂᒃ. ᓲᕐᓗᒃ ᔭᓗᓇᐃᑉ-ᒥ 
ᐊᒻᒪᓗ ᐊᓯᖏᓐᓂᒃ ᑕᑯᔭᒐᖃᕐᕕᓂ. ᐋᔩᖃᑎᒌᒋᐊᖃᕐᒥᒻᒪᑕᑦᑕᐅᖅ ᐊᒻᒪᓗ ᐊᖏᕈᑎᓕᐅᕐᓗᑎᑦ ᑕᒪᒃᑯᐊ 
ᐃᑦᑕᕐᓂᓴᐃᑦ ᑲᓇᑕᑉ ᓯᓚᑖᓂ ᐅᑎᖅᑎᑕᐅᖁᓪᓗᒋᑦ. 
 
ᓯᕗᓪᓕᖅᐹᒥᒃ, ᐋᖅᑮᓯᒪᒋᐊᖃᖅᑐᒍᑦ ᑕᑯᔭᒐᖃᕐᕕᒻᒥ ᐃᒡᓗᒥᓪᓘᓐᓃᑦ ᐅᑎᖅᑎᑦᑎᔪᓐᓇᓚᐅᙱᓐᓂᑦᑎᓐᓂᒃ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᑦᑎᐊᕈᒃᑭᑦ, ᓂᕈᐊᕐᕕᐅᓯᒪᕕᒋᓐᓂ ᐊᒥᓱᒻᒪᕆᐅᒻᒪᑕ ᐃᑦᑕᕐᓂᓴᐃᑦ 
ᓴᓂᑭᓗᐊᑉ ᓯᓚᑖᓅᕈᔾᔭᐅᓯᒪᔪᑦ ᑕᑯᔭᒐᖃᕐᕕᓄᑦ ᓄᓇᕗᑉ ᓯᓚᑖᓄᑦ. 1930-ᖏᓐᐹᑦᑕᑐᖅᑐᑦ ᐊᒥᓱᒻᒪᕇᑦ 
ᐃᑦᑕᕐᓂᓴᐃᑦ ᐊᐅᓪᓚᐅᔾᔭᐅᕙᓚᐅᖅᓯᒪᒻᒪᑕ. ᒥᓂᔅᑕᐅᔪᖅ ᓇᓗᓇᐃᖅᓯᕙ ᑕᒪᒃᑯᐊ ᐅᑎᖅᑎᑕᔾᔮᙱᒻᒪᑕ 
ᐃᑦᑕᕐᓂᓴᐅᔪᑦ ᑕᑯᔭᒐᖃᕐᕕᓕᐅᓚᐅᙱᓐᓂᑦᑎᓐᓂᒃ? ᖁᔭᓐᓇᒦᒃ, ᐅᖃᖅᑎ.  

ᐅᖃᖅᑎ (ᑐᓵᔨᒃᑯᑦ): ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ', ᑐᑭᓯᑦᑎᐊᖅᐸᕐᒪ. ᐱᖁᔭᖅᑕᖃᕐᒥᒻᒪᑦ 
ᒪᓕᒋᐊᖃᕋᔭᖅᑕᕗᑦ ᐊᒻᒪᓗ ᑕᒪᒃᑯᐊ ᐃᑦᑕᕐᓂᓴᐅᔪᑦ ᑕᑯᔭᒐᖃᕐᕕᒦᑎᒋᐊᖃᕋᔭᑦᑎᒍ. ᑕᕝᕙᓂ ᓄᓇᑖᕐᓂᕐᒧᑦ 
ᐊᖏᕈᑎᐅᔪᒥᒃ, ᓇᓗᓇᐅᖅᓯᓯᒪᔪᖅᑕᖃᕐᒪᑦ ᑕᒪᒃᑯᐊ ᐃᑦᑕᕐᓂᓴᐅᔪᑦ ᐅᑎᖅᑎᑕᐅᑦᑕᑲᐅᑎᒋᓇᓱᐊᕆᐊᖃᕐᒪᑕ 
ᑕᑯᔭᒐᖃᕐᕕᑦᑖᑐᐊᕈᑦᑕ ᐅᕝᕙᓘᓐᓃᑦ ᐊᓯᐊᓂᒃ ᑐᖅᑯᖅᑕᐅᓯᒪᔪᓐᓇᕋᔭᖅᑐᑦ ᑕᒪᒃᑯᐊ ᓱᕋᑉᐸᓪᓕᐊᖁᓇᒋᑦ. 
 
ᐋᖅᑮᖅᑳᕆᐊᖃᖅᑐᒍᑦ ᑕᑯᔭᒐᖃᕐᕕᒻᒥ ᑕᒪᒃᑯᐊ ᓇᓕᐊᑐᐃᓐᓇᑦ ᐃᑦᑕᕐᓂᓴᐅᔪᑦ ᐅᑎᖅᑎᓚᐅᙱᓂᑦᑎᓐᓂᒃ. 
ᐊᖏᕈᑎᑕᖃᕐᒥᒻᒪᑦ ᑕᒪᒃᑯᐊ ᐅᑎᖅᑎᑕᐅᒍᓐᓇᕋᔭᕐᒪᑕ ᐃᑦᑕᕐᓂᓴᐅᔪᑦ ᓈᒻᒪᒃᑐᒥᒃ ᐃᒡᓗᒃᓴᒥᒃ 
ᐋᖅᑮᓯᒪᑐᐊᓕᕐᓂᕈᑦᑕ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᕐᒥᒃ ᐃᓚᒋᐊᕈᑏᑦ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᓴᖅᑎᔪᓐᓇᖅᐱᑎᒍᑦ ᖃᓄᐃᓕᖓᓕᕐᒪᖔᑕ ᑕᑯᔭᒐᖃᕐᕕᒃᓴᐅᔪᑦ 
ᐅᕝᕙᓘᓐᓃᑦ ᐸᕐᓇᓯᒪᒍᔅᓯᒃ ᑕᑯᔭᒐᖃᕐᕕᒃᓴᐅᒐᔭᖅᑐᓂᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᖅ, ᕿᒥᕐᕈᔪᖃᓚᐅᖅᓯᒪᒻᒪᑦ ᐋᒡᒌᓯ 2002-
ᖑᑎᓪᓗᒍ, ᐸᕐᓇᒃᑏᑦ ᑲᑎᒪᔨᕋᓛᖃᓕᖅᑐᒍᑦ ᑕᒪᒃᑯᐊ ᑲᑎᒪᔨᕋᓛᖑᓚᐅᖅᓯᒪᔪᑦ ᐃᓚᒋᔭᖃᖅᑐᖓ ᐃᓄᐃᑦ 
ᐃᓕᖅᑯᓯᓕᕆᔨᒃᑯᑦ ᐸᐸᑦᑎᔨᒃᑯᓐᓂᒃ, ᓄᓇᕗᑦ ᑐᙵᕕᒃᑯᓐᓂ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂᒃ. 
 
ᐱᓕᕆᐊᖃᕋᓱᐊᖅᑐᒍᑦ ᒫᓐᓇ ᐸᕐᓇᑦᑐᑕ ᐃᒡᓗᒃᓴᐅᒐᔭᖅᑐᒥᒃ ᐊᒻᒪᓗ ᖃᓄᖅ ᑕᒪᓐᓇ ᑮᓇᐅᔭᖃᖅᑎᑕᐅᒐᔭᕐᒪᖔᖅ. 
ᐊᖅᑮᓯᒪᒋᓪᓗᑕ ᑐᒃᓯᕋᐅᑎᓂᒃ ᐊᑭᑦᑐᕋᐅᑎᓂᕐᒥᒃ ᐸᐃᑉᐹᒃᑯᑦ ᑐᓴᕋᒃᓴᒃᑯᑦ ᐱᕙᓪᓕᐊᔪᒃᑰᖅᓯᒪᓪᓗᓂ, ᐊᒻᒪᓗ 
ᒐᕙᒪᑐᖃᒃᑯᑦ ᐊᖏᖅᓯᒪᕗᑦ ᐊᕝᕙᖏᓐᓂᒃ ᐊᑭᓖᔪᓐᓇᕐᓂᕋᖅᑐᑎᑦ. ᑕᒫᓂᐸᓗᒃ ᐊᑭᖃᕋᔭᙳᐊᕐᓂᖃᖅᑐᒋᔭᕗᑦ $55 
ᒥᓕᐊᓐᓂ ᓴᓇᔪᓐᓇᕋᔭᕐᓗᑕ ᑕᑯᔭᒐᖃᕐᕕᒻᒥ ᐊᒻᒪᓗ ᒐᕙᒪᑐᖃᒃᑯᑦ ᐊᖏᖅᓯᒪᕗᑦ ᐊᑭᓖᓂᐊᕐᓗᑎᑦ ᐊᕝᕙᖏᓐᓂᒃ, 
ᑭᓯᐊᓂᓕ ᐊᕝᕙᖏᓐᓂᒃ ᐅᕙᒍᑦ ᐊᑭᓕᐅᑎᖃᕆᐊᖃᕋᔭᖅᑐᒍᑦ. 
 
ᐅᓪᓗᒥᒧᑦ ᑎᑭᑦᑐᒍ, ᑕᐃᒪᐃᓕᐅᖅᑐᒍᑦ, ᐱᖓᓲᒻᒪᑕ ᑎᒍᒥᐊᖅᑎᐅᔪᑦ ᐸᕐᓇᒍᑎᓕᐅᖅᐸᓪᓕᐊᔪᑦ. ᑲᓇᑕᒥ 
ᐊᕕᑦᑐᖅᓯᒪᔪᓂᒃ ᓇᒻᒥᓂᖅ ᐊᐅᓚᓕᕈᓐᓇᖁᓪᓗᒋᑦ ᑭᒡᒐᖅᑐᐃᔨᖏᑦ ᑕᒪᐅᙵᓚᐅᖅᓯᒪᓪᓗᑎᒃ ᐃᖃᓗᓐᓄᑦ, 
ᑲᑎᒻᒪᖃᑎᒋᔪᔭᕗᑦ ᒥᓂᔅᑕᖓᑦ ᐊᒻᒪᓗ ᐅᖃᐅᓯᖃᖅᑐᑕ ᓇᑭᑦ ᑮᓇᐅᔭᓂᒃ ᐱᔪᓐᓇᕋᔭᕐᓚᖔᑦᑕ ᑖᒃᑯᓄᖓ 
ᑕᑯᔭᒐᖃᕐᕕᒃᓴᓄᑦ ᐊᒻᒪᓗ ᐱᔪᓐᓇᕐᓂᕈᑦᑕ ᑕᒪᒃᑯᓂᖓ ᑲᓇᑕᒥ ᐊᕕᑦᑐᖅᓯᒪᔪᓂᒃ ᐊᑐᖅᐸᒃᑕᖏᑦ 
ᐊᐅᓚᔪᓐᓇᖁᓪᓗᒋᑦ ᑮᓇᐅᔭᖁᑎᖏᓐᓂᒃ ᑕᑯᔭᒐᖃᕐᕕᒃ ᓴᓇᔭᐅᔪᓐᓇᖁᓪᓗᒍ. 
 
ᖃᐅᔨᒪᙱᑦᑐᖓ ᑕᒪᓐᓇ ᒫᓐᓇᒫᖅ ᓴᖅᑭᕈᓐᓇᕋᔭᕐᒪᖔᖅ, ᑭᓯᐊᓂᓕ ᑲᒪᒋᔭᐅᕙᓪᓕᐊᔪᖅ. ᓇᓗᓇᐃᖅᓯᑐᐊᕈᑦᑕ 
ᐅᕝᕙᓘᓐᓃᑦ ᑮᓇᐅᔭᓂᒃ ᓇᓂᓯᑐᐊᕈᑦᑕ ᑖᔅᓱᒧᖓ ᑕᑯᔭᒐᖃᕐᕕᒃᓴᒧᑦ ᓴᓇᔭᐅᔪᓐᓇᕐᓂᖓᓄᑦ, ᐃᒪᐃᒋᐊᖃᕋᔭᕋᑦᑕ, 
ᓯᕗᓪᓕᖅᐹᒥᒃ, ᑮᓇᐅᔭᓂᒃ ᐊᐅᓚᑦᑎᔩᑦ ᑲᑎᒪᔨᖏᑎᒎᖅᑳᕐᓗᑕ ᐊᒻᒪᓗ ᐅᖃᖃᑎᒋᒻᒥᓗᒋᑦ ᑕᒪᒃᑯᐊ ᐱᔾᔪᑎᐅᔪᑦ 
ᐊᖓᔪᖅᑲᐅᑎᓄᑦ. 
 
ᐅᓪᓗᒥᒧᑦ, ᐅᖃᕈᓐᓇᙱᑦᑐᖓ ᖃᖓᒃᑯᑦ ᓴᓇᒋᐊᓯᓛᕐᒪᖔᑦᑕ ᑕᑯᔭᒐᖃᕐᕕᒻᒥ, ᑭᓯᐊᓂᓕ ᑕᕝᕙᓂ 
ᓂᕈᐊᖅᑕᐅᓯᒪᓂᑦᑎᓐᓂᒃ ᒐᕙᒪᒥ ᐱᓕᕆᐊᕆᓪᓚᕆᒐᓱᐊᕐᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ ᐊᒻᒪᓗ ᖁᔭᓐᓇᒦᒃ ᑭᐅᔪᓐᓇᕋᑖᕋᕕᑦ. ᐊᐱᕆᒃᑲᓐᓂᕈᒪᒐᒃᑯ...ᓲᕐᓗᖃᐃ 
ᓯᕗᓂᒃᓴᑎᓐᓂ ᐅᕝᕙᓘᓐᓃᑦ ᐅᐊᑦᑎᐊᕈ ᐊᐱᖅᑯᑕᒥᓂᐅᔪᒃᓴᐅᔪᖅ, ᓚᐃᓴᓐᓯᖃᕆᐊᖃᓲᖑᒻᒪᑕ, ᓚᐃᓴᓐᓯᓂᒃ  



ᐅᓪᓗᑐᐃᓐᓇᖅ, ᒫᑦᓯ 11, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑐᓂᓯᔭᐅᓯᒪᕙᑦ? ᑐᑭᓯᒋᐊᒃᑲᓐᓂᕈᒪᔪᖓ ᑕᒪᔅᓱᒧᖓ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐄ', ᐃᓄᐃᑦ ᐃᓕᖅᑯᓯᓕᕆᔨᒃᑯᑦ ᐸᐸᑦᑎᔨᖏᑦ ᕿᒥᕐᕈᓲᖑᒐᓗᐊᕐᒪᑕ 
ᐱᓇᓱᐊᕈᑎᓂᒃ ᐃᑦᑕᕐᓂᓴᓕᕆᔨᒃᑯᓐᓄᑦ, ᐊᒻᒪᓗ ᐊᒥᓱᓂᒃ ᐱᓇᓱᐊᖅᐸᒻᒪᑕ ᐊᒻᒪᓗ ᓇᓗᓇᐃᖅᓯᑦᑎᐊᕆᐊᖃᖅᑐᑎᑦ 
ᖃᓄᐃᑦᑐᓪᓚᑦᑖᓂᒃ ᐱᓕᕆᔪᒪᒻᒪᖔᑕ, ᐊᒻᒪᓗ ᕿᒥᕐᕈᔭᐅᕙᑦᑐᑎᒃ ᐃᓄᐃᑦ ᐃᓕᖅᑯᓯᖏᓐᓂᒃ ᐸᐸᑦᑎᔨᒃᑯᓐᓄᑦ 
ᐊᒻᒪᓗ ᒐᕙᒪᒃᑯᓐᓄᑦ. ᕿᒥᕐᕈᔭᐅᓚᐅᖅᑐᑎᒃ, ᐱᓇᓱᐊᖅᑐᑦ ᐃᑦᑕᕐᓂᓴᓕᕆᒍᒪᔪᑦ ᐱᔪᓐᓇᐅᑎᑖᖅᑎᑕᐅᓲᖑᕗᑦ. 
 
ᐃᓄᓐᓄᓪᓕ ᓄᓇᕘᒥᐅᑕᓄᑦ, ᑕᐃᒫᒃᓴᐃᓐᓇᖅ ᐊᖑᓇᓱᑦᑎᑎᑐᑦ ᑲᒪᒋᔭᐅᕙᒻᒪᑕ ᐅᕝᕙᓘᓐᓃᑦ 
ᐅᐱᕐᖏᔭᖅᑐᖅᑐᖃᕋᐃᒻᒪᑦ, ᐱᓗᐊᖅᑐᒥᒃ ᓂᐅᕐᕈᕙᑦᑐᓄᑦ ᑕᒪᐅᖓ, ᐃᓂᖅᑎᕆᐊᖅᑕᐅᓲᑦ ᐊᑦᑐᖅᓯᖁᔭᐅᒐᑎᑦ 
ᓱᕋᐃᖁᔭᐅᒐᑎᓪᓘᓐᓃᑦ ᐃᑦᑕᕐᓂᓴᓂᒃ ᑕᒪᒃᑯᐊ ᓴᐳᔾᔭᐅᓯᒪᒻᒪᑕ, ᑕᐃᒪᐃᒻᑦᒪ ᐱᔪᓐᓇᐅᑎᖏᑦ 
ᐊᖏᖅᑕᐅᖅᑳᕆᐊᖃᓲᖑᕗᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᐱᖅᓱᕐᓂᐅᔪᖅ ᐊᓂᒍᕐᒪᑦ. ᑲᑎᒪᔾᔪᑎᒃᓴᑦ. ᑲᑎᒪᔾᔪᑎᒃᓴᖅ 7. ᑲᑎᒪᔾᔪᑎᒃᓴᖅ 8. 
ᑲᑎᒪᔾᔪᑎᒃᓴᖅ 9. ᑲᑎᒪᔾᔪᑎᒃᓴᖅ 10. ᑲᑎᒪᔾᔪᑎᒃᓴᖅ 11. ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ 
ᕿᒥᕐᕈᑎᓪᓗᒋᑦ ᐱᖁᔭᒃᓴᓂᒃ. ᒪᑉᓴᓚᒃ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓕᕆᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᒪᓕᒐᒃᓴᓕᕆᔩᑦ ᐅᓂᒃᑳᖓᑦ 002 - 2(2): ᒪᓕᒐᒃᓴᖅ 13 - ᒪᓕᒐᖅ ᐊᓯᔾᔨᖅᑕᐅᖁᓪᓗᒍ 

ᕿᒪᒃᑲᑯᓂᒃ ᒪᓕᒐᖓᑦ ᐊᒻᒪᓗ ᒪᓕᒐᒃᓴᖅ 14, ᑭᓱᑐᐃᓐᓇᐃᑦ ᒪᓕᒐᐃᑦ ᐊᓯᔾᔨᖅᑕᐅᓂᖏᑦ ᒪᓕᒐᖅ - 
2005 

 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᔾᔨᔪᒪᕗᖓ ᑖᓐᓇ ᒪᓕᒐᒃᓴᖅ 13, ᒪᓕᒐᖅ ᐊᓯᔾᔨᖅᑕᐅᖁᓪᓗᒍ 
ᑖᓐᓇ ᕿᒪᒃᑲᑯᓄᑦ ᒪᓕᒐᕐᒥᒃ, ᐊᓯᔾᔨᖅᓯᒪᓕᕐᒪᑦ ᐊᒻᒪᓗ ᒪᓕᒐᒃᓴᖅ 14, ᑭᓱᑐᐃᓐᓇᐃᑦ ᒪᓕᒐᐃᑦ ᐊᓯᔾᔨᖅᑕᐅᓂᖏᑕ 
ᒪᓕᒐᖓᑦ, 2005 ᕿᒥᕐᕈᔭᐅᓯᒪᓕᕐᒪᑦ ᑲᑎᒪᔨᕋᓛᖑᓐᓇᖅᑐᓄᑦ, ᐊᔭᐅᖅᑎᓄᑦ ᐊᒻᒪᓗ ᑖᒃᑯᐊ ᐱᖁᔭᒃᓴᑦ 
ᐃᓱᒪᒃᓴᖅᓯᐅᕈᑕᐅᔪᓐᓇᓕᕐᒪᑕ ᑲᑎᒪᑐᐃᓐᓇᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕐᕈᔭᐅᓂᖏᓐᓂᒃ ᐱᖁᔭᒃᓴᑦ. ᑐᑐ. 
 
ᑲᑎᒪᔨᕋᓛᑦ ᒪᓕᒐᒃᓴᓕᕆᔩᑦ ᐅᓂᒃᑳᖓᑦ 003 - 2(2): ᒪᓕᒐᒃᓴᖅ 11 - ᐊᑐᖅᑐᐊᕐᓂᕐᒧᑦ 

ᐱᔪᓐᓇᖅᑎᑦᑎᓂᖅ ᒪᓕᒐᖓᑦ, 2005 - 2006 
 
ᑐᑐ: ᖁᔭᓐᓇᒦᒃ, ᐅᖃᖅᑎ, ᑐᓴᖅᑎᑦᑎᔪᒪᕗᖓ ᒪᓕᒐᒃᓴᖅ 11, ᐊᑐᖅᑐᐊᕐᓂᕐᒧᑦ ᐱᔪᓐᓇᑎᑦᑎᓂᖅ ᒪᓕᒐᖅ, 2005 
- 2006 ᕿᒥᕐᕈᔭᐅᓯᒪᓕᕐᒪᑦ ᑲᑎᒪᔨᕋᓛᖑᐃᓐᓇᖅᑐᓄᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᐅᓯᒪᔪᓐᓇᕐᓂᖏᓐᓄᓪᓗ 
ᐊᒻᒪᓗ ᑖᓐᓇ ᒪᓕᒐᒃᓴᖅ ᐃᓱᒪᒃᓴᖅᓯᐅᕈᑕᐅᔪᓐᓇᖅᓯᒻᒪᑦ ᑲᑎᒪᑐᐃᓐᓇᖅᑎᓪᓗᒋᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕐᕈᓂᖏᓐᓂᒃ ᒪᓕᒐᒃᓴᓂᒃ. (ᑐᓵᔨᒃᑯᑦ):. 
 
ᑲᑎᒪᔨᕋᓛᑦ ᒪᓕᒐᒃᓴᓕᕆᔩᑦ ᐅᓂᒃᑳᖓᑦ 004 - 2(2): ᒪᓕᒐᒃᓴᖅ 12 - ᖁᔭᓈᖅᑕᐅᓯᒪᔪᑦ ᐱᖁᑎᑦ ᐊᒻᒪᓗ 

ᐊᑭᓕᒃᓴᑦ ᒪᓕᒐᖓᑦ, 2004 - 2005 

ᑐᑐ: ᖁᔭᓐᓇᒦᒃ, ᐅᖃᖅᑎ, ᑐᓴᖅᑎᑦᑎᔪᒪᒋᕗᖓ ᒪᓕᒐᒃᓴᖅ 12 ᑖᓐᓇ ᖁᔭᓐᓈᖅᑕᐅᓯᒪᔪᑦ ᐱᖁᑎᑦ ᐊᒻᒪᓗ 
ᐊᑭᓕᒃᓴᑦ ᒪᓕᒐᖓᑦ, 2004-2005 ᕿᒥᕐᕈᔭᐅᓯᒪᓕᕐᒪᑦ ᑲᑎᒪᔨᕋᓛᖑᐃᓐᓇᖅᑐᓄᑦ ᐊᒻᒪᓗ ᒐᕙᒪᒃᑯᑦ 
ᐊᐅᓚᓂᖏᓐᓄᑦ ᐊᒻᒪᓗ ᓵᑕᐅᓯᒪᔪᓐᓇᕐᓂᖏᓐᓄᑦ ᐊᒻᒪᓗ ᑖᓐᓇ ᒪᓕᒐᒃᓴᖅ ᐃᓱᒪᒃᓴᖅᓯᐅᕈᑕᐅᔪᓐᓇᖅᓯᒻᒪᑦ 
ᑲᑎᒪᑐᐃᓐᓇᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕐᕈᔨᖏᑦ ᒪᓕᒐᒃᓴᓂᒃ. ᑲᑎᒪᔾᔪᑎ 13. 
ᓴᖅᑭᖅᑎᑕᐅᓂᖏᑦ ᐸᐃᑉᐹᑦ ᑎᑎᕋᖅᓯᒪᔪᑦ. ᕿᓚᕝᕙᖅ.  
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 

ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓴᖅᑭᖅᑎᒍᒪᒐᒃᑭᑦ ᐅᑯᐊ ᐸᐃᑉᐹᖑᔪᑦ 
ᑎᑎᕋᖅᑕᐅᓯᒪᔪᑦ: 
  
ᓴᖅᑭᖅᑎᑕᐅᔪᖅ ᑎᑎᖅᑲᒃ 100 - 2(2): ᓄᓇᕗᑦ ᒐᕙᒪᖏᑕ ᐱᖁᑎᖏᑦ ᐊᑐᖅᑐᐊᖅᑕᐅᓯᒪᓂᖏᓐᓄᑦ 
ᐅᓂᒃᑳᓕᐊᑦ ᓄᙳᐊᓂ ᒫᑦᓯ 31, 2004: 
 
ᓄᓇᕗᑦ ᒐᕙᒪᖏᑕ ᐱᖁᑎᖏᑦ ᐊᑐᖅᑐᐊᖅᑕᐅᓯᒪᔪᑦ ᐅᓂᒃᑳᓕᐊᖅ ᓄᙳᐊᓄᑦ ᑎᑭᓯᒪᓪᓗᓂ ᒫᑦᓯ 31, 2004;  
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 101 - 2(2): ᓄᓇᕗᑦ ᒐᕙᒪᖏᑕ ᓂᐅᕕᖅᐸᑦᑕᖏᑦ ᐊᒻᒪᓗ 
ᑳᓐᑐᕌᒃᑦᐸᓐᓂᖏᓐᓄᑦ ᐅᓂᒃᑳᖓᑦ ᐅᓂᒃᑳᓕᐊᑦ ᐊᕐᕌᒎᑉ 2003/2004: 
 
ᓄᓇᕗᑦ ᒐᕙᒪᖏᑕ ᓂᐅᕕᖅᐸᑦᑕᖏᑦ ᐊᒻᒪᓗ ᑳᓐᑐᕌᒃᑦᐸᓐᓂᖏᓐᓄᑦ ᐅᓂᒃᑳᖓᑦ ᐊᕐᕌᒎᓐᓄᒃ 2003/2004; 
ᐊᒻᒪᓗ ᐊᕐᕌᒍᑕᒫᑦ ᑳᓐᑐᕌᖅᑐᓄᑦ ᑐᑭᓯᒋᐊᕈᑏᑦ ᓄᐊᑕᐅᓯᒪᓂᖏᑦ ᐅᓂᒃᑳᓕᐊᖅ ᐊᕐᕌᒎᓐᓄᒃ 2003/2004.  
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 102 - 2(2): ᐊᕐᕌᒍᑕᒫᑦ ᑳᑦᑐᕌᒃᑦᓄᑦ ᑐᑭᓯᒋᐊᕈᑏᑦ ᓄᐊᑕᐅᓯᒪᓂᖏᑦ 
ᐅᓂᒃᑳᓕᐊᑦ ᐊᕐᕌᒎᑉ 2003/2004: 
 

ᖁᔭᓐᓇᒦᒃ, ᐅᖃᖅᑎ.  
 

ᐅᖃᖅᑎ (ᑐᓵᔨᒃᑯᑦ): ᑖᒃᑯᐊ ᐸᐃᑉᐹᑦ ᑐᓂᒃᑭᑦ ᑎᑎᕋᖅᑎᑎᓐᓄᑦ ᓴᖅᑭᖅᑎᑕᐅᓂᖏᑦ ᐸᐃᑉᐹᑦ ᑎᑎᕋᖅᑕᐅᓯᒪᔪᑦ. 
ᑕᒪᒃᑯᐊ ᑎᑎᕋᖅᑕᐅᔭᕆᐊᖃᕐᒪᑕ. ᑕᐃᒪ, ᐅᑕᖅᑭᑲᐃᓐᓇᕐᓂᐊᕋᑦᑕ. ᓴᖅᑭᖅᑎᑕᐅᓂᖏᑦ ᐸᐃᑉᐹᑦ ᑎᑎᕋᖅᑕᐅᓯᒪᔪᑦ. 
ᑲᑎᒪᔾᔪᑎᒃᓴᖅ 14. ᑲᑎᒪᔾᔪᑎᒃᓴᖅ 15. ᑲᑎᒪᔾᔪᒃᓴᖅ 16. ᑲᑎᒪᔾᔪᑎᒃᓴᖅ 17, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᐃᑦ. ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 

ᒪᓕᒐᒃᓴᖅ 9 - ᑮᓇᐅᔭᓄᑦ ᐃᓚᒋᐊᕈᑎᒃᓴᑦ (ᑮᓇᐅᔭᑦ ᐊᑭᑐᔫᑎᓄᑦ ᐊᑐᖅᑐᒃᓴᓄᑦ) ᒪᓕᒐᖅ ᓈᓴᐅᑎᖓᑦ 3, 
2004/05 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 

 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᓂ ᐊᖓᔪᖅᑳᕐᒧᑦ 
ᒪᓕᒐᓕᐅᖅᑎᐅᖃᑕᐅᔪᖅ ᕿᑭᖅᑖᓘᑉ ᓂᒋᐊᓄᑦ, ᑖᓐᓇ ᒪᓕᒐᒃᓴᖅ 8, ᑮᓇᐅᔭᓄᑦ ᐃᓚᒋᐊᕈᑎᒃᓴᓄᑦ ᑮᓇᐅᔭᑦ 
ᐊᑭᑐᔫᑎᓄᑦ ᐊᑐᖅᑐᒃᓴᓄᑦ ᒪᓕᒐᖅ 3, 2004/05 ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓗᑎᑦ. ᖁᔭᓐᓇᒦᒃ, ᐅᖃᖅᑎ.  
 

ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑎᓕᐅᖅᓯᒪᔪᖃᓕᖅᑐᖅ. ᐊᖏᖅᑐᑦ? 
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 

ᐅᖃᖅᑎ (ᑐᓵᔨᒃᑯᑦ): ᐊᖏᙱᑦᑐᑦ. ᓂᕈᐊᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪᓗ ᒪᓕᒐᒃᓴᖅ 8 ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓯᒪᓕᖅᑐᖅ. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ. ᐊᒡᓘᒃᑲᖅ. 

ᒪᓕᒐᒃᓴᖅ 10 - ᑮᓇᐅᔭᓄᑦ ᐃᓚᒋᐊᕈᑎᒃᓴᑦ (ᐊᐅᓚᔾᔪᑎᖏᓐᓄᑦ ᐊᒻᒪᓗ ᐋᖅᑭᐅᒪᐃᓐᓇᕈᑎᓄᑦ) ᒪᓕᒐᖅ 
ᓈᓴᐅᑎᖓᑦ 3, 2004/05 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᓂ ᐊᖓᔪᖅᑳᕐᒧᑦ 
ᒪᓕᒐᓕᐅᖅᑎᐅᖃᑕᐅᔪᖅ ᕿᑭᖅᑖᓘᑉ ᓂᒋᐊᓄᑦ, ᑖᓐᓇ ᒪᓕᒐᒃᓴᖅ 10, ᑮᓇᐅᔭᓄᑦ ᐃᓚᒋᐊᕈᑎᒃᓴᓄᑦ, 
ᐊᐅᓚᓂᖏᓐᓄᑦ ᐊᒻᒪᓗ ᐋᖅᑭᐅᒪᐃᓐᓇᕈᑎᓄᑦ, ᒪᓕᒐᖅ 3, 2004/05 ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓗᑎᑦ. 
ᖁᔭᓐᓇᒦᒃ, ᐅᖃᖅᑎ.  
 

ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑎᓕᐅᖅᓯᒪᔪᖃᓕᖅᑐᖅ. ᐊᖏᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐅᖃᖅᑎ (ᑐᓵᔨᒃᑯᑦ): ᐊᖏᙱᑦᑐᑦ. ᓂᕈᐊᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪᓗ ᒪᓕᒐᒃᓴᖅ 10 ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓯᒪᓕᖅᑐᖅ. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ. ᑲᑎᒪᔾᔪᑎᒃᓴᖅ 18, ᑭᖑᓪᓕᕐᒥᒃ ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᑦ. ᐊᒡᓘᒃᑲᖅ. 
 

ᑲᑎᒪᔾᔪᑎᔅᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 10- ᑮᓇᐅᔭᓄᑦ ᐃᓚᒋᐊᕈᑎᒃᓴᑦ (ᐊᐅᓚᔾᔪᑎᖏᓐᓄᑦ ᐊᒻᒪᓗ ᐋᖅᑭᐅᒪᐃᓐᓇᕈᑎᓄᑦ) ᒪᓕᒐᖅ 

ᓈᓴᐅᑎᖓᑦ 3, 2004/05 - ᑭᖑᓪᓕᕐᒥᒃ ᐅᖃᓕᒫᖅᑕᐅᓂᖏᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᓂ ᐊᖓᔪᖅᑳᕐᒧᑦ 
ᒪᓕᒐᓕᐅᖅᑎᐅᖃᑕᐅᔪᖅ ᕿᑭᖅᑖᓘᑉ ᓂᒋᐊᓄᑦ, ᑖᓐᓇ ᒪᓕᒐᒃᓴᖅ 10, ᑮᓇᐅᔭᓄᑦ ᐃᓚᒋᐊᕈᑎᒃᓴᓄᑦ, 
ᐊᐅᓚᓂᖏᓐᓄᑦ ᐊᒻᒪᓗ ᐋᖅᑭᐅᒪᐃᓐᓇᕈᑎᓄᑦ, ᒪᓕᒐᖅ 3, 2004/05 ᑭᖑᓪᓕᕐᒥᒃ ᐅᖃᓕᒫᖅᑕᐅᓗᑎᑦ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ, ᑖᓐᓇ ᐱᖁᔭᒃᓴᖅ ᐱᔪᓐᓇᖅᑎᑦᑎᒻᒪᑦ ᑮᓇᐅᔭᓄᑦ ᐃᓚᒋᐊᕈᑎᒃᓴᓄᑦ ᓄᓇᕗᑦ ᒐᕙᒪᒃᑯᖏᓐᓂᒃ 
ᐅᖓᕙᕆᐊᖅᑕᐅᓗᓂ ᐊᐅᓚᓂᖏᓐᓄᑦ ᐊᒻᒪᓗ ᐋᖅᑭᐅᒪᐃᓐᓇᕈᑎᓄᑦ ᐊᑭᓕᕆᐊᖃᓲᖏᓐᓂᒃ ᓄᓇᕗᑦ 
ᒐᕙᒪᒃᑯᖏᓐᓄᑦ ᑮᓇᐅᔭᑦ ᐊᕐᕌᒍᖓᓄᑦ ᐃᓱᓕᕝᕕᓕᒃ ᒫᑦᓯ 31, 2005-ᒧᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᓴᐃᑦ. ᐱᖁᔨᕗᖔᕈᑎᒧᑦ. ᐊᐱᕆᓯᒪᔪᖃᓕᕐᒪᑦ. ᐊᖏᖅᑐᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐅᖃᖅᑎ (ᑐᓵᔨᒃᑯᑦ): ᐊᖏᙱᑦᑐᑦ. ᓂᕈᐊᙱᑦᑐᑦ. ᐱᖁᔨᕗᖔᕈᑎᑦ ᑲᔪᓯᔪᖅ. ᑭᖑᓪᓕᕐᒥᒃ ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᑦ. ᒪᓕᒐᒃᓴᖅ 10 ᑲᑎᒪᑐᐃᓐᓇᖅᑎᓪᓗᒋᑦ ᑲᒪᒋᔭᐅᔪᓐᓇᖅᓯᔪᖅ. ᑭᖑᓪᓕᕐᒥᒃ ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᑦ. ᐊᒡᓘᒃᑲᖅ. 
 
ᒪᓕᒐᒃᓴᖅ 9 - ᑮᓇᐅᔭᓄᑦ ᐃᓚᒋᐊᕈᑎᒃᓴᑦ (ᑮᓇᐅᔭᑦ ᐊᑭᑐᔫᑎᓄᑦ ᐊᑐᖅᑐᒃᓴᓄᑦ) ᐱᖁᔭᖅ ᓈᓴᐅᑎᖓᑦ 3, 

2004/05 - ᑭᖑᓪᓕᕐᒥᒃ ᐅᖃᓕᒫᖅᑕᐅᓂᖏᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᓂ ᐊᖓᔪᖅᑳᕐᒧᑦ 
ᒪᓕᒐᓕᐅᖅᑎᐅᖃᑕᐅᔪᖅ ᕿᑭᖅᑖᓘᑉ ᓂᒋᐊᓄᑦ, ᑖᓐᓇ ᒪᓕᒐᒃᓴᖅ 9, ᑮᓇᐅᔭᓄᑦ ᐃᓚᒋᐊᕈᑎᒃᓴᓄᑦ ᑮᓇᐅᔭᑦ 
ᐊᑭᑐᔫᑎᓄᑦ ᐊᑐᖅᑐᒃᓴᓄᑦ ᐱᖁᔭᖅ 3, 2004/05 ᑭᖑᓪᓕᕐᒥᒃ ᐅᖃᓕᒫᖅᑕᐅᓗᑎᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ, ᑖᓐᓇ ᒪᓕᒐᒃᓴᖅ ᐱᔪᓐᓇᖅᑎᑦᑎᒻᒪᑦ ᑮᓇᐅᔭᓂᒃ ᐃᓚᒋᐊᖅᑕᐅᓗᑎᑦ ᓄᓇᕗᑦ ᒐᕙᒪᒃᑯᖏᓐᓂᒃ 
ᐅᖓᕙᕆᐊᖅᑎᑦᑎᔪᓐᓇᕐᓕᕐᓗᑦ ᐊᑭᑐᔫᑎᓄᑦ ᐊᑐᖅᑐᒃᓴᓄᑦ ᐊᑭᓕᕆᐊᖃᓲᖏᓐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ 
ᑮᓇᐅᔭᑦ ᐊᕐᕌᒍᖓᓄᑦ ᐃᓱᓕᕝᕕᓕᒃ ᒫᑦᓯ 31, 2005-ᒧᑦ. ᖁᔭᓐᓇᒦᒃ, ᐅᖃᖅᑎ.  

ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑎᒧᑦ. ᐊᐱᕆᓯᒪᔪᖃᓕᕐᒪᑦ. ᐊᖏᖅᑐᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐅᖃᖅᑎ (ᑐᓵᔨᒃᑯᑦ): ᐊᖏᙱᑦᑐᑦ. ᓂᕈᐊᙱᑦᑐᑦ. ᐱᖁᔨᕗᖔᕈᑎᑦ ᑲᔪᓯᔪᖅ. ᑭᖑᓪᓕᕐᒥᒃ ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᑦ. ᒪᓕᒐᒃᓴᖅ 9 ᑲᑎᒪᑐᐃᓐᓇᖅᑎᓪᓗᒋᑦ ᑲᒪᒋᔭᐅᔪᓐᓇᖅᓯᔪᖅ. ᑭᖑᓪᓕᕐᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 
ᑲᑎᒪᔾᔪᑎᒃᓴᖅ 19, ᐃᓱᒪᒃᓴᖅᓯᐅᕈᑎᖃᕐᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᒃᓴᓂᖏᑦ ᐊᓯᖏᓐᓂᓪᓗ: 
ᓴᖅᑭᖅᑎᑕᐅᓂᖏᑦ ᐸᐃᑉᐹᑦ ᑎᑎᕋᖅᑕᐅᓯᒪᔪᑦ 52-2(2): ᒪᓕᒐᒃᓴᖅ 8; ᒪᓕᒐᒃᓴᖅ 9; ᐊᒻᒪᓗ ᒪᓕᒐᒃᓴᖅ 10, 
ᐋᕆᐊᒃ ᐃᒃᓯᕙᐅᑕᕆᔭᐅᓪᓗᓂ. ᒪᓕᑦᑐᒋᑦ ᑖᒃᑯᐊ ᐱᔪᓐᓇᐅᑎᒃᑲ, ᐱᖁᔨᕗᖔᕈᑦ 3-2(2), ᑲᑎᒪᑐᐃᓐᓇᖅᑎᓪᓗᒋᑦ 
ᑲᔪᓯᙳᓱᑦᑐᖅ ᑲᑎᒪᓂᖅ ᓇᒻᒥᓂᖅ ᓄᖅᑲᖅᑎᑕᐅᓇᓱᐊᕐᓂᖓᓂᒃ. ᑲᑎᒪᒃᑲᓐᓂᙳᓱᑦᑐᒍᑦ 1:00-ᒨᖅᐸᑦ 
ᕿᑲᑲᐃᓐᓇᓚᐅᖅᑎᓪᓗᑕ. 
 
ᐃᖅᓱᒃᑎᑦ. 
 
>>ᑲᑎᒪᓂᖅ ᓄᖅᑲᖅᑐᖅ 11:54 ᐅᓪᓛᒃᑯᑦ ᐊᒻᒪᓗ ᑲᔪᓯᒃᑲᓐᓂᖅᑐᓂ ᓯᕿᙳᔭᖅ 13:07-ᒨᖅᑎᓪᓗᒍ. 
 

ᑲᑎᒪᔾᔪᑎᒃᓴᖅ 19: ᐃᓱᒪᒃᓴᖅᓯᐅᕈᑎᖃᕐᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ): ᖁᔭᓐᓇᒦᒃ ᐅᑎᕈᓐᓇᕋᔅᓯᒃ. ᐅᑯᓂᖓ ᑲᑎᒪᔾᔪᑎᖃᕆᐊᖃᖅᑐᒍᑦ ᓴᖅᑭᖅᑎᑕᐅᓂᖏᑦ 
ᐸᐃᑉᐹᑦ ᑎᑎᕋᖅᑕᐅᓯᒪᔪᑦ 52 - 2(2), ᒪᓕᒐᒃᓴᖅ 8, ᒪᓕᒐᒃᓴᖅ 9 ᐊᒻᒪᓗ ᒪᓕᒐᒃᓴᖅ 10. 
 
ᑲᑎᒪᔨᐅᔪᑦ ᖃᓄᖅ ᑲᔪᓯᔪᒪᕙᑦ? ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕ,ᖅ ᑲᑎᒪᔾᔪᑎᖃᕈᒪᕗᒍᑦ ᕿᒥᕐᖁᔭᐅᓂᖏᓐᓂᒃ ᒪᓕᒐᒃᓴᖅ 8, 
ᓇᓚᐅᒃᑖᖅᑕᐅᒋᐊᕐᓂᖏᑦ ᑮᓇᐅᔭᑦ ᐊᑐᖅᑐᒃᓴᑦ ᑮᓇᐅᔭᓕᕆᔨᒃᑯᓐᓄᑦ. ᐱᕕᒃᓴᖃᕈᑦᑕ ᓱᓕ, ᑲᔪᓯᓂᖃᕈᒪᓂᐊᕐᒥᔪᒍᑦ 
ᕿᒥᕐᕈᔭᐅᓂᖏᓐᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖏᖃᑎᒌᑦᑐᐃᓐᓇᐅᕕᑕ ᓯᕗᓪᓕᖅᐹᒥᒃ ᑲᑎᒪᔾᔪᑎᖃᕐᓂᐊᕐᓗᑕ 
ᑮᓇᐅᔭᓕᕆᓂᕐᒥᒃ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᒡᓘᒃᑲᖅ. ᑲᑎᒪᔨᐅᔪᑦ ᐊᖏᖅᐸᑦ ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
>>ᐃᓪᓚᖅᑐᑦ  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑎᑎᕋᖅᑕᐅᖁᓪᓗᒍ, ᒥᓂᔅᑕ ᑭᒃᑰᒻᒪᖔᕐᒥᒃ ᓇᓗᓇᐃᑲᐃᓐᓇᒃᑭᑦ 
ᐊᐱᖅᓱᖅᑕᐅᒋᐊᖅᑐᖅᓯᒪᔪᑦ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓴᐅᒥᓐᓃᑦᑐᖅ ᐹᓪ ᕆᐊᑎ, ᑐᑭᒧᐊᖅᑎᑦᑎᔨ 
ᐊᑭᓕᐅᑎᒃᓴᓄᑦ ᐊᐅᓚᑕᐅᓂᖏᑦ ᐊᒻᒪᓗ ᑕᓕᖅᐱᓐᓃᑦᑐᖅ ᕚᕝ ᕚᑎ, ᒥᓂᔅᑕ ᑐᖏᓕᖓᑦ ᑮᓇᐅᔭᓕᕆᔨᒃᑯᓐᓂᒃ. 
ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒪᓕᑦᑐᒍ ᒪᓕᒐᕋᓛᖅ 77(2), ᐃᒃᓯᕙᐅᑕᖅ ᐅᖃᐅᔾᔨᙱᑐᐊᕈᓂ 
ᐃᓱᒪᖅᓱᖅᑐᓂ, ᒪᓕᒐᓕᐅᖅᑎᐅᖃᑕᐅᔪᖅ ᐅᖃᕈᓐᓇᕐᓂᐊᖅᑐᖅ ᐊᑕᐅᓯᐊᙱᓪᓗᒍ ᑲᑎᒪᔾᔪᑕᐅᔪᖅ, ᑭᓯᐊᓂᓕ 
ᒪᓕᒐᓕᐅᖅᑎᐅᖃᑕᐅᔪᓕᒫᑦ ᐅᖃᕇᓚᐅᖅᑐᒥᓂᐅᑎᓪᓗᒋᑦ ᐊᑕᐅᓯᐊᖅ. 
 
ᐅᖃᐅᔾᔨᒋᐊᕈᒪᒋᕗᖓ ᒪᓕᒐᓕᐅᖅᑎᐅᖃᑕᐅᔪᑦ ᐱᔪᓐᓇᑐᖃᖅᐸᑕ, ᓇᓗᓇᐃᔭᖅᑎᐊᖅᓯᒪᔪᕐᒥᒃ 
ᐊᐱᖅᑯᑎᖃᕐᓂᐊᕈᔅᓯᒃ ᑕᐃᒪᓕ ᐊᐱᖅᓱᖔᖁᓂᐊᕋᔅᓯᒃ ᒪᑉᐱᒐᑦ ᐅᖏᓕᕇᑦᑕᖅᑐᑦ ᐅᖃᐅᓯᕆᓕᕈᑦᑎᒍ 
ᕿᒥᕐᕈᔭᐅᓂᖏᑦ ᐱᓕᕆᕝᕕᑉ ᓇᓚᐅᑦᑖᖅᑕᐅᓯᒪᓂᖏᑦ ᑮᓇᐅᔭᓂᒃ ᐊᑐᖅᑐᒃᓴᓂᒃ. ᒪᓕᒐᓕᐅᖅᑎᐅᖃᑕᐅᔪᑦ 
ᐅᖃᐅᓯᖃᑐᐃᓐᓇᕈᒪᕙᑦ. ᐅᖃᐅᓯᑐᐃᓐᓇᐃᑦ. ᒪᑉᐱᒐᑦ ᒪᑉᐱᖃᑦᑕᕐᓗᒋᑦ. 
 
ᒪᑉᐱᕐᓗᒍ ᒪᑉᐱᒐᕐᒧᒃ E-5-ᒧᑦ, ᑮᓇᐅᔭᓕᕆᔨᒃᑯᑦ ᓇᐃᓈᖅᓯᒪᔪᖁᑎᖏᑦ ᑐᑭᒧᐊᖅᑎᑦᑎᔨᒃᑯᓐᓂᒃ. ᑲᑎᑦᑐᒋᑦ 
ᐊᐅᓚᓂᖏᑦ ᐊᒻᒪᓗ ᐋᖅᑭᐅᒪᐃᓐᓇᕈᑎᖏᑦ, $2-ᒥᓕᐊᓐ 999-ᑕᐅᓴᑦ ᑮᓇᐅᔭᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᑐᐃᕆᐊᙵᕈᑎᖏᓐᓂᒃ ᐅᖃᐅᓯᖃᕈᒪᓂᐊᖅᑐᖓ. 
ᒪᑐᐃᕆᐊᙵᕈᑎᓕᐅᖅᑎᓪᓗᒍ ᐊᒥᓲᓛᖏᓐᓄᑦ ᐊᑐᕐᓂᐊᖅᑐᓂᒃ ᐅᖃᐅᓯᖃᖅᑎᓪᓗᒍ ᐊᓯᔾᔨᖅᑕᐅᓪᓚᕆᙳᓱᑦᑐᓂᓗ 
ᐊᐱᕆᔪᒪᖅᑲᐅᔭᕋ ᐃᓚᑯᓂᒃ ᐅᖃᐅᓯᖃᖅᑐᕐᔫᔮᖅᑲᐅᒻᒪᑦ ᐅᖃᐅᓯᖃᖅᑎᓪᓗᒍ ᐊᑐᖅᑐᐊᕈᑎᓂᒃ. ᐊᓯᓱᒻᒪᕆᐅᒻᒪᑕ 
ᓇᓗᓇᐃᖅᑲᐅᔭᖏᑦ, ᒪᑐᐃᕈᓯᓕᐅᖅᑎᓪᓗᑎᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᑐᐃᕆᐊᙵᕈᑎᓐᓂ ᐅᖃᐅᓯᖃᖅᑎᓪᓗᒍ 
ᓇᓗᓇᐃᖅᓯᖅᑲᐅᒐᒪ ᑖᒃᑯᐊ $10.5 ᒥᓕᐊᖑᔪᑦ ᑮᓇᐅᔭᑦ ᐊᑭᓕᐅᑎᒋᒋᐊᖃᖅᐸᑦᑐᑦ ᐊᑐᖅᑐᐊᖅᑕᐅᓂᖓᓄᑦ 
ᒪᓕᒐᓕᐅᕐᕕᒻᒧᑦ ᐊᒻᒪᓗ ᓄᓇᕘᒥ ᓴᓇᔪᓕᕆᔨᒃᑯᑦ ᐃᒡᓗᖁᑎᖓᓄᑦ ᐃᓚᓕᐅᑎᓚᐅᖅᑕᒃᑲ ᑕᕝᕙᓂ 
ᑮᓇᐅᔭᓕᕆᔨᒃᑯᑦ ᑮᓇᐅᔭᑦ ᐋᖅᑭᒃᑕᐅᓯᒪᔪᖁᑎᖏᓐᓂᒃ? ᑕᒪᓐᓇ ᐊᐱᖅᑯᑎᒋᕙᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᑰᓕ. 
 
ᑰᓕ (ᑐᓵᔨᒃᑯᑦ): ᐄ', ᐃᓚᖏᑦ ᐊᑐᖅᑐᐊᖅᑕᐅᔪᑦ ᐊᑭᑐᔫᑎᒻᒪᕆᐊᓘᒻᒪᑕ, ᐱᓗᐊᖅᑐᒥᒃ ᐅᖓᑖᓃᒃᑯᑎᒃ $15-
ᒥᓕᐊᑦ ᑮᓇᐅᔭᑦ. ᓱᒻᒪᑦ ᑕᒪᒃᑯᐊ ᐃᓚᓕᐅᔾᔭᐅᓯᒪᙱᓚᑦ ᑕᕝᕙᓂ? ᐃᓛᒃᑰᕐᒪᑕ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᕐᕕᒃ ᐊᒻᒪᓗ ᓄᓇᕘᒥ ᓴᓇᔪᓕᕆᔨᒃᑯᑦ 
ᐃᓛᒃᑰᖅᑎᕐᓗᒋᑦ ᑕᒪᒃᑯᐊᓕᒫᑦ ᐊᓯᖏᑦ ᐊᑐᖅᑐᐊᕐᓂᕐᒧᑦ ᐊᑭᒋᔭᐅᔪᑦ ᐊᑭᓕᐅᑕᐅᓲᖑᒻᒪᑕ ᓄᓇᓕᕆᔾᔪᑏᑦ ᐊᒻᒪᓗ 
ᒐᕙᒪᓕᕆᔾᔪᑎᑉ ᓇᓚᐅᒃᑖᖅᑕᐅᓯᒪᓂᖏᓐᓂᒃ ᑮᓇᐅᔭᓂᒃ ᐊᑭᑐᔫᑎᓂᒃ. ᑎᑎᖅᑐᖅᓯᒪᔪᑦ ᑕᒪᒃᑯᐊ 
ᓴᖅᑭᖅᑎᑕᐅᖅᑲᐅᕗᑦ ᐸᐃᑉᐹᑦ ᑎᑎᕋᖅᑕᐅᓯᒪᔪᓂᒃ ᐅᓪᓛᖅ ᑲᑎᒪᕕᒻᒥ. 
 
ᒪᑐᐃᕆᐊᙵᕈᑎᓐᓂᓪᓕ ᓇᓗᓇᐃᔭᐃᖅᑲᐅᒐᒪ ᐆᑦᑐᕋᐅᑎᓂᒃ ᖃᓄᐃᑦᑐᑦ ᐊᒥᓲᓛᖑᔪᑦ ᑮᓇᐅᔭᓕᕆᕝᕕᓐᓂ 
ᑮᓇᐅᔭᑦ ᐋᖅᑭᒃᑕᐅᓯᒪᔪᖏᓐᓂᒃ ᐊᒻᒪᓗ ᑕᒪᐃᓐᓂᓕᒫᖅ ᓄᓇᕗᑦ ᒐᕙᒪᒃᑯᖏᓐᓄᑦ ᐊᑐᖅᑐᐊᕐᓂᕐᒧᑦ ᑮᓇᐅᔭᑦ 
ᐋᖅᑭᒃᑕᐅᓯᒪᔪᓂᒃ ᐅᖃᐅᓯᖃᖅᑲᐅᙱᓐᓇᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑕᒪᒃᑯᐊ ᓱᖅᑯᐃᕋᒃᓴᐅᔪᑦ ᑕᑯᓂᐊᖅᑕᐅᒐᒃᓴᐅᓪᓗᑎᑦ. ᐅᑉᐱᕈᓱᒃᑲᒪᓕ ᐊᕐᕌᓂ 
ᐅᖃᐅᓯᕆᓚᐅᖅᓯᒪᒐᓗᐊᕐᒥᔭᕋ, ᑖᒃᑯᐊ $10.5-ᒥᓕᐊᖑᔪᑦ, ᐊᑭᑐᔪᒻᒪᕆᐊᓘᒻᒪᑕ. ᑕᒪᓐᓇ 
ᓯᓚᐃᕐᕆᔭᐃᑎᑦᑎᓂᖃᕐᒪᑦ ᐃᓄᓐᓂᒃ ᐊᒻᒪᓗ ᒪᓕᒐᓕᐅᖅᑎᐅᖃᑕᐅᔪᓄᑦ. 

ᒥᓂᔅᑕᑉ ᑐᖏᓕᖓᖃᐃ ᑭᐅᔪᓐᓇᑦᑎᐊᕋᔭᖅᑐᖅ ᑭᓯᐊᓂᓕ ᑕᒪᒃᑯᐊ ᐊᑐᖅᑐᐊᕈᑎᐅᔪᑦ ᐊᑎᓕᐅᖅᑕᐅᓯᒪᔪᑦ 
ᒐᕙᒪᑐᖃᒃᑯᓐᓄᑦ ᐊᒻᒪᓗ ᐊᑭᓕᐅᑕᐅᓪᓗᑎᑦ ᒐᕙᒪᑐᖃᒃᑯᓐᓄᑦ 15-ᒃᑲᓐᓂᕐᓄᑦ ᐊᕐᕌᒍᓄᑦ. 
ᑕᕝᕙᙶᕐᓂᖃᑐᐃᓐᓇᕐᒪᑕ ᒐᔭᒪᑐᖃᒃᑯᓐᓂᒃ ᐊᑭᓕᐅᑕᐅᑐᐃᓐᓇᐸᑦᑐᑎᒃ. ᑕᑯᓐᓈᕐᙳᐊᕐᓗᒍ, ᒪᓕᒐᓕᐅᖅᑎᐅᓪᓗᖓ  
ᐃᓱᒪᒐᔭᕋᒪᓕ ᑕᒪᒃᑯᐊ ᓄᓇᕘᒥ ᓴᓇᔪᓕᕆᔨᒃᑯᑦ ᑯᐊᐳᕇᓴᓐᑯᖏᑦ ᐊᑐᕐᓂᕐᒪᑕ ᑮᓇᐅᔭᓂᒃ 10.5-ᒥᓕᐊᓂᒃ ᐊᒻᒪᓗ 
ᑕᒪᒃᑯᐊ ᐊᒥᓱᒻᒪᕆᐅᒻᒪᑕ ᐊᒻᒪᓗ ᐃᓚᖏᓐᓄᑦ ᐊᑐᖅᑐᐊᖅᑕᐅᔪᓄᑦ ᐊᑭᑐᔪᐊᓘᒻᒪᑕ. 
 
ᑕᒪᒃᑯᐊ ᕿᒥᕐᕈᓚᐅᙱᑕᕋᓗᐊᒃᑲ ᑭᓯᐊᓂᓕ ᒥᓂᔅᑕᐅᔪᑉ ᐅᖃᐅᑎᒍᓐᓇᕐᒪᖔᕐᒪ ᖃᐅᔨᔪᒪᔪᖓ ᓱᒻᒪᑦ $10.5-
ᒥᓕᐊᖑᔪᑦ ᒐᕙᒪᑐᖃᒃᑯᓐᓂᑦ ᐱᕙᑦᑕᕗᑦ ᑕᕝᕗᙵᖅᑕᐅᓲᖑᒻᒪᖔᑕ ᓄᓇᕗᑦ ᒐᕙᒪᒃᑯᖏᓐᓄᑦ. ᐊᐱᖅᑯᑎᒐᓕ 
ᑕᒪᒃᑯᐊ ᑮᓇᐅᔭᑦ ᓇᑭᙶᓲᖑᒐᓗᐊᕐᒪᑕ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᓄᓇᕘᒥ ᓴᓇᔪᓕᕆᔨᒃᑯᑦ ᑯᐊᐳᕇᓴᓐᑯᖏᑕ 
ᐃᒡᓗᖁᑎᖏᑦ ᐊᒻᒪᓗ ᒪᓕᒐᓕᐅᕐᕕᐅᔪᖅ, ᐊᑭᓕᖅᓱᕈᓐᓇᖁᓪᓗᑎᒍᑦ ᐊᑐᖅᑐᐊᕈᑎᐅᔪᑦ ᐃᒡᓗᒨᕆᐊᓖᑦ 
ᐃᓚᒋᐊᕆᐊᖃᖅᐸᒃᑲᑦᑎᒍ ᑕᐃᒃᑯᓄᖓ ᑮᓇᐅᔭᓄᑦ ᐃᑲᔫᑎᒋᔭᐅᕙᑦᑐᓄᑦ, ᐃᓗᐊᒍᑦ ᑕᕝᕙᙵᑦ ᓄᓇᕘᒥ 
ᒐᕙᒪᒃᑯᖏᑎᒍᑦ.  
 
ᓄᓇᕗᑦ ᒐᕙᒪᒃᑯᖏᑦ ᐊᑭᓕᐅᑎᖃᖅᐸᒻᒪᑕ ᑕᒪᒃᑯᓄᖓ ᐊᑐᖅᑐᐊᕈᑎᓂᒃ ᐃᒡᓗᒨᖅᑐᒃᓴᓂᒃ, ᓄᓇᕘᒥ 
ᓴᓇᔪᓕᕆᔨᒃᑯᑦ ᑯᐊᐳᕇᓴᓐᑯᖏᓐᓄᑦ ᐊᒻᒪᓗ ᒪᓕᒐᓕᐅᕐᕕᐅᔪᒧᓪᓗ, ᓴᓂᕐᕙᐃᔭᕆᐊᖃᖅᐸᑦᑐᑕᓗ ᑕᕝᕘᓇ 
ᐊᐅᓚᓂᑦᑎᒍ. ᐊᑭᓕᐅᑎᖃᕇᓚᐅᖅᑎᓪᓗᑕ, ᒐᕙᒪᑐᖃᒃᑯᓐᓄᑦ ᐊᑭᓕᖅᑕᐅᕙᑦᑐᒍᑦ ᐊᑭᓕᐅᑎᒥᓂᖅᑎᓐᓄᑦ, 
ᑭᓯᐊᓂᓕ ᐊᑭᓕᐅᑎᖃᖃᑦᑕᕆᐊᖃᖅᐸᒃᑲᑦ. 
 
ᑕᐃᒪᐃᒻᒪᑦ, ᑕᒪᒃᑯᓂᖓ ᓴᓂᕐᕙᐃᓯᒪᖃᖃᑦᑕᕆᐊᖃᖅᑐᒍᑦ ᑮᓇᐅᔭᓂᒃ ᑕᕝᕘᓇ ᐊᐅᓚᓂᖓᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᐃ', ᑐᒪᓐᓇ ᑐᑭᓯᐅᒪᑦᑎᐊᖅᑕᕋ. ᐅᑉᐱᕈᓱᑦᑐᖓ ᑕᐃᒪᐃᓕᐅᕐᓂᖃᕐᒪᑕ, ᑭᓯᐊᓂᓕ 
ᓇᓗᓇᐃᔭᖅᑕᐅᑦᑎᐊᖅᓯᒪᙱᒻᒪᑦ ᒥᓂᔅᑕᑉ ᑐᖏᓕᖓᑕ ᑮᓇᐅᔭᓂᒃ ᐊᐅᓚᑦᑎᔩᑦ ᑲᑎᒪᔨᒃᑯᖏᓐᓄᑦ ᑖᒃᑯᐊ 
ᐊᑐᖅᑐᐊᕈᑎᐅᔪᑦ ᐃᒡᓗᒨᖅᑕᐅᕙᑦᑐᑦ ᓄᓇᕗᑦ ᒐᕙᒪᒃᑯᖏᓐᓃᙶᖅᐸᙱᒻᒪᑕ, ᑕᒪᒃᑯᐊᓕ ᒐᕙᒪᑐᖃᒃᑯᓐᓄᑦ 
ᐊᑐᖅᑐᐊᖅᑕᐅᕗᑦ ᐊᑭᓕᐅᑕᐅᓂᖏᑦ ᐃᒡᓗᒧᑦ. 
 
ᑖᒃᑯᐊ ᐃᒡᓗᒧᑦ ᐊᑐᖅᑐᐊᕈᑏᑦ ᐃᓕᔭᐅᓯᒪᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ. ᐅᕙᒃᑯᓪᓕ, ᓱᖅᑯᐃᓇᑦᑎᐊᖅᑎᖅᑲᐅᔭᕋ 
ᑕᒪᒃᑯᐊ ᑐᑭᓯᒋᐊᕈᑎᐅᔪᑦ ᓯᓚᐃᕐᕆᔭᐃᑎᑦᑎᒻᒪᑕ., ᖃᐅᔨᒪᑦᑎᐊᕐᓂᙱᒃᑯᒪ ᐊᑐᖅᑐᐊᕐᓂᑉ ᐃᒡᓗᒨᖅᑕᐅᓂᖏᓐᓂᒃ, 
ᑕᒪᒃᑯᐊ ᐊᑭᓕᐅᑕᐅᔪᑦ ᓄᓇᕗᑦ ᒐᕙᒪᒃᑯᖏᑎᒎᑐᐃᓐᓇᓲᖑᒻᒪᑕ ᑖᒃᑯᓇᙶᖅᑐᑎᒃ ᒐᕙᒪᑐᖃᒃᑯᓐᓂᒃ. ᒥᓂᔅᑕᐅᔪᖅ 
ᐊᒻᒪᓗ ᐃᖅᑲᓇᐃᔭᖅᑎᖏᓐᓂᒃ ᐃᑲᔪᕋᓱᐊᖅᑐᖓ ᑕᒪᒃᑯᐊ ᓴᖅᑭᔮᖅᑎᐊᖅᑎᑦᑎᓇᓱᐊᕐᓗᖓ ᑕᒪᒃᑯᓂᖓ 
ᐱᔾᔪᑎᒋᓪᓗᒍ ᒐᕙᒪᑐᖃᒃᑯᓐᓄᑦ ᑕᒪᒃᑯᐊ ᑲᒪᒋᔭᐅᖃᑦᑕᕆᐊᖃᖅᓯᒪᒻᒪᑕ. ᑕᒪᒃᑯᐊ ᒐᕙᒪᑎᖃᒃᑯᓐᓂᒃ ᑮᓇᐅᔭᑦ 
100-ᐳᓴᓐᑎᐅᔪᑦ ᐊᑭᓕᐅᑕᐅᕙᒻᒪᑕ ᒐᕙᒪᑐᖃᒃᑯᓐᓂᒃ. 
 
ᓴᓂᕐᕙᖅᑕᐅᓯᒪᔫᒐᓗᐊᑦ, ᑭᓯᐊᓂᓕ ᐊᐱᕆᖅᑲᐅᙱᒃᑯᒃᑯ ᑖᔅᓱᒥᖓ, ᒪᓕᒐᓕᐅᖅᑎᑕᐃᓐᓇᐃᑦ ᒪᓕᒐᓕᐅᕐᕕᒻᒥ 
ᐅᑉᐱᕈᓱᓐᓂᖃᑐᐃᓐᓇᕋᔭᖅᑐᑦ ᑕᒪᒃᑯᐊ ᒐᕙᒪᒃᑯᑦ ᐊᑭᓕᐅᑎᒃᓴᕆᑐᐃᓐᓇᖅᑐᒋᓪᓗᓂᒋᑦ. ᑕᐃᒪᐃᒻᒪᑦ, ᒥᓕᔅᑕᐅᔪᖅ 
ᑐᖏᓕᖓᓘᓐᓃᑦ ᓱᖅᑯᐃᓇᖅᑎᐊᖅᑎᑦᑎᒍᓐᓇᖅᐸᑦ ᐃᓄᒻᒧᑦ ᐅᕙᑦᑐᑦ ᑕᖅᑲᒃᑯᐊᑐᐃᓐᓇᖅᑎᑐᑦ ᐱᔪᑦ ᐊᒻᒪᓗ 
ᑕᕝᕙᓂ ᑲᑎᒪᕕᒻᒥ ᑕᒪᒃᑯᐊ ᐊᑐᖅᑐᐊᕈᑎᐅᔪᑦ ᐊᑭᓕᖅᑕᐅᕙᒻᒪᑕ 100-ᐳᓴᓐᑎᖏᑦ ᑕᒪᐃᓐᓂᒃ ᒐᕙᒪᑐᖃᒃᑯᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᐊᑐᖅᑐᐊᕈᑎᐅᔪᑦ ᓄᓇᕗᑦ ᒐᕙᒪᒃᑯᖏᑦ 
ᐱᙳᓚᐅᖅᑎᓐᓇᒋᑦ ᐋᖅᑭᒃᓯᒪᒌᓚᐅᖅᒻᒪᒻᒪᑕ ᐊᒻᒪᓗ ᓄᓇᕗᑦ ᐊᒻᒪᓗ ᑕᕝᕗᖓ 
ᐊᐅᓪᓛᖅᑎᑕᐅᑐᐃᓐᓇᓚᐅᖅᓯᒪᓪᓗᑎᒃ. ᑕᐃᒪᐃᒻᒪᑦ, ᓇᓗᓇᐃᔭᑦᑎᐊᖅᓯᒪᓂᖏᑦ ᐊᑐᖅᑐᐊᕈᑎᐅᔪᑦ ᐃᒡᓗᒨᖅᑐᒃᓴᑦ, 
ᐊᐱᕆᓂᐊᕋᒃᑯᑦ ᕚᑎ ᓇᓗᓇᐃᔭᐃᖁᓗᒍ ᐊᐅᓚᓂᐅᔪᒥᒃ ᑕᒪᒃᑯᓄᖓ ᐊᑐᖅᑐᐊᕈᑎᓄᑦ ᐊᑭᓕᐅᑕᐅᕙᑦᑐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᕚᑎ. 
 
ᕚᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐊᑐᖅᑐᐊᕈᑎᓅᖅᑐᑦ ᓄᓇᕘᒥ ᓴᓇᔪᓕᕆᔨᒃᑯᑦ 
ᑯᐊᐳᕇᓴᙵᓅᖅᑕᐅᓚᐅᖅᓯᒪᒻᒪᑕ ᐄᐳᕈᓪ 1, 1999-ᕈᓚᐅᖅᑎᓐᓇᒍ ᐊᒻᒪᓗ ᓄᓇᑦᓯᐊᑉ ᒐᕙᒪᒃᑯᖏᑦ, 
ᒪᓕᒐᓕᐅᖅᑎᐅᖃᑕᐅᔪᖅ ᐅᖃᖅᑲᐅᒻᒪᑦ ᐃᓚᐅᖃᑕᐅᓚᐅᖅᓯᒪᒻᒪᑕ.  
 
ᑖᒃᑯᐊᖑᓗᐊᙳᐊᓚᐅᖅᓯᒪᔪᑦ ᓄᓇᕗᑦ ᒐᕙᒪᒃᓴᖓᓄᑦ ᐸᕐᓇᐃᔨᒃᑯᑦ ᓄᓇᕘᒧᑦ ᐊᐅᓚᓂᕆᔭᖓᓂᒃ 
ᐃᓚᐅᖃᑕᐅᓚᖅᓯᒪᔪᑦ. ᒐᕙᒪᑐᖃᒃᑯᑦ ᐋᖅᑮᒋᐊᓚᐅᖅᓯᒪᔪᑦ ᓄᓇᑦᓯᐊᑉ ᒐᕙᒪᒃᑯᖏᑕ ᑮᓇᐅᔭᖅᑖᕋᓱᐊᕐᓂᖏᑕ 
ᐊᑭᓕᐅᑎᒋᖃᑦᑕᕐᓂᐊᖅᑕᑦᑎᓐᓄᑦ, ᐋᖅᑭᒋᐊᖅᑕᐅᓪᓗᑎᑦ ᑐᙵᕕᒋᔭᖓᑦ ᐊᐅᓪᓛᕐᕕᐅᕝᕕᒋᔭᑦᑕᕗᑦ ᑖᓐᓇ ᓄᑖᖅ 
ᒐᕙᒪᖓᑦ ᐊᑭᓕᐅᑎᖃᖃᑦᑕᒃᑲᓐᓂᕐᓂᐊᕐᓗᑎᑦ ᐊᑐᖅᑐᐊᕈᑎᓗᑦ ᐱᓕᕆᕝᕕᖃᖅᑐᓄ ᐃᒡᓗᓄᑦ. 
 
ᐱᓕᕆᕝᕕᖃᖅᑐᓄᑦ ᐃᒡᓗᐃᑦ ᓴᓂᕐᕙᖅᑕᐅᖃᑦᑕᓚᐅᖅᓯᒪᒻᒪᑕ ᑮᓇᐅᔭᑦ ᑮᓇᐅᔭᓕᕆᔨᒃᑯᓐᓄᑦ ᐃᓚᓕᐅᔾᔭᐅᓪᓗᓂ 
ᒪᓕᒐᓕᐅᕐᕕᐅᔪᖅ. ᐊᒥᓱᒻᒪᕆᐅᓚᐅᖅᓯᒪᒻᒪᑕ ᐊᖏᕐᕋᒃᓴᕆᔭᐅᔪᑦ ᓇᑦᑎᖅᔭᐅᕙᓪᓕᐊᔪᑦ ᐃᖅᑲᓇᐃᔮᑦ 
ᓄᓇᓕᓐᓄᐊᖅᑕᐅᕙᓪᓕᐊᑎᓪᓗᒋᑦ ᑕᒪᒃᑯᓄᖓ ᓄᓇᕘᒥ ᓴᓇᔪᓕᕆᔨᒃᑯᑦ ᑯᐊᐳᕇᓴᓐᑯᖏᓐᓄᑦ ᓴᓇᔭᐅᓚᐅᖅᓯᒪᔪᑦ. 
ᑕᒪᒃᑯᐊ ᑮᓇᔭᐅᖃᖅᑎᑕᐅᓚᐅᖅᓯᒪᓪᓗᑎᑦ ᓄᓇᓕᕆᔾᔪᑎᓄᑦ ᒐᕙᒪᓕᕆᔾᔪᑎᓄᓪᓗ. 
 
ᑕᐃᒪᓕ ᑮᓇᐅᔭᑦ ᓴᓂᕐᕙᖅᑕᐅᓯᒪᔭᕆᐊᖃᕋᐃᒻᒪᑕ ᓄᓴᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᑕᐃᒪᐃᒻᒪᑦ ᑕᒪᒃᑯᐊ 
ᓴᖅᑭᔮᕐᓂᖃᖅᐳᑦ ᓄᓇᓕᕆᔾᔪᑎᓄᑦ ᒐᔭᒪᓕᕆᔾᔪᑎᓄᓪᓗ ᑮᓇᐅᔭᑦ ᐋᖅᑭᒃᑕᐅᓯᒪᔪᖏᓐᓂᒃ ᐊᒻᒪᓗ 
ᑮᓇᐅᔭᓕᕆᔨᒃᑯᑦ ᑮᓇᐅᔭᑦ ᐋᖅᑭᒃᑕᐅᓯᒪᔪᖏᓐᓂᒃ. ᑕᒪᓐᓇ ᓴᖅᑭᔮᕐᓂᖃᑦᑎᐊᖅᑐᖅ ᐋᖅᑭᒃᓯᒪᓂᖓᑦ. 
ᐃᓕᓴᖅᓯᖃᑦᑕᖅᓯᒪᒋᕗᒍᑦ ᐊᒥᐊᓱᖅᑎᖅᑐᖓ ᒐᕙᒪᑐᖃᒃᑯᓐᓄᑦ ᐋᖅᑮᒋᐊᖅᓯᒪᐅᖅᓯᒪᒻᒪᑕ ᐊᑭᓕᐅᑎᒋᕙᑦᑕᑦᑎᓐᓂᒃ 
199-ᖑᑎᓪᓗᒍ ᑕᒪᒃᑯᓂᖓ ᐊᑭᓕᐅᑎᖃᖃᑦᑕᕈᓐᓇᖁᓪᓗᑕ. 
 
ᒐᕙᒪᑐᖃᒃᑯᓐᓃᙶᖅᓯᒪᔪᒃ ᑮᓇᐅᔭᓂᒃ ᓴᓂᕐᕙᐃᓯᒪᙱᓚᒍᑦ ᑕᒪᒃᑯᓄᖓ ᐊᑭᓕᐅᑎᒋᖃᑦᑕᕐᓂᐊᖅᑕᑎᓐᓄᑦ. 
ᐃᓚᒋᔭᐅᒻᒪᑦ ᑮᓇᐅᔭᖃᕈᑕᐅᓲᑦ ᐊᖏᖃᑎᒌᒍᑕᐅᓯᒪᓪᓗᓂ ᐱᔾᔪᑎᒋᔭᐅᓪᓗᓂ ᐊᐅᓪᓛᖅᑕᐅᖃᑦᑕᕐᓂᐊᖅᑐᑎᑦ 
ᑕᒪᒃᑯᐊ ᐊᑭᓕᐅᑎᒋᖃᑦᑕᕐᓂᐊᖅᑐᑎᒍᓗ ᓄᓇᕗᑦ ᒐᕙᒪᒃᑯᖏᓐᓄᑦ ᑕᒪᒃᑯᐊ 80-ᐳᓴᓐᑎᕆᔭᖏᑦ 
ᐊᑭᓕᐅᑎᒃᓴᐅᔪᓄᑦ. 
 
ᑕᐃᒪᓕ ᐊᐃᕙᐅᑎᖃᕐᓂᐊᖅᐳᖓ ᑕᒪᒃᑯᐊ ᐋᖅᑭᒃᑕᐅᓯᒪᔪᑦ ᑕᕝᕙᓂ ᓯᓚᐃᕐᕆᔭᐃᓯᒪᙱᒻᒪᑕ. 
ᐱᑦᑎᐊᖅᓯᒪᕕᐅᑎᑦᑐᑎᑦ ᐊᒻᒪᓗ ᓴᖅᑭᔮᖅᑎᐊᖅᓯᒪᓂᖃᖅᑐᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᕚᑎ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᕈᒪᕙᕋ ᒥᓂᔅᑕ ᑐᖏᓕᖓᑦ ᓱᖅᑯᐃᓇᖅᓯᑦᑎᐊᖅᑎᑦᑎᓇᓱᕋᑖᕐᒪᑦ ᐱᔾᔪᑎᐅᔪᒥᒃ. 
 
ᑕᐃᒪᓕ ᐅᖃᐅᓯᕆᖅᑲᐅᔭᕋ ᐊᒥᓱᕈᕆᐊᖅᑕᐅᓯᒪᓂᖏᑦ ᑕᒪᒃᑯᐊ ᐊᑭᓕᐅᑎᒃᓴᓄᑦ ᓴᓂᕐᕙᖅᑕᐅᓯᒪᔪᑦ 
ᒐᕙᒪᑐᖃᒃᑯᓐᓄᑦ ᑖᒃᑯᑎᒎᓇ ᓄᓇᓕᓐᓄᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᐊᒥᓲᓂᖏᑦ ᐃᓕᔭᐅᓚᐅᖅᓯᒪᒻᒪᑕ 
1999-ᕈᓚᐅᖅᑎᓐᓇᒍ. ᓴᓂᕐᕙᐃᓚᐅᖅᓯᒪᔪᑦ $300-ᒥᓕᐊᓂᒃ ᑮᓇᐅᔭᓂᒃ ᑕᐃᔅᓱᒪᓂ ᓄᓇᓖᑦ ᐊᑐᖅᐸᑦᑕᖏᓐᓄᑦ 
ᐊᐅᓚᔪᓐᓇᖁᓪᓗᒋᑦ ᑐᓂᓯᓕᕐᒪᑕ. $150-ᒥᓕᐊᖑᔪᑦ ᐊᓪᓚᒡᕕᓄᑦ ᐊᑐᖅᑕᐅᔪᒫᕐᓂᐊᔪᔪᑦ ᐊᖏᕐᕋᒃᓴᓄᓪᓗ 
ᓄᓇᓕᓐᓄᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᒪᓕᑦᑕᐅᔭᕆᐊᖃᓚᐅᖅᓯᒪᓪᓗᑎᑦ ᑖᓐᓇ ᓄᑖᖅ 
ᒐᕙᒪᙳᕈᓐᓇᖁᓪᓗᒍ. 
 
ᐱᑦᑎᐊᖅᑯᖓ ᐅᖃᕈᒪ, ᑕᒪᒃᑯᐊ ᐊᑐᖅᑐᐊᕈᑎᐅᔪᑦ ᐃᓚᒋᐊᖅᑕᐅᓂᖏᑦ ᐃᒡᓗᒃᓴᓄᑦ ᐊᒻᒪᓗ 100-ᐳᓴᓐᑎᖏᑦ 
ᑕᒪᐃᓐᓂᒃ ᐊᑭᓕᐅᑕᐅᕙᒻᒪᑕ ᒐᕙᒪᑐᖃᒃᑯᓐᓄᑦ. 



ᐅᓪᓗᑐᐃᓐᓇᖅ, ᒫᑦᓯ 11, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᕚᑎ. 
 
ᕚᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐃᒡᓗᐃᑦ ᐊᑐᖅᑕᐅᓂᐊᖅᑐᒃᓴᑦ ᒐᕙᒪᑐᖃᒃᑯᓐᓄᑦ ᑲᒪᒋᔭᐅᓚᐅᖅᓯᒪᒻᒪᑕ 
ᐅᕝᕙᓘᓐᓃᑦ ᓯᕗᓪᓕᖅᐹᒥᒃ ᑳᓐᑐᕌᒃᑦ-ᑕᐅᓚᐅᖅᓯᒪᔪᑦ ᑕᒪᒃᑯᐊ ᐃᒡᓗᐃᑦ ᐃᓚᓕᐅᔾᔭᐅᓂᐊᕐᓗᑎᑦ ᒐᕙᒪᑐᖃᒃᑯᓐᓄᑦ 
ᑲᒪᒋᔭᐅᖃᑦᑕᕋᔭᖅᑐᑦ ᐊᒻᒪᓗ ᐅᖃᐅᓯᕆᔭᐅᖃᓯᐅᑎᑐᐃᓐᓇᕆᐊᓕᒥᓃᑦ ᐊᒥᓱᕈᕆᐊᖅᑕᒥᓃᑦ ᓄᓇᓖᑦ 
ᐊᑐᖅᔭᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᐱᓕᕆᐊᕐᒥᒃ. 
 
ᑖᒃᑯᐊ ᑮᓇᐅᔭᑦ ᐊᑭᓕᐅᑕᐅᕙᑦᑐᑦ ᐊᑐᖅᑐᐊᕈᑎᓄᑦ ᑮᓇᐅᔭᖅᑖᕆᕙᓪᓕᐊᔭᑎᓐᓄᑦ 
ᐊᑐᖅᑕᐅᔪᒫᕐᓂᐊᖅᑐᒥᓂᐅᒐᓗᐊᑦ ᐊᒻᒪᓗ ᐊᑭᓕᐅᑕᐅᓪᓗᑎᑦ ᐋᖅᑭᒃᑕᐅᓯᒪᔪᖅᑎᒍᑦ ᑮᓇᐅᔭᖅᑖᖅᑎᑦᑎᔾᔪᓯᑎᒍᑦ 
ᐱᓕᕆᐊᑦᑎᓐᓄᒃ. ᐊᑭᓕᐅᑎᐅᔪᑦ ᑲᑐᔾᔨᐅᔪᒃᑯᑎᒎᖅᐸᙱᓚᑦ ᐅᕝᕙᓘᓐᓃᑦ ᐊᓯᐊᒍᑦ ᓂᕈᐊᖅᑕᐅᓗᑎᑦ 4-5-
ᐊᑐᖅᑕᐅᔾᔪᓯᖓᑎᒍᑦ. ᐊᔾᔨᒋᕙᐅᓪᓕ ᑮᓇᐅᔭᖅᑖᕆᕙᓪᓕᐊᔭᑦᑎᓐᓂᒃ ᐊᑭᓕᐅᑕᐅᓲᖑᓪᓗᑎᑦ. ᐃᓕᓴᖅᓯᓚᐅᕋᒪ 
ᓯᕗᓪᓕᖅᐹᒥᒃ ᐅᖃᐅᓯᖃᖅᑎᓪᓗᖓ, ᑖᒃᑯᐊ ᐋᖅᑭᒃᑕᐅᓯᒪᔪᖅᑎᒍᑦ ᑮᓇᐅᔭᖅᑖᖅᑎᑦᑎᔾᔪᑎᖏᑦ, 
ᐊᓯᔾᔨᖅᑕᐅᓚᐅᕐᒪᑕ ᑕᐃᑲᓂ ᑮᓇᐅᔭᖅᑖᖅᑎᑕᐅᔾᔪᓯᐅᓚᐅᖅᓯᒪᔪᒥᒃ ᐄᐳᕈᓪ 1, 1999-ᖑᑎᓪᓗᒍ, ᐊᑐᖅᑐᐊᕈᑎᓄᑦ 
ᐊᑭᓖᔪᓐᓇᖁᓪᓗᑕ. 
 
ᓴᓂᕐᕙᐃᕙᑦᑕᑦᑎᓐᓄᓪᓕ, ᓄᓇᕗᑦ ᒐᕙᒪᒃᑯᖏᓐᓂᒃ ᐊᑭᓕᐅᑎᒃᓴᖏᓐᓃᙶᖅᑐᐃᓐᓇᐅᕙᑉᐳᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᕚᑎ. ᑰᓕ. 
 
ᑰᓕ (ᑐᓵᔨᒃᑯᑦ):ᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᒋᒃᑲᓐᓂᓕᕐᒥᔭᕋᓕ ᒫᓐᓇ ᑖᒃᑯᐊ ᐊᑐᖅᑐᐊᕈᑎᐅᓐᓂᖅᐸᑦ, 
ᐊᑐᖅᑐᐊᖅᑎᑦᑎᒐᑦᑕ ᓇᓗᓇᐃᔭᑦᑎᐊᖅᓯᒪᔪᒥᒃ ᐅᐊᑭᒋᔭᖓᓂᒃ ᑖᔅᓱᒪᑐᑦ ᐱᔾᔪᑎᐅᔪᖅ ᑐᑭᓯᒋᐊᕈᓐᓇᕐᓂᐅᔪᑦ 
ᑕᑯᔭᐅᔭᕆᐊᖃᙱᑐᓪᓗ ᐱᔾᔪᑎᖏᑕ ᐊᑐᐊᒐᓂᒃ ᒐᕙᒪᑐᖃᒃᑰᕙᑦ ᓄᓇᕘᑉ ᒐᕙᒪᖓᒎᖓᕙᓪᓘᓐᓃᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᐊᒥᓲᓂᖏᑦ, ᐊᑕᐅᓯᕐᒧᑦ ᐊᑐᖅᑐᐊᕈᑎᒨᖓᕗᖅ 
ᐊᒻᒪᓗ ᐊᒥᓲᓂᖏᑦ ᓴᖅᑭᔮᖅᑐᑦ ᐊᒥᓲᓂᕆᕙᖏᑦ ᐊᑭᓕᐅᑎᒋᕙᑦᑕᑦᑕ ᐃᒡᓗᒧᑦ ᐊᑐᖅᑐᐊᕈᑎᑦᑎᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔭᐅᒐᓗᐊᕐᒪᖔᕐᒪ ᓇᓗᔪᖓ. ᐊᐱᕆᒐᒪ ᑖᓐᓇ ᐊᑐᖅᑐᐊᕈᑎᐅᔪᖅ 
ᑐᑭᓯᒋᐊᖅᑕᐅᔪᓐᓇᖅᐸ ᖃᐅᔨᔭᐅᔭᕆᐊᖃᙱᓚᕐᓘᓐᓃᑦ ᐱᖁᔭᒃᑯᑦ ᒪᓕᑦᑕᐅᔭᕆᐊᖃᖅᐸ. ᐱᔾᔪᑎᒋᔭᕋ, 
ᐊᖏᖃᑎᒌᒃᓯᒪᒻᒪᑕ ᐊᑐᖅᑐᐊᖅᑎᐅᔪᑦ ᐊᒻᒪᓗ ᐊᓯᖏᑦ ᓴᒃᑯᑕᐅᔪᓐᓇᕋᔭᙱᒻᒪᑕ ᐃᓚᖏᑦ 
ᓇᓗᓇᐃᔭᖅᓯᒪᓂᖃᑦᑎᐊᖅᑐᑦ ᑐᑭᓯᒋᐊᕈᑏᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᑎᒎᓈᖓᙱᓚᑦ ᑐᑭᓯᒋᐊᖅᑕᐅᔪᓐᓇᖅᑐᒃᑯᑦ 
ᑕᑯᔭᐅᔭᕆᐊᖃᙱᑦᑐᒃᑯᓪᓗ ᐱᖁᔭᖓᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑰᓕ. 
 
ᑰᓕ (ᑐᓵᔨᒃᑯᑦ): ᑐᑭᓯᒋᐊᖅᑎᑕᐅᕗᖓᓕ ᑕᐃᒪ ᑖᒃᑯᐊ ᐊᑐᖅᑐᐊᖅᑐᑦ ᒐᕙᒪᑐᖃᒃᑰᓪᓗᑎᑦ ᐊᑐᖅᑐᐊᖅᑎᐅᔪᑦ 
ᐊᖏᖅᑐᒥᓂᐅᓯᒪᔪᑦ ᑕᒪᒃᑯᐊ ᑕᒪᐃᓐᓂ ᓴᖅᑭᑕᐅᔪᓐᓇᖅᑐᑎᒃ ᐊᒻᒪᓗ ᐊᓯᖏᑦ ᑕᒪᒃᑯᓄᖓ ᑐᕌᖓᔪᓂᒃ ᐊᒻᒪᓗ 
ᑕᐃᒃᑯᐊ ᒐᕙᒪᒃᑰᙱᑦᑐᑦ ᐊᖏᕆᐊᖃᖅᑳᙱᑦᑐᑦ ᑕᒪᒃᑯᐊ ᑐᑭᓯᒋᐊᕈᑎᐅᔪᑦ ᓴᒃᑯᑕᐅᔪᓐᓇᑦᑎᐊᖅᑐᑎᒃ. ᑕᐃᒫᒃ 
ᑐᑭᓯᕗᖓ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑭᓖᔪᓐᓇᖁᓪᓗᑕ ᑖᒃᑯᐊ ᓄᓇᕘᑉ ᓴᓇᔪᓕᕆᔨᒃᑯᑦ 
ᑯᐊᐳᕇᓴᙱᑕ ᐊᑐᖅᑐᐊᕈᑎᖏᓐᓂᒃ, ᓴᓂᕐᕙᐃᒋᐊᖃᓲᖑᒐᑦᑕ ᑖᒃᑯᓂᖓ ᑮᓇᐅᔭᓂᒃ ᓇᓚᐅᒃᑖᖅᑕᐅᓯᒪᔪᓂᒃ 
ᑮᓇᐅᔭᑦ ᐊᑐᖅᑐᒃᓴᓂᒃ ᐃᓚᓕᐅᔾᔭᐅᓗᑎᒃ. 
 
ᖃᓄᐃᑦᑐᑐᐃᓐᓇᖅ ᐊᑭᓕᐅᑕᐅᔪᖅ ᓄᓇᕗᑦ ᒐᕙᒪᒃᑯᖏᓐᓄᑦ ᐃᒡᓗᒧᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑏᑦ 
ᑮᓇᐅᔾᔭᒃᓵᖏᓐᓄᑦ ᐅᕝᕙᓘᓐᓃᑦ ᐊᐅᓚᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓘᓐᓃᑦ, ᓴᓂᕐᕙᐃᓯᒪᒋᐊᖃᓲᖑᒐᑦᑕ 
ᑖᒃᑯᑎᒎᓇ ᓇᓚᐅᒃᑖᖅᑕᐅᓯᒪᔪᓂᒃ ᑮᓇᐅᔭᑦ ᐊᑐᖅᑐᒃᓴᓂᒃ. ᑕᐃᒪᐃᒻᒪᑦ, ᑕᒪᓐᓇ ᐃᓄᓐᓄᑦ ᑕᖅᑲᒃᑯᓄᖓ 
ᑕᑯᔭᐅᔪᓐᓇᖅᑐᑎᒃ. ᐊᓯᐊᒎᕐᕕᖃᒃᑲᓐᓂᙱᑦᑐᖅ. ᑕᐃᒪᐃᒻᒪᑦ, ᐊᐱᖅᑯᑎᐅᔪᑦ ᓲᕐᓗᒃ ᑐᑭᓯᒋᐊᖅᑕᐅᒍᓐᓇᖅᑐᑦ 
ᑕᒪᓐᓇ ᓴᖅᑭᔮᖅᑎᑕᐅᒋᐊᖃᕐᒪᖔᖅ ᐅᕝᕙᓘᓐᓃᑦ ᐸᐃᑉᐹᑦᑎᓐᓃᓪᓗᓂ, ᑕᒪᒃᑯᐊ ᒪᕐᕉᒻᒪᑎᒃ ᐊᔾᔨᒌᙱᑦᑑᒃ ᐱᔾᔪᑏᒃ. 
 
ᑮᓇᐅᔭᓂᒃ ᓴᓂᕐᕙᐃᒍᓐᓇᖁᓪᓗᑕ ᓄᓇᕗᑦ ᒐᕙᒪᒃᑯᖏᓐᓄᑦ, ᓴᖅᑭᔮᖅᑎᒋᐊᖃᓲᕆᒐᑦᑎᒍ ᑭᒃᑯᑐᐃᓐᓇᕐᓄᑦ 
ᐃᓄᓐᓄᑦ ᑕᑯᔭᐅᔪᓐᓇᕐᓗᑎᑦ ᐸᐃᑉᐹᑦᑎᒍᑦ. ᑕᒪᓐᓇ ᐊᖏᖅᑕᐅᓯᒪᓪᓗᓂ ᑲᑎᒪᕕᒻᒥ ᐅᕙᓂ. ᐃᓱᒫᓘᑎᖃᕈᕕᑦ 
ᐱᔾᔪᑎᓕᒫᖓᓂᒃ ᑐᑭᓯᒋᐊᖅᑕᐅᔪᓐᓇᕐᒪᖔᑕ ᑭᒃᑯᑐᐃᓐᓇᕐᓄᑦ ᐃᓄᓐᓄᑦ ᐊᒻᒪᓗ ᑖᒃᑯᐊᓘᓐᓃᑦ, ᓄᓇᕗᑦ 
ᓴᓇᔪᓕᕆᔨᒃᑯᑦ ᑯᐊᐳᕇᓴᓐᑯᖏᑦ ᐅᕝᕙᓘᓐᓃᑦ ᒐᕙᒪᑐᖃᒃᑯᑦ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᑦᑎᐊᕐᒥ 
ᐃᓱᒫᓘᑎᖃᕈᕕᑦ ᑕᒪᒃᑯᓄᖓ ᑐᕌᖓᔪᓂᒃ, ᐊᓯᐊᒎᕐᕕᖃᙱᓐᓇᑦᑕ ᐊᑭᓕᖅᓱᕐᓗᒍ ᑖᓐᓇ ᐊᑐᖅᑐᐊᕈᑎᐅᔪᖅ 
ᑭᓯᐊᓂᓕ ᓴᖅᑭᔮᖅᑎᒃᑯᑎᒍ ᐸᐃᑉᐹᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑰᓕ. 
 
ᑰᓕ (ᑐᓵᔨᒃᑯᑦ): ᐋᒡᒐ. ᕿᓄᙵᔾᔪᑎᒋᔭᕆᐊᖃᙱᑕᑎᑦ ᑕᒪᒃᑯᐊ. ᐊᐱᖅᓱᑐᐃᓐᓇᖅᑐᖓ ᑕᒪᒃᑯᐊ ᐃᓄᓐᓄᑦ 
ᑭᒃᑯᑐᐃᓐᓇᕐᓄᑦ ᑕᑯᔭᒃᓴᐅᒐᔭᕐᒪᖔᑦᑕ. 
 
ᐃᓱᒪᓕᕋᔭᕋᒪᓕ ᒐᕙᒪᑐᖃᒃᑯᑦ ᐊᑐᖅᑐᐊᕐᒪᑕ ᑲᓇᑕᓕᒫᒥ. ᖃᐅᔨᒪᓪᓚᕆᙱᓐᓇᒪ ᑕᒪᒃᑯᓄᖓ ᐊᑐᖅᑐᐊᖅᑐᓄᑦ 
ᓴᒃᑯᐃᕙᒻᒪᖔᑕ. ᓴᖅᑭᔮᖅᑎᑦᑎᓲᖑᒻᒪᑕᓕ ᑮᓇᐅᔭᑦ ᐊᒥᓲᓂᖏᓐᓂᒃ, ᐊᒻᒪᓗ ᓇᑭᑦ ᑮᓇᐅᔭᖅᑖᕐᓂᕐᒪᖔᒥᒃ 
ᐊᑐᖅᑐᐊᖅᑕᖏᑕ ᐊᑭᓕᐅᑎᒃᓴᖏᓐᓂᒃ ᓴᖅᑭᔮᖅᑎᑦᑎᕙᙱᒻᒪᑕ ᑭᒃᑯᑐᐃᓐᓇᕐᓄᑦ ᐃᓄᓐᓄᑦ ᑕᑯᔭᐅᔪᓐᓇᕐᓗᑎᑦ. 
 
ᑕᒪᓐᓇ ᐊᓯᔾᔨᕐᓂᖃᑦᑎᐊᖅᑯᖅ, ᐊᓯᖏᓐᓂᒃ ᐊᑐᖅᑐᐊᖅᑕᐅᓯᒪᔪᓂᒃ ᑕᑯᓂᖃᑦᑕᕈᒪᒐᔭᖅᑐᖓ; 
ᓴᖅᑭᖅᑎᑕᐅᖃᑦᑕᕐᓗᑎᑦ ᐊᕐᕌᒍᑕᒫᑦ ᑕᒪᒃᑯᐊ ᐊᒥᓲᓂᖏᑦ ᓴᒃᑯᑕᐅᕙᒻᒪᑕ ᓴᖅᑭᖅᑎᑕᐅᓪᓗᑎᑦ ᐊᕐᕌᒍᑕᒫᑦ, ᐊᒻᒪᓗ 
ᖃᐅᔨᒪᓪᓚᕆᙱᑦᑐᖓ ᐊᖏᕈᑎᒋᒻᒪᖔᖅᐱᒋᑦ ᑕᒪᒃᑯᐊ. ᐅᖃᖃᑎᒋᓯᒪᒐᒃᑭᑦ ᐊᒻᒪᓗ ᖁᐊᖅᓵᐸᓗᒻᒪᕆᔪᔪᑦ 
ᑕᒪᒃᑯᐊ ᒪᕐᕉᓐᓂᒃ ᐊᕐᕌᒎᓐᓂᒃ ᐊᓯᔾᔨᓚᐅᖅᓯᒪᙱᒻᒪᑕ. ᑕᒪᐃᓐᓂ ᐊᒥᓲᓂᖏᑦ ᑕᐃᒪᐃᒃᑲᔪᑦᑐᑦ, ᖃᐅᔨᒪᔭᒃᑯᓪᓕ 
ᐊᑐᖅᑐᐊᖅᑎᒧᑦ ᐊᖏᕈᑎᖏᑦ ᖃᓄᐃᑦᑐᑐᐃᓐᓇᓄᓪᓘᓐᓃᑦ, ᑭᓯᐊᓂᓕ ᖃᐅᔨᓚᐅᖅᓯᒪᙱᑦᑐᖓ ᐊᑕᐅᓯᕐᒥᒃ 
ᐃᓄᒻᒥᒃ ᐊᑐᖅᑐᐊᖅᑐᒥᒃ ᑎᑎᕋᖅᑕᐅᓯᒪᔪᒥᒃ ᑲᒻᐸᓂᒦᙶᖅᓯᒪᓪᓗᓂ. 
 
ᑕᒪᓐᓇ ᑕᐃᒫᒃ ᐅᖃᐅᓯᕆᓇᓱᐊᖅᑲᐅᔭᕋᓗᐊᕋ ᑕᒪᓐᓇᓗ ᐊᑐᖅᑕᐅᒃᑲᓐᓂᕈᓐᓇᕋᔭᖅᑐᓂ ᐊᔪᕆᑕᐅᓗᓂ 
ᓯᕗᓂᒃᓴᑦᑎᓐᓂ ᑕᑯᔪᒪᖃᑦᑕᕐᓂᖅᓴᕆᓛᖅᑕᕋ ᐊᓯᖏᓐᓄᑦ ᐊᑐᖅᑐᐊᕈᑕᐅᔪᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᕐᓇᖅ ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᕆᒍᓐᓇᔾᔮᙱᑕᕋ ᒐᕙᒪᑐᖃᒃᑯᑦ 
ᐊᑐᖅᑐᐊᕈᓯᖓᑕ ᐊᑐᐊᒐᖏᑦ ᐊᒻᒪᓗ ᑮᓇᐅᔭᓕᕆᔾᔪᓯᖏᑦ, ᖃᓄᐃᑦᑐᓂᒃ ᓴᖅᑭᔮᖅᑎᑦᑎᖃᑦᑕᕆᐊᖃᕐᒪᖔᑕᓘᓐᓃᑦ 
ᓴᖅᑭᔮᖅᑎᑦᑎᖃᑦᑕᕆᐊᖃᙱᒻᒪᖔᑕᓘᓐᓃᑦ ᑕᒪᒃᑯᓂᖓ ᐊᑐᖅᑐᐊᖅᑕᐅᔪᓄᑦ ᐊᑭᖏᓐᓂᒃ. ᑕᐃᒪᐃᒻᒪᑦ, ᑕᒪᒃᑯᐊ 
ᐅᖃᐅᓯᕆᑐᐃᓐᓇᖅᑕᒃᑲ, ᐊᒻᒪᓗ ᐃᓚᒋᐊᖅᓯᒃᑲᓐᓂᔾᔮᙱᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑏᑦ? ᑰᓕ. ᐱᓕᕆᐊᖃᓕᕐᒥᔪᒍ (ᑐᓵᔨᒃᑰᕈᓐᓃᖅᑐᖅ) 
ᑮᓇᐅᔭᓕᕆᔨᒃᑯᓐᓂᒃ. ᐱᓕᕆᕝᕕᑉ ᓇᐃᓈᖅᓯᒪᓂᖏᑕ. ᑲᑎᑦᑐᒋᑦ ᐊᐅᓚᓂᕐᒧᑦ ᐊᒻᒪᓗ ᐋᖅᑭᐅᒪᐃᓐᓇᕈᑎᓄᑦ. 
$2,993,000, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᑦ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᑎᑦ. ᒥᓂᔅᑕᐅᔪᖅ ᐊᐱᕆᔪᒪᒐᒃᑯ 
ᓄᑖᕐᒥᒃ ᐱᓕᕆᕝᕕᐅᔪᒥᒃ, ᒐᕙᒪᒃᑯᑦ ᑎᒥᖁᑎᒋᔭᖏᓐᓄᑦ ᑲᑎᒪᔨᖏᑦ ᐋᖅᑭᒃᑕᐅᓚᐅᖅᓯᒪᔪᑦ ᐊᕐᕌᓂ; ᑲᑎᒪᔨᕋᓛᖅ 
ᑲᑎᒪᑎᓪᓗᒍ ᐅᖃᐅᓯᕆᖃᑦᑕᓚᐅᖅᑕᕗᑦ. ᐊᐅᔭᐅᑎᓪᓗᒍ ᖃᐅᔨᓴᖅᑎᒥᒃ ᑕᒻᒪᖅᓯᒪᔪᕐᓂᐊᖅᑎᒧᑦ ᑎᑭᑕᐅᓯᒪᔪᒐᑦᑕ, 
ᐊᒻᒪᓗ ᕚᑎ ᐃᓚᐅᖃᑕᐅᔪᓪᓗᓂ. ᖃᐅᔨᔪᒪᑕᐃᓐᓇᖅᑐᒍ ᖃᓄᖅ ᑖᓐᓇ ᐊᑑᑎᖃᑦᑎᐊᕐᒪᖔᖅ ᒐᕙᒪᒃᑯᑦ 
ᑎᒥᖁᑎᖏᓐᓂᒃ ᑲᑎᒪᔨᐅᔪᑉ ᐱᓕᕆᐊᖏᑦ. 
 
ᖃᐅᔨᓯᒪᒐᒪ ᐱᓕᕆᓂᕐᒧᑦ ᐸᕐᓇᒍᑎᖓᓐᓂᒃ ᑕᕝᕗᖓ ᐱᓕᕆᕝᕕᒻᒧᑦ ᑕᒫᓂ ᐊᕐᕌᒍᒥ ᐃᓚᓕᐅᔾᔭᐅᓯᒪᙱᒻᒪᑕ 
ᒐᕙᒪᒃᑯᑦ ᑎᒥᖁᑎᖏᑕ ᑲᑎᒪᔨᖏᓐᓂᒃ. ᖃᐅᔨᔪᒪᔪᖓ ᓱᒻᒪᑦ ᒐᕙᒪᒃᑯᑦ ᑎᒥᖁᑎᖏᑕ ᑲᑎᒪᔨᖏᑦ 
ᐱᓕᕆᐊᕆᕙᑦᑕᖏᑦ ᑎᑎᕋᖅᑕᐅᓯᒪᙱᒻᒪᖔᑦᑕᑦ ᓇᓗᓇᐃᔭᖅᑕᐅᓯᒪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒐᕙᒪᒃᑯᑦ ᑎᒥᖁᑎᖏᑕ ᑲᑎᒪᔨᖏᑦ ᑲᑎᒪᔨᕋᓛᖑᒻᒪᑕ 
ᐊᖓᒧᖅᑲᐅᑎᓂᒃ, ᑕᐃᒪᐃᒻᒪᑦ ᐃᓚᓕᐅᔾᐅᓯᒪᕗᑦ ᑮᓇᐅᔭᓕᕆᔨᒃᑯᑦ ᐱᓕᕆᓂᕐᒧᑦ ᐸᕐᓇᒍᑎᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒐᒪ, ᒐᕙᒪᒃᑯᑦ ᑎᒥᖁᑎᖏᑕ ᑲᑎᒪᔨᖏᑦ ᐱᒻᒪᕆᐅᑎᑕᐅᒻᒪᑦ, 
ᑲᑎᒪᔨᕋᓛᒃᑯᑦ, ᓄᓇᕗᑦ ᒐᕙᒪᖓ ᐊᑲᐅᙱᓕᐅᕈᑎᖏᓐᓂᒃ ᒐᕙᒪᒃᑯᑦ ᑎᒥᖁᑎᖏᑕ ᑲᑎᒪᔨᖏᓐᓂᒃ 
ᐋᖅᑭᒃᓱᐃᔨᐅᓲᖑᓪᓗᑎᒃ. 
 
ᒥᓂᔅᑕᐅᔪᖅ ᓇᓗᓇᐃᔭᐃᒍᓐᓇᖅᐸᖅ, ᑕᒪᓐᓇ ᑎᑎᕋᖅᑕᐅᖁᓪᓗᒍ, ᖃᓄᐃᑦᑐᓪᓚᑦᑖᓂᒃ ᒐᕙᒪᒃᑯᑎ ᑎᒥᖁᑎᖏᑦ 
ᑲᑎᒪᔨᖏᑦ ᖃᓄᐃᓕᐅᖅᓯᒪᓕᕐᒪᖔᑕ ᐅᓪᓗᒥᒧᑦ ᑎᑭᑦᑐᒍ; ᖃᓄᐃᑦᑐᓂᒃ ᐱᔭᕇᖅᓯᓯᒪᓕᕐᒪᖔᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᒡᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᒐᕙᒪᒃᑯᑦ ᑎᒥᖁᑎᖏᑕ ᑲᑎᒪᔨᖏᑦ, ᐅᖃᖅᓯᒪᒐᓗᐊᕐᒥᔪᖓ ᑕᕝᕙᓂ ᒪᓕᒐᓕᐅᕐᕕᒻᒥ, ᐱᓕᕆᖃᑎᖃᖅᓯᒪᒻᒪᑕ 
ᐱᓕᕆᕝᕕᓐᓂ ᑐᑭᓯᐅᒪᑎᑦᑎᓇᓱᐊᖅᑐᑎᑦ ᒐᕙᒪᒃᑯᑦ ᐋᖅᑭᒃᓯᒪᓂᖓᓂᒃ ᐊᒻᒪᓗ ᐱᖁᔭᓂᒃ ᖃᓄᐃᑦᑐᓂᒃ 
ᐱᓕᕆᐊᖃᕐᒪᖔᑕ ᐊᑐᓂ ᐱᓕᕆᕝᕕᓄᑦ; ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙱᑯᖏᑦ ᐊᒻᒪᓗ ᓄᓴᕘᒥ 
ᓯᓚᑦᑐᓴᕐᕕᒃᑯᑦ, ᓇᒻᒥᓂᖅᑖᕈᒪᔪᑦ ᐱᓕᕆᕝᕕᓂᒃ ᐊᑐᖅᑐᐊᕐᕕᒃᑯᖏᑦ, ᐊᔾᔨᒌᙱᑦᑑᒻᒪᑕ ᐊᓯᖏᑦ ᐱᓕᕆᕝᕕᐅᔪᑦ 
ᐊᐅᓚᑦᑎᔪᑦ ᐅᕝᕙᓘᓐᓃᑦ ᐊᐅᓚᓂᖃᖅᑐᑎᒃ ᐊᔾᔨᒌᙱᑦᑐᓂᒃ, ᐊᑐᐊᒐᓂᒃ ᐅᕝᕙᓘᓐᓃᑦ ᐊᐅᓚᓂᖏᑕ 
ᐋᖅᑭᒃᓱᖅᓯᒪᓂᖏᑦ. 
 
ᖃᐅᔨᓴᕆᐊᖅᓯᒪᓕᖅᑐᑦ ᐃᖅᑲᓇᐃᔭᖅᑎᖁᑎᕗᑦ ᐃᖅᑲᓇᐃᔭᖃᑎᖃᖅᑐᑎᒃ ᐊᑐᓂ ᐱᓕᕆᕝᕕᐅᔪᓂᒃ ᑕᒪᒃᑯᓂᖓ 
ᑲᒪᒐᓱᐊᖅᑐᑎᑦ. ᐱᒻᒪᕆᐊᓘᒻᒪᑕ ᐅᕙᑦᑎᓐᓄᑦ ᑐᑭᓯᐅᒪᑦᑎᐊᕋᓗᐊᕐᒪᖔᑕ ᐊᔾᔨᒌᙱᑦᑐᓂᒃ ᐊᐅᓚᓂᕆᔭᐅᔪᑉ 
ᐋᖅᑭᒃᓱᖅᓯᒪᓂᖏᓐᓂᒃ ᐊᑐᓂ ᐱᓕᕆᕝᕕᐅᔪᓄᑦ ᐊᐅᓚᓂᖃᑦᑎᐊᕈᓐᓇᖁᓪᓗᒋᑦ ᑕᒪᒃᑯᐊ ᐊᑐᓕᖁᔭᐅᓯᒪᔪᓂᒃ 
ᐱᕚᓪᓕᖅᑕᐅᖁᔭᐅᓯᒪᔪᓂᒃ ᖃᐅᔨᓴᖅᑎᒻᒪᕆᒻᒧᑦ ᑕᒻᒪᖅᓯᒪᔪᕐᓂᐊᖅᑎᒧᑦ. 
 
ᐃᓚᖓᑦ ᐱᓕᕆᐊᕆᔭᕗᑦ ᑕᒪᒃᑯᓂᖓ ᐃᓕᑦᑎᐊᖅᓯᒪᒐᓗᐊᕐᒪᖔᑕ ᖃᐅᔨᓇᓱᐊᖅᑐᒍᑦ ᑕᒪᒃᑯᐊ 
ᑲᔪᓯᒍᑎᒋᓚᐅᙱᓐᓂᖅᑎᓐᓂᒃ. ᑐᑭᓯᐅᒪᒋᐊᖃᕋᑦᑕ ᐊᔾᔨᒌᙱᓐᓂᖏᓐᓂᒃ ᐱᓕᕆᕝᕕᑦᑕ, ᑕᒪᓐᓇ ᐱᓕᕆᐊᕆᔭᐅᔪᖅ 
ᐱᕙᓪᓕᐊᓯᒪᓕᖅᑑᒐᓗᐊᖅ. 



ᐅᓪᓗᑐᐃᓐᓇᖅ, ᒫᑦᓯ 11, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑕᐃᒪᓕ ᑲᒪᒐᓱᐊᕋᑦᑕ ᑐᓂᐅᖅᑲᖅᑕᐅᒐᔭᖅᑐᓂᒃ ᐱᓇᓱᐊᕋᒋᔭᑦᑎᓐᓂᒃ ᑎᑎᖅᑲᓂᒃ ᐊᑐᓂ ᐱᓕᕆᕝᕕᓄᑦ 
ᑐᓂᔭᐅᒐᔭᖅᑐᑎᑦ ᐊᒻᒪᓗ ᑕᒪᒃᑯᐊ ᒥᓂᔅᑕᐅᔪᑦ ᐊᑎᓕᐅᕆᒐᔭᖅᑐᑎᑦ ᓇᓗᓇᐃᔭᖅᓯᒪᔪᓂᒃ, ᐊᕐᕌᒍᑕᒫᑦ 
ᑐᓂᔭᐅᖃᑦᑕᕋᔭᖅᑐᑎᑦ, ᓲᕐᓗ ᐱᓂᐊᕐᓂᕆᔭᑉ ᐸᕐᓇᑕᐅᓯᒪᓂᖏᑦ, ᑮᓇᐅᔭᓕᕆᔭᒥᓂᖏᓐᓂᒃ ᐅᕙᑦᑎᓐᓄᑦ 
ᑐᓂᓯᖃᑦᑕᕆᐊᖃᖅᑐᑎᑦ, ᑕᒪᓐᓇ ᐆᑦᑑᑎᐅᑐᐃᓐᓇᖅᑐᖅ. 
 
ᑭᓯᐊᓂᓕ, ᑖᒃᑯᐊ ᐊᑐᖅᑕᐅᔭᕆᐊᖃᕐᑐᓂᑦ ᑎᑎᖅᑲᐅᔪᖅ ᐱᔭᕇᖅᑕᐅᑉᐸᑦ ᐊᒻᒪᓗ ᐋᖅᑭᑦᑕᐅᓯᒪᓕᖅᑲ, 
ᑲᑐᔾᔨᓂᐊᖅᑯᒍᑦ ᒪᓕᒐᓕᐅᕐᕕᑎᓐᓂ, ᑖᒃᑯᐊ ᐊᑎᓕᐅᖅᑖᒌᖅᑲᑕ ᐊᒻᒪᓗ ᑐᓂᔭᐅᔭᕇᖅᑲᑕ. ᑕᕝᕗᖓᖅᐸᓪᓕᐊᓗᑕ, 
ᖃᐅᔨᓵᖃᕆᐊᖃᖅᑯᒍᑦ ᐃᓱᒫᓘᑎᐅᔪᓂᑦ ᖃᐅᔨᓴᖅᑎᕐᔪᐊᒧᑦ ᑲᓇᑕᒥ, ᐊᐅᓚᑦᑎᓂᕐᒧᑦ ᐊᑐᖅᑕᐅᔪᖅ ᑕᑯᓪᓗᒋ 
ᐊᒻᒪᓗ ᐊᓯᖏᑦ ᐊᒥᓲᔪᑦ ᑲᑎᑦᑐᒋᑦ ᑭᖏᓪᓕᖅᐹᒧᑦ ᐱᔭᕆᐊᖃᕐᑐᓂᑦ ᑎᑎᖅᑲᐅᔪᒥᑦ ᐱᒋᐊᖅᐸᓪᓕᐊᓂᐊᕐᖓᑕ, 
ᐅᓂᒃᑳᓕᐊᖑᒋᐊᓕᓐᓂ ᑐᓂᔭᐅᔭᕆᐊᖃᕐᑐᓂᑦ ᒪᓕᒐᓕᐅᕐᕕᒻᒧᑦ ᐅᕝᕙᓘᓐᓃᑦ ᐅᕙᑦᑎᓐᓄ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳᒧᑦ ᑐᑭᓯᒋᐊᕈᑎᐅᔪᒧᑦ. ᑎᑎᖃᖅᓯᒪᓂᐊᕐᖓᑦ, 
ᐊᖓᔪᖅᑳᖑᔪᖅ ᐅᖃᐅᔾᔨᔪᓐᓇᖅᑳ ᑭᒃᑯᑦ ᑲᑎᒪᔨᐅᒻᒪᖔᑕ ᒐᕙᒪᒃᑯᑦ ᑎᒥᖁᑎᖏᓐᓄᑦ ᑲᑎᒪᔨᐅᔪᓂᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐅᕙᖓ, ᐃᒃᓯᕙᐅᑕᐅᕗᖅ ᒐᕙᒪᒃᑯᑦ ᑎᒥᖁᑎᖏᓐᓄᑦ ᑲᑎᒪᔨᓄᑦ, ᓯᕗᓕᖅᑎ 
ᐊᒻᒪᓗ ᒥᔅᑕ ᑕᐹᕐᔪᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᖅᓯᒪᓂᐊᕐᖓᑦ, ᐊᖓᔪᖅᑳᖑᔪᖅ ᐅᖃᐅᔾᔨᔪᓐᓇᖅᑳ ᖃᓄᑎᒋ 
ᐱᔪᓐᓇᐅᑎᖃᕐᒪᖔᑕ ᐱᖁᓕᖁᔨᓂᕐᒥᑦ ᐅᕝᕙᓘᓐᓃᑦ ᑎᑎᖅᑲᓂ ᐋᖅᑭᔅᓯᒋᐊᔅᓴᖅ ᓂᕆᐅᒋᔭᐅᔪᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᓕᐅᕈᑎᐅᔪᖅ ᑭᖑᓪᓕᖅᐹᒥ 
ᐊᖓᔪᖅᑳᐅᑎᓅᑉᐸᑉᐳᖅ ᐅᕝᕙᓘᓐᓃᑦ ᑮᓇᐅᔭᓂᑦ ᐊᐅᓚᑦᑎᔨᒃᑯᑦ ᑲᑎᒪᔨᖏᓐᓄᑦ, ᒪᓕᓪᓗᒍ ᑭᓱᒥ 
ᐱᔾᔪᑎᖃᕐᒪᖔᑕ. ᕿᓂᕋᓱᑉᐳᒍᓪᓕ ᐱᓇᓱᐊᕐᑐᑕ ᓯᕗᒧᑦ ᐃᖏᕐᕋᐸᓪᓕᐊᓂᕐᒥᑦ ᑐᑭᓯᒋᐊᕈᑎᐅᔪᓂᑦ 
ᐊᖓᔪᖅᑲᐅᑎᓄᑦ ᑐᓂᓂᐊᕐᑐᓂᑦ, ᐱᖁᓕᖁᔭᐅᔪᓂᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ. ᑭᓯᐊᓂᓕ, ᑭᖑᓪᓕᖅᐹᖑᔪᖅ 
ᐃᓱᒪᓕᐅᕈᑎᐅᔪᖅ ᐊᖓᔪᖅᑲᐅᑎᐅᔪᓄᑦ ᓴᓇᔭᐅᕙᑉᐳᑦ ᐅᕝᕙᓘᓐᓃᑦ ᑮᓇᐅᔭᓂᑦ ᐊᐅᓚᑦᑎᔨᒃᑯᑦ ᑲᑎᒪᔨᖏᓐᓄᑦ, 
ᐱᖓᓱᑑᕙᙱᓚᒍᑦ ᐃᓱᒪᓕᐅᕆᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᖓᔪᖅᑳ. ᑕᐃᒪᓕ, ᑖᓐᓇ ᑎᑎᖅᑲ ᓂᕆᐅᓂᖃᕐᓂᕐᒥᑦ ᓴᓇᔭᐅᑉᐸᑦ 
ᒐᕙᒪᒃᑯᑦ ᑎᒥᖁᑎᒋᔭᖏᓐᓄᑦ ᐊᒻᒪᓗ ᑕᕝᕙᖔᕋᓗᐊᖅᑎᓪᓗᒍ ᒐᕙᒪᒃᑯᑦ ᑎᒥᖁᑎᒋᔭᖏᑕ ᑲᑎᒪᔨᖏᓐᓄᑦ, 
ᑲᑎᒪᔨᐅᔪᑦ ᐅᓂᒃᑳᖃᕆᐊᖃᕐᐸᑉᐳᑦ ᑮᓇᔭᐅᓕᕆᔨᒃᑯᑦ ᐊᐅᓚᑦᑎᔨᖏᑕ ᑲᑎᒪᔨᖏᓐᓄᑦ ᐊᒻᒪᓗ ᐊᖓᔪᖅᑲᐅᑎᐅᔪᑦ, 
ᐱᔪᓐᓇᐅᑎᖃᖅᑯᑦ ᐊᒻᒪᓗ ᐊᖏᖅᑕᐅᓯᒪᓪᓗᑎᑦ ᐊᖓᔪᖅᑲᐅᑎᓂᑦ ᑕᕝᕙᓂ ᑎᑎᖅᑲᐅᔪᒥᑦ ᓂᕆᐅᒋᔭᐅᔪᓂᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᓇᑎᓪᓗᑕ ᑎᑎᖅᑲᐅᔪᓂᑦ 
ᖃᓄᐃᓕᐅᕆᐊᖃᕐᓂᖏᓐᓄᑦ, ᐃᖅᑲᓇᐃᔭᖃᑎᖃᖅᓯᒪᕗᑦ ᐱᓕᕆᕕᐅᔪᒥᑦ ᐊᒻᒪᓗᑦᑕᐅᖅ, ᐊᖓᔪᖅᑳᖑᔪᑦ 
ᑲᒪᕙᑦᑐᓂᑦ ᓇᓕᓐᓄᑐᐃᓐᓇᖅ ᑎᒥᖁᑎᐅᔪᒥᑦ ᐅᕝᕙᓘᓐᓃᑦ ᑲᑐᔾᔨᔨᐅᔪᓂᑦ ᐊᑎᓕᐅᕆᒐᔭᖅᑯᑦ ᑎᑎᖅᑲᒥ. 
 
ᐱᔪᓐᓇᐅᑎᖓ ᑖᔅᓱᒧᖓ, ᐊᖏᖅᑕᐅᓯᒪᕗᖅ ᐊᖓᔪᖅᑲᐅᑎᐅᔪᓄᑦ ᐊᒻᒪᓗ ᐊᖏᖅᑕᐅᓯᒪᓪᓗᓂ ᐊᖓᔪᖅᑲᐅᑎᓄᑦ 
ᐱᔭᐅᓇᓱᖁᓪᓗᒋᑦ ᐊᑐᖅᑕᐅᔭᕆᐊᖃᕐᑐᑦ, ᑎᑎᕋᖅᓯᒪᔪᓂᑦ ᑎᑎᖅᑲᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪᓗ ᐊᕐᓇᖅ ᐊᖓᔪᖅᑳ. ᑎᑎᖅᑲᐅᔪᖅ ᓂᕆᐅᒋᔭᐅᔪᓂᑦ ᑎᑎᕋᖅᑕᐅᑉᐸᑦ 
ᒐᕙᒪᒃᑯᑦ ᑎᒥᖁᑎᖏᓐᓄᑦ ᐊᒻᒪᓗ ᑖᒃᑯᐊ ᑎᒥᖁᑎᐅᔪᓄᑦ ᓂᕆᐅᒋᔭᐅᔪᓂᑦ ᐱᔪᓐᓇᓂᖏᑉᐸᑕ, ᖃᓄᖅ ᑖᒃᑯᐊ 
ᓱᔭᐅᒋᐊᕋᔭᖅᑲᑦ ᒐᕙᒪᒃᑯᑦ ᑎᒥᖁᑎᖏᑦ ᐱᔪᓐᓇᖏᓐᓂᑯᒧᑦ ᓂᕆᐅᒋᔭᐅᔪᓂᑦ? ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᕐᓇᖅ ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᓪᓗᒍ ᑭᓱᒥ ᐱᔾᔪᑎᖃᕐᒪᖔᑕ, ᐊᒻᒪᓗ ᖃᓄᑎᒋ 
ᐱᓐᓂᖏᒻᒪᖔᑕ. ᖃᐅᔨᓇᖅᑯ, ᑖᒃᑯᐊ ᑎᒥᖁᑎᒋᔭᐅᔪᑦ ᐃᖅᑲᓇᐃᔮᖃᙱᑉᐸᑕ ᑐᔅᓯᕌᕆᔭᑦᑎᓐᓂ, 
ᑲᒪᒋᔭᐅᔭᕆᐊᖃᓕᕋᔭᖅᑯᑦ, ᐊᒻᒪᓗᑦᑕᐅᖅ, ᑕᒪᓐᓇ ᑭᓱᒥ ᐱᔾᔪᑎᖃᕐᒪᖔᖅ ᒪᓕᓪᓗᒍ ᐊᒻᒪᓗ ᑭᓱᒨᒻᒪᖔᖅ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᕗᖓᓕ ᑕᒪᓐᓇ ᐊᔾᔨᒌᙱᑦᑐᓂᑦ ᐱᒻᒪᕆᐅᔾᔪᑎᖃᕐᒪᖔᑕ ᒐᕙᒪᒃᑯᑦ 
ᑎᒥᖁᑎᖓᓂ. ᐊᖏᔪᖅᑳᖑᔪᑦ ᑎᒥᖁᑎᐅᔪᒥᑦ, ᐃᖅᑲᓇᐃᔮᕆᔭᕆᐊᖃᕐᑕᖏᓐᓂ ᐱᔪᓐᓇᓂᖏᑉᐸᑦ ᐅᕝᕙᓘᓐᓃᑦ 
ᓂᕆᐅᒋᔭᐅᔪᓂᑦ ᐱᓯᒪᓐᓂᖏᑉᐸᑦ, ᐃᖅᑲᓇᐃᔮᖏᓐᓂ ᐲᖅᑎᑕᐅᔪᓐᓇᕋᔭᖅᑳᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒻᒪᖅᓯᒪᒻᒪᕆᓐᓂᑲᑦ, ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃᑲᓐᓂᕈᒪᕙᕋ ᐊᖓᔪᖅᑳ. ᖃᓄᕐᓕ ᑕᒻᒪᖅᓯᒪᒻᒪᕆᒃᑲᔭᖅᑳ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᑉᐳᖅ ᑭᓱᒥ ᑕᒻᒪᖅᓯᒪᒻᒪᕆᔾᔪᑎᐅᒐᔭᖅᑐᒥᑦ, ᐊᒻᒪᓗ 
ᑕᒪᓐᓇ ᐃᓱᒪᒋᑐᐃᓐᓇᕋᑖᖅᑲᕋ, ᐃᒻᒪᖃ ᑕᒪᓐᓇ ᐃᓱᒪᒋᑐᐃᓐᓇᕋᑖᖅᑲᕋ ᖃᓄᐃᓕᐅᕈᑕᐅᒐᔭᕐᒪᖔᖅ 
ᑭᓱᑐᐃᓐᓇᕐᒥᑦ ᐅᕝᕙᓘᓐᓃᑦ ᖃᓄᐃᑦᑑᓂᖓᖃᐃ ᐱᑕᖃᙱᑦᑐᒥᑦ. 
 



ᐅᓪᓗᑐᐃᓐᓇᖅ, ᒫᑦᓯ 11, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1567

ᑕᐃᒪᓕ, ᑕᒪᓐᓇ ᑕᒻᒪᖅᓯᒪᔪᒻᒪᕆᐅᓂᖃᕋᔭᖅᑯ, ᐃᒻᒪᖃ ᐃᒪᐃᑦᑑᒐᔭᖅᑯ, ᐊᐅᓚᑦᑎᑎᐊᖏᓂᕐᒧᑦ ᐊᐅᓚᑕᐅᔪᓂᑦ. 
ᑕᐃᒪᐃᑦᑑᔪᓂᑦ ᐃᓱᒪᓇᖅᑯ ᖃᓄᐃᓕᐅᕈᑕᐅᒐᔭᖅᑐᓂᑦ, ᑭᓱᓪᓚᑦᑖᒧᑦ ᐱᔾᔪᑎᖃᕐᑐᒥᑦ. 
 
ᑕᐃᒪᓕ ᑭᐅᔾᔪᑎᒃᑲ ᓇᓗᓇᐃᔭᐃᓪᓚᕆᙱᓗᖓ ᐅᖃᐅᓯᕆᓂᐊᓕᖅᑲᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᐱᖅᑯᑎᒋᓗᐊᕋᑖᖅᑕᕋ ᐊᖓᔪᖅᑳᖑᔪᖅ ᐅᖃᐅᓯᕆᕋᑖᖅᑕᖓ 
ᑕᒻᒪᖅᔪᑎᒻᒪᕆᐅᒐᔭᖅᑐᓂᑦ. ᑕᕝᕙᓃᕋᑖᙱᒃᑲᓗᐊᕐᖓᑦ ᐊᐱᖅᑯᑎᒋᓂᐊᖅᑕᓐᓂ, ᑭᓯᐊᓂᓕ ᑕᒪᓐᓇ 
ᒪᑐᐃᖅᑎᕋᑖᕐᖓᒍ. 
 
ᖃᖓᒃᑯᑦ ᓴᖅᑭᑎᑦᑎᓂᐊᖅᑭᓯ ᖓᕙᒪᒃᑯᑦ ᓄᓇᕗᒻᒥ ᑎᑎᖅᑲᓂ ᓂᕆᐅᒋᔭᐅᔪᓂᑦ ᒪᓕᒐᓕᐅᕐᕕᑎᓐᓄᑦ 
ᐃᓱᒪᔅᓴᖅᓯᐅᕈᑎᒋᒍᓐᓇᑕᑦᑎᓐᓄᑦ ᐅᕝᕙᓘᓐᓃᑦ ᕿᒥᕐᕈᔭᐅᓂᐊᕐᓂᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒋᐊᓚᐅᖅᑲᒃᑲᑦ ᓴᓇᔭᐅᓯᒪᔪᑦ ᐃᑉᐸᔅᓴᖅ. ᑕᐃᒪᓕ 
ᑖᓐᓇ ᑕᖅᑭ ᓄᖑᓚᐅᖅᑎᓐᓇᒍ ᓴᖅᑮᑎᑦᑎᓂᐊᖅᑐᒋᕗᖓ ᑐᑭᓯᒋᐊᕈᑎᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐲᑕᓴᓐ. ᐱᔭᕇᖅᑐᖅ. ᑕᕝᕙᓃᑉᐳᒍᑦ (ᑐᓵᔨᒃᑯᑦ ᓄᖅᑲᖅᑯ) 
ᑮᓇᐅᔭᓕᕆᓂᖅ. ᓇᐃᓈᕐᓗᒍ. ᑐᑭᒧᐊᖅᑎᑦᑎᔩ. ᑲᑎᑦᑐᒋᑦ ᐊᐅᓚᑦᑎᓂᕐᒧᑦ ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ. 
$2,993,000, ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑎ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᕋᑖᖅᑐᓯ. ᒪᑉᐱᕐᓗᒍ C-6. ᑮᓇᐅᔭᓕᕆᔨᒃᑯᑦ ᓇᐃᓈᕐᓗᒍ. ᑮᓇᐅᔭᓂᑦ ᐊᐅᓚᑦᑎᔩᑦ. 
ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑎᑎᕋᖅᓯᒪᔪᓂᑦ ᐅᖅᑲᕐᓯᒪᕗᑦ ᐊᐅᓚᑦᑎᖃᑦᑕᓂᕐᒥᑦ ᑖᒃᓯᐅᔪᓂᑦ. 
ᑖᒃᓰᔭᙱᓂᖅᓴᐅᔾᔪᑎᓂᑦ ᓴᖅᑮᔪᖃᓚᐅᖅᓯᒪᕗᖅ 2002. ᖃᐅᔨᒍᒪᕗᖓᓕ ᐊᖓᔪᖅᑳᖑᔪᖅ ᐅᖃᐅᔾᔨᔪᓐᓇᕐᒪᖔᖅ 
ᐅᕙᑦᑎᓐᓂ ᑖᒃᑯᐊ ᑖᒃᓰᔭᙱᓂᖅᓴᐅᔾᔪᑎᐅᔪᑦ ᐃᑲᔫᑎᖃᓕᕐᒪᖔᑕ ᓄᓇᕗᒻᒥᐅᓄᑦ, ᐅᕝᕙᓘᓐᓃᑦ ᐊᑦᑐᐃᓂᖏᑦ 
ᖃᓄᐃᑦᑑᒻᒪᖔᑕ ᑖᔅᓱᒥᖓ ᑖᒃᓯᔭᙱᓂᖅᓴᐅᔾᔪᑎᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒋᐊᕈᑎᐅᔪᖅ ᐱᓯᒪᔭᓐᓂ ᐊᒥᓲᓂᖅᓴᐃᑦ 
ᓇᒻᒥᓂᐅᔪᑦ ᐱᔭᕇᖅᓯᓂᖅᓴᐅᕙᓕᖅᑯᑦ ᑎᑎᕋᖅᑕᐅᕙᑦᑐᓂᑦ ᑖᒃᓯᓄᑦ ᓄᓇᕗᒻᒥ ᐱᔾᔪᑎᖃᕐᑐᑎᑦ 
ᑖᒃᓰᔭᙱᓂᖅᓴᐅᔾᔪᑎᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓕᕆᕕᐅᔪᖅ ᑮᓇᐅᔭᓕᕆᔨᒃᑯᑦ ᐋᖅᑮᓯᒪᕚ ᐊᑐᖅᑕᐅᓂᐊᖅᑐᒥᑦ 
ᐊᑦᑐᐃᓂᖃᕐᑐᒧᑦ ᑖᒃᓰᔭᙱᓂᖅᓴᐅᔾᔪᑎᐅᔪᓂᑦ ᐅᓂᒃᑳᓕᐊᖑᔾᔪᑎᐅᔪᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖓᕙᕆᐊᖅᑕᐅᓯᒪᕗᖅ ᓴᓂᕐᕙᖅᑕᐅᓂᖓ ᐊᕐᕌᒎᓐᓄᒃ 
ᒪᕐᕉᓐᓄᒃ. ᑕᐃᒪᓕ, ᑕᒪᓐᓇ ᓴᖅᑭᐸᓪᓕᐊᓕᑕᐃᓐᓇᖅᑯ, ᑖᒃᓰᔭᙱᓂᖅᓴᐅᔪᑎᐅᔪᖅ 2002. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒃᐱᖅᑐᒐᕐᒥ C-14 ᐱᓕᕆᕕᐅᔪᒥᑦ ᓇᒻᒥᓂᖃᕐᓂᕐᒧᑦ ᐸᕐᓇᐅᑎᐅᔪᓂᑦ, 
ᑎᑎᖅᓯᒪᕗᑦ ᓄᑖᖑᔪᓄᑦ ᐊᖏᔪᓄᑦ ᐸᕐᓇᐅᑎᖃᕐᓂᕐᒥᑦ ᐱᒋᐊᖅᑎᑕᐅᓪᓗᑎᑦ ᑮᓇᐅᔭᓂᑦ ᐊᐅᓚᑦᑎᔨᓄᑦ 
ᑲᑎᒪᔨᖏᑦ ᐃᓱᒪᔅᓴᖅᓯᐅᕈᑎᖃᕐᓂᕐᒧᑦ. 
 
ᐊᖓᔪᖅᑳᖑᔪᑦ ᐅᖃᕈᓐᓇᖅᑳ ᑭᓱᓪᓚᑦᑖᓂᑦ ᐊᓯᔾᔩᓂᐅᔪᑦ ᒐᕙᒪᒃᑯᑦ ᓄᓇᕗᒻᒥ ᒫᓐᓇᐅᔪᖅ ᐸᕐᓇᐅᑎᐅᔪᓂᑦ 
ᐊᑐᖅᑕᐅᕙᑦᑐᖅ ᐱᔭᐅᔪᒪᓂᕐᒥᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖏᔪᓄᑦ ᐸᕐᓇᐅᑎᐅᔪᑦ ᓱᓕ ᐃᖅᑲᓇᐃᔮᕆᔭᐅᕗᖅ, 
ᑭᓯᐊᓂᓕ ᐊᑕᐅᓯᖅ ᐊᓯᔾᔨᖅᑕᐅᓂᐊᕐᑐᒥᑦ ᑲᒪᒋᔭᐅᔪᑦ ᐊᐱᖅᓱᕈᑕᐅᒃᑲᓐᓂᕆᐊᖃᕐᖓᑦ ᐊᒻᒪᓗ ᓄᓇᓕᓐᓂ, 
ᑭᓯᐊᓂᓕ ᑕᒪᓐᓇ ᐸᕐᓇᐅᑎᐅᔪᖅ ᐊᑐᖅᑕᐅᕙᑦᑐᖅ ᐱᔭᕇᖅᑕᐅᓯᒪᙱᓚᖅ, ᐊᒻᒪᓗ ᑕᑯᓐᓇᕋᓱᑉᐳᒍᑦ 
ᖃᐅᔨᒋᐊᕐᓂᕐᒥᑦ ᖃᖓᑐᐃᓐᓇᕐᒥ, ᐅᖃᖃᑎᒋᓂᐊᖅᑲᒃᑲ ᒪᓕᒐᓕᐅᖅᑎᐅᔪᑦ ᑕᒪᔅᓱᒪ ᒥᓵᓄᑦ. 
 
ᑕᐃᒪᓂ ᑭᓱᓪᓚᑦᑖᓂᑦ ᐱᑕᖃᙱᓚᖅ ᓴᖅᑭᑕᐅᓯᒪᔪᓂᑦ ᐱᖁᓕᖁᔭᐅᔪᓂᑦ ᐊᓯᔾᔨᖅᑕᐅᓂᕐᒧ; ᐃᖅᑲᓇᐃᔮᖃᖅᑯᑦ 
ᓄᓇᓕᓐᓂ ᒐᕙᒪᓕᕆᔨᒃᑯᑦ ᐊᒻᒪᓗ ᐱᔨᑦᑎᕋᖅᑐᓕᕆᔨᒃᑯᑦ ᐱᓇᓱᐊᕐᑐᑎᑦ ᐱᐅᓯᕚᓪᓕᑎᑦᑎᓂᕐᒥᑦ ᓈᒻᒪᓈᖅᑐᓂᑦ 
ᐸᕐᓇᐅᑎᐅᔪᓐᓇᖅᑐᓂᑦ ᓱᕐᓗ ᕼᐋᒻᒪᓚᒃᑯᓐᓄᑦ ᓴᖅᑭᑕᐅᓯᒪᔪᖅ. 
 
ᑕᒪᓐᓇ ᑲᒪᒋᔭᐅᕙᓪᓕᐊᒻᒪᑦ ᓱᓕ, ᐊᑎᓕᐅᖅᑕᐅᓯᒪᒐᓂᓗ ᒫᓐᓇᒧᑦ ᑎᑭᑦᑐᒍ, ᐊᓯᔾᔨᕈᑕᐅᓯᒪᓪᓚᕆᑦᑐᓂᒃ 
ᐅᖃᐅᓯᖃᕈᓐᓇᔾᔮᙱᑦᑐᖓ ᑕᒪᒃᑯᐊ ᐱᕙᓪᓕᐊᑎᑕᐅᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᕋ ᒥᓂᔅᑕᐅᔪᖅ ᑖᔅᓱᒧᖓ. ᒥᓂᔅᑕᐅᔪᖅ ᓇᓗᓇᐃᖅᓯᑦᑎᐊᕈᓐᓇᖅᐸ 
ᖃᖓᒃᑯᑦ ᐊᓯᔾᔨᖅᑕᐅᔪᖃᓛᕐᒪᖔᖅ. ᖃᖓᒃᑯᑦ ᖃᐅᔨᒋᐊᕐᕖᑦ ᐱᒋᐊᓛᕐᒪᖔᑕ Hᐊᒻᒪᓚᒃᑯᓐᓂᒃ ᐊᒻᒪᓗ 
ᒪᓕᒐᓕᐅᖅᑎᑐᐃᓐᓇᕐᓂᒃ, ᖃᖓ ᓂᕆᐅᒍᓐᓇᖅᓯᓛᖅᐱᑕ ᐅᖃᐅᓯᒃᓴᖃᕈᓐᓇᖅᓯᒐᔭᕐᒪᖔᑦᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐊᐅᔭᐅᓕᖅᐸᑦ ᑕᒫᓂᐸᓗᒃ ᐅᑭᐊᒃᓵᕐᓗᑭᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑉᐸᒃᓴᖅ ᒪᑐᐃᕈᑎᓂᒃ ᐅᖃᐅᓯᖃᖅᑎᓪᓗᑕ, ᐅᖃᐅᓯᖃᓚᐅᕋᑦᑕ 
ᐊᒥᓱᕈᖅᐸᓪᓕᐊᓂᖏᓐᓂ ᐱᔨᑦᑎᕋᕐᓂᕐᒧᑦ ᐃᓄᓐᓂᒃ. ᐅᖓᑖᓃᒻᒪᑦ 3000-ᓂᒃ, ᐸᐃᑉᐹᓐᓂᒃ ᓵᓐᓃᑦᑐᖃᕐᒪᑦ. 
 
ᐅᖓᑖᓃᒻᒪᑕ 300-ᖑᔪᑦ ᐱᔨᑦᑎᕋᕈᑎᐅᔪᑦ ᐃᓄᓐᓂᒃ ᒫᓐᓇ, ᓄᓇᕗᑦ ᒐᕙᒪᒃᑯᖏᑦ ᐱᔨᑦᑎᕐᓂᖏᑦ ᐃᓄᓐᓂᒃ. 
ᖃᐅᔨᔪᒪᒐᒪ ᒥᓂᔅᑕᐅᔪᖅ ᐅᖃᐅᓯᖃᕈᓐᓇᕐᒪᖔᖅ ᖃᓄᖅ ᐃᓱᒪᖃᑦᑕᕐᒪᖔᖅ ᐊᒥᓱᕈᖅᐸᓪᓕᐊᓂᖏᓐᓂᒃ 
ᐱᔨᑦᑎᕋᕐᓂᐅᔪᑦ ᐱᔨᑦᑎᕋᖅᑕᐅᓂᖏᓐᓂᒃ ᐃᓄᐃᑦ ᐊᒻᒪᓗ ᖃᓄᖅ ᑕᒪᓐᓇ ᐊᑦᑐᐃᓂᖃᕐᒪᖔᖅ 
ᒪᑭᒪᔾᔪᑎᒋᓛᖅᑕᑦᑎᓐᓂᒃ ᓯᕗᓂᒃᓴᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᒪᑐᐃᕈᑎᒋᓚᐅᖅᑕᖏᑦ ᐲᑕᓴᓐ ᐃᑉᐳᒃᓴᖅ, 
ᖃᐅᔨᓯᒪᓂᕋᓚᐅᕐᒪᑦ 1999-ᒥᓂᒃ, ᐊᒥᓱᕈᕆᐊᖅᓯᒪᓗᐊᕐᒪᑕ ᐃᓄᓐᓂᒃ ᐱᔨᑦᑎᕋᕐᓂᐅᔪᒥᒃ. 
 
ᓄᓇᕗᑖᓚᐅᖅᑎᓪᓗᑕᖃᐃ, ᐊᒻᒪᓗ ᐋᖅᑭᒃᑕᐅᓯᒪᓂᕆᔭᖓᓄᑦ ᐊᖓᔪᖅᑳᖃᕐᕕᑉ ᐊᐅᓚᓂᖏᑦ ᓄᓇᕘᒥ, 
ᐱᓗᐊᖅᑐᒥᒃ ᐃᖃᓗᓐᓂ ᓂᕆᐅᓐᓂᖃᖅᓯᒪᒻᒪᑕ ᐃᓄᓐᓂᒃ ᐱᔨᑦᑎᕋᕐᓂᐅᔪᑦ ᓄᓇᕘᒥ ᐊᖏᓪᓕᕙᓪᓕᐊᓂᐊᕐᒪᖔᖅ. 
 
ᑕᒪᒃᑯᐊ ᐃᖅᑲᓇᐃᔮᕆᔭᑦ ᐱᔨᑦᑎᕋᕈᑎᐅᔪᑦ, ᔭᓗᓇᐃᑉ-ᒦᑉᐸᓚᐅᖅᓯᒪᔫᒐᓗᐊᑦ, ᑕᐃᒪᐃᒻᒪᑦ 1999-ᖑᓕᖅᑎᓪᓗᒍ 
ᐱᔨᑦᑎᕋᖅᑎᐅᔪᑦ ᐃᓄᓐᓂᒃ ᐱᒋᐊᕐᓂᖃᓚᐅᖅᓯᒪᕗᑦ 10-ᖑᓪᓗᑎᑦ ᓄᓇᕗᑦ ᒐᕙᒪᒃᓴᖓᓄᑦ ᐸᕐᓇᐃᔨᒃᑯᓐᓂᒃ, 
ᑕᐃᒪᐃᒻᒪᑦ ᑕᒪᓐᓇ ᐊᓯᔾᔨᖅᐸᓪᓕᐊᓂᕆᕙᐅᒃ ᐊᒥᓱᕈᖅᐸᓪᓕᐊᓪᓗᑎᒃ ᓄᓇᕘᒥ. 
 
ᐊᒥᓱᕈᕆᐊᖅᓯᒪᓕᕐᓂᒃ ᐃᓄᐃᑦ ᐊᒥᓲᓂᖏᑦ, ᓲᕐᓗᒃ ᐃᓕᓴᐃᔩᑦ, ᐃᓕᓐᓂᐊᖅᑏᑦ ᐃᓕᓴᕕᒻᒥ, 
ᐊᒥᓱᕈᕆᐊᖅᓯᒪᔪᒻᒪᕆᐅᒻᒪᑕ ᐃᖅᑲᓇᐃᔭᖅᑎᐅᔪᓂᒃ, ᐊᓪᓚᑦᑏᑦ ᐃᒃᓯᕙᐅᑕᖅ ᐱᓗᐊᖅᑐᒥᒃ, ᐊᓪᓚᑦᑎᓄᑦ 
ᐃᖅᑲᓇᐃᔮᕆᔭᐅᕙᓚᐅᖅᓯᒪᒻᒪᑕ ᔭᓗᓇᐃᑉ-ᒥ ᐅᐊᑦᑎᐊᕈ. 
 
ᐅᖃᐅᓯᕆᓗᒍᓕ ᐊᑦᑐᖅᑕᐅᓂᖓᓄ ᑮᓇᐅᔭᓕᕆᓂᕐᒧᑦ ᐱᕙᓪᓕᐊᓂᐅᔪᑦ ᐊᖏᓪᓕᒋᐊᖅᓯᒪᓂᖏᑦ, ᑕᒪᓐᓇ 
ᓲᖃᐃᒻᒪᑦ ᖃᐅᔨᓴᐃᓐᓇᕆᐊᖃᖅᐸᑉᐸᕗᑦ ᐱᓕᕆᕝᕕᐅᔫᑉ ᖃᓄᐃᓕᐅᕐᓂᖏᑦ. ᐊᑐᓂ ᐱᓕᕆᕝᕕᐅᔪᑦ 
ᖃᓄᐃᓕᐅᕋᓱᐊᕐᓂᖃᕐᒪᑕ ᐱᓕᕆᐊᕆᔭᕆᐊᖃᖅᑐᓂᐅᓪᓗ, ᐊᒻᒪᓗ ᐊᐅᓚᓗᓂᒋᑦ ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᖏᑦ 
ᐊᒻᒪᓗ ᐃᖅᑲᓇᐃᔭᖅᑎᖏᑦ ᐊᒻᒪᓗ ᐊᐅᓚᔾᔪᑎᖏᑦ ᐊᒻᒪᓗ ᐋᖅᑭᐅᒪᐃᓐᓇᕈᑎᖏᓐᓂᒃ, ᑕᒪᒃᑯᐊ 
ᖃᐅᔨᓴᐃᓐᓇᕆᐊᖃᖅᐸᒃᑲᑦᑎᒍ ᖃᐅᑕᒫᑦ, ᑕᒪᓐᓇ ᐊᖏᓪᓕᕙᓪᓕᐊᓂᖓᑦ. 
 
ᐃᓚᖓᓪᓗ ᐱᓕᕆᐊᕆᔭᕗᑦ ᑮᓇᐅᔭᓕᕆᔨᒃᑯᓐᓂᒃ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᑦ ᕿᒥᕐᕈᒍᒪᓪᓗᑕ 
ᐊᐅᓚᓂᕆᒐᔭᖅᑕᖓᓂᒃ ᐃᖅᑲᓇᐃᔮᒃᓴᖅᑖᖅᑎᑦᑎᓇᓱᐊᕐᓗᑕ ᒐᕙᒪᒃᑯᓐᓂᒃ, ᖃᓄᖅ ᑕᒪᓐᓇ ᐊᐅᓚᓂᐅᔪᖅ 
ᑲᒪᒋᔭᐅᓲᖑᒻᒪᑕᖔᕐᒥᒃ ᐃᖅᑲᓇᐃᔮᖅᑖᖅᑎᑦᑎᓇᓱᐊᕐᓂᐅᔪᖅ. ᑖᓐᓇ ᓄᑖᖅ ᐊᐅᓚᓂᐅᔪᖅ ᐋᖅᑭᒃᓱᖅᑕᕗᑦ ᖦᑉᕗ-
ᖑᓂᕋᖅᑕᐅᔪᖅ ᓴᖅᑭᖅᑎᑕᐅᓛᕆᓪᓗᓂ. ᖃᐅᔨᓴᕈᓐᓇᓛᖅᑐᓂ ᐱᐅᓂᖅᓴᒃᑯᑦ ᐃᖅᑲᓇᐃᔭᖅᑎᓂᒃ ᖃᑦᑎᐅᒻᒪᖔᖅ. 
ᑮᓇᐅᔭᑦ ᐋᖅᑭᒃᑕᐅᓯᒪᔪᓂᒃ ᐃᖅᑲᓇᐃᔮᓄᑦ ᐊᒻᒪᓗ ᐊᐅᓚᓂᖏᓐᓄᑦ ᐊᑭᓕᐅᑎᐅᕙᑦᑐᓄᑦ ᐊᖏᖅᑕᐅᓯᒪᔪᓄᑦ 
ᐃᖅᑲᓇᐃᔮᒃᓴᓄᑦ. ᑕᐃᒪᐃᒻᒪᑦ, ᐊᐅᓚᑕᐅᔪᑦ ᑲᒪᒋᔭᐅᔭᕆᐊᖃᖅᑐᑦ ᐃᖅᑲᓇᐃᔮᕆᔭᐅᕗᑦ ᒫᓐᓇ 
ᖃᐅᔨᓴᖅᑕᐅᑦᑎᐊᕈᓐᓇᖁᓪᓗᒋᑦ ᐱᔨᑦᑎᕐᓂᐅᔪᑦ ᐃᓄᓐᓂᒃ ᐊᖏᓪᓕᕙᓪᓕᐊᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. , 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᖅ ᒥᓂᔅᑕ. ᐲᑕᓴᓐ. 
 



ᐅᓪᓗᑐᐃᓐᓇᖅ, ᒫᑦᓯ 11, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᐊᕐᓇᖅ ᒥᓂᔅᑕ. ᐃᓱᒪᖃᕋᒪᓕ ᐅᐊᑦᑎᐊᕈ ᓄᓇᑦᓯᐊᑉ 
ᒐᕙᒪᖓᐅᓚᐅᖅᓯᒪᔪᒥᒃ, 1999 ᓯᕗᓂᐊᒍᑦ. 
 
ᒐᕙᒪᐅᔪᖅ ᐊᖏᓪᓕᖅᓯᒪᔪᒻᒪᕆᐅᒻᒪᑕ, ᐊᒻᒪᓗ ᐊᕐᕌᒍᑦ ᐱᖓᓱᑦ ᑎᓴᒪᓪᓘᓐᓃᑦ ᐊᓂᒍᕋᐃᒻᒪᑕ 
ᐊᑐᕋᓱᐊᖅᑐᕐᔫᔮᖅᐸᒃᑲᑦᑕ ᑕᒪᒃᑯᓂᖓ ᐱᔾᔪᑎᒃᓴᑦᑎᓐᓂᒃ. ᑕᐃᒪᓕ, ᐃᒪᐃᑦᑐᒥᓂᐅᖔᓕᖅᑐᑎᒃ, 
ᐋᖅᑭᒃᓱᐃᒋᐊᒃᑲᓐᓂᖅᑐᑎᒃ ᐱᓕᕆᐊᕆᔭᐅᔪᓂᒃ ᐅᕝᕙᓘᓐᓃᑦ ᖃᑦᑏᓐᓇᕈᕆᐊᖅᑎᑦᑎᓚᐅᑐᑦ ᐊᒻᒪᓗ ᐃᓄᓐᓂᒃ 
ᐃᖅᑲᓇᐃᔭᖅᑐᓂᒃ ᖃᑦᑏᓐᓇᕈᕆᐊᖅᑎᑦᑎᓪᓗᑎᒃ. ᐃᓄᐃᑦ ᐃᖅᑲᓇᐃᔮᖃᕈᓐᓃᖅᑐᑎᑦ, ᐱᓕᕆᐊᖑᔪᑦ 
ᐱᔨᑦᑎᕐᓂᐅᔪᓪᓗ ᓇᑲᑎᑕᐅᓪᓗᑎᒃ, ᑮᓇᐅᔭᑦ ᐊᑭᑐᔫᑎᓄᑦ ᐊᑐᖅᑐᒃᓴᑦ ᓇᑲᑎᖅᑕᐅᒋᐊᖅᑐᑎᒃ, ᐃᖅᑲᓇᐃᔭᖅᑏᑦ 
ᐃᑲᔫᓯᐊᕆᕙᑦᑕᖏᓐᓂᒃ ᖃᑦᑏᓐᓇᕈᕆᐊᖅᑎᑦᑎᓪᓗᑎᒃ. ᓄᓇᑦᓯᐊᕐᒥᐅᑕᓂᒃ ᐋᓐᓂᖅᓯᓂᖃᖅᑐᒻᒪᕆᐅᔪᒻᒪᑦ. 
ᓄᓇᑦᓯᐊᕐᒥᐅᑕᐅᖃᑕᐅᓚᐅᖅᓯᒪᓪᓗᑕ ᑕᐃᔅᓱᒪᓂ. ᖃᐅᔨᒪᔪᖓ ᒪᑭᒪᔾᔪᑎᒃᓴᐅᔪᑦ ᑮᓇᐅᔭᑎᒍᑦ ᑕᑎᖃᓪᓚᕆᒻᒪᑕ 
ᒐᕙᒪᒃᑯᓐᓂᒃ, ᑕᒪᐃᓐᓂ ᖁᕝᕙᓯᓐᓂᓕᒫᖏᓐᓂᒃ ᒐᕙᒪᒃᑯᓐᓂᒃ, ᓄᓇᓕᓐᓂ ᒐᕙᒪᒃᑯᓐᓂᒃ, ᑲᓇᑕᒥ ᐊᕕᑦᑐᖅᓯᒪᔪᑦ 
ᒐᕙᒪᒃᑯᖏᓐᓂᒃ ᐊᒻᒪᓗ ᒐᕙᒪᑐᖃᒃᑯᓐᓂᒃ. ᖃᑦᑏᓐᓇᑯᓘᒻᒪᑕ ᓇᒻᒥᓂᕆᔭᐅᔪᑦ, ᐋᖅᑮᒋᐊᖅᓯᓐᓂᕈᑦᑕ 
ᐊᑦᑐᐃᓂᖃᑲᒻᒪᑦᑎᑦᑎᓪᓚᕆᒃᑲᔭᕐᒪᑦ ᓄᓇᓕᑦᑎᓐᓄᑦ. 
 
ᑕᒪᒃᑯᓂᖓ ᖃᐅᔨᒪᔮᖃᕆᐊᖃᓪᓚᕆᒃᑲᑦᑕ. ᐅᖃᐅᓯᖃᖅᑎᓪᓗᑕ ᐊᒥᓱᕈᖅᐸᓪᓕᐊᓂᖏᓐᓂᒃ ᐃᓄᓐᓄᑦ 
ᐱᔨᑎᕋᕈᑎᐅᔪᓂᒃ, ᑎᑭᐸᓗᒻᒪᑕ ᐊᑭᖏᑦ $1 ᐱᓕᐊᓄᑦ ᑮᓇᐅᔭᑦ ᐋᖅᑭᒃᑕᐅᓯᒪᔪᓂᒃ. ᑲᑎᒪᔨᕋᓛᖑᖃᑕᐅᔪᓄᑦ 
ᐊᖏᖃᑎᒋᔭᐅᓪᓚᕆᑦᑐᖓ. ᐊᒥᓱᕈᖅᐸᓪᓕᐊᒋᐊᖃᖅᑐᒋᙱᓐᓇᒃᑭᑦ ᑕᐅᕗᖓᓕᒫᖅ, ᑭᓯᐊᓂᓕ 
ᐊᑭᑭᓪᓕᒋᐊᖅᑎᑦᑎᒍᑦᑕ ᐱᕈᒃᑲᓐᓂᕈᓐᓇᕋᔭᖅᑐᒃᓴᐅᕗᖅ. 
 
ᑕᑯᒑᖓᑦᑕ ᐊᒥᓱᕈᕆᐊᖅᓯᒪᔪᓂᒃ 233 ᐃᖅᑲᓇᐃᔮᒃᓴᓂᒃ ᐊᐅᓚᑦᑎᔨᑉ ᑐᖏᓕᖏᓐᓂᒃ ᐃᖅᑲᓇᐃᔮᓕᓐᓂᒃ, 
ᐅᖃᐅᓯᕆᓚᐅᖅᑕᕋ ᐃᑉᐸᒃᓴᖅ, ᖃᐅᔨᒪᙱᑦᑐᒍᑦ ᑕᒪᓐᓇ ᐊᖏᓪᓕᕚᓪᓕᕐᓂᖓᑦ ᐱᓕᕆᐊᓄᑦ ᐊᑑᑎᖃᕐᒪᖔᖅ 
ᐊᒻᒪᓗ ᐱᔨᑦᑎᕋᕈᑎᐅᔪᓄᑦ. ᑕᒪᒃᑯᐊ ᐱᔾᔪᑕᐅᕙᑦᑑᒻᒪᑕ. ᖃᐅᔨᔪᒪᑐᐃᓐᓇᖅᑐᖓ ᒥᓂᔅᑕᐅᔪᖅ 
ᐅᖃᐅᓯᖃᕈᓐᓇᕐᒪᖔᖅ ᐅᖃᖃᑎᒋᓲᕆᒻᒪᖔᕐᒥᒋᑦ ᐃᖅᑲᓇᐃᔭᖅᑎᖁᑎᖏᑦ ᑕᒪᓐᓇ ᕿᒥᕐᕈᔭᐅᑦᑎᐊᕈᓐᓇᕐᒪᖔᖅ 
ᐱᓕᕆᕝᕕᖓᑕ ᐊᖏᓪᓕᕙᓪᓕᐊᓂᖓᓂᒃ, ᐊᐅᓚᓂᖃᑦᑎᐊᕈᓐᓇᖅᑎᑦᑎᔪᑦ 
ᐃᖅᑲᓇᐃᔮᖅᑖᖅᑎᑦᑎᒃᑲᓐᓂᙱᖔᕐᓗᑎᒃ ᐊᑑᑎᖃᕋᔭᙱᑦᑐᓂᒃ ᐱᔨᑦᑎᕋᕐᓗᓂ ᐃᓄᓐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᕙᕋ ᒪᓕᒐᓕᐅᖅᑎᐅᖃᑕᐅᔪᖅ 
ᐅᖃᐅᓯᕆᕋᑖᖅᑕᒥᓂᒃ ᐊᒻᒪᓗ ᖃᐅᔨᓴᕐᓂᑯᒥᓂᖏᓐᓂᒃ, ᐄ’, ᖃᐅᔨᓴᖃᑦᑕᕆᐊᖃᕋᑦᑎᒍᑦ ᑮᓇᐅᔭᑦ 
ᐊᑭᓕᐅᑕᐅᕙᓪᓕᐊᔪᑦ ᐃᖅᑲᓇᐃᔮᕆᔭᐅᔪᓄᑦ. 
 
ᐱᙳᕐᒪ ᓄᓇᕗᑦ, 1999-2000-ᒥ, ᓂᕆᐅᓐᓂᖃᓚᐅᖅᓯᒪᒻᒪᑕ ᐊᐅᓚᑦᑎᔨᐅᔪᑦ ᐊᒥᓱᕈᒃᑲᓐᓂᕐᓂᐊᕐᓗᑎᑦ ᓄᓇᕘᒥ, 
ᑭᓯᐊᓂᓕ ᖃᓄᑎᒋ ᐊᒥᓱᕈᒃᑲᓐᓂᕋᔭᕐᒪᖔᑕ, ᖃᐅᔨᒪᓇᓱᒃᑎᐊᕆᐊᖃᓪᓚᕆᑦᑕᕗᑦ. ᑮᓇᐅᔭᖅᑐᕈᑎᒃᓴᐅᔪᓂᒃ 
ᐅᖃᐅᓯᖃᖅᑎᓪᓗᖓ, ᓇᓗᓇᐃᔭᐃᓚᐅᕋᒪ ᑕᒪᐃᓐᓂ ᐱᔾᔪᑎᐅᔪᓂᒃ ᐊᐅᓚᑎᑦᑎᑦᑎᐊᕐᓂᕐᒧᑦ ᐊᑐᖅᑐᒃᓴᓂᒃ 
ᐊᑐᑦᑎᐊᕋᓱᐊᕐᓗᑎᒍ ᑕᒪᒃᑯᐊ ᐊᒻᒪᓗ ᐅᖃᐅᓯᕆᓪᓗᒋᑦ ᐋᖅᑭᒃᑕᐅᓯᒪᔪᓂᒃ ᑮᓇᐅᔭᓂᒃ ᐱᔾᔪᑕᐅᓕᕈᓐᓇᕐᓂᖏᓐᓄᑦ, 
ᑕᐃᒪᓐᓇᑎᒋᐊᓗᒃ ᐊᕐᕌᒎᓕᖅᑐᓂᒃ ᑮᓇᐅᔭᓂᒃ ᐊᑐᐃᓐᓇᖃᑦᑕᕐᓂᕈᑦᑕ. 
 
ᑕᐃᒪᐃᓕᐅᕐᓗᑕ ᑲᔪᓯᒋᐊᖃᔾᔮᕈᓐᓃᖅᑐᒍᑦ ᐱᓕᕆᐊᓂᒃ ᓇᑲᑎᕆᔾᔮᙱᒃᑯᑦᑕ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ 
ᑮᓇᐅᔾᔭᒃᓵᓂᒃ ᓇᓕᐊᓐᓂᓗᑭᐊᖅ ᑎᑭᓐᓇᓱᐊᕐᓗᒋᑦ ᐋᖅᑭᒃᓯᒪᔭᕗᑦ ᑎᑭᒍᒪᔭᕗᑦ. ᑕᐃᒫᒃ, ᑕᒪᓐᓇ ᐊᐅᔭᐅᓂᐊᖅᑐᖅ 
ᖃᓄᐃᓕᐅᖅᑕᐅᓂᐊᖅᑑᑉ ᖃᐅᔨᒋᐊᕐᕕᖃᕆᐊᖃᓛᖅᑐᖓ ᐃᖅᑲᓇᐃᔭᖅᑎᐅᖃᑎᖏᓐᓂᒃ ᓯᕗᓪᓕᐅᔾᔭᐅᖄᕆᐊᓖᑦ 
ᐃᓗᐊᓃᑦᑐᑦ ᐱᓇᓱᐊᖅᑕᕗᑦ ᑎᑎᕋᖅᑕᐅᓯᒪᔪᓂᒃ, ᑲᑎᖅᓱᖅᑕᐅᑎᓪᓗᒍ ᐅᖃᐅᓯᑦᑎᓐᓂᒃ 
ᑐᓂᓯᔪᐃᓐᓇᐅᓚᐅᖅᓯᒪᓪᓗᑕ ᐊᒻᒪᓗ ᑕᒪᒃᑯᐊ ᐊᑐᖅᑐᒃᓴᑦ ᐃᓕᐅᖅᑲᕐᓗᒋᑦ ᓯᕗᓪᓕᐅᑎᑕᐅᔭᕆᐊᓖᑦ ᒪᓕᓪᓗᒋᑦ. 
 
ᑕᒪᒃᑯᓂᖓ ᐊᒥᓱᓂᒃ ᖃᓄᐃᓕᐅᕋᓱᐊᖅᑕᑎᓐᓂᒃ ᐱᔪᓐᓇᔾᔮᐅᙱᓐᓇᑦᑕ ᑮᓇᐅᔭᖁᑎᕗᑦ ᐊᑐᑦᑎᐊᙱᒃᑯᑦᑎᒍ. 
ᐊᖏᖃᑎᒋᕙᕋ ᒪᓕᒐᓕᐅᖅᑎᐅᖃᑕᐅᔪᖅ. ᑕᐃᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᕙᕋ ᒥᓂᔅᑕᐅᔪᖅ ᐊᖏᖃᑎᒋᔪᓐᓇᕋᑖᕐᒪᒋᑦ ᐅᖃᐅᓯᕆᕋᑖᖅᑕᒃᑲ. 
ᑕᒪᓐᓇ ᓱᓕᔪᕐᓇᓕᖅᑎᑦᑎᓂᖃᖅᐳᖅ, ᒥᓂᔅᑕᖃᕋᑦᑕ ᑐᑭᓯᐅᒪᔪᒥᒃ ᑐᐊᕕᕐᓇᖅᑐᒨᕐᓂᐅᔭᕋᓕᕐᓐᓂᑦᑎᓐᓂᒃ 
ᐊᒥᓱᕈᖅᐸᓪᓕᐊᑎᑦᑎᓂᖃᕈᑦᑕ ᐃᓄᓐᓄᑦ ᐱᔨᑦᑎᕋᕈᑎᐅᔪᓂᒃ.  
 
ᐃᒃᓯᕙᐅᑕᖅ, ᐃᓄᐃᑦ ᐃᖅᑲᓇᐃᔮᖅᑖᖅᑎᑕᐅᓂᖏᓐᓄᑦ ᐅᓂᒃᑳᓕᐊᕐᒥ ᕿᒥᕐᕈᒐᒪ ᐅᓂᒃᑳᓕᐊᕆᔭᐅᔪᓪᓗᓂ ᓯᑏᕝᕙ 30-
ᐅᑎᓪᓗᒍ. ᑲᑎᑦᑐᒋᑦ ᐃᖅᑲᓇᐃᔭᖅᑏᑦ ᐱᓕᕆᕝᕕᓕᒫᒥ 3,198-ᖑᕗᑦ, ᑭᓯᐊᓂᓕ ᐃᖅᑲᓇᐃᔮᕆᔭᐅᙱᑦᑐᑦ ᓱᓕ 559-
ᖑᕗᑦ. ᑕᒪᓐᓇ ᑲᑎᒪᔨᕋᓛᓂᒃ ᐃᓱᒫᓗᒋᔭᐅᒻᒪᑦ ᑕᒪᒃᑯᐊ ᐃᖅᑲᓇᐃᔮᒃᓴᑦ ᑮᓇᐅᔭᑎᒍᑦ ᐋᖅᑭᒃᑕᐅᓯᒪᔪᔪᑦ ᐊᕐᕌᒍᒥ ᐊᒻᒪᓗ 
ᖃᐅᔨᓴᕐᓗᒋᑦ ᓄᓇᕗᑦ ᒐᕙᒪᒃᑯᖏᓐᓂᒃ ᑕᓪᓕᒪᓕᒫᑦ ᐃᖅᑲᓇᐃᔮᒃᓴᑦ ᓈᓴᖅᑕᐅᖃᑦᑕᕐᓗᑎᑦ ᐊᑕᐅᓯᕐᒥᒃ ᐃᖅᑲᓇᐃᔮᒃᓴᖅ 
ᐃᖅᑲᓇᐃᔮᕆᔭᐅᙱᓚᖅ ᓱᓕ. 
 
ᖃᐅᔨᒪᔪᐃᓐᓇᐅᒐᑦᑕ, ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᑮᓇᐅᔾᔭᒃᓵᖑᔪᒥᓂᐅᒐᓗᐊᑦ ᐊᑐᕈᓐᓇᓲᖑᒻᒪᑕ ᐊᑭᓕᒃᓴᖏᓐᓄᑦ 
ᐊᑭᓕᐅᑎᖃᓗᐊᖅᑐᒥᓂᐅᒐᐃᒻᒪᑕ. ᑕᒪᓐᓇ ᐅᖃᐅᓯᕆᖅᑲᐅᔭᕋ ᒪᑐᐃᕈᑎᓐᓂᒃ ᐅᖃᐅᓯᖃᖅᑎᓪᓗᖓ ᐃᑉᐸᒃᓴᖅ. 
ᖃᐅᔨᔪᒪᔪᖓ ᒥᓂᔅᑕᐅᔪᖅ ᖃᓄᖅ ᑲᔪᖏᖅᓱᐃᒻᒪᖔᖅ ᒥᓂᔅᑕᐅᕝᕕᖓᓂᒃ ᐃᖅᑲᓇᐃᔭᖅᑎᓂᒃ ᑕᒪᔅᓱᒥᖓ 
ᑕᐃᒪᐃᓕᐅᖁᔨᖃᑦᑕᙱᓪᓗᓂ, ᑕᐃᒃᑯᐊ ᑮᓇᐅᔭᑦ ᐊᑐᖅᑕᐅᓯᒪᙱᑦᑐᑦ ᐃᖅᑲᓇᐃᔮᒃᓴᕆᔭᐅᓂᐊᖅᑐᒥᓂᐅᒐᓗᐊᓄᑦ 
ᐊᑐᖅᑕᐅᖃᑦᑕᙱᖔᕐᓗᑎᑦ ᐊᓯᐊᓄᖔᖅ ᐊᑐᖅᑕᐅᑦᑎᐊᕐᓂᖅᓴᐅᖃᑦᑕᕐᓗᑎᑦ ᐱᓕᕆᕝᕕᖏᓐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᑏᓐᓇᒻᒪᕆᐅᒻᒪᑕ 
ᑮᓇᐅᔾᔭᒃᓵᕆᔭᐅᓂᐊᖅᑐᒥᓂᐅᒐᓗᐊᑦ ᐃᖅᑲᓇᐃᔮᒃᓴᒥᓂᐅᒐᓗᐊᓄᑦ ᐃᖅᑲᓇᐃᔮᕆᔭᐅᙱᑦᑐᓄᑦ 
ᐊᐅᓪᓛᖅᑎᑕᐅᕙᑦᑐᑦ ᐊᓯᖏᓐᓄᑦ ᐊᑐᖅᑕᐅᔪᒫᕐᓂᐊᖅᑐᑎᒃ. ᑕᐃᒪᐃᒃᑲᔪᙱᑦᑐᑦ ᐊᒻᒪᓗ 
ᐊᑐᖅᑕᐅᖔᖅᑕᐅᓐᓂᕈᑎᑦ, ᑮᓇᐅᔭᓕᕆᔨᒃᑯᑦ ᑲᑎᒪᔨᖏᒎᖅᑳᕆᐊᖃᓲᖑᒻᒪᑕ ᐊᖏᖅᑕᐅᖅᑳᓚᐅᕐᓗᑎᑦ, ᐊᒻᒪᓗ 
ᒪᓕᒐᓕᐅᕐᕕᒃᑯᑎᒎᖅᑳᕆᐊᖃᓲᖑᕗᑦ. 
 
ᑕᐃᒪᐃᒻᒪᑦ, ᒪᓕᒐᓕᐅᖅᑎᐅᖃᑕᐅᔪᑦ ᖃᐅᔨᒐᔭᖅᑐᑦ ᐊᓯᔾᔨᖅᑐᖃᕐᓂᕈᓂ ᐊᒻᒪᓗ ᑕᐃᒃᑯᐊ ᑮᓇᐅᔭᑦ ᐊᐅᓪᓛᖅᑕᐅᓂᖏᑦ 
ᐃᓚᒋᐊᕈᑎᓄᑦ ᐸᑭᓕᒃᓴᓄᑦ ᐅᕝᕙᓘᓐᓃᑦ ᑭᓱᑐᐃᓐᓇᕐᒧᑦ ᐱᓯᒪᔭᒃᓯᖕᓄᑦ ᖃᐅᔨᔭᐅᒐᔭᕐᒥᔪᑦ. ᓇᓕᐊᑐᐃᓐᓇᖅ 
ᑮᓇᐅᔾᔭᒃᓵᕆᔭᐅᔭᕆᐊᓕᒥᓂᐅᒐᓗᐊᑦ ᐊᐅᓪᓛᖅᑕᐅᓂᐊᕐᓂᕈᑎᑦ ᐊᓯᐊᓄᑦ ᐊᑐᖅᑕᐅᖔᕐᓂᐊᕈᑎᑦ, 
ᑕᐃᒪᐃᓕᐅᕈᑕᐅᓂᐊᕈᑎᑦ ᒪᓕᒐᓕᐅᖅᑎᐅᖃᑕᐅᔪᖅ ᐊᓯᔾᔨᖅᓯᒪᓂᖓᓂᒃ ᖃᓄᐃᓕᐅᕈᑕᐅᔪᓂᒃ ᑕᑯᔪᓐᓇᕋᔭᖅᑐᖅ 
ᓇᓚᐅᑦᑖᖅᑕᐅᓯᒪᔪᓂᒃ ᑮᓇᐅᔭᓂᒃ ᐊᑐᖅᑐᒃᓴᓂᒃ ᐃᓚᒋᐊᕈᑎᒃᓴᓕᐅᓕᕐᓂᕈᑦᑕ. 
 
ᐃᓚᖓᑦᑕᐅᖅ, ᐃᖅᑲᓇᐃᔮᕆᔭᐅᙱᑦᑑᕙᒻᒪᑕ ᖃᖓᑐᐃᓐᓇᓕᒫᖅ, 100-ᐳᓴᓐᑎᐅᔪᑦ ᐃᖅᑲᓇᐃᔮᑦ 
ᐃᖅᑲᓇᐃᔮᕆᔭᐅᕙᙱᒻᒪᑕ. ᐊᒥᓱᑦ ᐃᖅᑲᓇᐃᔮᒃᓴᐅᔪᑦ ᐃᖅᑲᓇᐃᔮᕆᔭᐅᙱᑦᑐᑦ ᐃᖅᑲᓇᐃᔭᑲᐃᓐᓇᖅᑐᓄᑦ 
ᐃᖅᑲᓇᐃᔮᕆᔭᐅᕙᒻᒪᑕ. ᐱᓕᕆᕝᕕᒃᑯᑎᒍᑦ, ᐅᖃᖅᑲᐅᒐᒪ ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᓪᓗ 
ᐱᓕᕆᖃᑎᒌᒻᒪᑎᒃ ᐋᖅᑮᓇᓱᐊᖅᑐᑎᑦ ᐃᖅᑲᓇᐃᔮᖑᔪᑦ ᑕᕝᕗᙶᖅᑲᖅᑕᐅᕙᓪᓕᐊᓪᓗᑎᒃ ᐊᐅᓚᓂᐅᔪᒥᒃ ᖃᐅᔨᓴᕈᓯᕐᒥᒃ 
ᖦᑉᕗ-ᖑᔪᑉ ᐊᐅᓚᓂᖓᒍᑦ ᖃᐅᔨᓴᖅᑕᐅᑦᑎᐊᖁᓪᓗᒋᑦ ᑕᒪᒃᑯᐊ ᐃᖅᑲᓇᐃᔮᕆᔭᐅᙱᑦᑐᑦ ᓱᓕ ᖃᖓᑐᐃᓐᓇᒃᑯᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᖅ ᒥᓂᔅᑕ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᓂᔅᑕ ᐅᖃᐅᓯᖃᕋᑖᕐᒪᑦ. ᒥᓂᔅᑕᐅᔪᖅ ᓇᓗᓇᐃᔭᐃᔪᓐᓇᖅᐸ 
ᖃᐅᔨᓯᒪᔭᖏᓐᓂᒃ ᓱᒻᒪᑦ ᐊᒥᓱᓂᒃ ᐃᖅᑲᓇᐃᔮᒃᓴᐅᔪᓂᒃ ᐃᖅᑲᓇᐃᔭᖅᑎᖃᙱᒻᒪᖔᕐᒥᒃ ᖃᖓᑐᐃᓐᓇᓕᒫᖅ 
ᓄᓇᕗᑦ ᒐᕙᒪᒃᑯᖏᓐᓂᒃ. ᖃᐅᔨᓴᕐᓗᒋᑦ ᓈᓴᕐᓗᒋᑦ, ᐃᖅᑲᓇᐃᔮᒃᓴᐅᔪᑦ ᑕᓪᓕᒪᑦ ᓈᓴᕐᓗᒋᑦ ᐊᑕᐅᓯᖅ 
ᐃᖅᑲᓇᐃᔮᒃᓴᖅ ᐃᖅᑲᓇᐃᔮᕆᔭᐅᙱᓚᖅ ᖃᖓᓕᒫᖅ, 20-ᐳᓴᓐᑎᐅᒻᒪᑦ ᑕᒪᓐᓇ ᓄᓇᕗᑦ ᒐᕙᒪᒃᑯᖏᑕ 
ᐃᖅᑲᓇᐃᔮᒃᓴᖏᑦ ᐃᖅᑲᓇᐃᔮᕆᔭᐅᙱᑦᑐᑦ ᖃᖓᑐᐃᓐᓇᒃᑯᑦ. ᑕᒪᒃᑯᐊ ᐊᒥᓱᒻᒪᕆᐅᒻᒪᑕ ᐳᓴᓐᑎᖏᑎᒍᑦ. 
ᐱᔾᔪᑎᒃᓴᖃᖅᑐᐊᓘᔪᒃᓴᐅᔪᖅ ᑕᒪᒃᑯᓄᖓ. ᒥᓂᔅᑕᐅᔪᖃᐃ ᓇᓗᓇᐃᖅᓯᒍᓐᓇᖅᐸ ᑕᒪᒃᑯᓂᖓ ᐱᔾᔪᑎᖏᓐᓂᒃ 
ᐅᕙᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᒥᓂᔅᑕ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᐃᓐᓂᓕᒫᖃᐃ ᐱᖓᓲᔪᖅᑐᑦ ᐱᖓᓲᔪᖅᑐᑦ 
ᐊᑕᐅᓯᕐᓗᖃᐃ ᐊᕐᕌᒎᓕᖅᑐᓂᖅᑲᐃ, ᑕᒪᒃᑯᐊ ᑲᑎᑦᑐᒋᑦ ᐱᙳᖅᓯᒪᓕᕋᑦᑕ ᐱᖓᓲᔪᖅᑐᑦ, ᐱᖓᓲᔪᖅᑐᑦ ᐊᑕᐅᓯᕐᓗ 
ᐊᕐᕌᒍᓂᒃ. ᐃᖅᑲᓇᐃᔮᒃᓴᐅᔪᑦ ᑕᒪᐃᓐᓂ ᓈᕙᓪᓕᐊᓂᖃᕐᒪᑕ. ᑭᓯᐊᓂᓕ ᐃᖅᑲᓇᐃᔭᖅᑎᒃᓴᑮᓐᓇᖅᑐᒍᑦ, 
ᖃᐅᔨᒪᔪᐃᓐᓇᐅᔪᒍᑦ ᑕᒪᔅᓱᒥᖓ. 
 

ᒪᓕᒐᓕᐅᖅᑎᐅᖃᑕᐅᔪᖅ ᐱᑦᑎᐊᖅᑐᖅ. ᐱᔾᔪᑎᐅᒻᒪᑕ ᐊᔾᔨᒌᙱᑦᑐᑦ ᐃᖅᑲᓇᐃᔮᒃᓴᐅᔪᑦ 
ᐃᖅᑲᓇᐃᔮᕆᔭᐅᙱᓐᓂᖏᓐᓄᑦ ᖃᖓᑐᐃᓐᓇᒃᑯᑦ. ᐱᔾᔪᑎᖃᕈᓐᓇᖅᑐᑦ ᐊᖏᕐᕋᒃᓴᖃᖅᑎᑦᑎᔪᓐᓇᙱᓐᓂᑦᑎᓐᓄᑦ, 
ᐅᕝᕙᓘᓐᓃᑦ ᐱᓕᒻᒪᒃᓴᑦᑎᐊᖅᓯᒪᓂᖃᕆᐊᖃᖅᑐᓄᑦ ᑕᒪᓐᓇᓗ ᐊᔪᕐᓇᕈᔪᒃᑐᓂ ᐱᓕᒻᒪᒃᓴᑦᑎᐊᖅᓯᒪᔪᓂᒃ 
ᐃᖅᑲᓇᐃᔮᖅᑖᖅᑎᑦᑎᓗᑕ. ᓇᓚᐅᒃᑖᖅᑕᑎᑦ ᐊᔾᔨᓴᐃᓐᓇᕆᕙᖏᑦ ᓇᓚᐅᒃᑖᖅᓯᒪᔭᓐᓄ ᓇᓗᓇᐃᖅᓯᓯᒪᓂᕗᑦ 
ᐊᔾᔨᒌᑦᑑᒃ ᐱᔾᔪᑎᐅᔪᓂᒃ ᐃᖅᑲᓇᐃᔮᒃᓴᐅᔪᑦ ᐃᖅᑲᓇᐃᔮᕆᔭᐅᙱᓐᓂᖏᓐᓄᑦ, ᑭᓯᐊᓂᓕ ᑕᒪᐃᓐᓂ 
ᐅᖃᐅᓯᕆᓇᓱᐊᕐᓗᒍ, ᐱᓇᓱᐊᖏᓐᓇᑦᑎᐊᖅᐸᑉᐳᒍᑦ ᐱᔪᓐᓇᕐᓂᓕᒫᕗᑦ ᐊᑐᖅᑐᒍ ᐃᖅᑲᓇᐃᔮᒃᓴᑦ 
ᓴᖅᑭᔮᖅᑎᖃᑦᑕᖅᑐᒋᑦ ᐊᒻᒪᓗ ᐃᖅᑲᓇᐃᔮᖅᑖᖅᑎᑦᑎᓇᓱᐊᖏᓐᓇᖅᑐᑕ ᓄᓇᓕᐅᔪᓂᒃ, ᐱᓗᐊᖅᑐᒥᒃ 
ᐃᓕᓐᓂᐊᖅᓯᒪᓂᖃᑦᑎᐊᖅᑐᓄᑦ ᐃᖅᑲᓇᐃᔮᕆᔭᐅᔭᕆᐊᓕᓐᓄᑦ. ᐱᓇᓱᐊᑦᑎᐊᖏᓐᓇᕋᓱᐊᕐᓂᐊᖅᑐᒍᑦ ᐊᒻᒪᓗ 
ᑕᒪᓐᓇ ᖃᐅᑕᒫᑦ ᐊᒃᓱᕈᕈᑎᒌᓐᓇᖅᐸᑦᑐᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 

ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓕᐊᑐᐃᓐᓇᖅ ᐱᓕᕆᕝᕕᐅᔪᖅ ᑮᓇᐅᔭᓂᒃ ᐋᖅᑮᒃᓯᒪᔪᑦ ᐃᖅᑲᓇᐃᔮᒃᓴᓄᑦ 
ᖃᐅᔨᒪᔪᐃᓐᓇᐅᕙᑦ ᐃᖅᑲᓇᐃᔭᖅᑎᑖᖅᑐᐃᓐᓇᐅᔾᔮᙱᒻᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᒥᓂᔅᑕ. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐃᓚᖓᓂᒃ ᐅᖃᐅᓯᖃᕈᒪᒃᑲᓐᓂᖅᑲᐅᒻᒥᔪᖓ ᐃᓚᒋᐊᕐᓗᒍ ᐅᖃᐅᓯᕆᖅᑲᐅᔭᒃᑲ 
ᐊᓯᐊᑦᑕᐅᖅ ᐱᒡᒐᓇᕐᓂᕆᕙᑦᑕᕗᑦ ᐃᖅᑲᓇᐃᔮᖅᑖᖅᑎᑦᑎᓇᓱᐊᓕᕋᐃᒐᑦᑕ ᐱᓕᒻᒪᒃᓴᖅᓯᒪᙱᑦᑐᑦ ᓯᓚᑦᑐᓴᕐᕕᒃᑯᑦ 
ᐃᓕᓐᓂᐊᖅᑕᐅᔭᕆᐊᓖᑦ ᐃᖅᑲᓇᐃᔭᕐᕕᑦᑎᓐᓄᑦ ᐃᖅᑲᓇᐃᔭᕈᓐᓇᖁᓪᓗᒋᑦ. ᐃᓚᖓᑦ ᑮᓇᐅᔭᓕᕆᓂᐅᕗᖅ ᐊᒻᒪᓗ 
ᐊᐃᑉᐸᖓᑦ ᐋᓐᓂᐊᓯᐅᖅᑎᓄᑦ.  
 

ᑕᒪᓐᓇ ᐅᕙᑦᑎᓐᓂᒃ ᐊᔪᕐᓇᖅᓯᑎᑦᑎᓪᓚᕆᓕᓲᖑᒻᒪᑦ ᐅᑭᐅᖅᑕᖅᑐᒥ ᐱᓇᓱᐊᖅᑐᑕ 
ᐃᖅᑲᓇᐃᔮᖅᑖᖅᑎᑦᑎᓇᓱᐊᖅᑐᑕ ᐃᓄᓐᓂᒃ ᑲᓇᑕᓕᒫᒥ ᐃᖅᑲᓇᐃᔮᖑᔪᑦ ᑭᙴᒪᒋᔭᐅᔪᑦ. 
 

ᐱᓕᕆᕝᕕᐅᔪᑦ ᐃᖅᑲᓇᐃᔮᒃᓴᖏᑦ ᐊᑐᐃᓐᓇᐅᒪᑦᑎᐊᓕᖅᑐᑦ ᑮᓇᐅᔾᔭᒃᓴᑎᑦᑎᒐᔭᖅᑐᑎᒃ ᐊᒻᒪᓗ ᑕᐅᕗᖓᓕᒫᖅ 
ᐃᖅᑲᓇᐃᔭᖅᑎᐅᒍᓐᓇᕋᔭᖅᑐᒥᒃ ᐃᖅᑲᓇᐃᔮᖅᑖᖅᑎᑦᑎᒍᓐᓇᙱᑦᑐᑦ, ᐃᖅᑲᓇᐃᔭᑲᐃᓐᓇᖅᑎᐅᔪᓄᑦ 
ᐃᖅᑲᓇᐃᔮᖅᑖᖅᑎᑦᑎᕙᒻᒪᑕ. ᑕᐃᒪᐃᒻᒪᑦ, ᐅᖃᕈᓐᓇᖅᑐᖓ ᐋᒡᒑᕐᓗᒍ ᐊᐱᖅᑯᑎᒋᖅᑲᐅᔭᐃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᖅ ᒥᓂᔅᑕ. ᐲᑕᓴᓐ. 
 

ᐲᑕᓴᓐ: ᐊᐱᖅᑯᑎᖃᕈᓐᓃᖅᑐᖓ ᑕᒪᓐᓇ ᐱᔾᔪᑎᒋᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓᑦ ᖃᐅᔨᒋᐊᕈᒪᓪᓗᒍ, ᑐᑭᓯᒋᐊᒃᑲᓐᓂᒐᓛᓪᓗᖓ ᐃᖅᑲᓇᐃᔭᖃᑎᒪ 
ᐊᐱᖅᑯᑎᒋᕋᑖᖅᑕᖓᓂᒃ ᐊᒻᒪᓗ ᐱᔾᔪᑎᖃᖅᑐᓂ ᑮᓇᐅᔭᐃᑦ ᐋᖅᑭᒃᑕᐅᓯᒪᔪᓂᒃ. ᖃᐅᔨᒪᔪᖓ ᑮᓇᐅᔭᓕᕆᔨᒃᑯᑦ 
ᐋᖅᑭᒃᓱᐃᕙᒻᒪᑕ ᑕᒪᐃᓐᓂ ᐱᓕᕆᕝᕕᓐᓃᙶᖅᑐᓂᒃ ᐊᒻᒪᓗ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓂᒃ ᐋᖅᑮᕙᑦᑐᑎᑦ 
ᑎᑭᑕᐅᓇᓱᐊᖅᑐᓂᒃ ᐱᓕᕆᕝᕕᐅᔫᑉ ᑲᒪᒋᓇᓱᐊᖃᑦᑕᕆᐊᓕᖏᓐᓂᒃ ᐋᖅᑭᒃᓱᐃᑎᓪᓗᒋᑦ ᑮᓇᐅᔭᑦ 
ᐋᖅᑭᒃᑕᐅᓯᒪᔪᓂᒃ. ᐲᑕᓴᓐ ᐅᖃᖅᑲᐅᒻᒪᑦ, ᐅᐊᑦᑎᐊᕈᓗ ᐅᖃᐅᓯᕆᓚᐅᖅᓯᒪᒐᓗᐊᕐᒥᔭᕋ, ᑕᒪᔅᓱᒪ 
ᐊᒥᓱᕈᖅᐸᓪᓕᐊᓂᖏᑦ ᒐᕙᒪᑎᒍᖅ ᐃᖅᑲᓇᐃᔮᕆᔭᐅᔪᑦ ᐊᒻᒪᓗ ᒥᓂᔅᑕᐅᔪᖅ ᓇᓗᓇᐃᖅᓯᖅᑲᐅᒻᒥᒻᒪᑦ 
ᐱᕈᖅᐸᓪᓕᐊᓂᖃᑦᑕᑲᐅᑎᒋᓂᐊᕐᓂᕋᖅᑐᑎᑦ. 
 

ᑕᒪᓐᓇ ᐃᓱᒪᒋᒋᐊᕐᓗᒍ, ᑮᓇᐅᔭᖃᖅᑎᑕᐅᓂᕆᕙᓚᐅᖅᓯᒪᔭᕗᑦ ᑐᙵᕕᖃᓚᐅᖅᓯᒪᒻᒪᑦ ᑮᓇᐅᔭᖃᖅᑎᑕᐅᓗᑕ 
ᒐᕙᒪᑐᖃᒃᑯᓐᓂᒃ. ᖃᐅᔨᒪᓐᓂᖅᐸᑦ ᐱᕈᖅᐹᓪᓕᕐᓂᐊᕐᓂᕆᓯᒪᔭᑦᑎᓂᒃ, ᒐᕙᒪᓕᕆᔾᔪᑎᐅᔪᑦ ᒐᕙᒪᒃᑯᓐᓂᒃ 

ᐱᕈᖅᐹᓪᓕᕐᓂᐊᖅᑐᒥᓂᒻᒪᑕ ᖃᐅᔨᒪᓐᓂᖅᐸᑦ. ᖃᐅᔨᒪᓐᓂᕈᑎᓪᓕ, ᓱᒻᒪᓪᓕ ᑮᓇᐅᔭᖅᑖᕐᕕᒋᒃᑲᓐᓂᕋᓱᐊᖅᑐᒋᑦ 
ᐱᒡᒐᓇᖅᓯᑐᐃᓐᓇᖅᐸ , ᓇᓗᓇᐃᖅᓯᕕᐅᓐᓂᕈᑎᓪᓕ ᓈᓚᒋᐊᖃᕐᓂᕋᖅᑕᐅᓪᓗᑎᑦ ᐱᔾᔪᑎᓂᒃ ᑮᓇᐅᔭᑦ 
ᐊᒥᒐᓗᐊᖅᐸᓐᓂᖏᓐᓂᒃ ᑕᐃᑲᙵ ᑮᓇᐅᔭᖅᑖᕐᕕᒋᕙᑦᑕᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. , 
 

ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ, ᑐᑐ. ᐊᕐᓇᖅ ᒥᓂᔅᑕ. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᕋᒪ ᐃᓄᓐᓄᑦ ᐱᔨᑦᑎᕋᕈᑎᐅᔪᑦ 
ᐊᒥᓱᕈᕆᐊᖅᑕᑲᐅᑎᒋᓂᐊᕐᓂᕋᖅᑐᒋᑦ ᐱᒋᐊᑐᐊᕈᑦᑎ, ᐱᒋᐊᕐᕕᖃᓚᐅᖅᓯᒪᒐᒪᓕ ᓄᓇᕗᑦ ᒐᕙᒪᒃᓴᖓᓄᑦ 
ᐸᕐᓇᐃᔨᒃᑯᓐᓂᒃ ᐃᖅᑲᓇᐃᔭᖅᑎᑕᖃᓛᕐᓂᐊᖅᑐᒋᔭᐅᓪᓗᓂᒃ 10-ᖑᔪᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ 
ᐃᖅᑲᓇᐃᔭᖅᑎᐅᒋᐊᙵᕋᔭᖅᑐᓂᒃ.  
 

ᒐᕙᒪᐅᔪᒥᒃ ᐋᖅᑮᓗᓂ 11-ᓂᒃ ᐱᓕᕆᕕᓕᓐᓂᒃ ᐃᖅᑲᓇᐃᔭᖅᑎᑕᖃᑐᐃᓐᓇᕐᓗᓂ 10-ᖑᔪᓂᒃ ᐄᐳᕈᓪ 1, 1999-ᒥ 
ᐱᒋᐊᕐᓗᓂ ᑕᐃᔅᓱᒪᓂ ᓄᓇᕗᑦ ᒐᕙᒪᒃᓴᖓᓄᑦ ᐃᖅᑲᓇᐃᔭᕆᐊᙵᖅᑎᓪᓗᑕ, ᑕᐃᒫᒃ ᐅᖃᐅᓯᕆᔭᕋ 
ᑐᑭᖃᖅᑎᖅᑲᐅᕙᕋ. ᓂᕆᐅᓐᓂᕆᔭᕗᑦ ᒪᓕᑦᑐᒍ ᐊᓱᐃᓪᓛᒃ, ᑐᒦᑦ 1 ᐊᒻᒪᓗ ᑐᒦᑦ 2 ᐸᐃᑉᐹᑦ 
ᓴᖅᑭᖅᑎᑕᐅᓚᐅᖅᑐᑦ ᓇᓗᓇᐃᖅᓯᓯᒪᓪᓗᑎᒃ ᐋᖅᑭᒃᓯᒪᓂᕆᒐᔭᖅᑕᖓᓂᒃ ᒐᕙᒪᐅᔫᑉ ᐊᒻᒪᓗ ᐊᒥᓲᓂᖏᓐᓂᒃ 
ᐃᖅᑲᓇᐃᔭᖅᑐᑦ ᑕᒪᓐᓇ ᓄᑖᖅ ᑲᓇᑕᒥ ᐊᕕᑦᑐᖅᓯᒪᔪᖅ ᐊᐅᓚᑕᐅᔪᓐᓇᖁᓪᓗᖑ. 
 

ᑕᐃᒪ, ᑕᒪᒃᑯᓂᖓ ᐱᒋᐊᕈᑎᖃᖅᑐᑕ, ᐱᙳᖅᓯᒪᓕᕋᑦᑕ, ᖃᐅᔨᒪᔪᐃᓐᓇᐅᔪᓯ, ᐱᖓᓲᔪᖅᑐᓂᒃ ᐅᕝᕙᓘᓐᓃᑦ 
ᐱᖓᓲᔪᖅᑐᖅ ᐊᑕᐅᓯᕐᓗ ᐊᕐᕌᒍᓂᒃ ᐊᒻᒪᓗ ᑲᔪᓯᓂᖃᐃᓐᓇᖅᐳᒍᑦ ᓱᓕ ᑕᒪᒃᑯᐊ ᐃᖅᑲᓇᐃᔮᒃᓴᐅᔪᑦ 
ᐃᖅᑲᓇᐃᔮᖅᑖᖅᑎᑕᐅᑎᓐᓇᓱᐊᖅᑐᒋᑦ. ᒪᑐᐃᕈᑎᓐᓂᒃ ᐅᖃᓪᓚᒃᑎᓪᓗᖓ, ᐅᖃᐅᓯᖃᖅᑲᐅᒐᑦᑕ 
ᐱᕈᖅᐸᓪᓕᐊᓂᖓᓂᒃ ᐊᒥᓱᕈᕐᓂᖏᓐᓂᒃ ᐊᐅᓚᑦᑎᔨᐅᔪᑦ. ᐊᒥᓱᑦ ᑕᒪᒃᑯᐊ ᐃᖅᑲᓇᐃᔮᒃᓴᑦ ᐋᖅᑭᒃᑕᐅᓚᐅᖅᓯᒪᒻᒪᑕ 
ᐊᖓᔪᖅᑳᖃᕐᕕᒻᒥ ᐃᖅᑲᓇᐃᔮᕆᔭᐅᒐᔭᕐᓗᑎᑦ. ᐊᖓᔪᖅᑳᖃᕐᕕᒻᒥ ᐃᖅᑲᓇᐃᔮᒃᓴᐅᔪᑦ ᓄᓇᕘᒥ ᐄᐳᕈᓪ 1-
ᖑᑎᓪᓗᒍ. 
 

ᐊᒥᓱᓂᒃ ᐊᕕᑦᑐᖅᓯᒪᔪᓂᒃ ᐃᖅᑲᓇᐃᔮᖅᑕᖃᓚᐅᖅᓯᒪᔫᒐᓗᐊᖅ, ᑕᒪᒃᑯᐊ ᕿᒪᒃᑲᑯᒥᓂᐅᓂᖏᓐᓄᑦ 
ᒐᕙᒪᕆᓚᐅᖅᓯᒪᔭᑦᑎᓐᓄᑦ ᑕᒪᔅᓱᒪᑎᒍᑦ ᐊᐅᓚᓂᒃᑯᑦ. ᑕᐃᒪᐃᒻᒪᑦ, ᐄ’, ᐊᐅᓚᑦᑎᔨᐅᔪᑦ ᐊᒥᓱᕈᖅᓯᒪᓕᖅᑐᑦ, 
ᑕᒪᒃᑯᐊ ᐃᖅᑲᓇᐃᔮᖑᔪᑦ ᐊᐅᓪᓛᖅᑕᐅᓚᐅᖅᓯᒪᓂᖏᓐᓄᑦ ᔭᓗᓇᐃᑉ ᓄᓇᑦᓯᐊᕐᒥ. ᐄᐳᕈᓪ 1-ᙳᕐᒪᑦ, ᐊᒻᒪᓗ 
ᐊᒥᓱᑦ ᐱᓕᕆᕝᕕᐅᔪᑉ ᐊᕕᑦᑐᖅᓯᒪᔪᓂᒃ ᐊᐅᓚᓂᖏᑦ ᐅᕙᑦᑎᓐᓄᑦ ᕿᒪᑦᑕᐅᓚᐅᖅᓯᒪᒻᒪᑕ ᐊᒻᒪᓗ ᐋᖅᑮᓪᓗᑎᑦ 
ᐊᖓᔪᖅᑳᖃᕐᕕᐅᓂᐊᖅᑐᒥᒃ. 
 

ᑕᐃᒫᒃ, ᑕᒪᓐᓇ ᓱᖅᑯᐃᓇᖅᓯᒪᓕᖅᐳᖅ ᓱᒻᒪᑦ ᐊᒥᓱᕈᕆᐊᖅᓯᒪᒻᒪᖔᑕ ᐃᓄᓐᓂᒃ ᐱᔨᑦᑎᕋᕐᓂᐅᔪᑦ. 
ᑕᕝᕙᓂᒃᓴᐃᓐᓇᖅ ᐅᖃᐅᓯᖃᖅᑲᐅᒻᒥᒐᕕᑦ ᐊᐅᓚᑦᑎᔨᓂᒃ ᐊᓪᓚᑦᑎᓂᒃ, ᑕᒪᒃᑯᐊ ᐊᐅᓚᑦᑎᔨᑉ ᐃᑲᔪᖅᑎᖏᑦ 
ᐊᐅᓚᑦᑎᔨᓪᓗ ᐊᓪᓚᑦᑏᑦ. ᑕᒪᓐᓇ ᓇᓗᓇᐃᔭᐃᕗᖅ ᓱᒻᒪᑦ ᐊᐅᓚᑦᑎᔨᖃᓗᐊᕐᒪᖔᑦᑕ ᐊᓪᓚᑦᑎᐅᓂᕋᖅᑕᐅᔪᓂᒃ. 
ᐊᐱᖅᑯᑎᒋᒃᑲᓐᓂᖅᑲᐅᒻᒥᔭᐃᑦ ᐱᔾᔪᑎᓕᒃ, ᒐᕙᒪᑐᖃᒃᑯᑦ ᓈᓚᒃᑲᓗᐊᕐᒪᖔᑕ ᑭᙴᒪᒋᔭᐅᔪᓂᒃ ᒫᓂ. 
 

ᐄᐳᕈᓪ 1, 1999-ᕈᕐᒪᑦ, ᑲᑎᓯᒪᔪᑦ ᑮᓇᐅᔭᑦ ᐋᖅᑭᒃᑕᐅᓯᒪᔪᑦ ᐃᒪᓐᓇᐸᓘᓚᐅᖅᓯᒪᒻᒪᑕ $600-ᒥᓕᐊᓐ ᑮᓇᐅᔭᑦ. 
ᒫᓐᓇᐅᓕᖅᑐᕐᓕ ᖃᓂᒋᔭᖓᓃᓕᕐᒪᑕ $1-ᕕᓕᐊᓐ ᑮᓇᐅᔭᓂᒃ ᐱᖓᓲᔪᖅᑐᑦ ᐊᕐᕌᒍᑦ ᐊᓂᒍᖅᓯᒪᓕᖅᑐᑎᑦ. 
ᑕᐃᒪᐃᒻᒪᑦ, 90-ᐳᓴᓐᑎᓂᒃ ᐊᒥᓱᕈᕆᐊᖅᑕᐅᓯᒪᕗᑦ. ᐱᓕᕆᓯᒪᓂᖃᑦᑎᐊᖅᑐᒻᒪᕆᐅᓱᒋᔪᖓᓕ ᑕᒪᒃᑯᐊ 
ᓴᖅᑭᔮᖅᑎᑦᑎᐊᖅᑐᒋᑦ ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑖᕆᕙᑦᑕᕗᑦ, ᐱᒡᒐᓇᖅᑑᔪᓪᓗ ᑲᒪᒋᖃᑦᑕᕆᐊᓕᕗᑦ ᐊᒻᒪᓗ 
ᑭᙴᒪᒋᔭᐅᔪᑦ ᐅᑭᐅᖅᑕᖅᑐᒥ ᑲᒪᒋᓯᒪᑦᑎᐊᖅᑐᑎᒍᑦ ᐊᒻᒪᓗ ᑕᒪᓐᓇ ᐃᓕᓴᕆᔭᐅᓯᒪᓂᖃᖅᐳᖅ 
ᑮᓇᐅᔭᖅᑖᖅᑎᑕᐅᖃᑦᑕᓂᑦᑎᓐᓄᑦ ᒐᕙᒪᑐᖃᒃᑯᓐᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒃ, ᐸᕐᓇᒍᑎᓕᐊᕆᓯᒪᔭᑦᑕ 
ᑲᒪᒋᓯᒪᓂᕆᑦᑎᐊᕐᓂᕗᑦ, ᐊᒻᒪᓗ ᐊᓯᔾᔨᖅᑕᐅᓂᖏᑦ ᐋᖅᑭᒃᑕᐅᓯᒪᔪᑎᒍᑦ ᑮᓇᐅᔭᖅᑖᖅᑎᑦᑎᔾᔪᑎᖏᑎᒍᑦ. 
 

ᖁᓚᕐᓇᕋᓂᓗ, ᑕᒪᓐᓇ ᐱᓕᕆᐊᕆᔭᐅᖏᓐᓇᖅᐳᖅ ᐊᒻᒪᓗ ᒐᕙᒪᑐᖃᒃᑯᑦ ᑭᐅᓴᕋᐃᑦᑎᐊᖏᓐᓇᖅᑐᑎᓪᓗ 
ᐊᒥᓱᐊᓗᓐᓄᑦ ᑐᒃᓯᕌᕆᓯᒪᓕᖅᑕᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑐᑐ. 
 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖅ ᓇᓗᓇᐃᖅᓯᕋ�ᕐᒪᑦ ᐊᒻᒪᓗ ᑐᑭᓯᓇᖅᐳᖅ ᐊᒥᓲᔪᑦ ᐊᐅᓚᓂᖏᑦ ᑕᒫᓂ 
ᓄᓇᕘᒥ ᑲᒪᒋᔭᐅᖃᑦᑕᓕᕐᒪᑕ ᑕᒫᓂ ᐃᖅᑲᓇᐃᔮᕆᔭᐅᕙᓚᐅᖅᓯᒪᙱᑦᑑᒐᓗᐊᑦ ᐊᒻᒪᓗ ᓴᖅᑭᖅᑎᑕᐅᓯᒪᓕᕐᒪᑕᓗ 
ᑐᒦᑦ 1 ᐊᒻᒪᓗ ᑐᒦᑦ 2 ᐊᐅᓚᓂᖏᑦ. 



ᐅᓪᓗᑐᐃᓐᓇᖅ, ᒫᑦᓯ 11, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑕᒪᒃᑯᐊᓕ ᐃᓱᒪᒋᖃᑦᑕᖅᓯᒪᒐᒃᑭᑦ ᐋᖅᑭᒃᑕᐅᓯᒪᔪᑦ ᐊᑐᓕᖅᑎᑕᐅᓗᑎᑦ ᒐᕙᒪᓕᒫᑦᑎᐊᑉ ᐋᖅᑭᒃᓯᒪᔭᖓᓄᑦ, 
ᑖᔅᓱᒧᖓᑑᙱᑦᑐᖅ ᑲᒪᒋᓕᖅᑕᑦᑎᓐᓂᒃ. ᐊᐱᖅᑯᑎᒐᓕ ᑭᓯᐊᓂ ᑕᐃᒪ, ᒥᓂᔅᑕᐅᔪᖅ ᓇᓗᓇᐃᖅᓯᕙ ᑖᒃᑯᐊᒃ ᒪᕐᕉᒃ 
ᑐᒦᑦ ᑐᕌᑲᒻᒪᑦᑐᒥᓂᐅᓂᕋᖅᑐᓂᒋᑦ, ᐊᒥᓱᕈᑲᓪᓚᓗᐊᕐᓂᖏᓐᓂᒃ ᖃᐅᔨᒍᑦᑕ ᐃᖅᑲᓇᐃᔮᒃᓴᐅᔪᓂᒃ 1999-
ᕈᓚᐅᖅᓯᒪᒻᒪᓂᒃ, ᑐᙵᕕᖃᖅᑐᓂᐅᔪᒻᒪᑦ ᒪᕐᕉᓐᓂᒃ ᐸᐃᑉᐹᑦ ᑎᑎᕋᖅᑕᐅᓯᒪᔪᓂᒃ, ᐅᐸᓗᖓᐃᔭᖅᑕᐅᑎᓪᓗᒋᑦ 
ᑕᒻᒪᖅᓯᒪᓂᖃᒐᓚᑦᑐᒥᓂᐅᒻᒪᑕ ᑕᕝᕙᓂ ᐸᐃᑉᐹᓂᒃ ᓴᖅᑭᖅᑎᑕᐅᓯᒪᔪᓂᒃ. ᑕᐃᒫᒃᓴᐃᓐᓇᖅ, ᖃᐅᔨᔪᒪᑐᐃᓐᓇᖅᑐᖓ 
ᒥᓂᔅᑕᐅᔪᖅ ᑕᐃᒫᒃ ᓇᓗᓇᐃᖅᓯᒻᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᕐᓇᖅ ᒥᓂᔅᑕ.  
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑕᐅᔪᖅ ᐊᖏᖃᑎᒋᕙᕋ. 
ᐊᑐᑐᐃᓐᓇᖅᑲᐅᔮᒃᑲ ᑎᑎᕋᖅᑕᐅᓯᒪᔪᑦ ᐸᕐᓇᒍᑎᓕᐊᕆᔭᐅᓚᐅᖅᓯᒪᓪᓗᑎᒃ ᑐᒦᑦ 1 ᐊᒻᒪᓗ 2 
ᐆᑦᑐᑎᒋᑐᐃᓐᓇᖅᑐᒋᑦ, ᐱᒋᐊᖅᐸᓪᓕᐊᓂᕆᓚᐅᖅᓯᒪᔭᖓᓂᒃ ᑕᒪᓐᓇ ᑲᓇᑕᒥ ᓄᑖᖅ ᐊᕕᑦᑐᖅᓯᒪᔪᖅ 
ᐋᖅᑭᒃᓱᖅᑕᐅᕙᓪᓕᐊᑎᓪᓗᖑ. ᐋᖅᑭᒃᓯᒪᓂᕆᔭᖏᑦ ᐸᕐᓇᒍᑎᑉ ᑕᒻᒪᖅᓯᒪᓂᖃᒐᓚᒃᑐᑦ. ᑕᒪᒃᑯᐊᓕ ᐸᕐᓇᒍᑎᐅᔪᑦ 
ᐋᖅᑭᒋᐊᕆᐊᖃᓚᐅᖅᓯᒪᔭᕗᑦ, ᒪᓕᒐᓕᐅᖅᑎᐅᖃᑕᐅᔪᑦ ᒪᓕᒐᓕᐅᕐᕕᒻᒥ ᓂᕈᐊᖅᑕᐅᒻᒪᑕ ᓯᕗᓪᓕᖅᐹᒥᒃ 
ᒪᓕᒐᓕᐅᖅᑎᐅᓂᐊᖅᑐᑎᒃ ᑲᑎᒪᓂᖃᕐᓗᑎᑦ ᐊᒻᒪᓗ ᐊᖓᔪᖅᑲᐅᑎᐅᔪᑦ ᓂᕈᐊᖅᑕᐅᒻᒪᑕ. 
ᑲᒪᒋᒋᐊᖃᓕᓚᐅᖅᓯᒪᒻᒪᒋᑦ ᑕᒪᒃᑯᐊ ᐊᒻᒪᓗ ᓴᖅᑮᓗᑎᑦ ᐃᓄᓐᓄᑦ ᐱᔨᑦᑎᕋᕈᑎᓂᒃ. ᑕᒻᒪᖅᓯᒪᔪᖃᒐᓚᓚᐅᖅᓯᒪᔪᑦ 
ᐊᒻᒪᓗ ᐊᑕᐅᓯᑐᐃᓐᓇᕐᒥᒃ ᐆᑦᑑᑎᖃᕐᓗᖓ, ᑮᓇᐅᔭᖅᑖᖅᑎᑦᑎᔾᔪᑎᓂᒃ ᐃᖅᑲᓇᐃᔭᖅᑐᓄᑦ 
ᐋᖅᑭᒃᓯᒪᔪᖅᑕᖃᓚᐅᖅᓯᒪᙱᓚᖅ ᓇᓗᓇᐃᖅᑕᐅᓚᐅᖅᓯᒪᓪᓗᓂ ᑮᓇᐅᔭᓕᕆᔨᒃᑯᓐᓄᑦ ᑕᐃᑲᓂ 
ᐸᕐᓇᒍᑎᓕᐊᕆᔭᐅᓯᒪᔪᓂᒃ. 
 

ᑕᐃᒪᓕ, ᖁᓚᕐᓇᔪᙱᓚᖅ ᐋᖅᑮᒋᐊᖅᑎᑦᑎᔪᖃᕆᐊᖃᔪᒻᒪᑦ ᐊᓯᔾᔩᔪᖃᕆᐊᖃᔪᒻᒪᓪᓗ. ᐸᕐᓇᒍᑎᐅᔪᑦ 
ᐊᓯᔾᔩᓐᓇᓲᖑᒻᒪᑕ, ᐊᒻᒪᓗ ᑕᒪᒃᑯᐊ ᑲᒪᒋᓇᓱᐊᖏᓐᓇᕆᐊᖃᖅᑐᑎᒍᑦ. ᑕᐃᒪᓗ ᓄᑖᖅᑕᖃᕆᓪᓗᓂ 
ᐃᓱᒪᒋᔭᐅᓯᒪᔪᒥᒃ ᑕᒪᒃᑯᐊ ᐱᔾᔪᑎᐅᔪᑦ ᑲᒪᒋᔭᐅᖃᑦᑕᕐᓗᑎᑦ ᖃᓂᑦᑑᓂᖅᓴᒥᒃ ᐱᓕᕆᐊᕆᔭᐅᓗᑎᑦ, ᑕᒪᒃᑯᓂᖓ 
ᐅᑭᐅᖅᑕᖅᑐᒥ ᐃᖅᑲᓇᐃᔮᕆᔭᐅᔪᓐᓇᖅᑐᓂᒃ ᐊᖏᕐᕋᕆᔭᐅᔪᓂᒃ ᐱᓇᓱᐊᖅᓯᒪᕗᒍᑦ ᐱᔨᑦᑎᕋᕈᑎᓂᒃ ᐊᒻᒪᓗ 
ᑕᒪᓐᓇ ᐊᑐᓕᖅᑎᑕᐅᓂᖓᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐱᓕᕆᐊᕆᔭᐅᔭᕆᐊᓕᓐᓂᒃ. ᐊᓯᖏᓪᓕ 2001-
2002-ᖑᑎᓪᓗᒍ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᓚᒋᔭᐅᓕᔪᒻᒪᑦ ᓄᓇᕘᒧᑦ. 
 

ᑕᒪᒃᑯᐊᓕᒫᑦ ᐊᓯᔾᔨᖅᐸᓪᓕᐊᔭᕗᑦ ᐱᔾᔪᑎᒋᕙᖏᑦ ᑲᔪᓯᓂᖃᐃᓐᓇᕈᒪᓪᓗᑕ ᐊᐅᓚᑎᑦᑎᑦᑎᐊᕐᓂᖅᓴᐅᓕᕐᓗᑕ 
ᐱᓕᕆᕝᕕᑦᑎᓐᓂᒃ ᐊᒻᒪᓗ ᐱᓕᕆᐊᑦᑎᓐᓂᒃ ᐊᒻᒪᓗ ᖃᓄᐃᑦᑐᑐᐃᓐᓇᕐᓂᒃ ᑲᒪᒋᒋᐊᓕᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᖅ ᒥᓂᔅᑕ. ᑐᑐ. 
 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᑉᐳᖓ ᒥᓂᔅᑕᐅᔪᑉ ᐊᖏᖃᑎᒋᒻᒪᖓ ᐱᔾᔪᑎᑕᖃᖃᑦᑕᓚᐅᕐᒪᑦ ᐱᒻᒪᕆᐅᔪᓂᒃ 
ᑕᒪᒃᑯᐊ ᐸᕐᓇᒍᑎᓕᐊᕆᔭᐅᒋᐊᙵᖅᓯᒪᔪᓂᒃ. ᑭᓇᑐᐃᓐᓇᐃᑦ ᐊᖏᕋᔭᖅᑐᖅᑕᐅᑦ ᐸᐃᑉᐹᓂᒃ 
ᑎᑎᕋᖅᓯᒪᑐᐃᓐᓇᖅᑐᒃᑯᑦ ᐱᐅᔫᑎᑦᑎᔭᓇᓱᒃᑲᓗᐊᕈᑦᑕ, ᑭᓯᐊᓂᓕ ᑕᒪᒃᑯᐊ ᐸᕐᓇᑕᐅᓯᒪᔪᑦ ᐊᑐᓕᖅᑎᓇᓱᐊᖅᑐᒋᑦ, 
ᐊᓯᔩᖏᓐᓇᕆᐊᖃᕋᔭᕋᑦᑕ, ᐊᒻᒪᓗ ᐊᓯᔩᔪᒪᑎᑦᑎᓂᖃᕐᓗᑕ. 
 

ᑖᓐᓇᓕ ᒐᕙᒪᒃᑯᑦ ᐃᓱᒪᒋᔭᒃᑯᓪᓕ, ᐱᖓᓲᔪᖅᑐᓂᒃ ᐅᑭᐅᖑᓕᖅᑐᑦ, ᑕᐃᒪᐃᒃᓯᒪᕗᑦ ᖃᖓᑐᐃᓐᓇᖅ 
ᑕᐃᒪᐃᒋᐊᖃᖅᓯᒪᓪᓗᑎᑦ. ᐅᖃᐅᓯᕋᕐᓂᕈᑦᑕ ᐱᔾᔪᑎᐅᔪᒥᒃ ᑕᒪᒃᑯᐊ ᐊᒥᓱᕈᓗᐊᓕᕐᓂᖏᑦ ᒐᕙᒪᒃᑯᓐᓂᒃ ᐃᖅᑲᓇᐃᔭᖅᑐᑦ, 
ᐱᓗᐊᖅᑐᒥᒃ ᐊᑕᐅᓯᕐᒥᒃ ᐃᓚᖓᓂᒃ, ᖃᐅᔨᒪᔪᖓ ᐅᑭᐅᓂᒃ ᐱᖓᓲᔪᖅᑐᓂᒃ 
ᐃᓕᓴᐃᔨᖃᕐᓂᖅᓴᐅᔭᕆᐊᖃᓕᖅᑐᒎᖅᓯᒪᒐᑦᑕ, ᐃᖅᑲᓇᐃᔭᖅᑎᖃᕆᐊᖃᕋᑦᑕ ᐱᔨᑦᑎᓪᓚᕆᒃᑲᔭᖅᑐᓂᒃ ᐃᓄᓐᓂᒃ, 
ᐃᓄᓕᕆᔨᐅᑉᐸᑕᓘᓐᓃᑦ, ᐃᓕᓴᐃᔨᐅᒍᑎᓪᓘᓐᓃᑦ ᐋᓐᓂᐊᓯᐅᖅᑎᐅᒍᑎᓪᓘᓐᓃᑦ, ᖃᐅᔨᒪᔪᖓ ᐱᓕᕆᐊᖅᑕᖃᕐᒪᑦ 
ᐋᓐᓂᐊᓯᐅᖅᑎᒃᓴᐅᔪᓂᒃ ᐃᓕᓐᓂᐊᕋᒃᓴᒥᒃ, ᑕᒪᓐᓇᓗ ᓈᒻᒪᑦᑐᓂ. 12-ᓂᒃ ᐃᓕᓴᐃᔨᑖᓛᓕᖅᑐᒍ ᐊᕐᕌᒎᓛᖅᑐᒥᒃ, ᒥᓂᔅᑕ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓇᓗᓇᐃᖅᓯᓚᐅᕐᒪᑦ ᑮᓇᐅᔭᑦ ᐋᖅᑭᒃᑕᐅᓯᒪᔪᓂᒃ. 
 

ᖃᐅᔨᒪᔪᖓ ᐃᓚᖏᓐᓂᒃ ᓄᓇᓕᐅᔪᓂᒃ, ᐃᓄᓕᕆᔨᑖᕋᓱᐊᖃᑦᑕᖅᓯᒪᔪᑦ ᐊᒻᒪᓗ ᐃᓛᓐᓂᒃᑯᑦ ᐃᓄᓕᕆᔨᐅᔪᑦ 
ᐃᖅᑲᓇᐃᔮᖃᓲᖑᒻᒪᑕ ᐊᑕᐅᓯᐅᙱᒻᒪᕆᑦᑐᒥᒃ ᓄᓇᓕᒻᒥᒃ ᐱᔨᑦᑎᖅᑐᑎᒃ, ᑕᐃᒫᒃᓴᐃᓐᓇᕐᓗ ᓱᒃᑯᐊᕿᑎᑦᑎᔨᐅᔪᑦ. 
ᑕᒪᒃᑯᐊ ᐱᔨᑦᑎᓪᓚᕆᑦᑐᑦ ᐃᓄᓐᓂᒃ, ᐊᒥᓱᕈᕆᐊᖅᓯᒪᓂᕋᖅᑕᐅᓗᑎᑦ ᐅᑭᐅᖑᓕᖅᑐᓂᒃ ᐱᖓᓲᔪᖅᑐᓂᒃ 
ᒪᓕᒐᓕᐅᖅᑎᐅᓯᒪᓕᖅᑐᖓ ᑕᐃᒪᓐᓇ ᐊᑯᓂᐅᑎᒋᔪᖅ, ᐃᓱᒪᒋᔭᐅᔪᒃᓴᑐᐃᓐᓇᐃᑦ ᑕᐃᒫᒃ ᐊᒥᓱᕈᕆᐊᖅᓯᒪᓱᒋᔭᐅᓕᖅᑐᑎᑦ, 
ᖃᐅᔨᒪᒐᕕᑦ ᐃᓱᒫᓘᑎᒋᔭᓪᓚᕆᐅᒻᒪᑕ ᖃᓄᐃᑦᑐᑦ ᓇᓗᓇᐃᖅᑕᐅᖃᑦᑕᓚᐅᕐᒪᑕ ᒪᓕᒐᓕᐅᖅᑎᓄᑦ ᑕᕝᕙᓂ 
ᒪᓕᒐᓕᐅᕐᕕᒻᒥ ᑕᐃᒪᐃᑦᑐᓂᒃ ᐱᑕᖃᕐᓂᖅᓴᐅᔭᕆᐊᖃᕐᓂᕋᐃᓪᓗᑎᑦ, ᐊᒻᒪᓗ ᑕᒪᒃᑯᐊ ᑕᑯᑐᐃᓐᓇᖔᓕᖅᑐᒋᑦ 
ᐊᒥᓱᕈᕆᐊᖅᓯᒪᓗᐊᖅᑐᑦ ᐊᐅᓚᑦᑎᔨᑉ ᐃᑲᔪᖅᑎᖏᑦ ᐱᔨᑦᑎᕋᓪᓚᕆᑉᐸᙱᑦᑐᑦ. 
 



ᐅᓪᓗᑐᐃᓐᓇᖅ, ᒫᑦᓯ 11, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1575

ᐊᒻᒪᓗ ᖃᐅᔨᒪᔪᒃᓴᐅᕗᑎᑦ, ᐊᐱᕆᔪᖃᕆᐊᖃᕐᒪᑦ ᖃᓄᕐᓕ ᑕᒪᒃᑯᐊ ᐋᖅᑭᒃᑕᐅᕙᒻᒪᑕ? ᖃᐅᔨᒪᔪᑎᑦ ᓲᕐᓗᒃ, 
ᐱᓕᕆᕝᕕᐅᔪᖅ ᐅᖃᕐᒪᑦ, ᒐᕙᒪᒃᑯᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᐅᖃᖅᓯᒪᒻᒪᑕ ᑐᓂᓯᓗᒋᑦ ᐊᒻᒪᓗ ᑮᓇᐅᔭᓂᒃ 
ᐋᖅᑭᒃᑕᐅᔭᕆᐊᓕᓐᓂᒃ ᐅᖃᖅᑲᐅᒐᕕᑦ, ᐊᐱᖅᓱᖅᑕᐅᓂᖃᖅᑎᓪᓗᑎᑦ, ᑎᑭᑕᐅᓇᓱᐊᕐᕕᖃᖅᑎᑕᐅᓪᓗᑎᑦ 
ᐱᓕᕆᑎᑕᐅᓲᖑᒻᒪᑕ, ᖃᐅᔨᓴᖅᐸᙱᓐᓇᔅᓯᓕ ᖃᐅᔨᒪᒐᓗᐊᕐᒪᖔᔅᓯᒃ 2-ᐳᓴᓐᑎᓂᒃ ᐅᕝᕙᓘᓐᓃᑦ 
ᓱᕐᕋᓚᐅᖅᓯᒪᙱᒃᑯᑎᑦ, ᐅᕝᕙᓘᓐᓃᑦ 5-ᐳᓴᓐᑎᓂᒃ ᐊᒥᓱᕈᕆᐊᖅᓯᒪᓕᕋᐃᒻᒪᑕ, ᖃᐅᔨᒪᒐᕕᑦ ᑕᒪᒃᑯᐊ ᑮᓇᐅᔭᑦ 
ᐊᑐᖅᑕᐅᒻᒪᑕ ᑭᙴᒪᒋᔭᓪᓚᕆᐅᔪᓄᑦ ᓇᓗᓴᐃᖅᑕᐅᓯᒪᓪᓗᑎᓪᓗ ᑕᕝᕙᓂ ᒪᓕᒐᓕᐅᕐᕕᒻᒥ. ᓲᕐᓗ 
ᑮᓇᐅᔭᖃᖅᑎᑕᐅᓂᖏᑦ ᐊᓯᖏᑦ ᐱᓕᕆᐊᑦ ᐊᒻᒪᓗ ᐱᔨᑦᑎᕋᕈᑎᐅᔪᑦ ᒐᕙᒪᒃᑯᓐᓄᑦ ᑲᒪᒋᔭᐅᕙᑦᑐᑦ, ᑕᒪᒃᑯᐊ 
ᑮᓇᐅᔭᑦ ᐊᑐᖅᑕᐅᙱᖔᕐᓗᑎᑦ ᐊᐅᓚᑦᑎᔨᑉ ᐃᑲᔪᖅᑎᖏᓐᓄᑦ ᐃᖅᑲᓇᐃᔮᒃᓴᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. , 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᑕᒪᓐᓇ ᐊᐱᖅᑯᑎᐅᕋᑖᖅᐸᓪᓚᐃᙱᒻᒪᑦ. ᐊᕐᓇᖅ ᒥᓂᔅᑕ. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐃᒃᓯᕙᐅᑕᖅ, ᑖᓐᓇ ᐊᐱᖅᑯᑎᐅᕋᑖᖅᐸᑦ, ᑐᑭᓯᕋᑖᙱᑕᕋ ᐊᐱᖅᑯᑎᐅᒋᐊᖓᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. , 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᖅ ᒥᓂᔅᑕ. ᑐᑐ. 
 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᓚᓂᕐᒥᒃ ᐋᖅᑮᓯᒪᔪᖅᑕᖃᖅᐸ ᖃᐅᔨᓴᖃᑦᑕᕋᔭᕐᓗᓯ ᐊᒥᓱᕈᕆᐊᖅᑕᒥᓂᐅᔪᑦ 
ᑮᓇᐅᔭᑦ ᐋᖅᑭᒃᑕᐅᓯᒪᔪᓄᑦ ᖃᓄᖅ ᑕᒪᒃᑯᐊ ᑮᓇᐅᔭᑦ ᐊᑐᕐᓂᐊᕐᓂᕋᖅᑕᒥᓂᕋᓗᐊᒃᓯᖕᓄᑦ ᐱᓕᕆᕝᕕᒃᓯᖕᓂ, 
ᑕᒪᒃᑯᐊ ᑮᓇᐅᔭᑦ ᑐᓂᔭᐅᔪᑦ ᐋᖅᑭᒃᓯᒪᔪᖁᑎᒃᓯᓐᓄᑦ ᑮᓇᐅᔭᓄᑦ ᐊᐅᓚᑦᑎᔨᑉ 
ᐃᑲᔪᖅᑎᖏᓐᓅᑐᐃᓐᓇᖅᐸᙱᒃᑲᓗᐊᕐᒪᖔᑕ ᐊᒻᒪᓗ ᐊᒥᓱᕈᕆᐊᓗᐊᖅᑐᒥᓂᐅᙱᒃᑲᓗᐊᕐᒪᖔᑕᓗ 
ᐃᖅᑲᓇᐃᔭᖅᑎᖁᑎᓯ, ᑕᐃᑯᙵᖅᑎᑕᐅᕙᒻᒪᑕ ᑮᓇᐅᔭᑦ ᐊᑐᕐᓂᐊᕐᓂᕋᖅᑕᓯᒪᔭᒃᓯᖕᓄᑦ ᐊᒻᒪᓗ 
ᖃᐅᔨᒪᓇᑦᑎᐊᖁᓪᓗᒍ ᑕᒪᒃᑯᓄᖓ ᐊᑐᖅᑕᐅᑦᑎᐊᕋᓗᐊᕐᒪᖔᑕ ᐱᔨᑦᑎᕋᖅᑎᓪᓚᕆᕗᑦ ᐅᕝᕙᓘᓐᓃᑦ ᐊᓯᖏᓐᓄᑦ 
ᐱᓕᕆᐊᒃᓯᖕᓄᑦ ᐊᒻᒪᓗ ᐱᔨᑦᑎᕋᕈᑎᔅᓯᖕᓄᑦ ᑮᓇᐅᔭᖃᑦᑎᐊᓕᓚᐅᖅᓯᒪᔪᕐᔫᔮᙱᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᕐᓇᖅ ᒥᓂᔅᑕ. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᓂ ᒥᓂᔅᑕᐅᔪᖅ ᑲᒪᒋᐊᖃᓲᖑᒻᒪᑦ 
ᐊᐅᓚᑎᑦᑎᐊᕐᓂᐊᕐᓗᒍ ᐊᐅᓚᓂᕆᔭᖓᑦ. 
 

ᐊᑐᓂ ᒥᓂᔅᑕᐅᔪᖅ ᐱᓕᕆᓂᕐᒧᑦ ᐸᕐᓇᒍᑎᒥᓂᒃ ᐊᒻᒪᓗ ᐃᖅᑲᓇᐃᔭᖅᑎᒋᒋᐊᓕᖏᑕ ᐊᒥᓲᓂᖏᑕ ᑕᒪᒃᑯᐊ 
ᐱᓕᕆᐊᖑᔪᑦ ᐊᑐᐃᓐᓇᐅᒪᓕᖅᑎᑦᑐᓐᓇᖁᓪᓗᒋᑦ, ᐱᓕᕆᔨᓪᓚᕆᐅᓂᐊᑐᐊᕈᑎᑦ ᐅᕝᕙᓘᓐᓃᑦ ᐊᓪᓚᑦᑎᐅᓂᐊᕈᑎᑦ 
ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᕐᒥᒃ ᐃᖅᑲᓇᐃᔮᖃᖅᑎᑦᑎᓂᐊᕈᑎᑦ. ᐋᖅᑭᒃᓱᖅᓯᒪᓂᖃᕐᓗᓂ ᐱᓕᕆᐊᖑᔪᖅ, 
ᐃᓄᓐᓂᒃ ᐱᓕᕆᑎᑦᑎᔨᖃᕆᐊᖃᓲᖑᒐᑦᑕᐃᓛᒃ ᑕᒪᒃᑯᐊ ᐱᓕᕆᐊᖑᔪᑦ ᐊᑐᐃᓐᓇᐅᒪᓕᕈᓐᓇᖁᓪᓗᒋᑦ, ᑕᐃᒪᐃᒻᒪᑦ, 
ᐊᑐᓂ ᐱᓕᕆᕝᕕᐅᔪᖅ, ᐊᑐᓂ ᒥᓂᔅᑕᐅᔪᖅ ᑕᒪᒃᑯᓂᖓ ᖃᓄᐃᓕᐅᖅᑕᐅᓇᓱᐊᖅᑐᓂᒃ ᖃᐅᔨᒪᑦᑎᐊᓲᖑᕗᖅ. 
 

ᐅᕗᖓ ᐃᓯᓚᐅᖅᑎᓐᓇᑎᑦ, ᐅᖃᐅᓯᖃᖅᑲᐅᒐᓗᐊᕐᒥᒐᑦᑕ ᐊᓪᓚᑦᑏᑦ ᐊᒥᓱᕈᓗᐊᕐᓕᕐᓂᖏᓐᓂᒃ ᐃᓄᓐᓂᒃ 
ᐱᔨᑦᑎᕋᕐᓂᑦᑎᓐᓂᒃ. ᐅᖃᖅᑲᐅᒐᒪ ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᓪᓗ ᐱᓕᕆᖃᑎᒌᑦᑎᐊᕐᒪᑎᒃ 
ᐋᖅᑮᓇᓱᐊᖅᑐᑎᒃ ᖃᐅᔨᓴᕈᑎᒥᒃ ᐃᖅᑲᓇᐃᔮᕆᔭᐅᔪᓄᑦ ᑕᕝᕙᓂ ᐃᓗᐊᓂ ᓄᑖᕐᒧᑦ ᐃᖅᑲᓇᐃᔭᖅᑎᓄᑦ 
ᑮᓇᐅᔾᔭᒃᓵᕆᔭᐅᕙᑦᑐᑦ ᖃᐅᔨᓴᖅᑕᐅᖃᑦᑕᕐᓂᐊᕐᓗᑎᑦ. 
 

ᑖᒃᑯᐊ ᒪᕐᕉᒃ ᐊᑦᑐᐊᖃᑎᒌᓐᓂᖃᙳᓱᒻᒪᑎᒃ ᐊᒻᒪᓗ ᐊᐅᓚᑎᑦᑎᒍᓐᓇᖅᓯᒐᔭᖅᑐᒍ ᐊᒻᒪᓗ ᖃᐅᔨᓴᕐᓗᒋᑦ ᑕᒪᒃᑯᐊ 
ᐊᒥᓱᕈᖅᐸᓪᓕᐊᓂᖏᑦ ᐃᓄᓐᓄᑦ ᐱᔨᑦᑎᕋᖅᑎᐅᔪᑦ ᓱᒃᑲᓕᔪᒃᑯᑦ ᖃᐅᔨᓴᕋᐃᒍᓐᓇᕋᔭᖅᑐᑕ ᑕᕝᕙᓂ ᐃᓗᐊᓂ, 
ᓇᒻᒥᓂᖅ ᐃᓄᓐᓄᑦ ᓈᓴᖅᑕᐅᔭᕆᐊᖃᕋᔭᕋᑎᑦ ᑕᒪᒃᑯᐊ ᐃᖅᑲᓇᐃᔭᖅᑐᑎᑦ ᑎᑎᕋᐅᔭᖅᑕᐅᓯᒪᓂᖏᑦ 
ᖃᑦᑎᐅᓕᕐᒪᖔᑕ ᖃᓄᐃᑦᑐᓂᓪᓗ ᐃᖅᑲᓇᐃᔮᖃᕐᒪᖔᑕ ᐊᒻᒪᓗ ᓈᓴᖅᑕᐅᒋᐊᖃᓲᖑᒻᒪᑕ ᑕᒪᒃᑯᐊ ᑭᑉᐹᕆᑦᑐᓂᒃ 
ᑎᑎᕋᐅᔭᖅᑕᐅᓯᒪᔪᑦ ᐱᓕᕆᕝᕕᐅᔫᑉ ᐃᖅᑲᓇᐃᔭᖅᑎᖏ ᐊᒥᓲᓂᖏᑦ ᐊᒻᒪᓗ ᖃᓄᐃᑦᑐᓂᒃ ᐃᖅᑲᓇᐃᔮᖃᕐᒪᖔᑕ 
ᑎᑎᖅᑐᖅᓯᒪᕙᑦᑐᑎᒃ. ᑕᐃᒪᐃᒻᒪᑦ ᑕᒪᓐᓇ ᐱᓕᕆᐊᕆᔭᕗᑦ ᖃᐅᔨᓴᖃᑦᑕᑦᑎᐊᕐᓂᖅᓴᐅᖁᓪᓗᑕ ᑕᐃᒪᐃᑦᑐᓂᒃ 
ᐃᖅᑲᓇᐃᔭᖅᑎᓂᒃ.  
 

ᐊᑐᓂ ᒥᓂᔅᑕᐅᔪᖅ, ᐅᖃᒃᑲᓐᓂᕐᓗᖓ, ᑲᒪᒋᐊᖃᓲᖑᒻᒪᑕ ᑮᓇᐅᔾᔭᒃᓵᕆᔭᐅᔪᓂᒃ ᐃᖅᑲᓇᐃᔭᖅᑎᖁᑎᖏᓐᓄᑦ 
ᐊᒻᒪᓗ ᖃᐅᔨᒪᑦᑎᐊᕈᓐᓇᖁᓪᓗᓂ ᑕᒪᒃᑯᓂᖓ ᐊᑐᖅᑐᒃᓴᓂᒃ ᐱᑕᖃᓗᐊᕐᒪᖔᖅ ᐊᒻᒪᓗ ᐃᓄᓐᓂᒃ 
ᐃᖅᑲᓇᐃᔭᖅᑎᒃᓴᖃᑦᑎᐊᕋᓗᐊᕐᒪᖔᖅ ᑕᒪᒃᑯᐊ ᐱᓕᕆᐊᖑᔪᑦ ᐱᔨᑦᑎᖅᑕᐅᔪᓐᓇᖁᓪᓗᒋᑦ ᐃᓄᓐᓂᒃ 
ᐱᔨᑦᑎᕋᖅᑎᖏᓐᓄᑦ ᐱᔨᑦᑎᕆᐊᖃᙱᑦᑑᒻᒪᖔᑕᓘᓐᓂᒃ ᐃᓄᓐᓂᒃ ᑕᖅᑲᒃᑯᓇᙵᑦ. ᒥᓂᔅᑕᒧᑦ  

ᑐᖏᓕᕆᔭᐅᓚᐅᖅᓯᒪᓂᕐᓄᑦ, ᑐᖏᓕᕆᔭᐅᕈᓗᒃᑲᒪᓕ ᑕᐃᒪᐃᒃᑲᓗᐊᖅᑎᓪᓗᖑ ᐱᔨᑦᑎᖃᑦᑕᓚᐅᖅᓯᒪᔪᖓ 
ᐃᓄᓐᓂᒃ. ᑕᐃᒫᒃ ᐃᖅᑲᓇᐃᔭᖅᐸᓚᐅᖅᓯᒪᔪᖓ.  
 
ᑕᐃᒪᓕ, ᐅᖃᕈᕕᑦ ᐊᐅᓚᑦᑎᔨᐅᔪᑦ ᑕᒪᒃᑯᓂᖓ ᐱᔨᑦᑎᕐᓂᕋᖃᑦᑕᙱᓪᓗᒋᑦ, ᐊᖏᖃᑎᒋᙱᓚᒋᑦ ᐃᓄᓐᓂᒃ 
ᐱᔨᑦᑎᕋᕐᓂᖃᕋᑦᑕ, ᐃᖅᑲᓇᐃᔮᒃᓴᐅᔪᑦ ᐃᖅᑲᓇᐃᔮᕆᔭᐅᙱᒻᒪᑕ ᓱᓕ ᐱᓕᕆᐊᖃᖅᐸᑦᑐᑎᓪᓗ ᐊᒃᓱᕈᑦᑎᐊᖅᑐᑎᒃ 
ᒪᕐᕉᓐᓂᒃ ᐱᖓᓱᓂᓘᓐᓃᑦ ᐃᖅᑲᓇᐃᔮᖃᑲᐃᓐᓇᕆᐊᖃᖅᐸᑦᑐᑦ ᑕᕝᕙᓴᐃᓐᓈᓗᒃ, ᐊᒻᒪᓗ ᑕᒪᓐᓇ 
ᑲᒪᒋᓇᓱᐊᖏᓐᓇᕆᐊᖃᖅᑐᑎᒍᑦ ᐃᖅᑲᓇᐃᔮᖅᑖᖅᑎᑦᑎᓇᓱᐊᖏᓐᓇᕐᓗᑕ ᐊᒻᒪᓗ ᑕᒪᒃᑯᐊ ᐋᖅᑭᒃᓱᕐᓗᒋᑦ 
ᐃᖅᑲᓇᐃᔮᕆᔭᐅᔭᕆᐊᓖᑦ ᐃᑲᔪᖅᑕᐅᔪᓐᓇᖁᓪᓗᒋᑦ ᑕᒪᒃᑯᐊ ᐃᖅᑲᓇᐃᔮᓖᑦ. 
 
ᐅᖃᐅᓯᕆᑐᐃᓐᓇᕐᓗᒍ, ᐃᓱᒪᒋᔭᒃᑯᓪᓕ, ᐃᓄᓐᓂᒃ ᐱᔨᑦᑎᕋᖅᑎᖁᑎᖃᕋᑦᑕ ᐱᓕᕆᑦᑎᐊᖅᓯᒪᓂᖃᖅᑐᒻᒪᕆᐅᓪᓗᑎᑦ 
ᑕᒪᒃᑯᓂᖓ ᐱᔨᑦᑎᕋᕐᓂᐅᔪᓂᒃ ᐅᕝᕙᓘᓐᓃᑦ ᐊᑐᐃᓐᓇᐅᒪᑎᑦᑎᔪᓂᒃ ᐱᓕᕆᐊᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. , 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒃᑲᕈᒪᑐᐃᓐᓇᖅᑕᕋ ᒥᓂᔅᑕᐅᔪᖅ ᓈᓚᖅᑲᐅᒐᒃᑯ ᐅᖃᐅᓯᖃᖅᑎᓪᓗᒍ, 
ᑕᐃᒪᐃᑦᑐᓂᒃ ᐅᖃᖅᑲᐅᒻᒪᑦ ᐊᒻᒪᓗ ᐱᔾᔪᑎᒋᕙᕋ ᑕᒪᒃᑯᓂᖓ ᐊᐱᖅᑯᓯᖃᖅᑐᖓ ᐅᖃᐅᓯᕆᖅᑲᐅᔭᖏᓐᓂᒃ. 
 
ᒫᓐᓇᐅᓕᑕᐃᓐᓇᖅᑐᕐᓕ ᖃᐅᔨᓴᕈᓯᖅᑖᕋᓱᐊᓕᕈᑎᑦ, ᖃᐅᔨᓴᕈᓐᓇᓚᐅᙱᑦᑐᒃᓴᐅᕗᑦ ᐅᐊᑦᑎᓗᑎᓪᓘᓐᓃᑦ, ᒥᓂᔅᑕᑉ 
ᑭᓯᐊᓂ ᐅᖃᑐᐃᓐᓇᕈᓂᐅᒃ ᐅᑉᐱᕆᔭᐅᑐᐃᓐᓇᖅᐸᑦᑐᓂ ᑕᒪᒃᑯᓂᖓ ᑮᓇᐅᔭᓂᒃ ᐋᖅᑭᒃᑕᐅᓯᒪᔪᓂᒃ 
ᐃᓱᒪᒃᓴᖅᓯᐅᕈᑎᒋᔭᐅᓂᐊᖅᑐᓂᒃ ᓴᖅᑮᑉᐸᑦ. ᖃᐅᔨᒪᔪᖓ ᒫᓐᓇᕈᓘᒃ, ᑲᑎᒪᑎᓪᓗᑕ, ᒥᓂᔅᑕᐅᔪᖅ 
ᓇᓗᓴᐃᖅᓯᖅᑲᐅᒻᒪᑦ, ᐊᐱᖅᑯᑎᖃᕋᒪ ᐃᓄᓐᓂᒃ ᐃᖅᑲᓇᐃᔮᒃᓴᕆᔭᐅᔪᑦ ᐊᒥᓲᓂᖏᓐᓂᒃ ᐊᒻᒪᓗ 
ᐃᓱᒪᒃᓴᖅᓯᐅᕈᑕᐅᕙᙱᒻᒪᕆᒻᒪᑕᒎᖅ ᒐᕙᒪᒃᑯᑦ ᑮᓇᐅᔭᓕᕆᔨᖏᑕ ᑲᑎᒪᔨᒃᑯᖏᓐᓄᑦ. 
 
ᑕᒪᓐᓇ ᐃᓱᒪᒃᓴᖅᓯᐅᕈᑕᐅᙱᒻᒪᕆᑦᑐᓂ ᐊᖏᖅᑕᐅᑐᐃᓐᓇᖅᓯᒪᔫᑐᐃᓐᓇᖅᐸᑦᑐᑦ ᐊᓂᒎᑎᑐᐃᓐᓇᕐᓗᒍ ᑕᒪᓐᓇ 
ᐅᔾᔨᕆᓕᖅᑎᑕᐅᒃᑲᙱᓗᒍᓘᓐᓃᑦ. ᒥᓂᔅᑕᑉ ᑲᒪᒋᔭᕆᐊᖃᕐᒪᒍ ᑐᖏᓕᖓᑕᓘᓐᓃᑦ ᐊᒻᒪᓗ ᐃᖅᑲᓇᐃᔭᖅᑎᖏᑕ 
ᓇᓗᓇᐃᕐᓗᒋᑦ ᑕᒪᒃᑯᐊ ᐃᖅᑲᓇᐃᔮᒃᓴᐅᔪᑦ ᐱᓕᕆᕝᕕᖏᓐᓂᒃ, ᐊᒻᒪᓗ ᑕᒪᓐᓇ ᑐᑭᓯᐅᒪᕋ. ᐊᐱᖅᑯᑎᒋᕋᑖᖅᑕᕋᓕ 
ᑕᐃᒪ, ᐊᐅᓚᓂᖅᑕᖃᖅᐸ ᐋᖅᑭᒃᑕᐅᓯᒪᔪᒥᒃ ᖃᐅᔨᓴᕈᑎᐅᖃᑦᑕᖅᑐᒥᒃ ᐊᒻᒪᓗ ᒥᓂᔅᑕᐅᔪᖅ ᐅᖃᖅᑲᐅᒻᒪᑦ ᓄᑖᕐᒥ 
ᐋᖅᑭᓇᓱᐊᕐᓂᕋᖅᑐᓂ ᖃᐅᔨᓴᕈᓯᕐᒥᒃ. 
 
ᑕᐃᒪᐃᒻᒪᑦ, ᑐᑭᓯᕙᕋᓕ, ᐅᐊᑦᑎᐊᕈ ᑕᒪᒃᑯᓂᖓ ᕿᒥᕐᕈᓚᐅᖅᓯᒪᙱᒻᒪᕆᒻᒪᑕ, ᐊᒻᒪᓗ ᑕᒪᒃᑯᐊ 
ᐊᒥᓱᕈᖅᐸᓪᓕᐊᓂᖏᑕ ᑎᑎᕋᖅᓯᒪᓂᖏᑦ ᕿᒥᕐᕈᓪᓗᒋᑦ ᐆᑦᑑᑎᑦᑎᐊᕙᒻᒪᕆᐊᓘᕗᑦ ᐱᔾᔪᑎᒋᔭᐅᑦᑎᐊᕐᓗᓂ 
ᐅᐊᑦᑎᐊᕈᐊᓗᒃ ᑕᒪᓐᓇ ᖃᐅᔨᓴᖅᑕᐅᒋᐊᖃᖃᑦᑕᓕᓚᐅᖅᓯᒪᓂᖓᓄᑦ ᒐᕙᒪᒃᑯᓐᓄᑦ. 
 
ᐅᖃᕋᕕᑦ ᑕᒪᒃᑯᓂᖓ ᐊᖏᕐᕋᕆᔭᐅᔪᑉ ᖃᓂᓪᓕᑎᕆᐊᖅᑕᐅᓗᑎᑦ ᐱᔨᑦᑎᕋᕈᑎᐅᔪᑦ ᓄᓇᓕᒋᔭᐅᔫᑉ ᐃᓗᐊᓂ 
ᐊᒻᒪᓗ ᑕᒪᒃᑯᐊ ᐃᖅᑲᓇᐃᔮᒃᓴᐅᔪᑦ ᓴᖅᑭᖅᐸᓪᓕᐊᑎᓪᓗᒋᑦ ᐅᖓᓪᓕᕙᓪᓕᐊᓂᖃ�ᑐᑎᑦ ᐊᖏᕐᕋᕆᔭᐅᔪᒧᑦ ᐊᒻᒪᓗ 
ᑕᒪᒃᑯᐊ ᐃᖅᑲᓇᐃᔮᒃᓴᐅᔪᑦ ᓄᓇᓕᓐᓅᖅᑲᖅᐸᓪᓕᐊᓇᒋᑦ, ᓇᒧᑐᐃᓐᓇᐅᒐᓗᐊᖅᐸᑦ ᓲᕐᓗ ᐊᐅᓱᐃᑦᑐᒧᑦ ᐊᕐᕕᐊᓄᑦ, 
ᖃᐅᓱᐃᑦᑐᒧᑦ, ᖁᕐᓗᖅᑑᒧᑦ, ᓇᒧᑐᐃᓐᓇᖅ ᑕᐅᕗᖓ ᐃᖅᑲᓇᐃᔮᑦ ᓄᓇᓕᓐᓅᖅᑕᐅᓯᒪᙱᑦᑐᓄᑦ. 
 
ᑐᓴᐃᓐᓇᖃᑦᑕᕋᑦᑕ ᖃᖓᓕ ᐃᓄᓕᕆᔨᑖᓛᕋᓗᐊᖅᐱᑕ. ᖃᖓᓕ ᐃᒪᐃᑦᑐᒥᒃ ᐃᖅᑲᓇᐃᔭᖅᑎᒥᒃ 
ᐃᖅᑲᓇᐃᔭᖅᑎᑖᓛᕋᓗᐊᖅᐱᑕ. ᐅᕝᕙᓘᓐᓃᑦ, ᖃᖓᓕ ᐃᖅᑲᓇᐃᔭᖅᑎᒥᒃ ᐃᒪᐃᑦᑐᒥᒃ 
ᐃᖅᑲᓇᐃᔭᖅᑎᑖᓛᕋᓗᐊᖅᐱᑕ. ᑕᒪᒃᑯᐊ ᑲᑐᔾᔨᔨᐅᔪᑦ ᑮᓇᐅᔭᖃᓪᓚᕆᒋᐊᓖᑦ ᑮᓇᐅᔭᖃᙱᒻᒪᑕ, ᒪᒥᖓᓇᖅ, 
ᑮᓇᐅᔭᖃᖅᑎᑕᐅᙱᒻᒪᑕ ᐱᓕᕆᐊᕆᓇᓱᒃᑕᕋᓗᐊᒥᓄᑦ, ᑭᓯᐊᓂᓕ ᑮᓇᐅᔭᓕᐊᓘᑎᓪᓗᑕ ᐃᖅᑲᓇᐃᔮᒃᓴᕆᔭᐅᔪᓄᑦ 
ᐃᓕᔭᐅᑐᐃᓐᓇᐸᑦᑐᑦ ᐱᓕᕆᕝᕕᒻᒥ. 
 
ᑕᐃᒪᐃᒻᒪᑦ ᑲᒪᒋᐊᖃᖅᑐᑑᙱᓚᖅ ᑮᓇᐅᔭᓕᕆᔨᒃᑯᑦ, ᑭᓯᐊᓂᓕ ᐱᓕᕆᓂᐊᕐᓂᕋᖅᓯᒪᓪᓚᕆᒋᐊᖃᖅᐳᑦ 
ᐊᖓᔪᖅᑲᐅᑎᓂᒃ ᓇᓗᓇᐃᖅᓯᓇᓱᐊᕐᓗᑎᑦ ᑕᒪᒃᑯᓂᖓ ᐊᒻᒪᓗ ᕿᒥᕐᕈᓇᓱᐊᕐᓗᒋᑦ ᐃᓕᔭᐅᑦᑎᐊᕋᓗᐊᕐᒪᖔᑕ  

ᑮᓇᐅᔭᑦ ᐅᕝᕙᓘᓐᓃᑦ ᓯᕗᓪᓕᐅᔾᔭᐅᖅᑳᕋᓗᐊᕐᒪᖔᑕ ᑕᒪᒃᑯᐊ ᐊᑐᖅᑕᐅᑦᑎᐊᕐᓗᑎᑦ ᐊᑐᖅᑐᒃᓴᑦ ᐱᓕᕆᕝᕕᓄᑦ, 
ᐱᓕᕆᐊᓄᑦ ᐊᒻᒪᓗ ᐱᔨᑦᑎᕋᕈᑎᓄᑦ ᓈᒻᒪᑦᑐᓄᑦ ᐊᑑᑎᖃᑦᑎᐊᖅᑐᓄᑦ. 
 
ᑕᒪᓐᓇ ᐅᖃᐅᓯᕆᑐᐃᓐᓇᕋᑖᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᒃᑲᓐᓂᕈᒪᑐᐃᓐᓇᖅᑕᒃᑲ ᐅᖃᐅᓯᕆᕋᑖᖅᑕᖏᑦ 
ᓇᓗᓴᐃᕐᓗᒋᑦ ᐊᒻᒪᓗ ᐅᖃᕈᒪᓪᓗᖓ ᑮᓇᐅᔭᓕᕆᓂᐅᔪᖅ ᕿᒥᕐᕈᔭᐅᕙᒻᒥᒻᒪᑦ ᐃᓱᒪᒃᓴᖅᓯᐅᕈᑕᐅᕙᑦᑐᓂᓗ 
ᑮᓇᐅᔭᑦ ᐋᖅᑭᒃᓱᖅᓯᒪᔪᖏᑦ ᓇᓚᐅᒃᑖᖅᑕᐅᓯᒪᓂᖏᑦ. 
 
ᖃᐅᔨᔭᒃᓴᐅᓂᐅᓴᑐᐃᓐᓇᕐᒪᑦ ᐃᖅᑲᓇᐃᔮᖅᑖᖅᑎᑦᑎᓂᐊᓕᕋᐃᒐᑦᑕ ᐊᒥᓲᓂᖅᓴᓂᒃ. ᐊᖏᖃᑎᒋᓪᓚᑦᑖᙱᓚᕋ 
ᒪᓕᒐᓕᐅᖅᑎᐅᖃᑕᐅᔪᑉ ᖃᐅᔨᓴᖅᓯᒪᓂᕆᔭᖏᑦ ᑕᒪᒃᑯᐊ ᑮᓇᐅᔭᑦ ᐊᑐᖅᑕᐅᕙᓪᓕᐊᔪᑦ ᐊᐅᓚᑦᑎᔨᖏᑦ 
ᑮᓇᐅᔭᓕᕆᔨᒃᑯᓐᓂᒃ ᖃᐅᔨᓴᓲᖑᒻᒪᑕ ᐊᒥᓱᕈᖅᐸᓪᓕᐊᓂᖏᓐᓂᒃ. ᑕᐃᒪᐃᒻᒪᑦ, ᐅᖃᖅᑲᐅᒐᒪ, ᑲᒪᔭᕆᐊᖃᓲᖑᒻᒪᑕ 
ᑕᒪᐃᓐᓂ ᐱᓕᕆᕝᕕᐅᔪᑦ, ᐊᑐᓂ ᒥᓂᔅᑕᐅᔪᖅ ᐊᐅᓚᑦᑎᑦᑎᐊᕋᓗᐊᕐᒪᖔᖅ ᐊᑐᖅᑐᒃᓴᖏᓐᓂᒃ 
ᖃᐅᔨᒪᑦᑎᐊᕆᐊᖃᓲᖑᒻᒪ. 
 
ᑮᓇᐅᔭᓕᕆᔨᒃᑯᑦ, ᐅᐱᓐᓇᕋᓂ, ᖃᐅᔨᓴᓲᖑᕗᑦ ᑮᓇᐅᔭᓂᒃ ᐊᑐᖅᑕᐅᔭᓪᓕᐊᔪᑦ ᐊᐅᓚᑦᑎᔨᒃᑯᖏᑎᒍᑦ ᖃᐅᑕᒫᑦ, 
ᖁᔭᓐᓇᒦᒃ, ᐃᒃᓯᕙᐅᑖᖅ. , 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᖅ ᒥᓂᔅᑕ. ᑐᑐ, ᐅᖃᕐᕕᒃᓴᐃᑦ ᐃᓱᓕᒻᒪᑦ. ᐃᓄᓐᓂᒃ ᐊᓯᖏᓐᓂᒃ 
ᐅᖃᖅᑎᒋᐊᖃᕐᒥᒐᑦᑕ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒐᓕ, ᒪᑉᐱᒐᕐᒥᒃ ᑕᕝᕙᓂᒃᓴᐃᓐᓈᖅᐸᓪᓚᐃᒐᑦᑕ ᓄᓇᕘᒥ 
ᓯᓚᑦᑐᓴᕐᕕᒃᑯᓐᓂᒃ ᐱᔾᔪᑎᖃᖅᑐᑕ. ᐊᔾᔨᒌᙱᑦᑐᓂᒃ ᐃᓕᓐᓂᐊᕋᒃᓴᖃᖅᑎᑦᑎᒻᒪᑕ. 
 
ᐃᓕᓐᓂᐊᖅᑎᐅᔪᑦ ᐱᔭᕇᖅᐸᑦᑐᑦ ᖁᕝᕙᓯᓐᓂᓕᒃ 12-ᒥᑦ ᐊᒻᒪᓗ ᑐᓴᐅᒪᕙᒻᒥᒐᑦᑕ ᓇᒻᒥᓂᖁᑎᒋᔭᐅᔪᓂᒃ ᓄᓇᕘᒥ. 
ᐱᒡᒐᓇᕕᐅᑎᒻᒪᑦ ᑮᓇᐅᔭᓕᕆᔨᑖᕋᓱᐊᕐᓗᓂ ᐃᖅᑲᓇᐃᔭᖅᑎᒋᓂᐊᕐᓗᒋᑦ ᐊᒻᒪᓗ ᐱᓕᒻᒪᒃᓴᖅᑎᑕᐅᓂᕐᒥᒃ 
ᐃᖅᑲᓇᐃᔭᖅᓯᓐᓈᕐᓗᑎᑦ ᓴᖅᑭᔮᖅᑐᖃᖃᑦᑕᓚᐅᖅᓯᒪᔫᒐᓗᐊᖅ ᓄᓇᑦᓯᐊᖅ ᒐᕙᒪᒃᑰᒋᑎᓪᓗᓂᐅᒃ ᓱᓕ ᒪᓐᓇ, 
ᑭᓯᐊᓂᓕ ᑕᒪᒃᑯᐊᕈᓘᔭᐃᑦ ᓄᓇᕗᑦ ᒐᕙᒪᒃᑯᖏᓐᓄᑦ ᓴᖅᑭᔮᖅᑎᑕᐅᕙᒍᓐᓃᕐᒪᑕ. 
 
ᖃᐅᔨᔪᒪᑐᐃᓐᓇᖅᑐᖓ ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ ᐊᑐᖃᑦᑕᕐᒪᖔᖅ ᐃᓕᓐᓂᐊᖅᑎᓂᒃ, ᐊᒻᒪᓗ 
ᐃᖅᑲᓇᐃᔭᖅᓯᓐᓵᑦ ᐱᓕᒻᒪᒃᓴᐃᑎᑦᑎᕙᒻᒪ,ᖓᖅ. ᐃᓄᓐᓂᑦ ᐃᓚᖏᓐᓂᒃ ᐃᖅᑲᓇᐃᔭᖅᓯᓐᓈᑦ 
ᐱᓕᒻᒪᒃᓴᖅᑎᑦᑎᓲᖑᕕᓯᒃ ᐊᒻᒪᓗ ᑮᓇᐅᔭᓕᕆᔨᒃᑯᓯᓐᓂᓗ ᐱᓕᕆᐊᖃᖅᑎᑦᑎᕙᑉᐱᓯ ᐃᓕᓐᓂᐊᖅᑎᓂᑦ 
ᐱᓕᕆᕝᕕᔅᓯᖕᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᓕᕆᔨᒃᑯᑦ, ᒫᓐᓇᐅᔪᖅ, 12-ᓂᒃ 
ᐃᓕᓐᓂᐊᖅᑎᑦᑎᒻᒪᑕ ᐃᖅᑲᓇᐃᔭᖅᓯᓐᓈᖅᑐᑎᒃ ᐱᓕᒻᒪᒃᓴᖅᑎᑕᐅᓪᓗᑎᑦ ᐊᒻᒪᓗ ᑕᕝᕙᓂᒃᓴᐃᓐᓇᖅ 
ᐱᓕᕆᐊᖃᖅᑎᓪᓗᒋᑦ, ᓯᓚᑦᑐᓴᕐᕕᔾᔪᐊᒃᑯᑎᒍᑦ ᐃᓕᓐᓂᐊᖅᓯᓐᓈᖅᐸᑉᐅᑦ. 
 
11-ᖑᔪᖏᖅᑲᐃ ᐱᔭᕇᓛᓕᖅᑐᑦ ᑕᖅᑭᐅᓛᖅᑐᒥᒃ ᐅᖓᑖᓂᓘᓐᓃᑦ. ᑭᓯᐊᓂᓕ, 
ᐃᖅᑲᓇᐃᔮᖅᑖᖅᑎᑦᑎᓇᓱᐊᖃᑦᑕᖅᑐᒍᑦ ᐃᓄᓐᓂᒃ ᑮᓇᐅᔭᓕᕆᓂᕐᒧᑦ ᐱᓕᕆᐊᖃᖅᐸᑦᑐᓂᒃ ᐃᓚᖏᑦ 
ᐊᒃᓱᕈᕈᑎᒋᖃᑦᑕᕋᑦᑎᒍ ᐃᖅᑲᓇᐃᔮᖅᑖᖅᑎᑦᑎᓇᓱᐊᖅᑐᑕ ᐱᓕᕆᐊᖃᖃᑦᑕᓚᐅᖅᓯᒪᔪᓂᒃ ᑮᓇᐅᔭᓕᕆᓂᕐᒥᒃ 
ᐃᓕᓐᓂᐊᖅᓯᒪᓂᖃᖅᑐᓂᓪᓗ. ᑕᐃᒪᐃᒻᒪᑦ, ᐃᖅᑲᓇᐃᔮᖅᑖᖅᑎᑦᑎᖅᓯᒪᕗᒍᑦ 12-ᓂᒃ ᐱᓕᒻᒪᒃᓴᖅᑎᓐᓂᐊᖅᑐᒋᑦ 
ᐃᖅᑲᓇᐃᔭᖅᓯᓐᓈᕐᓗᑎᑦ ᐊᒻᒪᓗ ᓯᓚᑦᑐᓴᕐᕕᒃᑯᑦ ᐃᓕᓐᓂᐊᖅᓯᓐᓈᕐᓗᑎᑦ. ᑕᒪᐃᓐᓂ ᓄᓇᑖᕐᓂᕐᒧᑦ 
ᐃᓚᒋᔭᐅᔾᔪᑎᖃᖅᑐᑦ ᓄᓇᕘᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  



ᐅᓪᓗᑐᐃᓐᓇᖅ, ᒫᑦᓯ 11, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᑕᒪᓐᓇ ᑐᓴᐅᒪᒐᓚᒃᑲᓗᐊᕐᒥᔭᕋ, ᑭᓯᐊᓂᓕ ᑐᓴᓚᐅᖅᓯᒪᓇᒍ 
ᑐᓴᖅᑎᑦᑎᔾᔪᑎᒃᑯᑦ. ᑕᐃᒪᐃᒻᒪᑦ ᐊᐱᕆᔾᔪᑎᒋᔪᒪᖅᑲᐅᔭᕋ ᑕᒪᓐᓇ. 
 
ᐱᓕᕆᕝᕕᒃᓯᖕᓂ ᐱᐅᔪᖅ ᑕᒪᒃᑯᓂᖓ ᐃᓕᓐᓂᐊᖅᓯᓐᓈᖅᑐᑎᑦ ᐃᖅᑲᓇᐃᔭᖅᓯᓐᓈᕐᒪᑕ ᐱᓕᕆᕝᕕᒃᓯᖕᓂᒃ. 
ᒪᑐᐃᙵᔪᖅᑕᖃᓕᖅᐸᑦ ᐃᖅᑲᓇᐃᔮᒃᓴᒥᒃ ᐱᓕᕆᕝᕕᒃᓯᖕᓂ ᑮᓇᐅᔭᓕᕆᔨᒃᓴᐅᒐᔭᖅᑐᒥᒃ, ᓯᕗᓪᓕᖅᐸᐅᔾᔭᐅᑎᑦᑐᒋᑦ 
ᐃᖅᑲᓇᐃᔮᖅᑖᖅᑎᓲᕆᕕᓯᐅᒃ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᐱᓕᒻᒪᒃᓴᖅᑐᖁᑎᑦᑎᓐᓄᑦ, 
ᓯᕗᓪᓕᖅᐸᐅᔾᔭᐅᖃᑦᑕᙳᓱᑦᑐᑦ ᐃᖅᑲᓇᐃᔮᖅᑖᖅᑎᑕᐅᖅᑳᖃᑦᑕᕐᓗᑎᑦ ᐃᓄᐃᑦ ᐱᔭᕇᖅᑎᐊᖅᑐᒥᓃᑦ 
ᐱᓕᒻᒪᒃᓴᖅᑕᒥᓂᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᑎᒋ ᑕᒪᓐᓇ ᐋᖅᑭᒃᓯᒪᓂᑎᓐᓂᐊᕈᔅᓯᐅᒃ? 
ᐃᓱᓕᕝᕕᒃᓴᖅᑕᖃᖅᐸ ᐅᓪᓗᕐᒥᒃ ᐋᖅᑭᒃᓯᒪᔭᒃᓯᖕᓂᒃ ᐅᕝᕙᓘᓐᓃᑦ ᐱᓕᒻᒪᒃᓴᐃᓐᓇᖅᑎᖃᑦᑕᙳᓱᑉᐱᓯᐅᒃ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓕᕆᐊᖑᔪᖅ ᒪᕐᕉᓐᓂᒃ ᐊᑯᓂᐅᓂᖃᕐᒪᑦ. ᒫᓐᓇᐅᔪᖅ, 
ᐃᓱᒪᓕᐅᓪᓚᑦᑖᖅᓯᒪᙱᑦᑐᒍᑦ ᑕᒪᓐᓇ ᑲᔪᓯᓂᖃᖅᑎᓐᓂᐊᕐᒪᖔᑦᑎᒍ ᒪᕐᕉᒃ ᐅᖓᑖᓅᖅᑎᓪᓗᒋᑦ. ᑭᓯᐊᓂᓕ ᑕᒪᓐᓇ 
ᐸᕐᓇᒍᑎᒋᓯᒪᕙᕗᑦ ᖃᐅᔨᓴᓛᕐᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑐᓴᕈᒥᓇᖅᑎᐊᖅᑐᒻᒪᕆᐅᕗᖅ ᐊᒻᒪᓗ ᑕᒪᓐᓇ 
ᑐᓴᐅᒪᔭᐅᑎᓪᓗᒍ ᐅᖃᕈᒪᕙᕋ ᑕᕝᕙᓂ ᒪᓕᒐᓕᐅᕐᕕᒻᒥ. ᐊᐱᖅᑯᑎᒃᓴᖃᒃᑲᓐᓂᙳᓱᑦᑐᖓ ᐅᐊᑦᑎᐊᕈᒃᑲᓐᓂᖅ 
ᒪᑉᐱᒐᖓᑦ ᑎᑭᒃᑯᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓚᕋᓚᒃ. ᒪᑉᐱᒐᕐᒦᑦᑐᒍᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒋᐊᕐᕕᖃᕈᒪᑐᐃᓐᓇᖅᑐᖓ ᒪᑐᐃᕈᑎᕆᓚᐅᖅᑕᓐᓂᒃ ᐅᖃᐅᓯᖃᖅᑎᓪᓗᖓ 
ᐃᑉᐸᔅᓴᖅ ᒐᕙᒪᒃᑯᑦ ᑎᒥᖁᑎᖏᑕ ᑲᑎᒪᔨᖏᓐᓂᒃ. ᖃᐅᔨᓯᒪᒐᒪ ᐅᕙᓂ ᑮᓇᐅᔭᑦ ᐊᐅᓚᑕᐅᓂᖏᑦ, 
ᑮᓇᐅᔭᓕᕆᔨᒃᑯᑦ ᐊᐅᓚᑦᑎᓂᖃᕐᒪᑕ ᐊᕐᕌᒍᑕᒫᑦ ᑮᓇᐅᔭᓂᒃ ᐋᖅᑭᒃᓱᐃᕙᑦᑐᑎᒃ. ᐃᓚᖓᑦ 
ᖃᐅᔨᔭᒃᓴᐅᓗᐊᓚᐅᖅᑐᕐᓕ ᑲᑎᒪᔨᕋᓛᓄᑦ ᐊᒻᒪᓗ ᒪᓕᒐᓕᐅᖅᑎᒋᔭᑦᑎᓐᓄᓪᓗ ᖃᐅᔨᔭᐅᓚᐅᖅᑐᖅ, ᐱᓕᕆᓂᕐᒧᑦ 
ᐸᕐᓇᒍᑎᓂᒃ ᖃᐃᑦᑎᔪᖃᖅᐸᙱᒻᒪᑦ ᐱᓕᕆᕝᕕᓄᑦ ᓲᕐᓗᒃ ᓯᓚᑦᑐᓴᕐᕕᓐᓄᑦ ᐅᕝᕙᓘᓐᓃᑦ ᓇᒻᒥᓂᑖᕐᓂᕐᒧᑦ 
ᐊᑐᖅᑐᐊᕐᕕᑉ ᑯᐊᐳᕇᓴᓐᑯᖏᓐᓂᒃ ᐅᕝᕙᓘᓐᓃᑦ ᓄᓇᕘᒥ ᐱᕙᓪᓕᐊᔾᔪᑎᒃᓴᓕᕆᓂᕐᒧᑦ ᑲᑐᔾᔨᖃᑎᒌᒃᑯᖏᓐᓂᒃ.  
 
ᐊᒥᓱᐊᖅᑎᖅᑐᑎᒃ, ᑕᑯᑦᓴᐅᑎᒋᕙᖖᒋᓐᓇᑦᑎᒍᑦ ᐱᓕᕆᒋᐊᖃᓕᓇᐅᖅᑎᓐᓇᑕ, ᓇᓚᐅᒃᑖᖅᑕᐅᓯᒪᔪᓂᑦ 
ᑲᒪᒋᔭᐅᓕᕋᐃᒻᒪᑕ ᓈᒻᒪᒋᙱᑕᑦᑎᓐᓂᒃ ᖃᐅᔨᓴᓕᕋᐃᒐᑦᑕ ᓂᕈᐊᓚᐅᙱᓐᓂᑦᑎᓐᓂᒃ ᑕᒪᒃᑯᐊ ᑮᓇᐅᔭᑦ 
ᐋᖅᑭᒃᑕᐅᓯᒪᖁᔭᖏᓐᓂᒃ. ᓄᓇᕘᒥ ᐱᕙᓪᓕᐊᔾᔪᑎᒃᓴᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓈᒻᒪᒋᓂᕋᕐᓗᒋᑦ 
ᓇᓗᓇᐃᕈᒪᕙᒃᑲ ᐅᖃᐅᑕᐅᓚᐅᖅᑐᑦ ᐃᑉᐸᔅᓴᖅ, ᓴᖅᑭᖅᑎᑦᑎᓚᐅᕐᒪᑕ ᐸᐃᑉᐹᓂᒃ ᑎᑎᕋᖅᓯᒪᔭᖏᓐᓂᒃ  

ᐱᓕᕆᓂᕐᒧᑦ ᐸᕐᓇᒍᑎᓕᐊᒥᓂᕐᒥᓂᒃ ᑕᒪᐅᖓ ᐊᕐᕌᒍᒧᑦ ᐊᑐᖅᑕᐅᒍᒪᓯᒪᔪᑦ ᓴᖅᑭᑎᑦᑎᔪᒥᓂᐅᓚᐅᖅᑎᓪᓗᒋᑦ 
ᐅᕙᑦᑎᓐᓄᑦ ᕿᒥᕐᕈᒍᓐᓇᖅᑎᑦᑎᓚᐅᕐᒪᑕ ᐊᒻᒪᓗ ᐊᐱᖅᑯᑎᖃᖃᑦᑕᕐᓗᑕ ᒥᓂᔅᑕᐅᔪᓂᒃ ᑲᒪᔪᓂᒃ. 
 

ᖃᓄᐃᓕᐅᓕᕐᒪᑕᓕ ᑮᓇᐅᔭᓕᕆᔨᒃᑯᑦ ᑕᒪᒃᑯᐊ ᑲᔪᖏᖅᓴᖅᑕᐅᓪᓗᑎᒃ ᒐᕙᒪᒃᑯᑦ ᑎᒥᖁᑎᖏᑕ 
ᑯᐊᐳᕇᓴᓐᖁᑎᖏᓐᓂᒃ ᐃᖅᑲᓇᐃᔭᑦᓯᐊᓂᖅᓴᐅᑎᖁᓪᓗᒋᑦ ᐅᐸᓗᖓᐃᔭᐃᖃᑦᑕᕐᓂᒃᑯᑦ ᐱᓕᕆᓂᑉ 
ᐸᕐᓇᒍᑎᓕᐅᖅᓯᒪᓗᑎᑦ ᑕᒪᒃᑯᐊ ᓵᑦᑎᓐᓅᕈᓐᓇᕐᓗᑎᑦ ᓇᓚᐅᒃᑖᖅᑕᐅᓯᒪᔪᑦ ᑲᒪᒋᔭᐅᓕᖅᑎᓪᓗᒋᑦ, ᕿᒥᕐᕈᔭᐅᓗᑎᑦ 
ᓈᒻᒪᒃᓴᙱᔾᔪᑎᒋᔭᑦᑎᓐᓂᓗ ᐅᖃᐅᓯᖃᕈᓐᓇᕋᔭᖅᑎᓪᓗᑕ ᓂᕈᐊᓚᐅᙱᓐᓂᑦᑎᓐᓂᒃ ᑕᒪᒃᑯᐊ 
ᓈᒻᒪᒋᒐᓗᐊᕐᒪᖔᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᒥᓂᔅᑕ. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᑲᑎᒪᔨᕋᓛᖑᐃᓐᓇᖅᑐᑦ ᐃᓱᒫᓘᑎᖏᑦ ᑎᑎᖅᑕᐅᕗᑦ ᐊᒻᒪᓗ 
ᖃᐅᔨᓇᓱᐊᖅᐳᒍᑦ ᐱᓕᕆᕝᕕᐅᔪᓂᒃ ᐊᓯᖏᓐᓂᒃ ᐊᒻᒪᓗ ᒐᕙᒪᒃᑯᑎ ᑎᒥᖁᑎᖏᓐᓂᒃ ᐱᓕᕆᕝᕕᓂᒃ 
ᐋᖅᑭᒃᓱᐃᖃᑦᑕᕐᓂᐊᕐᓗᑕ ᐱᓕᕆᓂᕐᒧᑦ ᐸᕐᓇᒍᑎᓂᒃ ᐊᕐᕌᒍᑕᒫᑦ. 
 

ᑖᒃᑯᐊ ᐅᐸᓗᖓᐃᔭᖅᐸᓪᓕᐊᔭᕗᑦ ᐱᓕᕆᐊᒃᓴᑉ ᑎᑎᖅᑲᓕᐅᖅᑕᐅᕙᓪᓕᐊᔪᑦ, ᐊᕐᕌᒍᑕᒫᑦ 
ᑐᓂᖃᑦᑕᕈᒪᒐᓗᐊᖅᑐᑎᒍᓪᓗ. ᑯᐊᐳᕇᓴᓐᑯᑦ ᐊᒻᒪᓗ ᒐᕙᒪᒃᑯᑎ ᑎᒥᖁᑎᖏᑦ ᓴᖅᑮᖁᔭᐅᓯᒪᓲᖑᒻᒪᑕ ᐱᓕᕆᓂᕐᒧᑦ 
ᐸᕐᓇᒍᑎᓂᒃ ᑕᐃᑲᓂᒃᓴᐃᓐᓇᖅ ᒐᕙᒪᒃᑯᑦ ᐱᓕᕆᕝᕕᖏᑦ ᐱᓕᕆᓂᕐᒧᑦ ᐸᕐᓇᒍᑎᓕᐅᖅᓯᓐᓈᕐᒥᓗᑎᑦ, 
ᐱᕚᓪᓕᖅᓯᒪᑦᑎᐊᖅᑐᓂᒃ ᑕᑯᓛᓕᖅᑐᓯ ᑕᒪᒃᑯᓂᖓ ᐊᐅᓚᓂᐅᔪᓂᒃ ᐅᑎᖅᑕᓲᓂᒃ. ᑭᓯᐊᓂᓕ, ᑕᒪᓐᓇ 
ᐊᐅᓚᓂᐅᓗᒍ ᒪᓕᒋᐊᖃᖅᑎᑕᐅᖃᑦᑕᓛᖅᑐᓂ ᑖᒃᑯᓄᖓ ᑎᒥᐅᔪᓄᑦ ᓴᖅᑮᖃᑦᑕᕆᐊᖃᓛᖅᑐᓂᑦ ᐱᓕᕆᓂᕐᒧᑦ 
ᐸᕐᓇᒍᑎᓂᒃ ᐃᓚᒋᔭᐅᓕᖅᑎᑕᐅᓗᑎᑦ ᐱᓕᕆᕝᕕᒻᒧᑦ ᐱᓕᕆᓂᕐᒧᑦ ᐸᕐᓇᒍᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 

ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᒥᓂᔅᑕ ᑖᒃᑯᓄᖓ ᑐᑭᓯᒋᐊᕈᑎᓄᑦ ᐅᖃᐅᓯᖃᕋᑖᕋᕕᑦ. ᑕᒪᓐᓇ 
ᖃᐅᔨᒪᓗᒍ ᓈᒻᒪᑦᑐᖅ. ᓂᕆᐅᓐᓂᖃᑦᑎᐊᙳᓱᓕᖅᐳᒍᑦ ᑕᒪᒃᑯᓂᖓ ᐱᓕᕆᓂᕐᒧᑦ ᐸᕐᓇᒍᑎᓕᐊᕆᔭᐅᕙᑦᑐᓂᒃ 
ᑐᓂᔭᐅᓯᒪᒋᐊᖃᓕᕋᐃᑉᐸᑕ ᓈᒻᒪᓈᖅᑎᑕᐅᖃᑦᑕᕐᓗᑎᑦ ᕿᒥᕐᕈᒃᑲᓐᓂᓕᕐᒥᒍᑦᑕ ᑕᐃᒫᒃ ᒥᓂᔅᑕᐅᔪᖅ ᐅᖃᕋᑖᕐᒪᑦ. 
ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒪᑉᐱᒐᖅ (-6. ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᑦ. ᓇᐃᓈᖅᓯᒪᓂᖏᑦ 
ᐅᓂᒃᑳᓕᐊᑦ, ᑐᑐ. 
 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᖅᑲᐅᒐᒪ ᖃᓄᐃᓕᐅᖅᑕᐅᓇᓱᐊᖅᑐᓂᒃ ᑎᑭᑕᐅᓇᓱᐊᖅᑐᓂᒃ ᐊᒻᒪᓗ 
ᑮᓇᐅᔭᑦ ᐋᖅᑭᒃᑕᐅᓯᒪᔪᓂᒃ ᐊᓯᖏᓐᓂᓪᓗ ᑕᒪᒃᑯᓄᖓ ᑐᕌᖓᔪᓂᒃ ᐊᒻᒪᓗ ᖃᐅᔨᔪᒪᑐᐃᓐᓇᖅᑐᖓ ᒥᓂᔅᑕᐅᔪᖅ 
ᖃᐅᔨᒃᑲᕈᓐᓇᕐᒪᖔᑦᑎᒍ ᖃᓄᖅ ᑕᒪᒃᑯᐊ ᐱᓕᕆᕝᕕᐅᔪᑦ, ᒐᕙᒪᒃᑯᑦ ᑮᓇᐅᔭᓕᕆᔨᖏᑕ 
ᑲᑎᒪᔨᒃᑯᖏᑎᒎᓲᖑᒻᒪᖔᑕ ᐊᒻᒪᓗ ᑮᓇᐅᔭᓕᕆᔨᒃᑯᑎᒍᑦ, ᐄ', ᐃᒪᐃᑦᑐᓂᒃ ᐱᔭᕆᐊᖃᖅᑐᒍᑦ ᐅᕝᕙᓘᓐᓃᑦ 
ᐱᓕᕆᐊᒃᓴᒥᓂᒃ ᑐᓂᓯᔭᐅᓲᖑᕙᑦ ᐊᒻᒪᓗ ᑐᓂᓯᔭᐅᕙᒃᑯᓂ, ᖃᓄᖅ ᑕᒪᒃᑯᐊ ᓈᓴᐅᑎᐅᔪᑦ 
ᓴᖅᑭᖅᑎᑕᐅᓂᖃᓲᖑᒻᒪᑕᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᕐᓇᖅ ᒥᓂᔅᑕ. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᑮᓇᐅᔭᑦ ᐋᖅᑭᒃᑕᐅᓯᒪᔪᖏᑦ ᑲᒪᒋᔭᐅᓚᐅᖅᑎᓐᓇᒋᑦ, 
ᑎᑎᖅᑲᓕᐊᕆᔭᐅᓯᒪᔪᓂᒃ ᐱᓕᕆᕝᕕᒻᒨᖅᑎᖃᖅᑳᓲᖑᒻᒪᑦ ᐊᒻᒪᓗ ᑕᒪᒃᑯᐊ ᒐᕙᒪᒃᑯᑦ ᑮᓇᐅᔭᓕᕆᔨᒃᑯᖏᑕ 
ᑲᑎᒪᔨᖏᓐᓄᑦ ᐊᖏᖅᑕᐅᖅᑳᕆᐊᖃᖅᐸᑦᑐᑎᑦ ᖁᔭᓐᓇᒦᒃ, ᐃᒃᓯᕙᐅᑖᖅ..  
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᖅ ᒥᓂᔅᑕ. ᑐᑐ. 
 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᔪᒪᔪᖓ ᒥᓂᔅᑕᐅᔪᖅ ᓇᓗᓇᐃᔭᐃᑦᑎᐊᕈᓐᓇᕐᒪᖔᖅ ᑭᓲᖑᒻᒪᖔᖅ ᑖᓐᓇ 
ᑎᑎᖅᑲᐅᓂᕋᕋᑖᖅᑕᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᑎᑎᖅᑲᐅᓂᕋᕋᑖᖅᑕᒃᑲ 
ᓇᓗᓇᐃᔭᐃᓯᒪᑦᑎᐊᖅᑐᑦ ᑐᒃᓯᕌᕆᔭᐅᕙᑦᑐᑦ ᐱᓕᕆᕝᕕᒻᒧᑦ ᓇᓗᓇᐃᔭᐃᖁᔭᐅᓪᓗᑎᑦ ᖃᓄᐃᑦᑐᓂᒃ ᓄᑖᕐᓂᒃ 
ᐱᓕᕆᐊᓂᒃ ᓴᖅᑮᔪᖃᕈᒪᒻᒪᖔᖅ ᐊᑐᓕᖅᑎᑕᐅᖁᔭᐅᓯᒪᔪᒥᒃ. ᑕᒪᒃᑯᐊ ᓄᑖᑦ ᐱᓕᕆᐊᖑᔪᑦ 
ᐊᑦᑐᐊᓂᖃᓲᖑᒋᓪᓗᑎᑦ ᐱᓇᓱᐊᖅᑕᕗᑦ ᐸᐃᑉᐹᑦ ᑎᑎᕋᖅᑕᐅᓯᒪᔪᓄᑦ, ᐆᑦᑑᑎᒋᓗᒍ, ᓯᕗᓪᓕᐅᔾᔭᐅᖁᔭᐅᓯᒪᔪᑦ 
ᖃᓄᐃᑦᑑᒻᒪᖔᑕ. 
 
ᐊᑐᐊᒐᕐᓂᒃ ᐃᓗᓕᖃᓲᖑᕗᑦ ᖃᓄᖅ ᑕᒪᒃᑯᐊ ᐱᓕᕆᕝᕕᐅᔪᑦ ᓴᖅᑭᖅᑎᑦᑕᕆᐊᖃᕐᒪᖔᑕ ᑮᓇᐅᔭᑦ 
ᐋᖅᑭᒃᑕᐅᓯᒪᔪᖁᑎᖏᓐᓂᒃ. ᐊᒥᓱᕈᖅᓯᒪᓐᓂᕈᑎᓪᓕ ᐊᑭᑦᑐᖅᓯᒪᔪᓂᒃ, ᑕᐃᒪᓕ ᓇᓗᓇᐃᖅᓯᒐᔭᖅᑐᒍᑦ ᐳᓴᓐᑎᖏᑕ 
ᐊᒥᓱᕈᕆᐊᖅᓯᒪᓂᖏᓐᓂᒃ ᐊᑭᑦᑐᕆᐊᖅᓯᒪᔪᓂᒃ ᐊᒻᒪᓗ ᐊᓯᖏᑦ ᑐᕌᖓᔪᑦ ᑕᐃᒪᐃᑦᑐᓄᑦ. 
 
ᑕᐃᒪᓕ ᖃᑦᑏᓐᓇᕈᕆᐊᖅᓯᒪᔪᖅᑕᖃᑐᐊᕈᓂ ᐅᕝᕙᓘᓐᓃᑦ ᐊᑭᑭᓪᓕᒋᐊᖅᓯᒪᔪᓂᒃ ᓇᑲᑎᖅᑕᐅᔪᒥᓂᐅᓂᖏᓐᓄᑦ, 
ᑎᑎᖅᑲᐅᔪᖅ ᓇᓗᓇᐃᔭᐃᒐᔭᖅᐳᖅ ᐱᓕᕆᕝᕕᐅᔪᑦ ᖃᓄᐃᓕᐅᕋᓱᐊᖅᑕᖏᓐᓂᒃ ᐊᒻᒪᓗ ᐳᓴᓐᑎᖏᓐᓂᒃ. 
ᑕᐃᒪᐃᒻᒪᑦ, ᓇᓗᓇᐃᔭᐃᓂᐅᑐᐃᓐᓇᖅᑐᖅ, ᖃᓄᐃᓕᐅᖅᑕᐅᓇᓱᐊᖅᑐᑦ, ᓇᓗᓇᐃᖅᓯᒍᓐᓇᖁᓪᓗᒋᑦ 
ᓯᕗᓪᓂᓕᐅᔾᔭᐅᖁᔭᐅᔪᓂᒃ, ᖃᓄᐃᑦᑐᑦ ᐱᕈᖅᐸᓪᓕᐊᔪᒥᓂᐅᓂᖏᓐᓄᑦ ᐱᓕᕆᐊᖏᑦ ᖃᓄᐃᑦᑑᓂᐊᓕᕐᒪᖔᑕ, 
ᖃᓄᐃᑦᑐ ᓄᑖᑦ ᐱᓕᕆᐊᕆᓂᐊᓕᕐᒪᖔᒋᑦ ᐊᒻᒪᓗ ᖃᖓᒃᑯᑦ ᐱᔭᕇᖅᓯᒪᒋᐊᖃᕋᔭᕐᒪᖔᒋᑦ ᑕᒪᒃᑯᐊ ᑮᓇᐅᔭᑦ 
ᐅᓂᒃᑳᓕᐊᕆᓯᒪᔪᑦ ᓴᖅᑭᖅᑎᑕᐅᒍᓐᓇᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᖅ ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖅ ᓇᓗᓇᐃᖅᓯᕋᑖᕐᒪᑦ ᓇᓗᓇᐃᔭᖅᑕᐅᓯᒪᔪᓂᒃ 
ᖃᓄᐃᓕᐅᖅᑕᐅᒐᓱᐊᖅᑐᓂᒃ ᐊᒻᒪᓗ ᐃᓱᒪᑐᐃᓐᓇᖅᑐᖓ ᑕᒪᒃᑯᐊ ᑐᑭᖃᕐᒪᑕ, ᐃᒫᖓᐃ, ᐃᒪᓐᓇᐃᑦᑐᓂᒃ 
ᐊᒥᓲᑎᒋᔪᓂᒃ ᑮᓇᐅᔭᓂᒃ ᐱᓕᕆᔾᔪᑎᒃᓴᖃᕐᓂᐊᓕᖅᑐᓯ ᐋᖅᑮᓇᓱᐊᕐᓗᑎᑦ ᑮᓇᐅᔭᓂᒃ ᐋᖅᑭᒃᑕᐅᓯᒪᔪᖁᑎᒃᓯᖕᓄᑦ. 
ᑕᒪᓐᓇ ᐱᑦᑎᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᖃᓄᐃᓕᐅᖅᑕᐅᓇᓱᐊᖅᑐᑦ 
ᑮᓇᐅᔭᖅᑖᕐᕖᒋᕙᑦᑕᑎᓐᓂᒃ ᑐᙵᕕᖃᓲᖑᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᕐᓕ ᓇᓗᓇᐃᖅᓯᓲᖑᕙᑦ ᖃᓄᖅ ᑕᒪᒃᑯᐊ ᖃᓄᐃᓕᐅᖅᑕᐅᓇᓱᐊᖅᑐᑦ 
ᖃᓄᑦᑑᓂᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᑕᒪᒃᑯᐊ ᒪᓕᑕᐃᓐᓇᓲᖑᒻᒪᑕ ᒫᓐᓇᐅᓕᖅᑐᖅ ᖃᓄᐃᓕᖓᓂᕆᔭᑦᑎᓐᓂᒃ ᐊᒻᒪᓗ 
ᖃᑦᑎᓂᒃ ᑮᓇᐅᔭᓂᒃ ᐊᑐᕈᓐᓇᕐᒪᖔᑦᑕ. ᐊᑭᓕᒃᓴᖃᓗᐊᓕᕐᓂᕈᑦᑕᓕ ᑲᑕᒃᓯᒪᒍᑦᑕ ᑮᓇᐅᔭᑎᒍᑦ, ᐆᑦᑑᑎᒋᓗᒍ, 
ᑕᐃᒫᒃ ᑭᓯᐊᓂᐅᒻᒪᑦ, ᐊᕝᕕᐊᕈᑎᖃᕋᔭᖅᑐᒍᑦ ᐱᒡᒐᓇᕐᓂᖅᓴᐅᒐᔭᖅᑐᖅ ᑕᒪᓐᓇ ᐅᕙᑦᑎᓐᓄᑦ. ᑭᓯᐊᓂᓕ, ᑕᒪᒃᑯᐊ 
ᒪᓕᑐᐃᓐᓇᓲᖑᒻᒪᑕ ᖃᓄᐃᑦᑐᑦ ᖃᓄᐃᓕᐅᕈᑕᐅᓂᐊᕐᒪᖔᑕ ᓇᓗᓇᐃᕐᓗᑎᒍᑦ ᑮᓇᐅᔭᖃᕐᒪᖔᑦᑕ ᖃᑦᑎᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕋᒪ, ᖃᓄᕐᓕ ᑕᐃᒃᑯᐊ ᑮᓇᐅᔭᑦ ᐊᒥᓲᓂᖏᑦ ᐱᓕᕆᔾᔪᑎᒋᒋᐊᓕᖏᑦ, ᖃᓄᖅ 
ᑕᒪᒃᑯᐊ ᓴᖅᑭᓲᖑᒻᒪᑕ ᓇᑭᙶᖅᑐᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᕐᓇᖅ ᒥᓂᔅᑕ. 



ᐅᓪᓗᑐᐃᓐᓇᖅ, ᒫᑦᓯ 11, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᑖᒃᑯᑎᒎᓇ ᐊᑐᓕᖁᔭᐅᓯᒪᔪᓂᒃ ᑮᓇᐅᔭᓕᕆᔨᒃᑯᓐᓄᑦ ᐊᒻᒪᓗᑦᑕᐅᖅ ᒐᕙᒪᒃᑯᑦ 
ᑮᓇᐅᔭᓕᕆᔨᒃᑯᖏᑕ ᑲᑎᒪᔨᖏᑎᒍᑦ ᐊᑐᓕᖁᔭᐅᓯᓚᔪᓂᒃ ᒪᓕᓲᖑᒐᑦᑕ. ᐃᓱᓕᐅᖅᐸᑦᑐᒍᑦ ᐊᒻᒪᓗ ᑖᒃᑯᐊ 
ᖃᓄᐃᓕᐅᖁᔨᔾᔪᑎᐅᔪᑦ ᑎᑎᖅᑲᓂᒃ ᑐᓂᔭᐅᓲᖑᓪᓗᑎᑦ ᐱᓕᕆᕝᕕᓄᑦ ᓇᓗᓇᐃᔭᐃᓯᒪᓪᓗᑎᑦ 
ᖃᓄᐃᓕᐅᕈᑕᐅᓇᓱᓐᓂᐊᖅᑐᑦ ᐊᒻᒪᓗ ᐅᖃᒃᑲᓐᓂᕐᓗᒋᑦ ᑕᒪᒃᑯᐊ ᒪᓕᑐᐃᓐᓇᕐᒪᑕ ᒫᓐᓇᐅᔪᖅ ᑮᓇᐅᔭᕆᔭᑦᑕ 
ᐊᒥᓲᓂᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐊᓯᔾᔨᖅᑕᖃᑦᑕᕐᓂᖏᓐᓄᑦ ᑮᓇᐅᔭᑦᑕ ᖃᑯᑎᒃᑯᑦ, ᐊᓯᔾᔨᐸᒻᒪᑕ ᐊᒻᒪᓗ 
ᑕᒪᓐᓇ ᐃᓕᓴᕆᓯᒪᓪᓗᒍ. 
 

ᐊᒥᓱᐊᖅᑎᖅᑐᑕ, ᖃᐅᔨᒪᕙᙱᓐᓇᑦᑕ ᑭᓯᐊᓂ ᐊᓂᒍᖅᓯᒪᔪᒥᓂᐅᓕᕋᐃᒻᒪᑦ ᖃᐅᔨᑕᐃᓐᓇᓲᖑᓪᓗᑕ 
ᐊᑦᑐᐃᓂᖃᖅᑐᖃᕋᔭᕐᓂᖓᓂᒃ, ᐱᐅᔪᒥᒃ ᐱᐅᙱᑦᑐᒥᓪᓘᓐᓃᑦ ᐊᑦᑐᐃᓂᖃᕐᓂᐅᓴᒍᓂ. ᑕᒪᓐᓇ 
ᐊᓯᔾᔨᖅᑕᓗᐊᖃᑦᑕᕐᓂᖓᓄᑦ ᓂᕆᐅᓐᓇᙱᑦᑐᒃᑯᑦ, ᓂᕆᐅᓐᓇᖅᑑᔪᓄᓪᓗ ᖃᓄᕐᓕ ᑕᒪᒃᑯᐊ ᖃᐅᔨᔭᐅᓲᖑᕙᑦ 
ᓇᓗᓇᐃᖅᑕᐅᓗᑎᑦ, ᖃᓄᖅ ᑮᓇᐅᔭᓕᕆᔨᒃᑯᑦ ᐊᒻᒪᓗ ᒐᕙᒪᒃᑯᑦ ᑮᓇᐅᔭᓕᕆᔨᖏᑕ ᑲᑎᒪᔨᖏᑦ 
ᓇᓗᓇᐃᖅᓯᓲᖑᕙᑦ ᐃᒪᓐᓇᐃᑦᑐᓂᒃ ᑮᓇᐅᔭᓂᒃ ᐊᒥᓲᑎᒋᔪᓂᒃ ᐊᒥᐊᒃᑯᙳᓱᒃᑲᑦᑕ ᐅᕝᕙᓘᓐᓃᑦ 
ᐊᒥᒐᖅᓯᓗᐊᕐᓂᐊᕋᑦᑕ ᑕᒪᒃᑯᐊ ᐊᓯᔾᔨᕐᓂᖃᕈᓐᓇᓲᖑᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᕐᓇᖅ ᒥᓂᔅᑕ. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᕐᕌᒍᑕᒫᑦ, ᐊᑐᓂ ᐱᓕᕆᕝᕕᐅᔪᑦ 
ᖃᓄᐃᓕᐅᕐᓂᐊᕐᓂᕆᓯᒪᔭᖏᓐᓂᒃ ᐃᓱᒪᖅᓱᖅᑎᑕᐅᓲᖑᒻᒪᑕ ᑮᓇᐅᔭᑦ ᒪᓕᑦᑕᐅᑦᑎᐊᕋᓗᐊᕐᒪᖔᑕ 
ᖃᐅᔨᒪᓇᓱᓐᓂᐊᑐᐊᕈᑎᑦ ᐊᒻᒪᓗ ᑕᒪᒃᑯᐊ ᑐᑭᓯᒋᐊᕈᑎᐅᔪᑦ ᑐᙵᕕᖃᓲᖑᓪᓗᑎᑦ ᐱᓕᕆᕝᕕᐅᔫᑉ 
ᖃᓄᐃᓕᐅᖃᑦᑕᖅᑐᒥᓂᐅᓂᖏᓐᓂᒃ. ᐊᒥᓲᓂᖏᑦ ᐊᓯᔾᔨᕋᒃᓴᐅᔪᑦ ᐃᓚᒋᐊᕋᒃᓴᐅᓪᓗᑎᑦ ᑕᕝᓄᖓ, ᐅᖃᕋᐃᒐᕕᑦ 
ᒪᕐᕉᓐᓂᒃ ᐳᓴᓐᑏᓐᓂᒃ ᐊᒥᓱᕈᕆᐊᖅᓯᒪᓂᖃᖅᑐᑦ ᐅᕝᕙᓘᓐᓃᑦ ᐱᖓᓱᓂᒃ ᐳᓴᓐᑎᓂᒃ ᐊᒥᓱᕈᕆᐊᖅᓯᒪᓂᖃᖅᑐᑦ, 
ᑕᒪᓐᓇ ᑐᙵᕕᖃᓲᖑᕗᑦ ᓇᑭ ᐊᑐᕋᒃᓴᓂᒃ ᐱᖃᕋᓗᐊᕐᒪᖔᑕ ᐅᕝᕙᓘᓐᓃᑦ ᖃᑦᑎᓂᒃ ᑮᓇᐅᔭᓂᒃ 
ᐊᑐᕈᓐᓇᕋᓗᐊᕐᒪᖔᑦᑕ. 
 

ᑕᐃᒪᐃᒻᒪᑦ, ᐊᕐᕌᒎᑉ ᓄᙳᐊᓂᐅᓛᖅᑐᖅ ᑕᐃᒫᒃᓴᐃᓐᓇᖅ ᑲᒪᓛᕐᒥᔪᒍᑦ ᐊᒻᒪᓗ ᑕᒪᓐᓇ ᐊᐅᓚᓂᕆᔭᖓᑦ 
ᒪᓕᑦᑕᐅᓕᖅᑭᐸᑦᑐᓂ ᐊᕐᕌᒍᑕᒫᑦ. ᐊᑭᓕᒃᓴᖃᓕᕐᓂᕈᑦᑕᓕ ᐊᒻᒪᓗ ᓇᑲᑎᕆᒋᐊᖃᓕᕐᓂᕈᑦᑕ ᑮᓇᐅᔭᓂᒃ, ᑕᒪᓐᓇ 
ᐃᓚᒋᒻᒪᒍ ᐊᐅᓚᓂᖓᑕ. ᖃᐅᔨᖅᑳᓲᖑᔪᒍᑦ ᖃᑦᑎᓂᒃ ᑮᓇᐅᔭᓂᒃ ᐱᖃᕋᓗᐊᕐᒪᖔᑦᑕ ᐊᒻᒪᓗ ᑕᒪᓐᓇ ᒪᓕᑦᑐᒍ 
ᓇᓚᐅᑦᑖᕆᓂᐅᔪᖅ. ᖃᐅᔨᓴᐃᓐᓇᖅᑐᑎᒍᑦ ᐊᑭᓕᐅᑎᒋᕙᑦᑕᕗᑦ ᐊᒻᒪᓗ ᑕᒪᓐᓇ ᐊᐅᓚᓂᐅᔪᖅ 
ᐊᑐᕐᓂᕆᓚᐅᖅᑕᕗᑦ ᖃᐅᔨᒪᒋᐊᖅᑐᒍ, ᑕᐃᒪᓕ ᑮᓇᐅᔭᓂᒃ ᓴᓂᕐᕙᐃᓯᒪᒐᑦᑕ ᓄᑖᕐᓄᑦ ᐱᓕᕆᐊᒃᓴᐅᔪᓄᑦ ᐊᒻᒪᓗ 
ᑕᒪᐃᓐᓂ ᐱᓕᕆᕝᕕᓕᒫᖑᔪᑦ ᖃᓄᐃᓕᐅᖁᔭᐅᓯᒪᓂᖏᓐᓂᒃ ᑐᓴᖅᑎᑕᐅᓯᒪᕗᑦ ᑐᓂᓯᔭᐅᓯᒪᓪᓗᑎᑦ.  
 

ᑭᓯᐊᓂᓕ, ᑕᒪᒃᑯᐊ ᐊᐅᓚᓂᐅᔪᑦ ᐊᑐᓚᐅᖅᑐᑎᒍ, ᖃᓄᖅ ᑕᒪᒃᑯᐊ ᓇᓗᓇᐃᖅᓯᔾᔪᑎᕗᑦ, ᖃᑦᑎᓂᒃ 
ᑮᓇᐅᔭᖃᕋᓗᐊᕐᒪᖔᑦᑕᓗ, ᐱᓕᕆᔪᓐᓇᖅᐸᑉᐳᒍᑦ ᑕᒪᒃᑯᐊᕈᓘᔭᐃᑦ ᐃᓱᒪᒃᓴᖅᓯᐅᕈᑎᒋᓚᐅᖅᑐᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᖅ ᒥᓂᔅᑕ. ᑐᑐ. 
 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᒃᑲᓐᓂᕐᓗᖓ ᐊᒻᒪᓗ ᐃᓕᓴᖅᓯᓯᒪᕗᖓ ᐱᒡᒐᓇᕐᓂᖏᓐᓂᒃ 
ᓇᓗᓇᐃᔭᖅᑕᐅᓯᒪᓂᖏᑦ ᑮᓇᐅᔭᖃᖅᑎᑕᐅᒃᑲᓐᓂᙳᓱᒻᒪᖔᑕ ᑮᓇᐅᔭᖃᖅᑎᑕᐅᒃᑲᓐᓂᔾᔮᙱᒻᒪᖔᑕᓘᓐᓃᑦ, 
ᑭᓯᐊᓂᓕ ᕿᒥᕐᕈᒍᕕᒋᑦ ᖃᓄᐃᓕᐅᖃᑦᑕᖅᓯᒪᓂᖏᑦ ᐱᓕᕆᕝᕕᐅᔫᑉ, ᖃᓄᑎᒋᑦ ᑕᒪᒃᑯᐊ ᐊᕐᕌᒍᑦ ᐊᑐᖅᑕᐅᓲᖑᕙᑦ 
ᐱᓕᕆᖃᑦᑕᖅᓯᒪᓂᖏᑦ ᖃᐅᔨᓴᖅᑕᐅᓪᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐊᕐᓇᖅ. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓪᓕᖅᐹᒥᒃ ᑐᑭᓯᒋᐊᕈᑎᖃᖅᓯᒪᕙᒃᑲᑦᑕ 
ᐊᕐᕌᒍᕆᓕᖅᑕᑦᑎᓐᓂ ᐱᓕᕆᔭᒥᓂᑦᑎᓐᓂᒃ, ᑭᓯᐊᓂᓕ ᐱᓕᕆᕝᕕᐅᔪᑦᑕᐅᖅ ᑐᑭᓯᒋᐊᕈᑎᖃᓲᖑᒻᒥᒻᒪᑕ ᒪᕐᕉᓐᓂᒃ 
ᐱᖓᓱᓂᓪᓘᓐᓃᑦ ᐊᕐᕌᒍᓂ ᕿᒥᕐᕈᔾᔪᑎᖃᖅᑐᑎᑦ ᖃᓄᐃᓕᐅᖅᑕᒥᓂᕐᓂᒃ. 



ᐅᓪᓗᑐᐃᓐᓇᖅ, ᒫᑦᓯ 11, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑕᐃᒪᐃᒻᒪᑦ, ᒪᓕᑦᑐᒍ ᖃᓄᐃᑦᑐᖅ ᐱᔾᔪᑕᐅᒻᒪᖔᖅ ᐅᕝᕙᓘᓐᓃᑦ ᖃᓄᐃᓕᖓᓂᕆᓕᖅᑕᖓᑦ, 
ᕿᒥᕐᕈᒃᑲᓐᓂᕈᓐᓇᖅᑕᕗᑦ ᐱᓕᕆᕝᕕᐅᔫᑉ ᖃᓄᐃᓕᐅᕈᑎᒋᖃᑦᑕᓚᐅᖅᓯᒪᔭᖏᓐᓂᒃ ᑮᓇᐅᔭᑦ 
ᐊᑐᖃᑦᑕᖅᑕᒥᓂᖏᓐᓂᒃ ᐆᑦᑑᑎᒋᓗᒋᑦ ᐃ, ᐱ, ᑎ ᐱᓕᕆᐊᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᖅ ᒥᓂᔅᑕ. ᑐᑐ. 
 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥᒃ ᑮᓇᐅᔭᑦ ᐋᖅᑭᒃᑕᐅᓯᒪᔪᓂᒃ ᓄᓇᕘᒧᑦ ᑐᙵᕕᖃᓚᐅᖅᓯᒪᒻᒪᑕ 
ᐳᓴᓐᑎᒋᔭᐅᔪᓂᒃ ᑲᑎᑦᑐᒋᑦ ᓄᓇᕘᑦ ᒐᕙᒪᒃᑯᖏᓐᓄᑦ ᑮᓇᐅᔭᑦ ᐋᖅᑭᒃᓯᒪᓂᖏᓐᓄᑦ ᑕᐃᔅᓱᒪᓂ.  
 

ᑮᓇᐅᔭᖅᑖᕐᓂᕗᑦ ᑕᒪᒃᑯᓂᖓ ᒪᓕᑐᐃᓐᓇᕐᒪᑕ. ᖃᐅᔨᒪᔪᖓ ᐊᒻᒪᓗ ᒪᓕᒐᓕᐅᖅᑎᐅᖃᑎᒪ ᑕᒪᓐᓇ 
ᐅᖃᐅᓯᕆᔭᒃᓴᕆᓐᓂᕋᓗᐊᕐᒥᔭᖓᑦ ᐅᓪᓗᒥᐅᔪᖅ, ᑮᓇᐅᔭᑦ ᐋᖅᑭᒃᑕᐅᓯᒪᔪᑦ ᕿᒪᑦᑕᒥᓂᐅᔪᑦ ᓄᓇᑦᓯᐊᕐᒥ 
ᒐᕙᒪᒃᑯᓐᓂᒃ ᓇᑲᑎᖅᑕᐅᓯᒪᓂᑰᔪᒻᒪᑕ ᑮᓇᐅᔭᑦ ᐋᖅᑭᒃᑕᐅᓯᒪᔪᑦ. ᓇᑲᑎᖅᑕᐅᓯᒪᔪᒻᒪᑕ. 
ᓇᑲᑎᕆᒃᑲᓐᓂᓕᔪᒋᓪᓗᒋᑦ, ᑕᒪᒃᑯᐊ ᓇᑲᑎᖅᑕᐅᓯᒪᓗᐊᖅᑐᒻᒪᕆᐅᔪᒐᓗᐊᖅᑐᑎᑦ ᑮᓇᐅᔭᑦ ᐋᖅᑭᒃᑕᐅᓯᒪᔪᑦ 
ᐊᕐᕌᒍᓄᑦ ᐊᕕᒐᓱᐊᕐᓂᖏᓐᓄᑦ ᒐᕙᒪᒃᑯᑦ ᓄᓇᑦᓯᐊᖅ ᐊᒻᒪᓗ ᓄᓇᕘᑉ. 
 

ᑕᒪᒃᑯᐊ ᑐᙵᕕᒋᒍᑦᑎᒍ ᖃᓄᐃᓕᐅᖅᑕᐅᓇᓱᐊᖅᑐᑦ ᑕᐃᒃᑯᓇᙵᑐᖄᓗᒃ ᓈᓴᐅᑎᓂᒃ ᐊᑐᕈᑦᑕ 
ᑕᒪᐅᙵᖅᑕᐅᓯᒪᔪᓂᒃ, ᑕᐃᒪᓕ ᓇᓕᐊᓐᓄᑐᐃᓐᓇᖅ ᑐᕌᖓᓐᓂᕋᓗᐊᕈᓂ ᓲᕐᓗᒃ ᐊᔾᔨᒌᙱᑦᑐᓄᑦ ᐱᓕᕆᐊᓄᑦ 
ᐱᔨᑦᑎᕋᕈᑎᓄᓪᓘᓐᓃᑦ ᐅᕝᕙᓘᓐᓃᑦ ᑭᓱᑐᐃᓐᓇᕐᒧᑦ ᑕᐃᒪᓕ ᐃᓱᒪᖃᕋᒪ ᑕᒻᒪᖅᓯᒪᔪᒻᒪᕆᒥᓂᐅᒋᐊᖏᓐᓂᒃ ᐊᒻᒪᓗ 
ᐊᓯᐊᓂᒃ ᐊᐅᓚᔾᔪᓯᖅᑖᕆᐊᖃᖅᑐᒋᓕᖅᐸᕋ ᑕᒪᓐᓇ ᕿᒥᕐᕈᔭᐅᓗᓂ ᖃᐅᔨᓴᖅᑐᖃᕈᓐᓇᖁᓪᓗᒋᑦ ᑕᒪᒃᑯᐊ 
ᖃᓄᐃᓕᐅᖅᑕᐅᓇᓱᐊᖅᑐᑦ ᐊᒻᒪᓗ ᓈᓴᐅᑎᖏᑦ ᑮᓇᐅᔭᖏᑦ ᓈᒻᒪᑦᑎᐊᕋᓗᐊᕐᒪᖔᑕ ᐊᑐᖅᑕᐅᔪᑦ ᐊᒻᒪᓗ 
ᑭᙴᒪᒋᔭᐅᔪᓂᒃ ᐊᑐᐃᓐᓇᐅᒪᑎᑦᑎᓇᓱᐊᕋᓗᐊᕐᒪᖔᑕ ᐱᓕᕆᐊᑦᑎᓐᓄᑦ ᐱᔨᑦᑎᕋᕐᓂᑦᑎᓐᓄᓪᓗ 
 

ᐆᑦᑑᑎᑦᑎᐊᕙᒻᒪᕆᐅᔪᖅ, ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ. ᑕᓪᓕᒪᓄᑦ ᐊᕐᕌᒎᓕᖅᑐᓄᑦ, 
ᑮᓇᐅᔭᖃᖅᑎᑕᐅᖏᓐᓇᕐᒪᑕ ᑕᐃᒪᓐᓇᐃᑦᑐᐃᓇᕐᓂᒃ. ᐅᖃᖅᑲᐅᒐᒪ ᒪᓕᒐᓕᐅᕐᕕᒻᒥ, ᓈᒻᒪᑦᑎᐊᕋᓗᐊᕐᒪᖔᑕ 
ᐱᔪᓐᓇᕋᓗᐊᕐᒪᖔᑕᓘᓐᓃᑦ ᐊᐱᖅᓱᑦᑎᐊᖃᑦᑕᕈᑦᑕ ᑮᓇᐅᔭᑦ ᐋᖅᑭᒃᑕᐅᓯᒪᔪᓂᒃ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᑐᓂᓯᔭᐅᓲᖑᑦᑕᖅᐳᑦ ᐃᒪᓐᓇᓂᒃ ᑮᓇᐅᔭᓂᒃ ᐊᒻᒪᓗ ᖃᐅᔨᒪᔭᕇᖅᑐᑕ ᐱᒋᐊᓚᐅᙱᒃᑲᓗᐊᖅᑎᓪᓗᒋᑦ $10-
ᒥᓕᐊᓂᒃ $20-ᒥᓕᐊᓄᑦ ᑎᑭᓪᓗᒍ ᐊᑭᓕᒃᓴᖃᓕᕋᔭᖅᑐᑦ ᐊᕐᕌᒎᑉ ᓄᙳᐊᓂ ᑕᒪᓐᓇ ᐱᓕᕆᐊᕆᓇᓱᐊᖅᑕᖓᑦ 
ᐱᔭᕇᖅᑕᐅᓚᐅᖅᑎᓪᓗᒍ. 
 

ᖃᐅᔨᔪᒪᑐᐃᓐᓇᖅᑐᖓ ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᕐᒪᖔᖅ ᐱᓕᕆᐊᖅᑕᖃᕐᒪᖔᖅ ᐱᓕᕆᕝᕕᐅᔪᑉ 
ᕿᒥᕐᕈᔭᖓᓂᒃ ᒐᕙᒪᓕᒫᒧᑦ ᑐᕌᖓᓂᖃᕋᔭᖅᑐᒥᒃ ᖃᐅᔨᓇᓱᐊᖁᓪᓗᑕ ᑮᓇᐅᔭᓂᒃ ᐊᑐᓗᐊᖅᑕᐃᓕᒪᖁᓪᓗᑕ 
ᐊᒻᒪᓗ ᐱᕚᓪᓕᖅᑎᓇᓱᐊᕐᓗᒋᑦ ᑕᒪᒃᑯᐊ ᐊᐅᓚᓂᕆᔭᖏᑦ ᒫᓐᓇ ᐋᖅᑭᒃᑕᐅᓯᒪᔪᑦ ᐊᐅᓪᓛᖅᑎᑦᑎᓂᖏᓐᓂᒃ 
ᑮᓇᐅᔭᓂᒃ ᐊᒻᒪᓗ ᐋᖅᑭᓂᖏᓐᓂᒃ ᖃᓄᐃᓕᐅᖅᑕᐅᖁᔭᐅᓯᒪᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᕐᓇᖅ ᒥᓂᔅᑕ. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕ. ᐱᖓᓲᔪᖅᑐᓂᒃ ᐊᑕᐅᓯᕐᓗ ᐊᕐᕌᒎᓕᖅᑐᓂᒃ ᑕᐃᒪᓕ 
ᐱᓕᕆᓯᒪᑦᑎᐊᖅᑐᒻᒪᕆᐅᓯᒪᓕᕋᑦᑕ. ᐱᖓᓲᔪᖅᑐᓂᒃ ᐊᑕᐅᓯᕐᓗ ᐅᑭᐅᖑᓕᖅᑐᓂᒃ, ᒥᑭᔪᒻᒪᕆᒻᒥᒃ 
ᐱᓕᕆᕝᕕᖃᓚᐅᖅᓯᒪᓪᓗᑕ ᐃᑲᔪᖅᑕᐅᙱᑦᑎᐊᖅᑐᑕ ᒫᓐᓇᒧᑦ ᑎᑭᑦᑐᒍ ᖃᓄᐃᓕᐅᕈᓘᔭᖅᓯᒪᓂᖃᖅᑐᒍᑦ. 
ᐊᒥᓱᒻᒪᕆᐊᓗᓐᓂᒃ ᓴᖅᑭᖅᑐᖃᖃᑦᑕᖅᓯᒪᓕᖅᑐᖅ ᐊᑐᖅᑐᒃᓴᖁᑎᑦᑎᓐᓂᒃ. ᐅᖃᖅᑲᐅᒐᒪ ᒫᓐᓇ ᕕᓕᐊᓐ-ᓂᒃ 
ᑮᓇᐅᔭᓂᒃ ᐊᑐᖅᓯᒪᓕᖅᑐᒍ ᑮᓇᐅᔭᖅᑖᖅᓯᒪᓕᖅᑐᑕ ᐊᐅᓪᓛᖅᑕᐅᔪᑦ ᐊᑭᓕᐅᑏᑦ ᐅᕙᑦᑎᓐᓄᑦ 600 ᒥᓕᐊ-
ᖑᓚᐅᖅᓯᒪᓪᓗᑎᑦ ᐊᑐᖅᑕᒥᓂᖅᐳᑦ ᐊᐅᓪᓛᖅᑕᐅᔪᑦ ᐅᕙᑦᑎᓐᓄᑦ ᐊᕐᕌᒍᑐᐃᓐᓇᐅᓚᐅᖅᓯᒪᔪᒥᒃ. 
 

ᑕᐃᒪᐃᒻᒪᑦ, ᐅᖃᐅᓯᖃᕈᓐᓇᔾᔮᙱᑦᑐᖓ ᖃᓄᐃᓕᐅᖅᑕᐅᕙᓚᐅᖅᓯᒪᔪᓂᒃ ᐱᖓᓲᔪᖅᑐᑦ ᐊᑕᐅᓯᕐᓗ ᐊᕐᕌᒎᓚᐅᖅᓯᒪᔪᓂᒃ 
ᐊᐅᓚᑕᐅᓂᖏᓐᓂᒃ ᑮᓇᐅᔭᑦ ᐋᖅᑭᒃᑕᐅᓯᒪᔪᓂᒃ, ᑭᓯᐊᓂᓕ ᐅᖃᐅᓯᖃᕈᓐᓇᖅᑐᖓ ᐱᕚᓪᓕᖅᓯᒪᓂᖓᓂᒃ ᒫᓐᓇ 
ᐊᑐᖅᐸᓕᖅᑕᑦᑎᓐᓂᒃ. ᓄᓇᕗᑦ ᐱᕈᖅᐹᓪᓕᖅᑎᓪᓗᒍ ᐊᕐᕌᒍᑎᒍᑦ, ᑐᑭᓯᒋᐊᕈᑎᖃᑦᑎᐊᕐᓂᖅᓴᐅᓛᕋᓗᐊᖅᑐᒍᑦ 
ᖃᓄᐃᓕᐅᕈᑎᒥᓂᐅᕙᑦᑐᒥᓂᕐᓂᒃ. ᐊᕐᕌᒍᑕᒫᑦ ᑕᒪᒃᑯᐊ ᖃᓄᐃᓕᐅᕈᑕᐅᕙᑦᑐᑦ ᐋᖅᑭᓂᖃᕐᒪᑕ 
ᖃᓄᐃᓕᐅᕈᑎᒥᓂᙳᖅᑐᑎᑦ ᐅᕝᕙᓘᓐᓃᑦ ᑕᒪᒃᑯᐊ ᐱᔾᔪᑎᐅᔪᑦ ᖃᐅᔨᓴᖅᑕᐅᕙᑦᑐᑎᑦ, ᑕᐃᒪᐃᒻᒪᑦ 
ᐋᖅᑭᒃᓱᐃᕙᓪᓕᐊᕙᑦᑐᒍᑦ ᑕᒪᒃᑯᐊ ᒪᓕᑦᑐᒋᑦ ᐊᒻᒪᓗ ᐋᖅᑭᒃᑐᐃᕙᑦᑐᑕ ᖃᓄᐃᑦᑐᓂᒃ ᐃᓕᑕᒥᓂᖅᑎᓐᓂᒃ ᐊᕐᕌᒍ 
ᐊᓂᒍᖅᐸᓪᓕᐊᓂᖏᑦ ᒪᓕᑦᑐᒋᑦ. ᑕᐃᒪᐃᒻᒪᑦ, ᖃᐅᔨᓴᕋᓱᐊᑦᑎᐊᖏᓐᓇᐸᑉᐳᒍᑦ ᐱᓕᕆᕝᕕᐅᔪᑉ ᐊᖏᓪᓕᕙᓪᓕᐊᓂᖏᓐᓂᒃ 
ᖃᓄᐃᓕᐅᖅᐸᓪᓕᐊᔭᖏᓐᓂᒃ ᐊᒻᒪᓗ ᐃᓕᓴᕆᖃᑦᑕᖅᑐᒋᑦ ᖃᓄᐃᑦᑐᑦ ᐃᓱᒫᓘᑎᒋᔭᐅᒻᒪᑕᖔᑕ ᐱᔾᔪᑎᓖᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ ᐊᒥᓱᕈᕆᐊᒃᑲᓐᓂᖅᓯᒪᓪᓗᑎᒍᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᑮᓇᐅᔭᑦ ᐋᖅᑭᒃᑕᐅᓯᒪᔪᖏᓐᓄᑦ ᑕᒫᓂ ᐊᕐᕌᒍᑦᑎᓐᓂ. 

ᐱᒡᒐᓇᖅᑐᖅᑕᖃᐃᓐᓇᕐᓂᐊᖅᑐᖅ ᐱᓕᕆᓇᓱᐊᖅᑎᓪᓗᑕ, ᑭᓯᐊᓂᓕ ᑕᒪᒃᑯᐊ ᑲᒪᒋᓇᓱᐊᖏᓐᓇᖅᐸᑉᐸᕗᑦ 
ᐊᐅᓪᓛᖅᑎᑦᑎᓪᓗᑕ ᐊᑐᖅᑐᒃᓴᓂᑦ ᐱᔭᐅᔭᕆᐊᖃᓕᕋᐃᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᐅᖃᐅᓯᕆᕋᑖᖅᑕᖏᑦ ᖁᔭᒋᕙᒃᑲ ᐊᒻᒪᓗ ᐊᓂᒍᖅᐸᓪᓕᐊᑎᓪᓗᒍ, 
ᑕᒪᒃᑯᓂᖓ ᐅᖃᐅᓯᕆᕋᑖᖅᑕᖏᓐᓂᒃ ᐱᒃᑲᓐᓂᓛᕆᕗᒍᑦ ᕿᒥᕐᕈᒍᓐᓇᖅᓯᓛᖅᑐᑎᒍᓗ. ᑭᓯᐊᓂᓕ, ᖃᐅᔨᓴᖅᑕᓯ 
ᑮᓇᐅᔭᑦ ᐋᖅᑭᒃᑕᐅᓯᒪᔪᓅᖅᑲᕈᓯᓯ ᑐᙵᕕᖃᖅᑎᒃᑯᕝᓯᐅᒃ ᖃᓄᐃᓕᐅᕈᑕᐅᕙᑦᑐᒥᓂᕐᓂᒃ ᑕᐃᒃᑯᐊᓗ 
ᑐᑭᓯᒋᐊᕈᑎᐅᔪᑦ ᖃᓄᐃᓕᐅᕈᑕᐅᕙᑦᑐᒥᓂᕐᓄᑦ ᐱᑦᑎᐊᖅᓯᒪᙱᒃᑯᑎᑦ ᐊᒻᒪᓗ ᐱᓕᕆᕝᕕᐅᔪᑦ, ᐱᔾᔪᑎᒋᓗᐊᖅᑐᒋᑦ, 
ᐃᓱᒪᖅᓱᕐᓂᖅᐸᐅᕗᑦ ᖃᓄᐃᑦᑐᓂᒃ ᑮᓇᐅᔭᓂᒃ ᐋᖅᑭᒃᑕᐅᓯᒪᔪᖏᓐᓅᖁᔨᒻᒪᖔᕐᒥᒃ. 
 

ᑕᐃᒪᐃᒻᒪᑦ, ᐊᒥᓱᐊᖅᑎᖅᑐᓯᒃ ᐃᓚᖓᓂᒃ ᐱᓗᐊᖅᑎᑦᑎᔾᔮᙱᑦᑐᓯᒃ, ᑮᓇᐅᔭᐃᒍᑎᓐᓂᖅᐸᑕᓕ, ᐅᖃᓲᖑᒻᒪᑕ, 
ᒪᒥᐊᓇᖅ, ᑮᓇᐅᔭᖃᙱᓐᓇᑦᑕ. ᖃᐅᔨᒪᒐᕕᑦ, ᐊᒥᓱᒻᒪᕆᐅᒻᒪᑕ ᐱᓕᕆᐊᖑᔪᑦ ᐱᔨᑦᑎᕋᐅᑏᓪᓗ 
ᑕᐃᒪᐃᓕᐅᖅᐸᑦᑐᑦ. 
 

ᖃᐅᔨᒪᔪᖓ ᒥᓂᔅᑕᐅᔪᖅ, ᒥᓂᔅᑕᑉ ᑐᖏᓕᓚᐅᖅᓯᒪᒻᒪᑦ ᐃᓕᖅᑯᓯᓕᕆᔨᒃᑯᓐᓂ. ᖃᐅᔨᒪᔪᑎᑦ ᐅᐊᑦᑎᐊᕈᓕ, 
ᕿᒥᕐᕈᒍᕕᒋᑦ ᑕᐃᒃᑯᐊ ᖃᓄᐃᓕᐅᕈᑕᐅᕙᑦᑐᒥᓂᐅᔪᑦ ᖃᐅᔨᒪᒐᕕᑦ ᐊᑕᐅᓯᕐᒥᒃ ᐊᕐᕌᒍᒥᒃ 
ᐃᑲᔫᓯᐊᖅᐸᓚᐅᖅᓯᒪᙱᑦᑐᑦ ᑐᓂᓯᔭᐅᕙᓚᐅᖅᓯᒪᙱᑦᑐᓪᓗ ᑮᓇᐅᔭᓂᒃ ᐃᒪᓐᓇᓂᒃ ᐆᑦᑑᑎᒋᓗᒍ. 
 

ᖃᐅᔨᒪᔪᑎᑦ 90-ᐳᓴᓐᑎᐅᔪᑦ ᑖᒃᑯᓄᖓ ᐅᕝᕙᓘᓐᓃᑦ ᐊᒥᓲᓂᖅᐹᖏᑦ ᑮᓇᐅᔭᑦ ᐃᑲᔫᓯᐊᖅᑖᕆᔭᐅᕙᑦᑐᑦ 
ᐊᖅᑕᐅᓲᖑᒻᒪᑕ ᐊᑕᐅᓯᕐᒧᑦ, ᑭᓯᐊᓂᓕ ᐊᕐᕌᒍ ᐊᓂᒍᕋᐃᒻᒪᑦ, ᐊᒥᓲᓂᖅᓴᓂᒃ ᐃᑲᔫᓯᐊᖅᑎᑦᑎᕙᙱᒻᒪᑕ. 
ᐊᔾᔨᑐᐃᓐᓇᖏᓐᓂᒃ ᐊᒥᓲᓂᖏᓐᓂᒃ ᑐᓂᓯᒃᑲᓐᓂᑐᐃᓐᓇᓲᖑᒻᒪᑕ ᐅᕝᕙᓘᓐᓃᑦ ᖃᑦᑏᓐᓇᐅᓂᖅᓴᓂᒃ 
ᐃᑲᔫᓯᐊᖅᑎᑦᑎᖔᖅᑐᑎᑦ ᐊᒻᒪᓗ ᐊᓯᐊᓄᑦ ᐃᑲᔫᓯᐊᖅᑖᖅᑎᑦᑎᖔᑦᑕᖅᐳᑦ. ᓲᕐᓗᖃᐃ, ᐅᖃᕐᓂᕈᒪ ᒥᓂᔅᑕᐅᔪᖅ 
ᐱᓕᕆᑦᑎᐊᑐᐃᓐᓇᕐᓂᕋᕐᓗᒍ ᖃᓄᐃᑦᑐᖃᙱᑦᑎᐊᖅᑐᑯᓘᓪᓗᓂ, ᐊᖏᖃᑎᒋᔪᓐᓇᕋᔭᕌᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᓇᓚᐅᒃᑖᖅᑕᐅᓯᒪᔪᓂᒃ 2005-2006-ᒦᑦᑐᒍᑦ ᒫᓐᓇ. 
 

ᐊᕐᓇᖅ ᒥᓂᔅᑕ ᑭᐅᔪᒪᕕᐅᒃ ᑕᒪᓐᓇ? 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐃᒃᓯᕙᐅᑕᖅ, ᑐᑐᑉ ᐅᖃᐅᓯᕆᕋᑖᖅᑕᖏᑦ ᑕᕝᕗᖓ ᑐᕌᖓᓂᖃᕋᑖᙱᒻᒪᑕ 
ᑭᓯᐊᓂᓕ ᐃᒻᒥᓄᑦ ᐃᑉᐱᓐᓂᐊᓂᕐᒥᒍᑦ ᑐᕌᖓᑎᕋᑖᕐᒪᒋᑦ ᐊᒻᒪᓗ ᑭᐅᔾᔮᙱᑕᕋ ᑕᐃᒫᒃ ᐅᖃᐅᓯᖃᖅᑐᒥᓂᐅᑎᓪᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᖅ ᒥᓂᔅᑕ. ᑐᑐ. 
 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕈᒪᑐᐃᓐᓇᖅᑐᖓ ᒥᓂᔅᑕᐅᔪᖅ ᐃᓕᕿᓴᒫᕐᒪᑦ ᐅᖃᐅᓯᕆᕋᑖᖅᑕᒪ ᐃᓚᖏᓐᓄᑦ 
ᐱᔾᔪᑎᖃᖅᑐᓂ ᑕᒪᒃᑯᓂᖓ ᐅᖃᐅᓯᕆᕋᑖᕋᓗᐊᕐᒥᔭᓐᓂᒃ. ᖃᐅᔨᒪᒐᕕᑦ, ᓇᓚᒃᑎᐊᑲᐃᓐᓇᕈᓂ ᐊᐱᖅᑯᑎᒋᔭᓐᓂ ... 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᒡᓘᒃᑲᖅ. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐃᒃᓯᕙᐅᑕᖅ, ᐃᒃᓯᕚᕋᑦᑕ ᐅᕙᓂ ᑲᒪᓂᐊᖅᑐᑕ ᑮᓇᐅᔭᓕᕆᔨᒃᑯᑦ ᑮᓇᐅᔭᑦ 
ᓇᓚᐅᒃᑖᖅᑕᐅᓯᒪᓂᖏᓐᓂᒃ. ᒪᓕᒐᓕᐅᖅᑎᐅᖃᑕᐅᔪᖅ ᐅᖃᐅᓯᖃᕈᒪᑉᐸᑦ ᓇᒻᒥᓂᖅ ᐅᕙᓐᓂᓪᓗ ᐱᔾᔪᑎᖃᖅᑐᓂ, 
ᑕᐃᒪᓕ ᑕᒪᒃᑯᐊ ᐊᓯᐊᓃᖔᕐᓗᓄᒃ ᐅᖃᐅᓯᕆᔪᓐᓇᕐᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒫᓐᓇᐅᔪᖅ ᑲᔪᓯᑦᑎᐊᕈᓐᓇᖁᓪᓗᑕ, ᒪᓕᒋᐊᓕᓐᓂᒃ ᒪᓕᓚᐅᕆᑦ. ᑲᑎᒪᔾᔪᑎᖃᖅᑐᒍᑦ 
ᑮᓇᐅᔭᓕᕆᔨᒃᑯᑦ ᒐᕙᒪᒃᑯᓐᓂᒃ. 

ᐱᓕᕆᐊᖃᕋᑦᑕ 2005-06 ᓇᓚᐅᒃᑖᖅᑕᐅᓯᒪᔪᓂᒃ ᑮᓇᐅ.ᓂᒃ. ᐅᖃᖅᑲᐅᒐᒪ, ᐅᖃᐅᓯᒃᓴᓯ 
ᑐᕌᖓᓂᖃᑦᑎᐊᖅᑎᖃᑦᑕᕐᓗᓯᐅᒃ ᐊᒻᒪᓗ ᐅᖃᐅᓯᕆᔭᐅᔪᖅ ᐊᓯᐊᓅᖅᑎᑦᑕᐃᓕᒪᓗᒍ ᑲᔪᓯᔪᓐᓇᑦᑎᐊᖁᓪᓗᑕ. 
ᐅᖃᐅᓯᒃᓴᒃᑲᓐᓂᖅᑎᑦ ᑐᑐ. 
 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓇᓱᐊᖅᑲᐅᔭᕋ, ᒥᓂᔅᑕᐅᔪᖅ ᓇᓗᓇᐃᖅᓯᖅᑲᐅᒻᒪᓂᓛᒃ ᖃᓄᖅ ᑕᒪᒃᑯᐊ 
ᓇᓗᓇᐃᖅᑕᐅᕙᒻᒪᖔᑕ ᖃᓄᐃᓕᐅᖅᑕᐅᓇᓱᐊᖅᑐᑦ ᐊᒻᒪᓗ ᖃᓄᐃᑦᑐᓂᒃ ᐊᑭᓕᐅᑎᒃᓴᐅᔪᓂᒃ 
ᒪᓕᓐᓂᐊᖅᑎᓪᓗᒋᑦ ᐋᖅᑮᔾᔪᓯᖃᓲᖑᒻᒪᖔᑕ ᑖᒃᑯᓂᖓ ᑮᓇᐅᔭᑦ ᐋᖅᑭᒃᑕᐅᓯᒪᔪᓂᒃ ᐋᖅᑭᒃᓱᐃᓇᓱᐊᓕᕋᐃᒻᒪᑕ. 
 

ᑕᑯᖃᑦᑕᖅᓯᒪᓕᕋᒪ ᑕᓪᓕᒪᓂᒃ ᐊᕐᕌᒍᓂᑦ ᐃᓚᖏᑦ ᐱᓕᕆᐊᖑᔪᑦ ᑮᓇᐅᔭᖅᑖᖅᑎᑕᐅᕙᒻᒪᑕ ᐋᖅᑭᒃᓯᒪᔪᓂᒃ 
ᑮᓇᐅᔭᓂᒃ ᐊᒻᒪᓗ ᐊᒥᓲᓗᐊᖅᑐᓂᒃ ᑮᓇᐅᔭᓂᒃ ᐊᑐᓗᐊᖅᑐᒥᓂᐅᑦᑕᖅᐳᑦ, ᑭᓯᐊᓂᓕ ᖃᓄᐃᑦᑐᑐᐃᓐᓇᐃᑦ 
ᓅᑕᐅᕈᓘᔭᖅᐸᑦᑐᑎᑦ ᐃᓗᐊᓂ ᑕᕝᕙᓂ ᐱᓕᕆᕝᕕᒻᒥ, ᑕᐃᒪᐃᒻᒪᑦ ᑕᑯᔪᖃᖅᐸᙱᓚᖅ ᐊᑐᓗᐊᖅᑐᓂᒃ ᑮᓇᐅᔭᓂᒃ 
ᐊᒻᒪᓗ ᑕᐃᒪᓐᓇ ᑐᑭᖃᕋᓱᐊᖅᑲᐅᕗᖓ ᐅᖃᖅᑎᓪᓗᖓ, ᑕᐃᒪᐃᑦᑐᓂᒃ ᐅᖃᐅᓯᖃᕋᓱᐊᖅᑲᐅᔪᖓ, ᑕᒪᒃᑯᐊ 
ᑮᓇᐅᔭᑦ ᐊᒥᓲᓂᖏᑦ ᑕᒻᒪᖅᓯᒪᒍᑎᑦ, ᑭᓯᐊᓂᓗ ᐊᑐᓗᐊᖃᑦᑕᕋᑎᑦ, ᐱᓕᕆᕝᕕᑉ ᐃᓗᐊᓂ 
ᐊᐅᓪᓛᖅᑎᑦᑎᖃᑦᑕᑐᐃᓐᓇᕈᑎᑦ ᐊᔾᔨᒌᙱᑦᑐᓄᑦ ᐊᑐᖅᑕᐅᖔᓕᖃᑦᑕᖅᑐᑎᒃ, ᑕᐃᒪᓕ ᖃᓄᖅ 
ᖃᐅᔨᒪᓪᓚᕆᒃᑲᔭᖅᐱᑕ ᑕᒪᒃᑯᐊ ᐊᒥᓲᓂᖏᑦ ᐱᑦᑎᐊᖅᓯᒪᒐᓗᐊᕐᒪᖔᑕ. 
 

ᐊᒻᒪᓗ ᑕᒪᓐᓇ ᐱᔾᔪᑎᒋᓇᓱᐊᖅᑲᐅᔭᕋ ᐅᖃᐅᓯᖃᖅᑎᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᕐᓇᖅ ᒥᓂᔅᑕ. ᒪᑉᐱᒐᖅ C-6-ᒦᑦᑐᒍᑦ, ᑮᓇᐅᔭᐃᑦ 
ᐊᐅᓚᑕᐅᓂᖏᓐᓂᒃ. ᐊᕐᓇᖅ ᒥᓂᔅᑕ. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᓪᓕᒪᐅᓕᖅᑐᓂᒃ ᐱᖓᓲᔪᖅᑐᓂᓪᓗᑭᐊᖅ ᐊᕐᕌᒍᓂᑦ, 
ᑮᓇᐅᔭᑦ ᐋᖅᑭᒃᑕᐅᓯᒪᔪᑦ ᓇᓕᒧᓪᓗᐊᖏᓐᓇᕐᒪᑕ ᐊᑐᖅᑎᐊᖅᐸᑦᑐᑎᒍᓪᓗ ᑕᓪᓕᒪᓂᒃ ᐱᖓᓲᔪᖅᑐᓂᓪᓗᑭᐊᖅ 
ᐊᕐᕌᒎᓕᖅᑐᓂᒃ. 
 

ᑭᓱᑐᐃᓐᓇᑦ ᐊᓯᐊᓄᑦ ᐊᑐᖅᑕᐅᖔᕐᓂᐊᓕᕋᐃᒻᒪᑕ, ᐅᖃᖅᑲᐅᒐᒪ ᑮᑦ ᐊᐱᖅᑯᑎᒋᖅᑲᐅᔭᖓᓄᑦ, ᐊᓯᐊᓄᑦ 
ᐊᑐᖅᑕᐅᓂᐅᓴᑎᓪᓗᒋᑦ ᑮᓇᐅᔾᔭᒃᓵᕆᔭᐅᒐᔭᖅᑐᒥᓂᐅᒐᓗᐊᑦ ᐊᖏᖅᑕᐅᖅᑳᕆᐊᖃᓲᖑᒻᒪᑕ ᒪᓕᒐᓕᐅᕐᕕᒻᒥ. 
ᑖᒃᑯᑎᒎᓈᓲᖑᕗᑦ ᓇᓚᐅᒃᑖᖅᑕᐅᓯᒪᔪᑦ ᐊᐅᓚᓂᖓᒍᑦ. ᐊᖏᖅᑐᒥᓂᐅᒐᐃᒐᔅᓯᒃ ᓇᓚᐅᒃᑖᖅᓯᒪᔭᑦᑎᓐᓂᒃ ᐊᒻᒪᓗ 
ᐊᖏᖅᑐᒥᓂᐅᒐᐃᒐᔅᓯᒃ ᑭᓱᑐᐃᓐᓇᕐᒧᑦ ᑎᑎᕋᖅᑕᐅᓯᒪᔪᒧᑦ ᐊᒻᒪᓗ ᐊᓯᔾᔨᖅᓯᒪᔪᖅᑕᖃᕋᐃᒻᒪᑦ ᑕᐃᑲᓂ 
ᑎᑎᕋᖅᑕᐅᓯᒪᔪᓂᒃ, ᐊᖏᖅᑕᐅᖅᑳᖏᓐᓇᕆᐊᖃᓲᖑᕗᑦ ᒪᓕᒐᓕᐅᕐᕕᒻᒥ. 
 

ᑕᒪᓐᓇ ᐃᓚᒋᐊᕈᑎᓄᑦ ᐊᑭᓕᒃᓴᖃᕐᓂᖏᑎᒎᕐᓂᐅᓴᑐᐃᓐᓇᖅᐳᖅ. ᖃᓄᖅ 
ᐱᑦᑎᐊᖅᓯᒪᓂᖃᓪᓚᕆᒻᒪᖔᑦᑕ...ᐃᓚᒋᐊᕈᑎᓂᒃ ᐊᑭᓕᐅᑎᒃᓴᓃᓐᓂᐅᓴᑐᐃᓐᓇᖅᑐᑦ, ᐃᒃᓯᕙᐅᑕᖅ. ᐊᐅᓚᓂᕆᔭᖓᑦ 
ᓇᓗᓇᐃᔭᖅᑲᐅᔭᕋ, ᐊᓯᔾᔩᑐᐃᓐᓇᖅᐸᙱᓐᓇᑦᑕ ᐃᓱᒪᖅᓱᖅᑐᑕ ᑕᕝᕙᓂ ᐱᓕᕆᕝᕕᒻᒥ. ᑭᓯᐊᓂᓕ 
ᒪᓕᒐᓕᐅᖅᑎᓅᖅᑎᓲᕆᒐᑦᑎᒍ ᐊᓯᔾᔨᖅᑕᐅᖁᔭᕗᑦ ᑕᕝᕙᓂ ᐊᖏᖅᑕᐅᖅᑳᓲᖑᒻᒪᑕ. 
 

ᑕᒪᓐᓇ ᐊᐅᓚᓂᐅᔪᖅ ᐋᖅᑭᒃᓯᒪᓂᖃᓕᕐᒪᑦ ᐱᖓᓲᖑᔪᖅᑐᓂᒃ ᐊᕐᕌᒎᓂᒃ. ᑕᓪᓕᒪᐅᓕᖅᑐᓂᒃ ᐊᕐᕌᒍᓂᒃ 
ᖃᓄᐃᓕᐅᖅᑕᐅᕙᓚᐅᖅᓯᒪᔪᓂᒃ, ᐅᖃᐅᓯᖃᕈᓐᓇᙱᑦᑐᖓ. ᐅᕙᓃᓚᐅᖅᓯᒪᙱᓐᓇᒪ ᑕᓪᓕᒪ 
ᐊᕐᕌᒎᓚᐅᖅᓯᒪᔪᓂᒃ. ᑕᐃᒪᐃᒻᒪᑦ, ᐅᖃᐅᓯᕆᒍᓐᓇᖅᑕᒃᑲᓕ ᐅᕙᓂ ᐅᓪᓗᒥᐅᓕᖅᑐᖅ ᖃᓄᐃᓕᐅᕐᓂᕆᓕᖅᑕᕗᑦ. 
ᑕᓪᓕᒪᓂᒃ ᐊᕐᕌᒎᓕᖅᑐᓂᒃ ᖃᓄᐃᓕᐅᕈᑕᐅᕙᓚᐅᖅᓯᒪᔪᑦ, ᐅᕙᓂ ᐃᓚᐅᖃᑕᐅᕙᔪᙱᓐᓇᒪ, ᑕᐃᒪᐃᒻᒪᑦ 
ᐅᖃᐅᓯᕆᔪᓐᓇᔾᔮᙱᑦᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᖅ ᒥᓂᔅᑕ. ᑐᑐ. 
 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᙱᑦᑐᖓ ᖃᓄᐃᓕᐅᕈᑕᐅᕙᓚᐅᖅᓯᒪᔪᓂᒃ ᑕᓪᓕᒪ ᐊᕐᕌᒎᓚᐅᖅᑐᓂᒃ. 
ᐅᖃᖅᑲᐅᒐᒪᓕ ᑕᓪᓕᒪᐅᓕᖅᑐᑦ ᐱᖓᓲᔪᖅᑐᓪᓗᑭᐊᖅ ᐊᕐᕌᒍᓂᒃ, ᑕᒪᒃᑯᓂᖓ ᖃᐅᔨᖃᑦᑕᖅᑐᒥᓂᐅᓂᕋᖅᑐᖓ 
ᑕᐃᒪᐃᑦᑐᓂᒃ. 
 

ᒫᓐᓇᓕ ᓇᓗᓕᒐᓚᒃᑲᒪ, ᒥᓂᔅᑕᐅᔪᖅ ᐅᖃᐅᓯᖃᖅᑲᐅᒐᓗᐊᕐᒪᑦ ᓇᓗᓇᐃᖅᓯᓪᓗᓂ ᖃᓄᐃᑦᑐᑐᐃᓐᓇᑦ ᐱᓕᕆᕝᕕᑉ 
ᐃᓗᐊᒍᑦ ᐊᐅᓪᓛᖅᑕᐅᕙᑦᑐᑦ ᒐᕙᒪᒃᑯᑦ ᑮᓇᐅᔭᓕᕆᔨᒃᑯᖏᑎᒎᕆᐊᖃᕐᓂᕋᖅᑲᐅᒻᒪᒋᑦ. ᒫᓐᓇ, ᐅᖃᓕᕐᒥᔪᖅ  



ᐅᓪᓗᑐᐃᓐᓇᖅ, ᒫᑦᓯ 11, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1585

ᑕᒪᒃᑯᐊ ᒪᓕᒐᓕᐅᕐᕕᒻᒧᑦ ᐊᖏᖅᑕᐅᖅᑳᕆᐊᖃᕐᓂᕋᓕᕐᒥᔭᖏᑦ. ᑕᐃᒪᐃᑉᐸᒃᑯᑎᓪᓕ, ᐃᓱᒪᓕᐊᒥᓂᓕᒫᑦ ᑕᑯᔪᒪᔭᒃᑲ 
ᒐᕙᒪᒃᑯᑦ ᑮᓇᐅᔭᓕᕆᔨᒃᑯᖏᑕ ᑲᑎᒪᔨᖏᓐᓄᑦ ᐃᓱᒪᓕᐊᒥᓂᐅᔪᑦ ᑕᒪᒃᑯᐊ ᒪᓕᒐᓕᐅᕐᕕᒻᒨᖅᑕᐅᕙᓐᓂᖏᑦ 
ᕿᒥᕐᕈᒍᓐᓇᖁᓪᓗᑎᒍᑦ. ᑐᑭᓯᐅᒪᒐᒪ ᑕᒪᒃᑯᐊ ᐃᓱᒪᓕᐊᒥᓂᐅᔪᑦ ᒐᕙᒪᒃᑯᑦ ᑮᓇᐅᔭᓕᕆᔨᒃᑯᖏᑕ ᑲᑎᒪᔨᒃᑯᖏᓐᓄᑦ 
ᐱᓕᕆᕝᕕᑉ ᐃᓗᐊᓂ ᐊᐅᓪᓛᖅᑕᐅᔪᒃᓴᑦ ᐊᐅᓚᓂᖏᓐᓂᒃ ᐋᖅᑭᐅᒪᐃᓐᓇᕈᑎᖏᓐᓂᓗ ᑮᓇᐅᔭᑦ ᐋᖅᑭᒃᑕᐅᓯᒪᔪᓂ 
ᐊᑐᓂ ᐱᓕᕆᕝᕕᒧᑦ, ᑖᒃᑯᑎᒎᓈᖅᐸᙱᒻᒪᑕ ᐃᓚᒋᐊᕈᑎᒃᑯᑦ ᐊᑭᓕᐅᑎᒃᓴᖏᑎᒍᑦ.  
 
ᐃᓚᒋᐊᕈᑏᑦ ᐊᑭᓕᒃᓴᖃᕐᓂᖏᓐᓄᑦ ᐊᐅᓪᓛᖅᑎᑦᑎᓂᐊᕈᕕᑦ ᑭᓯᐊᓂ ᐊᑭᑐᔫᑎᓂᒃ ᑮᓇᐅᔭᓂᒃ ᑕᕝᕗᖓ 
ᐊᐅᓚᓂᖏᓐᓄᑦ ᐋᖅᑭᐅᒪᐃᓐᓇᕈᑎᓄᓪᓗ, ᐅᕝᕙᓘᓐᓃᑦ ᐊᒥᓱᕈᕆᐊᖅᓯᓐᓂᕈᕕᑦ ᐅᕝᕙᓘᓐᓃᑦ 
ᖃᑦᑏᓐᓇᕈᕆᐊᖅᑎᑦᑎᓂᐅᓴᒍᔅᓯᒃ ᑮᓇᐅᔭᓂᒃ ᐃᓕᔭᐅᓯᒪᔪᓂᒃ. ᑕᐃᒪᐃᒻᒪᑦ, ᒥᓂᔅᑕᐅᔪᖅ ᑕᒪᒃᑯᓂᖓ 
ᓱᖅᑯᐃᓇᖅᓯᑎᑦᑎᑦᑎᐊᖁᕙᕋ ᖃᐅᔨᒪᒍᓐᓃᕋᒪ ᖃᓄᖅ ᐊᐅᓚᓂᖃᕆᐊᖃᓕᕋᓗᐊᕐᒪᖔᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᓇᓗᓕᕐᓃᑦ ᖃᐅᔨᕙᕋ. ᓇᓗᓇᐃᔭᐃᒐᓱᐊᖅᑲᐅᔪᖓᓕ 
ᑭᐅᔾᔪᑎᒋᖅᑲᐅᔭᕋ ᑮᑦ-ᑉ ᐊᐱᖅᑯᑎᒋᖅᑲᐅᔭᖓᑦ ᐊᑐᖅᑐᒍ ᐱᔾᔪᑎᖃᖅᑐᓂᒃ ᑮᓇᐅᔾᔭᒃᓵᕆᔭᐅᕙᑦᑐᓂᒃ. ᑕᒪᓐᓇ 
ᐆᑦᑑᑎᒋᖅᑲᐅᒐᒃᑯ. ᑮᓇᐅᔾᔭᒃᓵᕆᔭᐅᔪᓂᒃ ᑮᓇᐅᔭᓂᒃ ᐊᐅᓪᓛᖅᑎᑦᑎᑐᐃᓐᓇᕆᐊᖃᙱᓐᓇᑦᑕ ᐱᓕᕆᕝᕕᑦᑎᓐᓂᒃ 
ᐊᑭᑐᔫᑎᓄᑦ ᐊᑐᖅᑐᒃᓴᓄᑦ, ᑕᒪᓐᓇ ᐆᑦᑑᑎᒋᓗᒍ. ᑖᒃᑯᓇᙵᑦ ᑮᓇᐅᔭᓂᒃ ᐊᑭᑐᔫᑎᓄᑦ ᐊᑐᖅᑐᒃᓴᓂᒃ 
ᐊᑐᕆᐊᖃᙱᓐᓇᑦᑕ ᓅᑦᑎᕆᓗᑕ ᐊᓯᐊᓄᑦ ᐱᓕᕆᕝᕕᒻᒧᑦ, ᓲᕐᓗᒃ ᐋᓐᓂᐊᖃᕐᓇᙱᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᓪᓗ ᑕᕝᕙᙵᑦ ᓄᓇᓕᕆᔾᔪᑎᓂᒃ ᒐᕙᒪᓕᕆᔾᔪᑎᓂᒃ ᐊᖏᖅᑕᐅᖄᓚᐅᙱᓐᓂᑦᑎᓐᓂᒃ. ᑕᒪᓐᓇ 
ᐅᖃᐅᓯᕆᕙᕋ ᐊᐅᓚᓂᐅᔪᖅ. ᐅᖃᐅᓯᖃᕋᒪ, ᐊᒻᒪᓗ ᑕᒪᓐᓇ ᐅᕘᓈᖅᑳᕆᐊᖃᓲᖑᒻᒪᑕ ᑲᒪᒋᔭᐅᖅᑳᕐᓗᓂ ᐅᕙᓂ. 
 
ᒪᕐᕉᓐᓂᒃ ᐃᓚᒋᐊᕈᑎᒃᓴᓂᒃ ᐱᖁᔭᒃᓵᓐᓂᒃ ᐅᕙᓂ ᓴᖅᑮᓛᕋᒪ ᐱᓇᓱᐊᕈᓯᐅᓛᖅᑐᒥᒃ. ᓯᕗᓪᓕᖅ ᐱᔾᔪᑎᓕᒃ 
ᑮᓇᐅᔭᑦ ᐊᑐᖅᑐᒃᓴᑦ ᐊᑭᑐᔫᑎᓄᑦ, ᑕᒪᓐᓇ ᐃᓚᒋᐊᕈᑎᓄᑦ ᐱᖁᔭᒃᓴᐅᓪᓗᓂ ᐊᕐᕌᒎᓚᐅᖅᑐᒥᒃ ᐊᑭᑐᔫᑎᓄᑦ 
ᐊᑐᖅᑐᒃᓴᓂᒃ ᑮᓇᐅᔭᑦ ᐊᒥᐊᒃᑯᖏᑦ ᑕᕝᕗᖓ ᐊᕐᕌᒍᑦᑎᓐᓅᕈᒪᓛᖅᑐᒋᑦ. ᐊᓯᔾᔨᖅᓯᒪᔪᖃᕐᓂᐊᑐᐊᕈᓂ ᑕᐃᒪᓕ 
ᐱᓕᕆᕝᕕᐅᔪᑉ ᐱᔾᔪᑎᖏᒃ ᐃᓚᓕᐅᔾᔭᐃᓯᒪᔪᑦ ᐊᑭᓕᐅᑎᒃᓴᑦ ᐊᒥᓱᕈᕆᐊᖅᑕᐅᔪᒪᓐᓂᕈᑎᑦ ᑮᓇᐅᔭᑦ, 
ᑕᕝᕗᙵᖅᑕᐅᓲᖑᒻᒪᑕ ᐃᓚᒋᐊᕈᑎᓄᑦ ᐱᖁᔭᒃᓴᒧᑦ. ᑕᒪᓐᓇ ᐊᐅᓚᓂᖓᑦ ᓱᕐᕋᓚᐅᖅᓯᒪᙱᑦᑐᖅ 
ᐊᑐᖅᑕᐅᖏᓐᓇᖅᑐᖅ ᐱᖓᓲᔪᖅᑐᓂᒃ ᐊᕐᕌᒎᓕᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᖅ ᒥᓂᔅᑕ. ᑐᑐ ᐅᖃᕐᕕᒃᓴᐃᑦ ᓄᖑᕈᑎᒻᒪᑦ. ᑲᑎᒪᔾᔪᑎᖃᕋᑦᑕ 
ᑮᓇᐅᔭᓕᕆᔨᒃᑯᓐᓂᒃ. ᐱᓕᕆᕝᕕᖓᑕ ᓇᐃᓈᖅᓯᒪᓂᖏᑦ ᐅᓂᒃᑳᓕᐊᖏᑦ. ᑮᓇᐅᔭᑦ ᐊᐅᓚᑕᐅᓂᖏᑦ. ᑲᑎᑦᑐᒋᑦ 
ᐊᐅᓚᑕᐅᓂᖏᑦ ᐋᖅᑭᐅᒪᐃᓐᓇᕈᑎᖏᓪᓗ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒐᒃᑯ ᒥᓂᔅᑕᑉ ᐅᖃᐅᓯᕆᔭᖏᑦ, ᐊᒻᒪᓗ ᑐᑭᓯᐅᒪᒐᒃᑯ ᖃᓄᖅ ᑕᒪᓐᓇ 
ᐊᐅᓚᓂᖃᕆᐊᖃᕐᒪᖔᖅ ᐊᒻᒪᓗ ᖃᓄᖅ ᑕᒪᒃᑯᐊ ᐊᐅᓪᓛᖅᑕᐅᓂᐅᔪᑦ ᑲᒪᒋᔭᐅᓲᖑᒻᒪᖔᕐᒥᒃ.  
 
ᐅᖃᐅᓯᖃᕋᓱᐊᖅᑐᖓᓕ ᐃᓗᐊᓃᙶᖅᑐᑦ ᐱᓕᕆᕝᕕᐅᔫᑉ ᐱᓕᕆᐊᖏᓐᓂᒃ, ᐊᒪᓗ ᐆᑦᑐᑎᐅᔪᖅ, 
ᐆᑦᑐᑎᒋᓗᑐᐃᓐᓇᕐᓗᒍ ᑕᒪᔅᓱᒥᖓ ᐱᔾᔪᑎᖃᔾᔮᙱᑦᑐᖅ, ᐊᑕᐅᓯᖅ ᐃᖅᑲᐅᒪᒋᑦᑎᐊᖅᑕᕋ ᐃᓕᖅᑯᓯᓕᕆᔨᒃᑯᓐᓄᑦ 
ᐃᑲᔫᓯᐊᖅᑖᕆᔭᐅᓚᐅᖅᓯᒪᔪᑦ, ᐅᖃᕈᑦᑕᖃᐃ ᓈᓴᐅᑎᓂᒃ ᓱᓕᙱᒃᑲᓗᐊᕐᓗᑎᑦ ᐆᑦᑑᑎᖃᑐᐃᓐᓇᕐᓗᖓ $10,000 
ᒪᒃᑯᑦᑐᓄᑦ ᐃᑲᔫᓯᐊᖅᑖᖅᑎᑦᑎᔪᖃᕐᓂᕈᓂ ᑐᓂᕐᕈᓯᐊᓪᓗ, ᐊᒻᒪᓗ ᐊᓯᐊᓂᒃ $10,00-ᒃᑲᓐᓂᕐᓂᒃ ᐃᓐᓇᑐᖃᕐᓄᑦ 
ᐱᓕᕆᐊᕆᔭᐅᔪᓄᑦ, $10,00-ᒃᑲᓐᓂᕐᓂᒃ ᐃᓕᖅᑯᓯᓕᕆᔨᒃᑯᓐᓄᑦ ᐱᓕᕆᐊᖃᖅᐸᑦᑐᓄᑦ ᐃᑲᔫᓯᐊᖅᑖᖅᑎᑕᐅᓗᑎᑦ 
ᑐᓂᓯᔭᐅᓗᑎᑦ ᑕᒪᒃᑯᐊ ᑐᓂᔭᐅᓚᐅᖅᑐᑦ. ᑕᑯᔭᕋᐃᒐᒃᑭᓪᓕ ᐱᔭᕇᖅᓯᒪᓕᕋᐃᒻᒪᑕ ᑎᑎᖅᑐᖅᓯᒪᓂᖏᑦ 
ᑐᓂᓯᔭᒥᓂᐅᔪᑦ ᐃᑲᔫᓯᐊᖅᑎᑕᐅᒥᓂᐅᔪᓪᓗ ᑕᒪᒃᑯᐊ ᑐᓂᐅᖅᑲᖅᑕᒥᓃᑦ, ᑕᐃᒪᓕ 80-ᐳᓴᓐᑎᖏᓐᓂᒃ $30,000-
ᖑᔪᑦ ᑕᐃᒃᑯᓇᙵᑦ ᐱᔭᒥᓂᕐᓂᒃ $30,000 ᑲᑎᓯᒪᔪᓂᒃ ᒪᒃᑯᑦᑐᓄᑦ ᐱᓕᕆᐊᖏᓐᓅᖅᑲᖅᑕᐅᓯᒪᔪᒻᒪᑕ ᐊᒻᒪᓗ 
ᐃᑲᔫᓯᐊᒥᓂᖏᓐᓄᑦ ᐊᐃᑦᑑᓯᐊᒥᓂᐅᔪᓄᓪᓗ.  

ᑕᐃᒪᓕ ᐊᕐᕌᒎᓛᖅᑐᒥᒃ ᖃᓄᐃᓕᐅᖅᑕᐅᓇᓱᐊᕐᓂᐊᖅᑐᑦ, ᑕᒪᒃᑯᐊ ᒪᓕᓲᖑᒻᒪᑕ ᐋᖅᑭᒃᑕᐅᓂᖃᖅᑐᑎᑦ ᑮᓇᐅᔭᑦ 
ᐋᖅᑭᒃᑕᐅᓯᒪᓂᖏᓐᓂᒃ, ᐃᓱᒪᒋᔭᐅᙱᖔᖅᑐᓂ ᖃᓄᐃᑦᑐᓂᒃ ᑭᙴᒪᑦᑎᒻᒪᖔᑕ. ᑕᒪᓐᓇ 
ᐱᔾᔪᑎᒋᓇᓱᐊᖅᑲᐅᔭᕋᓗᐊᕋ ᑭᙴᒪᔪᒻᒪᕆᐊᓘᒻᒪᑕ ᑮᓇᐅᔭᖃᖅᑎᑕᐅᔪᒪᓪᓗᑎᑦ ᒪᒃᑯᑦᑐᓄᑦ ᐱᓕᕆᐊᕆᔭᐅᕙᑦᑐᑦ, 
ᐊᒻᒪᓗ ᐊᕐᕌᒍ ᐊᓂᒍᖅᑐᒥᓂᐅᑎᓪᓗᒍ ᐊᒥᓱᕈᕆᐊᖅᑕᐅᓯᒪᔪᙱᒻᒪᑕ. ᐅᖃᐅᓯᕆᖅᑲᐅᔭᕋ ᑕᒪᓐᓇ, ᐆᑦᑑᑎᐅᓪᓗᒍ 
ᒫᓐᓇ ᐅᖃᐅᓯᕆᒃᑲᓐᓂᓕᕐᒥᔭᕋ, ᑭᓯᐊᓂᓕ ᑕᐃᒃᑯᐊ ᖃᓄᖅ ᐊᐅᓪᓛᖅᑕᐅᓲᖑᒻᒪᑕᖔᑕ ᑮᓇᐅᔭᑦ ᐊᓯᐊᓄᑦ 
ᐊᑐᖅᑕᐅᓂᐊᖅᑐᒃᓴᒥᓂᐅᒐᓗᐊᖅᑎᓪᓗᒋᑦ, ᐊᒻᒪᓗ ᐊᓯᔾᔨᖅᓯᒪᔪᑦ ᒪᓕᒐᓕᐅᕐᕕᒻᒨᖅᑕᐅᕙᙱᒻᒪᑕ ᐃᓚᒋᐊᕈᑎᓄᑦ 
ᐱᖁᔭᒃᓴᑎᒍᑦ. 
 
ᑕᐃᒪᖃᐃ, ᑕᒪᓐᓇ ᐱᔾᔪᑎᒋᓪᓗᒍ ᓇᓗᓕᖅᓯᒪᕗᖓ, ᐊᒻᒪᓗ ᐅᖃᖅᑲᐅᒐᒪ ᑕᒪᓐᓇ, ᐅᖃᐅᓯᖃᖔᖅᑐᑎᒃ 
ᖃᓄᐃᓕᐅᕐᓂᐊᕐᓂᕋᖅᑐᑎᒃ ᑭᓯᐊᓂᓕ ᐊᓯᐊᓂᒃ ᐱᓕᕆᖔᑦᑕᓕᖅᐳᑦ. ᑐᑭᓯᐅᒪᒐᒪ ᐱᓕᕆᕝᕕᓂ 
ᐊᐅᓪᓛᖅᑎᑦᑎᓂᐅᔪᖅ ᑮᓇᐅᔭᓂᒃ ᐊᓯᖏᓐᓄᑦ ᐱᓕᕆᕝᕕᐅᔪᓄᑦ ᐱᖁᑏᑦ ᐊᑭᑐᔪᓂᒃ ᐊᐅᓚᒍᓐᓇᐅᑎᖏᓐᓂᒃ 
ᐋᖅᑭᐅᒪᐃᓐᓇᕈᑎᖏᓐᓂᓪᓗ ᐅᕝᕙᓘᓐᓃᑦ ᑮᓇᐅᔾᔭᒃᓵᕆᔭᐅᔪᓂᒃ ᑕᒪᓐᓇ ᐃᓛᒃᑯᕐᒪᑦ, ᑭᓯᐊᓂᓕ ᑕᒪᒃᑯᓇᙵᑦ 
ᐱᓕᕆᐊᓂᒃ ᐊᒻᒪᓗ ᐱᔨᑦᑎᕋᕈᑎᐅᔪᓂᒃ, ᑕᐃᒪᐃᑦᑐᓅᖅᑲᐃᒋᐊᖃᙱᒃᑯᑎᑦ, ᐊᓯᔾᔩᔭᕆᐊᖃᙱᒃᑯᑎᓪᓗ, ᐊᒻᒪᓗ 
ᖃᐅᔨᒪᙱᒻᒪᕆᑦᑐᖓ ᑕᒪᒃᑯᐊ ᒐᕙᒪᒃᑯᑦ ᑮᓇᐅᔭᓕᕆᔨᒃᑯᖏᑕ ᑲᑎᒪᔨᖏᒎᖅᑳᕆᐊᖃᓲᖑᒐᓗᐊᕐᒪᖔᑕ 
ᐅᕝᕙᓘᓐᓃᑦ ᐱᓕᕆᕝᕕᒻᒥ ᑕᒪᒃᑯᐊ ᑲᒪᒋᔭᐅᑐᐃᓐᓇᓲᖑᒻᒪᖔᑕ ᖃᐅᔨᒪᙱᑦᑐᖓ. ᐅᖃᒃᑲᓐᓂᕐᓗᖓ ᑕᐃᒫᒃ 
ᐊᐱᕆᖅᑲᐅᕗᖓ ᓱᒻᒪ, ᖃᐅᔨᔪᒪᔪᖓ ᐱᑦᑎᐊᖅᓯᒪᒐᓗᐊᕐᒪᖔᑕ ᓈᓴᐅᑎᖏᓐᓂᒃ ᑕᒪᒃᑯᓇᙵᑦ 
ᖃᓄᐃᓕᐅᕈᑕᐅᕙᑦᑐᒥᓂᐅᔪᓄᑦ ᑐᙵᕕᖃᓲᖑᑦᑕᕐᒪᖔᕐᒥᒃ, ᑕᐃᒪᐃᑉᐸᒃᑯᑎᒃ, ᐊᓯᔾᔨᖅᑐᖃᔾᔮᙱᒻᒪᑦ, 
ᖃᑦᑏᓐᓇᕈᕆᐊᖅᓯᒪᖔᕐᒪᑕ. 
 
ᑭᓇᑐᐃᓐᓇᕐᒥᒃ ᐃᓄᒻᒥᒃ ᓇᓚᐅᑦᑖᙱᑦᑐᖓ, ᐊᒻᒪᓗ ᖃᐅᔨᒪᓂᖅᓴᐅᓂᕋᕐᓇᖓᓗ ᑭᓇᑐᐃᓐᓇᕐᒥᒃ, 
ᖃᐅᔨᒐᓱᐊᑐᐃᓐᓇᖅᑐᖓᓕ ᐊᒻᒪᓗ ᓴᓗᓇᐃᕐᓗᒋᑦ ᖃᓄᐃᑦᑐᑦ ᓇᓗᓇᐃᖅᑕᐅᓯᒪᙱᑦᑐᐃᓐᓇᕆᐊᖃᕐᒪᑕ 
ᐊᐅᓚᓂᕆᔭᖓᑦ ᒫᓐᓇ ᐊᑐᖅᑕᐅᕙᑦᑐᖅ ᐊᑐᖅᑕᐅᕙᑉᐸᑦ ᐊᒻᒪᓗ ᖃᐅᔨᓇᓱᐊᕐᓗᑎᑦ ᖃᓄᖅ ᑕᒪᒃᑯᐊ ᐱᔾᔪᑎᐅᔪᑦ 
ᐋᖅᑭᒋᐊᖅᑕᐅᒍᓐᓇᕋᔭᕐᒪᖔᕐᒥᒃ ᓈᒻᒪᓐᓂᖅᓴᒥᒃ ᑐᑭᓯᐅᒪᔭᐅᓂᖅᓴᐅᒍᓐᓇᖅᑐᒥᓪᓘᓐᓃᑦ ᖃᓄᖅ ᐊᒻᒪᓗ ᓇᓕᐊᓐᓄᑦ 
ᐊᐅᓪᓛᖅᑎᑦᑎᒋᐊᖃᖔᕋᓗᐊᕐᒪᖔᑦᑕ ᐊᑐᖅᑐᒃᓴᖁᑎᑦᑎᓐᓂ ᒪᓕᒐᓕᐅᖅᑎᐅᖃᑕᐅᓗᑕ ᑕᕝᕙᓂ ᒪᓕᒐᓕᐅᕐᕕᒻᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᖃᐅᔨᒪᙱᑦᑐᖓ ᑕᒪᓐᓇ ᐊᐱᖅᑯᑎᐅᕋᑖᕐᒪᖔᖅ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐊᐱᕆᔪᒥᒃ ᑐᓴᕋᓛᙱᑦᑐᖓ, ᐃᒃᓯᕙᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᖅ ᒥᓂᔅᑕ. ᑐᑐ, ᐊᐱᕆᔪᒪᕕᑦ? 
 
ᑐᑐ: ᒥᓂᔅᑕᐅᔪᖅ ᐊᐱᕆᔪᒪᕙᕋ ᑐᑭᓯᒻᒪᖔᖅ ᐅᖃᐅᓯᕆᓇᓱᐊᖅᑕᓐᓂᒃ. ᑕᒪᓐᓇ ᓇᓗᓇᐃᔭᐃᔾᔪᑎᒋᕋᑖᖅᑕᕋ. 
ᑕᒪᓐᓇᖃᐃ ᓱᖅᑯᐃᓇᑦᑎᐊᖅᐸ ᐅᕝᕙᓘᓐᓃᑦ ᑲᑎᖃᑎᒋᔪᓐᓇᖅᑕᕋ ᐃᖅᑲᓇᐃᔭᖅᑎᖏᓪᓗ ᓯᕗᓂᒃᓴᑦᑎᓐᓂᒃ 
ᑐᑭᓯᖃᑦᑕᐅᑎᓯᒪᙱᒃᑯᓐᓄᑦ ᑕᒪᒃᑯᐊ ᓱᖅᑯᐃᑦᑎᐊᕋᓱᐊᕐᓗᑎᒍ ᐊᒻᒪᓗ ᐅᖃᐅᓯᕆᖔᕐᓗᒋᑦ ᑕᕝᕙᓂ 
ᐱᕙᓪᓕᐊᓂᖃᙱᑦᑎᐊᕋᓐᓄᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᐅᓯᕆᖅᑲᐅᔭᖏᑦ; ᑕᒪᒃᑯᐊ ᐊᕐᕌᒍᑕᒫᑦ ᑲᒪᒋᔭᐅᓲᖑᒻᒪᑕ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐊᑐᖅᑕᐅᕙᒃᑯᓂ, ᖃᓄᐃᕐᓕ ᐊᒥᐊᓱᖅᑎᖅᑐᑎᒃ 
ᐊᓯᔾᔨᖅᓯᒪᔪᖅᑕᖃᖅᐸᙱᓚᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᕐᓇᖅ ᒥᓂᔅᑕ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐃᒃᓯᕙᐅᑕᖅ, ᑕᒪᓐᓇ ᐊᐱᖅᑯᑎᑐᐃᓐᓇᓪᓚᕆᐅᒻᒪᑦ ᓇᓗᓇᐃᔭᑦᑎᐊᖅᓯᒪᒐᓂ. 
ᐊᒥᓱᒻᒪᕆᐅᓲᖑᕗᑦ ᐊᓯᔾᔨᖅᑕᐅᔪᑦ. ᑮᓇᐅᔭᑦ ᐋᖅᑭᒃᑕᐅᓯᒪᔪᓂᒃ ᓴᖅᑮᓚᐅᖅᑐᖓ ᓇᓗᓇᐃᔭᖅᓯᒪᓪᓗᑎᒃ 
ᐊᓯᔾᔨᕐᓂᑯᒥᓂᕐᓂᒃ ᐊᒥᓱᓂᒃ ᐊᕐᕌᓂ ᑮᓇᐅᔭᑦ ᐋᖅᑭᒃᑕᐅᓯᒪᔪᓂᒃ ᐊᔾᔨᒋᙱᓐᓂᐊᖅᑕᖏᓐᓂᒃ. 
ᐊᓯᔾᔨᕐᓂᕋᐃᙱᓪᓗᓂ, ᑕᒪᓐᓇ ᓇᓗᓇᐃᔭᐃᓯᒪᓂᖃᙱᑦᑎᐊᕐᒪᑦ ᖃᓄᐃᑦᑐᓪᓚᑦᑖᓂᒃ, ᐊᒥᓱᐊᓗᓐᓂᒃ 
ᐊᓯᔾᔨᖅᑐᖃᐃᓐᓇᖅᐸᒻᒪᑦ. 
 
ᓄᑖᕐᓂᒃ ᐱᓕᕆᐊᓂᒃ ᓴᖅᑮᓛᕋᑦᑕ ᑕᒫᓂ ᐊᕐᕌᒍᑦᑎᓐᓂᒃ, ᑮᓇᐅᔭᖅᑖᕈᑎᒃᓴᓂᓪᓗ ᓄᑖᕐᓂᒃ ᑐᓂᓯᓛᕆᓪᓗᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ, ᓄᑖᕐᓂᒃ ᑮᓇᐅᔭᖃᖅᑎᑦᑎᓛᕆᓪᓗᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᓪᓗ, ᓄᑖᕐᓂᒃ ᑮᓇᐅᔭᖃᖅᑎᑦᑎᓛᕆᓪᓗᑕ �ᐊᒻᒪᓚᒃᑯᓐᓄᑦ, ᓄᑖᕐᓂᒃ ᑮᓇᐅᔭᖅᑕᖃᕐᒪᑦ 
ᖃᓄᐃᑦᑐᑐᓄᐃᓐᓇᕐᓄᑦ ᐊᑐᖅᑕᐅᔪᓐᓇᖅᑐᓂᒃ. ᑕᐃᒪᐃᒻᒪᑦ, ᑕᒪᒃᑯᐊ ᐊᓯᔾᔨᓲᖑᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐅᕙᓃᓕᕋᑦᑕ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᑦ. ᐱᓕᕆᕝᕕᖓᑕ 
ᓇᐃᓈᖅᓯᒪᓂᖏᑦ ᐅᓂᒃᑳᑦ. ᑮᓇᐅᔭᑦ ᐊᕐᕌᒍᒧᑦ ᐊᐅᓚᑕᐅᓂᐊᖅᑐᑦ. ᑲᑎᑦᑐᒋᑦ ᐊᐅᓚᔪᓐᓇᐅᑎᖏᑦ ᐊᒻᒪᓗ 
ᐋᖅᑭᐅᒪᐃᓐᓇᕈᑎᖏᑦ. $3,492,000, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᒃᐱᕐᓗᒍ C-7-ᒧᑦ. ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᑦ. ᖃᐅᔨᓴᖃᑦᑕᕐᓂᖏᑦ 
ᑮᓇᐅᔭᓂᒃ. ᑲᑎᑦᑐᒋᑦ ᐊᐅᓚᔪᓐᓇᐅᑎᖏᑦ ᐊᒻᒪᓗ ᐋᖅᑭᐅᒪᐃᓐᓇᕈᑎᖏᑦ. $1,194,000, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᑉ ᐃᓗᐊᓂ ᖃᐅᔨᓴᕐᓂᖏᑦ ᑕᒻᒪᖅᓯᒪᔪᕐᓂᐊᖅᑐᑦ ᐊᕕᑦᑐᖅᓯᒪᓂᖓᑕ 
ᐊᕕᑦᑐᖅᓯᒪᓂᐅᔪᖅ ᐱᒻᒪᕆᐊᓘᒻᒪᑦ ᐱᓕᕆᕝᕕᔅᓯᓐᓂᒃ. 
 
ᖃᐅᔨᔪᒪᔪᖓᓕ, ᖃᐅᔨᓴᓕᕋᐃᒐᔅᓯᒃ ᑕᒻᒪᖅᓯᒪᔪᕐᓂᐊᖅᑐᓯ ᖃᐅᔨᓴᖁᔭᐅᓯᒪᓂᖅᓯᓐᓄᑦ, ᓇᓗᓇᐃᔭᖅᐸᑉᐱᓯᐅᒃ 
ᑕᒻᒪᖅᓯᒪᔪᕐᓂᐊᕐᓂᕋᖅᑐᓯ ᖃᐅᔨᓴᖁᔭᐅᓯᒪᓂᕋᖅᑐᓯ ᐱᓕᕆᓂᕐᒧᑦ ᐸᕐᓇᒍᑎᒃᓯᓐᓂᒃ, ᐃᓱᒪᓕᐅᓕᕋᐃᒐᔅᓯᒃ 
ᑕᒻᒪᖅᓯᒪᔪᕐᓂᐊᖅᑐᓯ ᖃᐅᔨᓴᖁᔭᐅᓯᒪᓂᖅᓯᓐᓄᑦ, ᖃᓄᕐᓕ ᑕᒪᓐᓇ ᑲᒪᒋᔭᐅᓲᖑᕙ? ᖃᐅᔨᓴᖁᔭᐅᕙᑉᐱᓯᒃ 
ᐅᕝᕙᓘᓐᓃᑦ ᓂᕈᐊᑐᐃᓐᓇᓲᖑᕕᓯᒃ ᖃᐅᔨᓴᕐᓂᐊᖅᑕᓯᓐᓂᒃ? ᐱᔾᔪᑎᖃᑦᑎᐊᖅᑐᓯ ᖃᐅᔨᓴᕆᐊᓯᓲᖑᕕᓯ 
ᐊᔾᔨᒌᙱᑦᑐᓂᒃ ᐱᓕᕆᕝᕕᐅᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᓛᓐᓂᒃᑯᑦ ᖃᐅᔨᓴᕆᐊᓯᑐᐃᓐᓇᖅᐸᑦᑐᒍᑦ ᓂᕈᐊᑐᐃᓐᓇᖅᑐᑕ 
ᐱᓕᕆᕝᕕᓂᒃ. ᐃᓛᓐᓂᒃᑯᓪᓗ ᖃᐅᔨᓴᕆᐊᖅᑐᖁᔭᐅᕙᑦᑐᒍᑦ ᐱᓕᕆᕝᕕᐅᔪᓄᑦ ᖃᐅᔨᓴᖁᔨᓪᓗᑎᑦ, ᐊᒻᒪᓗ 
ᐃᓛᓐᓂᒃᑯᑦ ᑐᓴᐅᒪᓕᕋᐃᒐᑦᑕ, ᖃᐅᔨᓴᕆᐊᖅᑐᖅᐸᒃᑭᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᒥᓂᔅᑕᐅᔪᖅ. ᖃᐅᔨᓴᕆᐊᖃᓕᕋᐃᒐᔅᓯᒃ 
ᑕᒻᒪᖅᓯᒪᔪᕐᓂᐊᖁᔭᐅᓯᒪᓪᓗᓯᒃ, ᐱᓕᕆᕝᕕᐅᔪᑦ ᖃᓄᐃᔅᓴᖅᐸᙱᓚᑦ ᐱᓕᕆᖃᑎᖃᕈᒪᑦᑎᐊᖅᑐᑎᒃ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓕᕆᖃᑎᖃᑦᑎᐊᖅᑐᒻᒪᕆᐊᓘᓲᑦ ᐱᓕᕆᕝᕕᐅᔪᑦ 
ᖃᐅᔨᓴᖅᑕᕗᑦ. ᐃᓛᓐᓂᒃᑯᑦ ᐊᕝᕕᐊᕈᑎᖃᑲᐃᓐᓇᓲᖑᔪᒍᑦ ᑭᓯᐊᓂᓕ ᑕᒪᒃᑯᐊ ᐋᖅᑭᒃᓱᓲᕆ ᕙᕗᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔪᓐᓇᐅᑎᖃᖅᑎᑕᐅᕙᑦ ᖃᓄᖅ ᓴᙱᓂᖃᖅᐸᑦ ᑕᒪᒃᑯᐊ 
ᖃᐅᔨᓴᕆᐊᖅᑐᖅᐸᑦᑐᑦ ᑕᒻᒪᖅᓯᒪᔪᕐᓂᐊᖅᑎᐅᔪᑦ ᐱᓕᕆᕝᕕᒻᒨᕋᐃᒻᒪᑕ ᐅᕝᕙᓘᓐᓃᑦ ᐊᕕᑦᑐᖅᓯᒪᔪᓂᒃ 
ᐊᓪᓚᕝᕕᓐᓅᕋᐃᒻᒪᑕ ᖃᐅᔨᓴᕆᐊᖅᑐᖅᑐᑎᒃ? ᐸᐃᑉᐹᓂᒃ ᑐᒃᓯᕋᕈᓐᓇᖅᐸᑦ? ᐅᖃᖃᑎᖃᕈᓐᓇᓲᖑᕙᑦ 
ᑳᓐᑐᕌᒃᑦᑕᐅᓯᒪᔪᒥᓂᕐᓂᒃ, ᐱᓕᕆᒍᒪᓯᒪᔪᓂᒃ, ᑭᒃᑯᑐᐃᓐᓇᕐᓂᓪᓗ ᐃᖅᑲᓇᐃᔭᖃᑎᖃᖅᐸᑦᑐᓂᒃ ᐃᓄᓐᓂᒃ 
ᒐᕙᒪᒃᑯᓐᓄᑦ? ᓇᓕᐊᓐᓂᒃ ᐱᔪᓐᓇᐅᑎᖃᖅᑎᑕᐅᕙᑦ ᑐᒪᒃᑯᓂᖓ ᑐᑭᓯᒋᐊᕈᓐᓇᖁᓪᓗᒋᑦ ᐃᓄᓐᓂᒃ 
ᐱᓕᕆᖃᑎᒋᔭᒥᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᖃᐅᔨᓴᖅᑎᐅᖃᑕᐅᔪᖅ ᖃᐅᔨᓴᕆᐊᖅᑐᕋᐃᒻᒪᑦ ᐊᒻᒪᓗ 
ᑕᒻᒪᖅᓯᒪᔪᕐᓂᐊᓕᕋᐃᒻᒧᑦ, ᐱᔪᓐᓇᐅᑎᖃᑦᑎᐊᓲᖑᕗᖅ ᐊᐱᖅᓱᕈᓐᓇᓲᖑᔪᑦ ᐃᖅᑲᓇᐃᔭᖅᑎᓂᒃ, 
ᐊᐱᖅᓱᐸᑦᑐᑎᓪᓘᓐᓃᑦ ᒐᕙᒪᒃᑯᓐᓂᐅᖏᑦᑐᖅ ᐱᓕᕆᔨᓂᒃ ᑳᓐᑐᕌᒃᑎᓂᓪᓘᓐᓃᑦ, ᐱᔪᓐᓇᕐᓂᖃᓲᖑᔪᑦ 
ᐊᑐᐃᓐᓇᖃᖅᑎᑕᐅᔪᓐᓇᕐᓗᑎᒃ ᐊᓪᓚᓯᒪᔪᓂᒃ, ᐊᒻᒪᓗ ᐋᖅᑭᒋᐊᒃᑲᓐᓂᕈᓐᓇᕐᓗᒋᑦ ᑕᒪᒃᑯᐊ ᐱᕙᓪᓕᐊᕈᑎᐅᕙᑦᑐᑦ, 
ᐋᖅᑭᑦᑐᐃᐸᓪᓕᐊᔪᒍᑦ ᐊᖏᕈᑎᒥᒃ ᑮᓇᐅᔭᓕᕆᔨᑦ ᑲᑎᒪᔨᖏᓐᓄᑦ ᐋᑕᐅᓛᖅᑐᓂ ᐊᖏᖅᑕᐅᓂᑦᓴᖓᓄᑦ, ᓱᓕᓗ, 
ᐋᖅᑭᒋᐊᑦᑎᐊᑲᓐᓂᕐᒥᓗᒍ ᑕᒪᓐᓇ ᐱᕙᓪᓕᐊᕈᑎᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᖅᑕᕋᑦᑕᐅᖅ ᒥᓂᔅᑕᐅᔪᖅ. ᖃᐅᔨᓴᕐᓂᖃᕇᑐᐊᕋᒥᒃ 
ᒪᓕᑦᑎᐊᖅᑎᒋᓂᖏᓐᓂᒃ, ᑭᓇ ᒐᕙᒪᒃᑯᓐᓂ ᓯᓚᑎᖏᓐᓃᑦᑐᓂᓪᓗ ᒐᕙᒪᒃᑯᓐᓂᒃ ᐊᔾᔨᖏᓐᓂᒃ ᖃᐃᑦᑎᔭᐅᓲᖑᕙ 
ᑕᒻᒪᖅᓯᒪᔪᓐᓂᐊᖅᑎᓄᑦ ᖃᐅᔨᓴᕈᑎᒥᓂᕐᓂᒃ ᒪᓕᑦᑎᐊᖅᑎᒋᓂᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᕐᓇᒧᑦ ᒥᓂᔅᑕᒧᑦ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᕆᐊᖃᕐᒥᔭᕋ ᓇᒻᒥᓂᖅ ᑲᑎᒪᔨᕋᓛᖃᕐᒥᔪᒍᑦ 
ᑕᒻᒪᖅᓯᒪᔪᓐᓂᐊᖅᑎᓂᒃ ᓴᖅᑭᑕᐅᕙᓪᓕᐊᖃᑦᑕᖁᓪᓗᒋᑦ ᐊᑐᐊᒐᐃᑦ ᐊᖏᕈᑎᐅᔪᓪᓗ. ᑖᒃᑯᐊ ᑕᒻᒪᖅᓯᒪᔪᓐᓂᐊᖅᑎᑦ 
ᑲᑎᒪᔨᕋᓛᖑᔪᑦ ᐃᓚᐅᕝᕕᐅᔪᑦ ᑕᓪᓕᒪᓄᑦ ᒥᓂᔅᑕᐃᑦ ᑐᖏᓕᖏᓐᓄᑦ. 
 
ᑕᒻᒪᖅᓯᒪᔪᓐᓂᐊᓂᕐᒥᒃ ᐱᐊᓂᒃᑳᖓᑕ, ᐊᔾᔨᖓ ᖃᐅᔨᓴᕈᑎᒥᓂᐅᑉ ᓇᓕᐊᓐᓄᑦ ᑎᒥᐅᔪᒧᑦ ᑐᕌᖅᑎᑕᐅᓲᖑᔪᖅ, 
ᑎᒥᐅᔫᑉ ᒥᓂᔅᑕᖓᓄᑦ ᑭᐅᕕᒋᓂᐊᕐᒪᒋᑦ ᕿᒥᕐᕈᓗᒋᓪᓗ. ᐊᔾᔨᖓᑕ ᐊᓯᐊᓂᒃ ᑐᓂᔭᐅᓲᖑᔪᖅ ᑮᓇᐅᔭᓂᒃ 
ᐊᐅᓚᑦᑎᔨᒧᑦ. ᑐᓂᔭᐅᓲᖑᒻᒥᔪᖅ ᐊᔾᔨᖓᓂᒃ ᑲᓇᑕᒥ ᑕᒻᒪᖅᓯᒪᔪᓐᓂᐊᖅᑎᑦ ᐊᖏᔪᖅᑳᖓᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᕐᒥᔭᕋ ᒥᓂᔅᑕ. ᓇᒻᒥᓂᖅ ᑕᒻᒪᖅᓯᒪᔪᓐᓂᐊᖅᑎᑦ 
ᐱᓕᕆᕝᕕᖏᓪᓘᓐᓃᑦ ᓇᓕᐊᓐᓂᒃ ᑕᒻᒪᖅᓯᒪᔪᓐᓂᐊᖅᑎᓂᒃ ᐊᕝᕕᐊᓗᑕᒃᑰᖅᑐᖃᓚᐅᖅᓯᒪᕙ 
ᐸᕝᕕᓴᖅᑕᐅᔪᖃᖅᑐᓂᓘᓐᓃᑦ ᐅᕝᕙᓗ ᐋᒡᒑᖅᑕᐅᔪᖃᕐᓗᓂ ᓇᒻᒥᓂᖅ ᑕᒻᒪᖅᓯᒪᔪᓐᓂᐊᖅᑐᖃᕋᓱᑦᑎᓪᓗᒍ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᕐᓇᒧᑦ ᒥᓂᔅᑕᒧᑦ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓚᖏᓐᓂ ᐱᓇᐃᓗᑕᐅᖃᑦᑕᕋᓱᒃᓯᒪᒻᒥᔫᒐᓗᐊᖅ, 
ᒫᓐᓇᓵᖑᓚᐅᖅᑐᓪᓗ ᑕᒪᓐᓇ ᐱᓕᕆᓚᐅᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᕐᒥᔭᕋ ᒥᓂᔅᑕ. ᑮᓇᐅᔭᓕᕆᔨᒃᑯᑦ ᐃᓚᖓᒍᑦ ᑐᙵᕕᐅᔮᕐᒪᑦ 
ᒐᕙᒪᒃᑯᓐᓄᑦ, ᐱᒻᒪᕆᐊᓘᒻᒥᕗᖅ ᑮᓇᐅᔭᓕᕆᔨᒃᑯᑦ ᐱᓕᕆᔪᓐᓇᕆᐊᖃᕐᓂᖏᓐᓂᒃ ᓇᒻᒥᓂᒃ 
ᑕᒻᒪᖅᓯᒪᔪᓐᓂᐊᕐᓂᖃᖅᐸᓪᓗᑎᒃ ᒐᕙᒪᒃᑯᓐᓄᑦ, ᐊᒻᒪᓗ ᑭᒃᑯᓐᓂᒃ ᓵᒍᑕᐅᔪᓐᓇᕐᒪᑦ ᑭᐅᔪᓐᓇᕆᐊᖃᖅᑐᓂᒃ 
ᓱᓕᔪᕆᔭᐅᓂᖅᓴᐅᓕᖁᓪᓗᒍ ᑮᓇᐅᔭᓕᕆᔾᔪᓯᕆᔭᕗᑦ. 
 
ᖃᐅᔨᒪᔪᖓ ᐅᖃᖃᑎᒋᓯᒪᓪᓗᓂᐅᒃ ᑲᓇᑕᒥ ᑕᒻᒪᖅᓯᒪᔪᓐᓂᐊᖅᑎ, ᑭᐅᔨᓪᓗᐊᑕᐃᑦ ᐊᒃᓱᕉᑎᒋᑦᓴᐃᓐᓇᕐᒪᒍ ᑕᒪᓐᓇ, 
ᐱᒻᒪᕆᐊᓘᒻᒥᔪᖅ. ᐊᐱᖅᑯᑎᖃᖅᐳᖓ, ᐃᒃᓯᕙᐅᑕᖅ, ᐋᒡᒑᖅᑐᖃᖅᐸᑉᐸᑦ ᐊᓯᖏᓐᓂᒃ ᒐᕙᒪᒃᑯᑦ ᑎᒥᖁᑎᖏᓐᓂᒃ 
ᐊᑐᓕᖁᔭᐅᔪᓄᑦ ᐃᓱᒪᓕᐅᕈᑕᐅᔪᒥᓂᕐᓄᓘᓐᓃᑦ ᓇᒻᒥᓂᖅ ᑕᒻᒪᖅᓯᒪᔪᓐᓂᐊᖅᑐᖃᖅᑎᓪᓗᒍ, ᖃᓄᓪᓕ 
ᑮᓇᐅᔭᓕᕆᔨᒃᑯᑦ ᐱᓇᓱᒋᐊᓲᖑᕙᑦ ᓈᒻᒪᒃᓴᖏᓐᓂᐅᔪᓄᑦ ᐊᓯᖏᓐᓂ ᑎᒥᐅᔪᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᕐᓇᒧᑦ ᒥᓂᔅᑕᒧᑦ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᐃᑦᑐᖃᕌᖓᑦ, ᑮᓇᐅᔭᓂᒃ ᐊᐅᓚᑦᑎᔨ 
ᐃᓚᓕᐅᑎᓯᒐᔭᖅᑐᖅ ᐊᒻᒪᓗ ᐅᕙᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᕐᒥᔭᕋ ᒥᓂᔅᑕ ᑭᐅᔾᔪᑎᖓᓄᑦ. ᐃᓱᒪᔪᖓ, ᐃᓱᒪᒻᓂ, ᐊᒻᒪᓗ 
ᓇᓗᖏᑦᑐᖓᓗ ᐃᓱᒪᒋᔭᐅᒻᒥᔪᖅ ᐅᓄᖅᑐᓄᑦ ᓄᓇᕗᒻᒥ, ᐃᓱᓕᑦᑕᕐᕕᖃᕐᒪᑕ ᑮᓇᐅᔭᐃᑦ ᑮᓇᐅᔭᓕᕆᔨᒃᑯᑦ 
ᒥᓂᔅᑕᖓᓄᑦ. ᑕᕝᕘᓇ ᑭᐅᔨᓪᓗᐊᑕᐅᕗᑎᑦ ᑮᓇᐅᔭᐃᑦ ᖃᓄᐃᓐᓂᖏᓐᓂᒃ ᐊᒻᒪ ᖃᓄᐃᓐᓂᖏᑕ ᒐᕙᒪᒃᑯᑦ. 
ᐊᐃᔭᕆᐊᖃᖅᑕᑎᑦ ᒐᕙᒪᐃᑦ ᑎᒥᖁᑎᖏᑦ ᖃᐅᔨᒋᐊᕆᐊᖃᖅᑕᑎᑦ ᐱᔾᔪᑏᑦ. 
 
ᐅᖃᓚᐅᕋᕕᑦ 35ᓂᒃ ᑕᒻᒪᖅᓯᒪᔪᓐᓂᐊᖅᑐᖃᓚᐅᕐᓂᖓᓂᒃ ᒪᓕᑦᑎᐊᖅᑎᒋᓂᖏᓐᓂᒃ ᐊᕐᕌᓂᐅᔪᖅ, 24 
ᒪᓕᑦᑎᐊᖅᑎᒋᓂᖏᓐᓄᑦ, ᑕᓪᓕᒪᑦ ᐊᐅᓚᓂᖏᓐᓄᑦ, ᑎᓴᒪᐅᓪᓗᑎᒃ ᑮᓇᐅᔭᓅᓕᖓᔪᑦ. ᐱᕙᓪᓕᐊᔭᐅᔪᑦ 16ᖑᔪᑦ, 
ᐊᒻᒪᓗ 13ᓂᒃ ᐱᐊᓂᒃᓯᓯᒪᓪᓗᓯ ᑐᑭᓯᔭᐅᓇᓱᑦᑐᒥᓂᕐᓂᒃ. 
 
ᑕᕝᕘᓇ ᐱᒻᒪᕆᐊᓘᓚᕿᔪᖅ ᒪᑐᐃᖓᑦᑎᐊᕆᐊᖃᕐᓂᕐᒥᒃ, ᑭᐅᔪᓐᓇᑦᑎᐊᕐᓗᓂᓗ, ᐊᒻᒪ ᐊᓚᒃᑲᐅᒪᓂᖃᑦᑎᐊᕐᓗᓂ 
ᐅᖃᐅᓯᐅᓚᐅᖅᑐᑦ ᒪᓕᑦᑐᒋᑦ ᓅᕕᕝᕕᕆᒥ ᑲᒥᓯᓇᒧᑦ ᐅᖃᐅᓯᐅᔪᓂ. 
 
ᓂᕆᐅᑦᑐᖓ, ᒥᓂᔅᑕᐅᓂᓐᓂᑦ ᑮᓇᐅᔭᓕᕆᓂᕐᒧᑦ, ᐱᓕᕆᖃᑕᐅᑦᓯᐊᓐᓂᐊᓐᓂᓐᓂᒃ ᐊᓯᖏᓐᓂᑦ ᑎᒥᐅᔪᓂᒃ 
ᐊᑐᓕᖁᔨᓕᐅᖅᑎᓪᓗᑎᑦ ᐱᓕᕆᓂᐅᔭᕆᐊᓕᓐᓂᒃ ᑕᒪᒃᑯᓂᖓ ᑕᒻᒪᖅᓯᒪᔪᓐᓂᐊᕇᕈᑦᓯ. 
 
ᖃᐅᔨᒪᔪᖓ ᑕᒪᐃᒍᑦ ᐃᑲᔪᖅᓱᖅᑕᐅᑦᓯᐊᓂᕐᓂᒃ ᑲᓇᑕᐅᑉ ᑕᒻᒪᖅᓯᒪᔪᓐᓂᐊᖅᑎᖓᓄᑦ. ᒪᐅᙵᓛᖅᐸᓪᓚᐃᔪᖅ 
ᐃᐳᕈᓪᒥ ᐅᖃᖃᑎᖃᕆᐊᖅᑐᕐᓗᓂ ᐃᕕᑦ ᐃᖅᑲᓇᐃᔭᖅᑎᖏᓐᓄᑦ ᐃᖃᓗᓂ. ᖃᐅᔨᒪᓪᓗᖓᓗ ᑖᒃᑯᐊ 
ᑲᑎᒪᔨᕋᓛᕗᑦ ᐱᓕᕆᖃᑎᖃᑦᑎᐊᖅᐸᒻᒪᑕ ᑕᒻᒪᕐᓯᒪᔪᕐᓯᐅᑎᒥᒃ ᑲᓇᑕᒥ, ᐊᒻᒪ ᑕᑯᓛᕆᐊᖓ ᕿᓚᓇᕆᓇᖅᐳᖅ 
ᑕᒫᓂ ᐊᕐᕌᒍᒥ, ᐊᒻᒪ ᐅᖃᐅᓯᖃᕐᓂᐊᕐᓗᑕ ᐊᓯᖏᓐᓂᒃ ᐊᑐᓕᖁᔭᐅᔪᓂᒃ ᑕᐃᒃᑯᐊ ᐱᓕᕆᕕᖓᓐᓂᑦ. 

ᑕᒪᓐᓇ ᐅᖃᐅᓯᒃᓴᓗᐊᑐᐃᓐᓇᖅ, ᐃᒃᓯᕙᐅᑕᖅ. ᓇᓗᓇᐃᕐᓯᒪᖁᑐᐃᓐᓇᖅᑕᕋ, ᖁᔭᒋᔪᒪᓪᓗᒍ ᐊᖓᔪᖅᑳᖑᔪᖅ 
ᑮᓇᐅᔭᓕᕆᔨᒃᑯᓐᓄᑦ ᑕᒪᐅᖓ ᑮᓇᐅᔭᐃᑦ ᓄᖅᑲᖅᐸᒻᒪᑕ. ᑖᓐᓇ ᐃᖅᑲᓇᐃᔭᖅᑎᖏᓪᓗ ᐃᓄᓐᓂᒃ, ᒐᕙᒪᒃᑯᑦ 
ᐱᓕᕆᕕᖏᑦ, ᐊᐅᓚᑦᑎᔩᓪᓗᓴᑕᒃ ᓴᐅᖁᔨᒋᐊᖃᖅᐳᑦ. ᑕᐃᓐᓇ ᐃᑲᔪᖅᑐᖅᑕᐅᑦᑎᐊᕆᐊᖃᖅᐳᖅ 
ᐃᑲᔪᖅᑐᖅᑕᐅᓗᓂᓗ ᐊᖓᔪᖅᑳᖑᖃᑎᖏᓐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐲᑐᓴᓐ. ᐅᖃᐅᓯᒃᓴᖃᖅᐱᑦ ᐊᖓᔪᖅᑳ? 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᒋᔪᒪᑐᐃᓐᓇᖅᑕᕋ ᐊᖓᔪᖅᑳᖑᔪᖅ 
ᐅᖃᐅᓯᕆᕋᑖᖅᑕᖏᓐᓄᑦ. ᐱᓕᕆᖃᑎᒋᑦᑎᐊᖅᐸᑦᑐᒍ ᖃᐅᔨᓴᖅᑕᐅᓂᖃᓕᕋᐃᒐᑦᑕ ᑕᐃᓐᓇᓗ 
ᑕᒻᒪᕐᓯᒪᔪᕐᓯᐅᖅᑎᐅᔪᖅ ᑲᓇᑕᒥ ᐊᓪᓚᕝᕕᖓ. 
 
ᑕᐃᒪᓕ ᕿᓚᓈᕆᒻᒥᔭᕗᑦ ᐄᐳᕈᓪᒥ ᑕᐃᒃᑯᐊ ᑮᓇᐅᔭᓕᕆᔨᒃᑯᑦ ᐋᖅᑭᒃᓱᐃᔪᑦ ᑲᑎᒪᓂᐅᒐᔭᖅᑐᒥᒃ 
ᑮᓇᐅᔭᓕᕆᔨᐅᔪᓄᑦ ᑕᕝᕙᙵᑦ, ᑕᒫᓂ ᓄᓇᕗᒻᒥ. ᐃᓚᖓᑦ, ᑕᐃᒃᓱᒪᓂᐅᑎᓪᓗᒍ, ᐅᖃᐅᓯᖃᕐᕕᒋᓛᕐᒥᔭᒃᑲ 
ᑲᑎᒪᔭᖅᑐᕐᓯᒪᔪᑦ ᐱᒻᒪᕆᐅᓂᖏᓐᓂᒃ ᐃᓗᐊᓂ ᐊᐅᓚᑕᐅᓂᖏᓐᓄᑦ, ᑭᓯᐊᓂᓕ ᑕᒻᒪᕐᓯᒪᔪᕐᓯᐅᖅᑎᐅᔪᖅ ᑲᓇᑕᒥ 
ᖃᐃᖁᔭᐅᓯᒪᒻᒪᑦ ᑕᐃᓐᓇᓗ ᐅᖃᖅᑎᒋᔭᐅᓪᓗᐊᑕᓛᖅᑐᓂ ᑕᐃᒃᓱᒪᓂ ᑲᑎᒪᓂᐅᔪᒥᒃ. ᑕᒪᐅᓐᓇ 
ᓇᓗᓇᐃᑲᐅᑎᒋᕗᖅ ᑕᐃᒃᑯᐊ ᐱᓕᕆᖃᑎᒋᒍᒪᓂᖃᕐᒪᑕ ᑕᒻᒪᕐᓯᒪᔪᕐᓯᐅᖅᑎᐅᔪᕐᓗ ᐊᒻᒪᓗ ᑮᓇᐅᔭᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᑦ. ᕿᓚᓈᖅᐳᖓ ᑐᓴᖅᑎᓛᕐᓂᐊᕆᐊᖏᓐᓂᒃ ᒪᓕᒐᓕᐅᖅᑎᐅᔪᑦ ᑲᑎᒪᔨᐅᓂᐊᖅᑐᒥᒃ 
ᖃᓄᐃᓐᓂᒪᖔᕐᓗ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. 5 ᒥᓂᑦᒥᒃ ᓄᖅᑲᑲᐃᓐᓇᕐᓂᐊᖅᐳᒍ. 
 
>>ᑲᑎᒪᔨᕋᓛᑦ ᓄᖅᑲᑲᐃᓐᓇᓚᐅᖅᑐᑦ 14:57 ᐅᑎᖅᑐᑎᒃ 15:12  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕋᑦᑕ. ᒪᑉᐱᒐᖅ ᕋ-7-ᒦᑦᑐᒍᑦ. (ᑐᓵᔨᒃᑰᕈᓐᓃᖅᑐᖅ) ᐱᓕᕆᕝᕕᒃᑯᑦ ᖃᐅᔨᓴᕐᓂᖏᑦ 
ᑕᒻᒪᖅᓯᒪᔪᕐᓂᐊᑏᑦ ᐱᔨᑦᑎᕋᕈᑎᐅᔪᑦ. ᑲᑎᑦᑐᒋᑦ ᐊᐅᓚᓂᖏᑦ ᐊᒻᒪᓗ ᐋᖅᑭᐅᒪᐃᓐᓇᕈᑎᖏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᑲᐃᓐᓇᕈᒪᒐᒪ. 
 
ᖁᕕᐊᓱᑉᐳᖓ ᑕᑯᔪᓐᓇᕋᒪ ᐊᒥᓱᕈᕆᐊᖅᑕᐅᓯᒪᓕᕐᒪᑕ ᐃᖅᑲᓇᐃᔮᒃᓴᑦ ᑕᕝᕙᓂ ᑕᒻᒪᖅᓯᒪᔪᕐᓂᐊᖅᑎᒃᑯᓐᓂᒃ. 
ᑕᒪᓐᓇ ᓇᓗᓇᐃᖅᑕᐅᔪᒻᒪᑦ ᑕᒻᒪᖅᓯᒪᔪᕐᓂᐊᖅᑎᒻᒪᕆᐅᔪᖅ ᑲᓇᑕᒥ ᑕᒪᓐᓇ ᑲᒪᒋᔭᐅᒋᐊᖃᕐᓂᕋᔪᒻᒪᒍ ᑕᒪᒃᑯᐊ 
ᐱᓕᕆᕝᕕᐅᔪᑦ ᐊᑐᐊᒐᕐᓂᒃ ᒪᓕᑦᑎᐊᕋᓗᐊᕐᒪᖔᑕ, ᐊᒻᒪᓗ ᑕᐃᒪᐃᒻᒪᑦ ᐅᐱᒍᓱᓐᓂᕋᕐᓗᖓ ᐅᖃᕈᒪᕗᖓ ᑕᒪᓐᓇ 
ᑲᒪᒋᔭᐅᓕᕐᒪᑦ. 
 
ᐊᐱᖅᑯᑎᒐᓕ ᖃᐅᔨᓴᖅᑎᒃᑯᓐᓄᑦ ᑕᒻᒪᖅᓯᒪᔪᕐᓂᐊᖅᑎᒃᑯᓐᓄᑦ; ᖃᑦᑎᓂᒃ ᖃᐅᔨᓴᖅᓯᒪᓕᖅᐱᓯ, ᑕᓪᓕᒪᐃᕋᖅᑐᓯ, 
ᖁᓕᓪᓘᓐᓃᑦ ᖃᐅᔨᓴᖅᓯᒪᔭᓯ ᖃᑦᑎᐅᓲᖑᕙᑦ ᖃᐅᔨᓴᖃᑦᑕᕐᓂᓯ ᒪᓕᑦᑐᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 40-ᐅᓚᐅᖅᑐᑦ ᑕ.ᒪᓂ ᐊᕐᕌᒍᒥ ᖃᐅᔨᓴᖅᑕᐅᔪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓇᙵᑦ 40-ᐅᔪᓂᒃ ᐱᔭᕇᖅᑕᒥᓂᕐᓂᒃ ᐅᕝᕙᓘᓐᓃᑦ ᖃᐅᔨᓴᖅᑕᐅᕙᓪᓕᐊᔪᓂᒃ, 
ᐱᔾᔪᑎᒻᒪᕆᐊᓗᓐᓂᒃ ᓇᓗᓇᐃᖅᓯᔪᓐᓇᕐᓂᖅᐱᓯᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᓯᒪᓕᖅᑐᒍᑦ ᖃᑦᑏᓐᓇᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓲᓐᓂᕐᒪᑕ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐃᒃᓯᕙᐅᑕᖅ, ᖃᐅᔨᓴᕐᓂᐅᔪᑦ ᑎᒥᐅᔪᓂᒃ, ᐃᓱᒫᓘᑎᒋᔭᐅᖃᑦᑕᖅᓯᒪᕗᑦ ᐃᓚᖏᑦ. 
ᐊᑕᐅᓯᖅ ᖃᐅᔨᒪᔭᕋ, ᑭᓯᐊᓂᓕ ᑕᒪᐃᓐᓂ ᓇᓗᓇᐃᔭᐃᓪᓚᕆᒍᓐᓇᔾᔮᙱᑦᑐᖓ ᑕᕝᕙᓂ ᒪᓕᒐᓕᐅᕐᕕᒻᒥ, ᐊᒻᒪᓗ 
ᑕᒪᓐᓇ ᐱᓕᕆᐊᕆᔭᐅᓇᓱᐊᕐᒪᑦ, ᑎᒡᓕᑦᑐᖃᖅᑐᒥᓂᐅᑎᓪᓗᒍ ᑮᓇᐅᔭᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᑐᐃᓐᓇᖅ. ᐅᖃᕋᑖᑦᑎᐊᖅᑐᖅ ᐊᑕᐅᓯᑉ ᐅᖓᑖᓃᓐᓂᕋᖅᑐᓂᒋᑦ 
ᐱᔾᔪᑎᒻᒪᕆᐊᓘᔪᑦ. ᖃᐅᔨᑎᑕᐅᑐᐃᓐᓇᕈᒪᔪᖓ ᐃᓚᖏᓐᓂᒃ ᐱᔾᔪᑎᓪᓚᕆᐊᓗᒃᑕᖃᕐᓂᕐᒪᖔᖅ 
ᑎᒡᓕᑦᑐᒥᓂᐅᙱᑦᑐᓂᒃ ᓇᓗᓇᐃᖅᑕᐅᓯᒪᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓲᓂᖏᑦ ᓴᖅᑭᖅᑎᑕᐅᒥᓂᐅᔪᑦ ᖃᐅᔨᓴᕐᓂᕐᒧᑦ 
ᑕᒻᒪᖅᓯᒪᔪᓂᒃ ᐊᑐᓕᖁᓯᒪᔭᖏᑦ ᑖᒃᑯᐊ, ᐅᖃᒃᑲᓐᓂᕐᓗᖓ, ᓴᙱᓂᖅᓴᕈᖁᔭᐅᓪᓗᑎᑦ ᑮᓇᐅᔭᑦ ᐊᐅᓚᑦᑎᓂᕐᒥᑦ 
ᐃᓚᖏᓐᓄᑦ ᐃᓕᓐᓂᐊᑎᑦᑎᒋᐊᖃᕐᓂᕐᒥᑦ ᐱᓕᕆᕕᐅᔪᓂᑦ ᐊᐅᓚᑦᑎᕙᑦᑐᓂᑦ ᑮᓇᐅᔭᓂ, ᑭᓯᐊᓂᓕ ᑕᒪᓐᓇ 
ᐊᔾᔨᒌᙱᓐᓂᖃᖅᑯ ᐱᐅᓯᕚᓪᓕᑎᑦᑎᓂᕐᒥᑦ ᐊᑐᖅᑕᐅᕙᑦᑐᒥᑦ. ᑕᐃᒪ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖓᔪᖅᑳᖑᔪᖅ ᐅᖃᐅᔾᔨᔪᓐᓇᖅᑳ ᑭᓲᓐᓂᕐᒪᖔᑕ ᖃᐅᔨᓴᖅᑕᐅᓚᐅᖅᑎᓪᓗᒋᑦ 
ᓇᓂᔭᐅᓚᐅᖅᑐᑦ, ᑭᓱᑦ ᐊᖏᓛᖑᔪᑦ ᐃᓱᒫᓘᑎᒋᔭᐅᔪᑦ ᑕᕝᕙᓂ ᐅᓂᒃᑳᓕᐊᖑᔪᒥᑦ? ᐅᖓᕙᕆᐊᖃᑦᑕᓚᐅᖅᑳᑦ 
ᐊᑎᓕᐅᕈᓐᓇᖅᑐᓄᑦ ᐊᑲᐅᓈᖅᓯᒪᓚᐅᙱᓛᑦ? ᑭᓲᕙᑦ ᓄᑖᖑᔪᑦ ᐃᓱᒫᓘᑎᐅᓚᐅᖅᑐᑦ ᓴᖅᑭᑕᐅᔪᓂᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐃᒃᓯᕙᐅᑖᖅ, ᐊᐱᕆᓂᐅᓴᕙᕋ ᑐᖏᓕᒐ ᑭᐅᖁᓗᒍ ᑭᓱᓪᓚᑦᑖᖏᓐᓂ 
ᐅᓂᒃᑳᓕᐊᖑᓯᒪᔪᓂᑦ. ᖃᐅᔨᒪᕗᖓᓕ ᑖᒃᑯᐊ ᐃᓚᖏᑦ, ᐱᒻᒪᕆᐅᓂᖅᓴᐅᔪᓂᑦ, ᑭᓯᐊᓂᓕ ᐅᓪᓗᑕᒫᖅ 
ᖃᓄᐃᓕᐅᕈᑎᐅᔪᓂᑦ, ᐆᑦᑑᑎᒋᓗᒍ ᖃᐅᔨᓵᕆᓚᐅᖅᑕᑎᓐᓂ ᐊᒻᒪᓗ ᑖᓐᓇ ᐱᖃᑕᐅᓪᓗᓂ ᖃᐅᔨᓵᖑᔪᒥᑦ, 
ᓄᓇᕗᑦ ᓯᓚᑦᑐᓴᕐᕕᑯᓐᓄᑦ, ᐊᒻᒪᓗ ᑕᒪᒃᑯᐊ ᐱᖁᓕᖁᔭᐅᔪᑦ ᓴᖅᑭᑎᑕᐅᓚᐅᖅᑯ ᒪᓕᒐᓕᐅᕐᕕᑎᓐᓂ,  

ᐊᒻᒪᓗᑦᑕᐅᖅ ᑕᒪᓐᓇ, ᐃᓕᓐᓂᐊᕐᓂᑎᑐᑦ, ᓴᙱᑎᑦᑎᒋᐊᕐᓂᕐᒥᑦ ᐊᐅᓚᑦᑎᓂᕐᒥᑦ, ᑭᓯᐊᓂᓕ ᑭᓱᓪᓚᑦᑖᕆᔭᖏᑦ 
ᐅᓂᒃᑳᓕᐊᖑᔪᑦ, ᐱᓯᒪᙱᓇᒃᑭ. ᑐᖏᓕᒐ ᐃᒻᒪᖃ ᐅᖃᕆᐊᒃᑲᓐᓂᕈᓐᓇᖅᑯ ᑖᒃᑯᓂᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᕚᑎ. 
 
ᕚᑎ: ᖁᔭᓐᓇᒦᒃ, ᐃᒃᓯᕙᐅᑕᖅ. 40-ᖑᓚᐅᖅᑯᑦ ᖃᐅᔨᓵᖑᔪᑦ ᑕᒫᓂ ᐊᕐᕌᒎᒥ 2004/05. 27-ᖑᔪᑦ ᑖᒃᑯᐊ 
ᖃᐅᔨᓵᖑᓯᒪᔪᑦ ᒪᓕᒐᕐᑎᒍᑦ ᐱᔭᕆᐊᖃᕐᐸᑦᑕᕗᑦ, ᕿᒥᕐᕈᓪᓗᑕ ᐱᓕᕆᕕᐅᔪᓂᑦ ᒪᓕᑦᑎᐊᕋᓗᐊᕐᒪᖔᑕ ᑮᓇᐅᔭᐃᑦ 
ᒪᓕᑦᑕᐅᔭᕆᐊᖃᕐᓂᖏᓐᓂ ᐊᒻᒪᓗ ᐊᑐᖅᑕᐅᔭᕆᐊᖃᕐᑐᓂᑦ ᒐᕙᒪᒃᑯᓐᓂ, ᐊᒻᒪᓗᑦᑕᐅᖅ ᑲᓪᓕᒪᓂ 
ᐊᐅᓚᑕᐅᓂᖏᓐᓂ ᖃᐅᔨᓵᖃᓚᐅᖅᑯᒍᑦ, ᐊᒻᒪᓗ ᑮᓇᐅᔭᓂᑦ ᖃᐅᔨᓵᖃᓚᐅᖅᑯᒍᑦ. 
 
ᑖᒃᑯᐊᓕᒫᑦ, ᐊᑕᐅᓯᕐᒥᑦ ᐱᔾᔪᑎᖃᓗᐊᙳᐊᓚᐅᖅᑯᑦ ᖃᐅᔨᓴᕐᑐᑎᑦ ᒐᕙᒪᒃᑯᑦ ᐱᖁᑎᖏᑦ ᓴᐳᔾᔭᐅᒐᓗᐊᕐᒪᖔᑕ, 
ᐊᒻᒪᓗ ᐃᒪᐃᑦᑑᒍᓐᓇᖅᑯ ᑕᑯᓴᐅᔪᓂᑦ ᐱᖁᑎᐅᔪᓂᑦ ᒐᕙᒪᒃᑯᓐᓂ. ᑕᐃᑯᙵᕈᓐᓇᖅᑯᒍᑦ ᖃᐅᔨᓴᕐᓗᑕ 
ᐊᑦᑕᓇᙱᓂᖏᓐᓄᑦ ᖃᖓᑕᓲᒃᑯᕕᒻᒥ, ᐆᒻᒪᖅᑯᑎᓂᑦ ᐅᕚᓘᓐᓃᑦ ᐅᖅᓱᐋᓗᖃᕐᕕᓐᓄᑦ. 
 
ᖃᖓᑐᐃᓐᓇᒃᑯᑦ ᐊᑲᐅᙱᓕᐅᕈᑎᑕᖃᖅᑲᑦ ᐱᖁᑎᐅᔪᒥᑦ ᐊᑲᐅᙱᓕᐅᕈᑎᐅᔪᓐᓇᖅᑐᓂᑦ ᐃᓄᓐᓄᑦ ᓄᓇᓕᓐᓂ. 
ᐱᒻᒪᕆᐅᕗᕐᓕ ᖃᐅᔨᓴᕐᓗᑕ ᑖᒃᑯᐊ ᐊᑦᑕᓂᙱᔾᔪᑎᐅᔪᑦ ᐋᖅᑭᓯᒪᑦᑎᐊᕋᓗᐊᕐᒪᖔᑕ ᓴᐳᔾᔨᓂᕐᒥᑦ ᒐᕙᒪᒃᑯᑦ 
ᐱᖁᑎᖏᓐᓂ. 
 
ᐊᒥᓱᐊᖅᑎᕐᓕ, ᐱᖁᓕᖁᔭᕗᑦ ᐅᖃᐅᓯᕆᔭᐅᖄᐸᑉᐳᑦ ᐊᖏᔪᖅᑲᐅᑎᐅᔪᓄᑦ, ᐊᒻᒪᓗᑦᑕᐅᖅ ᐊᖏᕈᑎᑕᖃᖅᑯ 
ᐋᖅᑮᓂᐊᖅᑎᓪᓗᒋᑦ ᐊᓯᔾᔨᐅᑕᐅᔪᑦ. ᐊᒻᒪᓗ ᑭᖑᓂᖓᒍᑦ ᖃᐅᔨᓵᕆᔭᐅᕙᑉᐳᑦ ᐱᖁᓕᖁᔭᕗᑦ 
ᐊᑐᑦᑎᐊᖅᑕᐅᒐᓗᐊᕐᒪᖔᑕ. 
 
ᐊᑐᕐᓂᓗᑦᑐᑕᖃᕐᓂᖅᑲᑦ ᐱᖁᑎᒋᔭᐅᔪᓂᑦ, ᐊᓯᖏᓐᓂ ᖃᓄᐃᓕᐅᕈᑕᐅᔪᓐᓇᖅᑯᑦ ᖃᐅᔨᓵᖑᓚᐅᖅᑎᓪᓗᒍ, ᐊᒻᒪᓗ 
ᒐᕙᒪᒃᑯᑦ ᓄᓇᕗᒻᒥ, ᖃᐅᔨᒪᓇᓚᐅᖅᓯᒪᑦᑎᐊᙱᓚᖅ ᑕᐃᒪᐃᓕᐅᕈᑎᐅᔪᓂᑦ. 
 
ᐊᒻᒪᓗᑦᑕᐅᖅ ᐊᒥᓱᓄᑦ ᐱᓕᕆᕕᐅᔪᓄᑦ ᐅᕝᕙᓘᓐᓃᑦ ᐃᓄᓐᓄᑦ ᒪᓕᑉᐸᖏᑦᑐᓄᑦ ᐱᔭᕆᐊᓕᖏᓐᓂ, ᐱᔭᕇᓪᓗᑎ 
ᐊᑐᖅᑕᐅᕙᙱᑦᑐᑦ ᐃᓄᒻᒧ ᐅᕝᕙᓘᓐᓃᑦ ᐱᓕᕆᕕᐅᔪᒧᑦ. 
 
ᐃᖅᑲᓇᐃᔭᖃᑎᒌᑦᑎᐊᓂᖅᑕᖃᖅᑯ, ᐊᒻᒪᓗ ᐃᖅᑲᓇᐃᔭᖃᑎᒌᑦᑎᐊᓂᖅᑕᖃᖅᑯ ᖃᐅᔨᓴᖅᑎᒻᒪᕆᒻᒧᑦ ᑲᓇᑕᒥ 
ᐱᓕᕆᕕᖓᓂ, ᖃᐅᔨᓵᖃᓕᕋᐃᒐᑦᑕ, ᐊᒻᒪᓗ ᑕᒪᒃᑯᐊ ᓇᓂᕙᑦᑕᕗᑦ ᖃᐅᔨᔭᐅᓲᖑᕗᑦ ᖃᐅᔨᓴᕐᑎᒻᒪᕆᒧᑦ ᑲᓇᑕᒥ 
ᐊᕐᕌᒍᑕᒫᑦ ᐅᓂᒃᑳᓕᐊᖓᓂ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᓇᓂ ᖃᐅᔨᓴᕐᓂᐅᔪᓂᑦ, ᐃᒻᒪᖃ ᖃᐅᔨᓇᖅᑯᑦ ᑭᓱᓂ ᓴᙱᓂᖃᕐᒪᖔᑕ 
ᐊᒻᒪᓗ ᓴᓐᖐᓐᓂᖃᕐᒪᖔᑕ ᑕᕝᕙᓂ, ᑕᑯᓐᓇᖅᑐᓯ ᖃᐅᔨᓴᖃᑦᑕᕐᓂᐅᔪᓄᑦ ᒪᓕᒐᖅᑎᒍᑦ ᐊᒻᒪᓗ ᑮᓇᐅᔭᓂᑦ 
ᖃᐅᔨᓴᕐᓂᕐᒥᑦ, ᐊᒻᒪᓗ ᐋᖅᑭᑦᑕᐅᓯᒪᔪᓄᑦ ᑕᕝᕙᓂ ᐱᓕᕆᕕᐅᔪᒥᑦ ᐊᒻᒪᓗ ᑕᕝᕙᓂ ᒐᕙᒪᒃᑯᓐᓂ, ᑭᓯᐊᓂ 
ᓇᓗᓇᐃᕐᓯᒪᔪᒥ ᓇᓗᓇᐃᖅᑕᐅᓯᒪᔪᖃᖅᕈᐸ ᐊᒻᒪ ᐸᕐᓇᒃᑐᖃᖅᐸᑦ ᐋᖅᑭᓐᓇᓱᓐᓂᐊᕐᓗᒍ ᑕᒪᓐᓇ 
ᐊᑲᐅᙱᓕᐅᕈᑕᐅᔪᖅ, ᐊᒻᒪᓗ ᒪᓕᒃᑲᓗᐊᕐᒪᖔᑕ 27-ᓂ ᖃᐅᔨᓴᕐᓂᖅᐸᑕ, ᓇᑉᐸᖏᖅᑲᐃ, ᑕᒪᓐᓇ 
ᓴᖅᑭᑕᐅᓚᐅᖅᑐᖅ, ᑕᒪᓐᓇ ᑲᒪᒋᔭᓇᓱᐊᕆᐊᖃᕋᑦᑎᒍᑦ. ᓴᖅᑭᓯᒪᔪᖃᖅᐸ ᐋᖅᑭᒋᐊᕈᑎᒃᓴᐅᔪᓂᒃ ᑕᒪᒃᑯᓄᖓ 
ᐊᑲᐅᙱᓕᐅᕈᑕᐅᔪᓄᑦ ᖃᐅᔨᓚᐅᕐᓯᒪᙱᓐᓂᑕᑦᑎᓐᓂᒃ ᑕᒪᓐᓇ ᕿᒥᕐᕈᔭᐅᓚᐅᖅᑎᓐᓇᒍ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐊᑐᖅᐸᒃᑕᕗᑦ ᐊᒻᒪᓗ ᐃᓕᖅᑯᓯᐅᔪᖅ 
ᐋᖅᑭᒃᓯᒪᔪᖅ, ᓴᙱᔪᑲᓪᓚᐅᒻᒪᑕ. ᐱᑕᖃᖅᑐᑕ ᑮᓇᐅᔭᓕᕆᓂᕐᒧᑦ ᐱᖁᔭᕐᔪᐊᖅ, ᐊᑐᖅᐸᒃᑕᑦᑎᓐᓂᒃ 
ᐋᖅᑭᒃᓯᓯᒪᓪᓗᑕ ᐃᑲᔪᕐᓂᐊᖅᑐᓂᒃ ᐱᓕᕆᕕᐅᔪᓄᑦ ᐊᔾᔨᒌᙱᑦᑐᓄᑦ. ᐊᒥᐊᓱᖅᑎᖅᑐᑕ, ᐱᔾᔪᑎᖃᕋᔪᒃᑐᖅ 
ᐃᓕᓐᓂᐊᑲᓐᓂᕐᓂᕐᒧᑦ ᐱᑕᖃᙱᓪᓗᐊᕐᓂᖓᓄᓪᓘᓐᓃᑦ. 
 
ᑕᐃᒪᓕ, ᑕᒪᒃᑯᐊ ᓴᖅᑭᑕᐅᔭᕋᐃᒻᒪᑕ ᓇᓗᓇᐃᖅᑕᐅᓪᓗᑎᓪᓗ ᖃᐅᔨᓴᖅᑕᐅᓂᐅᔪᒃᑯᑦ, ᑕᐃᒃᑯᐊ 
ᐅᖃᐅᔾᔨᓚᐅᓂᖃᑦᑕᖅᐳᑦ ᐊᑐᓂᑦ ᐱᓕᕆᕕᐅᔪᑦ ᐱᐅᓯᒋᐊᒃᑲᓐᓂᖁᔭᐅᓗᑎᒃ ᖃᓄᕐᓗ ᑕᒪᒃᑯᐊ 
ᐃᓕᓐᓂᐊᑲᓐᓂᓐᓂᐅᔪᑦ ᑎᑎᕋᑦᑕᐅᑦᑎᐊᕆᐊᖃᕐᒪᖔᑕ ᖃᓄᐃᑉᐸᑕᓘᓐᓃᑦ. 
 
ᑭᓯᐊᓂᓕ ᑕᒪᓐᓇ ᐋᖅᑭᒃᓯᒪᓂᕆᔭᖓ ᑮᓇᐅᔭᓂ ᑎᑎᕋᖃᑦᑕᕐᓂᖅ ᐊᑐᓂᑦ ᐱᓕᕆᕕᐅᔪᓄᑦ, ᑕᒪᓐᓇ ᐋᖅᑭᒃᓯᒪᔪᖅ, 
ᐊᒃᓱᐊᓗᓪᓗ ᐊᐅᓚᑦᑎᐊᕐᓂᖃᖅᑐᓂᒃ, ᒪᑭᑕᑦᑎᐊᖅᑐᓂᓗ. ᐊᒥᓱᐊᖅᑎᖅᑐᖓ ᐃᓕᓐᓂᐊᑎᑦᑎᑲᓐᓂᕆᐊᖃᖅᐸᑦᑐᒍ 
ᐃᖅᑲᓇᐃᔭᖅᑎᓂᒃ, ᑕᐃᒪᐃᑦᑎᓪᓗᑕᓗ ᐊᔾᔨᒌᕈᔪᓐᓂᒃ ᐱᓕᕆᓂᖃᓕᖅᐸᒃᑐᑎᒃ ᑕᒪᒃᑯᐊ ᐊᑐᓂᑦ ᐱᓕᕆᕕᐅᔪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒍᒪᒐᓗᐊᖅᑐᖓ, ᑕᒪᒃᑯᐊ ᐃᓚᖏᑦ ᒪᓕᒋᐊᖃᖅᑐᑦ 
ᓴᖅᑭᑕᐅᖃᑦᑕᕐᓯᒪᒻᒪᖔᑕ ᑕᒻᒪᕐᓯᒪᔪᕐᓯᐅᖅᑕᐅᑎᓪᓗᒋᑦ, ᑕᐃᒪᐃᒃᐸᓪᓗ, ᐃᓱᒪᒋᔭᖏᓐᓄᑦ ᐱᓕᕆᕕᐅᔪᑦ, 
ᑕᐃᒪᐃᓚᕿᔪᒃᓴᐅᕙᒃᑐᖅ ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ ᐊᓯᔾᔨᖅᑕᕐᓂᖏᓐᓄᑦ. ᑕᒪᓐᓇᑦᑕᐅᖅ 
ᐱᔾᔪᑕᐅᔪᒃᓴᐅᕙᒻᒥᒻᒪᑦ ᐊᑲᐅᙱᓕᐅᕈᑕᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᕐᓂᖃᕋᐃᒐᑦᑕ ᒪᓕᓐᓂᐅᔪᒥᒃ, ᐊᒥᓱᑲᓪᓚᐅᕙᒃᑐᑦ 
ᐃᓱᒫᓗᒍᑕᐅᔪᑦ, ᐃᓚᒋᓪᓗᓂᔾᔪᒃ ᐊᓯᔾᔨᖅᑕᕐᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᙱᑦᑐᖓ ᐊᖓᔪᖅᑳᖑᔪᖅ ᑐᑭᓯᓂᕐᓗᒻᒪᖔᖅ ᐅᕙᖓ ᐊᐱᖅᑯᑎᖓᓂᒃ, 
ᑭᓯᐊᓂᓕ ᑕᒪᒃᑯᐊ ᐃᓚᖏᑦ ᓇᓗᓇᐃᖅᑕᐅᓯᒪᔪᑦ ᖃᐅᔨᓴᕐᓂᐅᔪᓂᒃ ᑕᐃᒃᑯᐊ ᐃᓱᒪᒋᔭᖏᑦ ᐱᓕᕆᕕᐅᔪᑦ 
ᐅᕝᕙᓘᓐᓃᑦ ᖃᐅᔨᓴᖅᑕᐅᓂᖏᑕ ᐊᕕᒃᑐᕐᓯᒪᓂᖏᑦ ᐊᒥᓱᑲᓪᓚᐅᕙᒻᒪᑕ ᓇᓗᓇᐃᖅᑕᐅᕙᒃᑐᑦ 
ᐊᑲᐅᙱᓕᐅᕈᑕᐅᓪᓗᑎᒃ ᐱᔾᔪᑎᖃᓪᓗᐊᑕᖅᑐᑦ ᑕᒪᒃᑯᐊ ᐃᖅᑲᓇᐃᔭᖅᑎᐅᔪᑦ ᐊᓯᔾᔨᖃᑦᑕᕐᓂᖏᓐᓄᑦ. 
 
ᑐᑭᓯᓂᕐᓗᒃᑕᒥᓂᕋᖃᐃ ᐊᖓᔪᖅᑳᖑᔪᖅ, ᑭᓯᐊᓂᓕ ᑭᒡᒍᓯᖓ ᑐᑭᓯᕋᑖᕋᒃᑯᑦ ᐅᖃᖅᑎᓪᓗᒍ ᑕᒪᒃᑯᐊ 
ᐃᖅᑲᓇᐃᔭᖅᑎᐅᔪᑦ ᐊᓯᔾᔨᖃᑦᑕᕐᓂᖏᓐᓄᑦ ᑕᒪᓐᓇ ᐊᑲᐅᙱᓕᐅᕈᑕᐅᒻᒪᑦ ᕿᒥᕐᕈᔭᐅᓯᒪᓪᓗᓂ 
ᓇᓗᓇᐃᖅᑕᐅᓯᒪᓪᓗᓂᓗ ᖃᐅᔨᓴᕐᓂᐅᔪᓂ. 
 
ᑕᒪᒃᓱᒧᖓ ᑐᑭᓯᒋᐊᑦᑎᐊᑲᓐᓂᕈᒪᑐᐃᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐊᕐᓇᖅ ᐊᖓᔪᖅᑳ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖅᑲᐅᔪᖓ ᐃᓚᖓᒍ ᐊᓯᔾᔨᑕᕐᓂᐅᔪᖅ 
ᐃᖅᑲᓇᐃᔭᖅᑎᓄᑦ ᐱᔾᔪᑕᐅᔪᒃᓴᐅᕙᒃᑐᑦ, ᑕᐃᒪᐃᙱᓐᓇᖏᒃᑲᓗᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ, ᐅᕙᓂ ᐅᖃᐅᓯᖃᕐᓯᒪᒻᒥᒻᒪᑕ, ᐅᕙᓂ ᐅᖃᕐᓯᒪᒻᒪᑦ ᑕᐃᒃᑯᐊ ᖃᓄᐃᓕᖓᓂᖏᑦ 
ᐱᔭᕇᕐᓯᒪᔪᑦ, ᖃᐅᔨᓴᕐᓂᖃᖅᐸᒃᑐᑎᒃ ᐊᒻᒪ ᐃᖅᑲᓇᐃᔭᓂ ᐊᑐᕐᓗᒍ ᖃᑭᔾᔪᑎᖃᑐᐃᓐᓇᕆᐊᖃᕐᓂᕐᒧᑦ 
ᐊᑲᐅᙱᓕᐅᕈᑕᐅᔪᓂᒃ, ᐊᒻᒪ ᐊᖓᔪᖅᑳ ᐅᖃᖅᑲᐅᓪᓗᓂ ᐱᕋᔭᒃᑐᖃᓚᐅᕐᓯᒪᒻᒪᑦ ᖃᓄᓪᓚᕆᐅᒐᓗᐊᑭᐊᖅ 
ᕿᒥᕐᕈᔭᐅᓂᕋᖅᑐᓂᐅᒃ, ᖃᐅᔨᔪᒪᓗᐊᙱᑦᑐᖓ ᑐᓴᕈᒪᓗᐊᙱᑦᑐᖓ ᖃᓄᐃᓪᓚᕆᓚᐅᕐᓂᖓᓄᑦ, ᑭᓯᐊᓂᓕ 
ᑕᐃᒃᑯᐊ ᐱᓕᕆᕕᐅᔪᑦ ᑕᒪᒃᓱᒧᖓ ᖃᓄᐃᓕᓯᒪᓕᕐᒪᖔᑕ, ᓄᖅᑲᖅᑎᑦᑎᓯᒪᕙᑦ ᑕᐃᒃᑯᐊ 
ᖃᐅᔨᓴᖅᑕᐅᓚᐅᖅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑮᓇᐅᔭᓕᕆᔨᒃᑯᑦ, ᑐᑐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐃᒪᐃᖃᑦᑕᕐᓯᒪᔪᑦ, ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᓯᑦ?. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖃᐅᔨᒪᔪᖓ ᐊᑕᐅᓯᕐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᔪᓐᓇᖅᑕᒃᑲ ᖃᐅᔨᓴᓕᕋᐃᒻᒪᑕ ᑕᒻᒪᖅᓯᒪᔪᕐᓂᐊᖅᑐᑎᒃ ᐃᖅᑲᓇᐃᔭᖅᑎᒥᒃ 
ᓄᖅᑲᖅᑎᑦᑕᒥᓂᐅᓪᓗᓂ ᑕᒪᓐᓇ ᑲᒪᒋᔭᐅᔪᒃᓴᐅᓐᓂᖅᐳᖅ ᐅᔾᔨᖅᓱᑦᑎᐊᖅᑐᑎᒃ ᐊᒻᒪᓗ ᑲᒪᒋᔭᐅᑦᑎᐊᕋᓱᐊᖅᑐᓂ. 
 
ᖃᐅᔨᔪᒪᑐᐃᓐᓇᖅᑐᖓ ᖃᓄᖅ ᑕᒪᒃᑯᐊ ᐊᐅᓚᓂᐅᔪᑦ ᒪᓕᑦᑕᐅᓲᖑᒻᒪᖔᑕ. ᖃᓄᕐᓕ ᓇᓗᓇᐃᖅᓯᓲᖑᒐᔅᓯᒃ 
ᕿᒥᕐᕈᔭᐅᔭᕆᐊᖃᖅᑐᖃᓕᕋᐃᑉᐸᑦ, ᐊᒻᒪᓗ ᖃᓄᖅ ᑕᒪᒃᑯᐊ ᑲᒪᒋᔭᐅᕙᑉᐸᑦ ᓇᓗᓇᐃᖅᓯᒍᓐᓇᖁᓪᓗᓯ 
ᖃᓄᐃᑦᑐᖅᑕᖃᖅᑐᒥᓂᐅᑉᐸᑦ ᖃᓄᐃᑦᑐᖅᑕᖃᙱᑦᑐᒥᓂᐅᑉᐸᓪᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓴᖅᑎᓪᓗᑕ ᑕᒻᒪᖅᓯᒪᔪᓂᒃ, 
ᓂᕈᐊᑐᐃᓐᓇᓪᓚᕆᑦᑐᑕ ᖃᐅᔨᓴᕈᓯᖃᓲᖑᒻᒥᒐᑦᑕ, ᖃᐅᔨᓴᖅᐸᒃᑭᓪᓗᑐ ᖃᐅᔨᓴᖁᔭᐅᓕᕋᐃᒐᑦᑕ, 
ᖃᐅᔨᓴᖅᐸᒃᑭᓪᓗᑕ ᑐᓴᐅᒪᔮᖅᑐᒥᓂᐅᓕᕋᐃᒐᑦᑕ ᑲᖐᒋᔭᖃᓕᕋᐃᒐᑦᑕ. 
 
ᑕᒪᓐᓇ ᐊᐅᓇᓂᖓᑦ ᐱᓕᕆᕝᕕᓐᓂ ᖃᐅᔨᓴᖅᑎᐅᔪᑦ ᑕᒻᒪᖅᓯᒪᔪᕐᓂᐊᖅᑎᒃᑯᑦ ᖃᐅᔨᓴᖃᑦᑕᕋᔭᖅᑐᑦ, 
ᖃᐅᔨᓴᕇᕐᓗᑎᑦ, ᐅᓂᒃᑳᓕᐊᒥᓂᓪᓗ ᐱᔭᕇᑦᑕᖅᐳᑦ. ᑖᒃᑯᐊ ᐅᓂᒃᑳᓕᐊᒥᓂᐅᔪᑦ ᐱᓕᕆᕝᕕᒨᖅᑕᐅᓲᖑᓪᓗᑎᒃ, 
ᐱᓕᕆᕝᕕᐅᔪᑉ ᑕᒪᒃᑯᐊ ᕿᒥᕐᕈᕙᑦᑐᒥᓂᒋᑦ, ᑭᐅᓪᓗᑎᑦ, ᐊᒻᒪᓗ ᑕᒪᒃᑯᐊ ᖃᓄᐃᓕᐅᕆᐊᓕᖏᑦ 
ᐱᓕᕆᐊᕆᔭᐅᑦᑕᖅᐳᑦ ᑕᕝᕙᓂ ᐅᒃᓂᑳᓕᐊᓂᒃ. 

ᐱᓕᕆᐊᕆᒐᑦᑎᒍᓕ ᓇᓗᓇᐃᖅᓯᓗᑕ ᖃᓄᐃᑦᑑᒻᒪᖔᖅ ᐊᒻᒪᓗ ᖃᐅᔨᓴᑦᑎᐊᕐᓗᑕ ᐱᔭᕇᑦᑎᐊᕐᓗᒍ ᑕᒪᓐᓇ 
ᖃᐅᔨᒪᑦᑎᐊᖁᓪᓗᒍ ᐄ', ᖃᓄᐃᑦᑐᑐᐃᓐᓇᖅᑕᖃᕈᓂ, ᓇᓗᓇᐃᖅᑕᐅᒍᓂ, ᐊᒻᒪᓗ ᐊᑐᓂ ᐱᓕᕆᕝᕕᐅᔪᑉ 
ᑐᖏᓕᖓᑦ ᖃᐅᔨᒃᑲᖅᑕᐅᑦᑕᖅᐳᖅ ᐊᒻᒪᓗ ᐅᓂᒃᑳᓕᐊᒧᑦ ᑭᐅᒋᐊᖃᓲᖑᓪᓗᑎᑦ, ᐊᒻᒪᓗ 
ᑭᐅᔭᕇᖅᑐᒥᓂᐅᓚᐅᖅᑎᓪᓗᒋᑦ, ᐊᔾᔨᖏᑦ ᑐᓂᔭᐅᓲᖑᔪᑦ ᑮᓇᐅᔭᓕᕆᔨᒻᒪᕆᑦᑎᓐᓄᑦ ᐊᒻᒪᓗᑦᑕᐅᖅ ᑲᓇᑕᒥ 
ᑕᒻᒪᖅᓯᒪᔪᕐᓂᐊᖅᑎᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᓂᖅᑎᓪᓗᒋᑦ ᐅᕝᕙᓘᓐᓃᑦ ᓇᓗᓇᐃᖅᓯᓇᓱᐊᖅᑎᓪᓗᒋᑦ ᖃᓄᑎᒋ 
ᑲᒪᒋᔭᐅᓂᖃᕆᐊᖃᕐᒪᖔᑕ ᐅᕝᕙᓘᓐᓃᑦ ᖃᓄᐃᓕᐅᖅᑕᐅᓇᓱᐊᖅᑑᑉ ᖃᐅᔨᓴᖅᑕᐅᓂᖓᑕ, ᑕᒪᓐᓇ ᓲᕐᓗᖃᐃ 
ᑎᒡᓕᑦᑐᖃᖅᑐᒥᓂᐅᑎᓪᓗᒍ ᐅᕝᕙᓘᓐᓃᑦ ᑕᐃᒪᐃᑦᑐᕈᔪᓐᓄᑦ ᐱᔾᔪᑎᑕᖃᖅᑎᓪᓗᒍ ᓄᖅᑲᑎᑦᑎᓲᖑᕕᓯ 
ᐃᖅᑲᓇᐃᔭᖅᑎᓂᒃ? 
 
ᓇᓕᐊᑐᐃᓐᓇᐅᒍᓗᐊᖅᐸᑦ ᐱᓕᕆᕝᕕᐅᔪᖅ, ᐃᓚᐅᖃᑕᐅᓲᖑᕙᑦ ᐋᖅᑭᒃᓱᐃᓂᖃᖅᐸᓪᓕᐊᓪᓗᓯ ᖃᓄᐃᑦᑐᓂᒃ 
ᕿᓂᕐᓂᐊᕐᒪᖔᔅᓯᒃ ᐅᕝᕙᓘᓐᓃᑦ ᖃᐅᔨᒋᐊᕐᕕᖃᓚᐅᕐᓗᒍ ᑐᖏᓕᖓᑦ ᑕᒪᔅᓱᒥᖓ ᐱᔾᔪᑎᐅᔪᒥᒃ 
ᑐᓴᖅᑎᖅᑳᒪᐅᖅᑐᒍ, ᐊᒻᒪᓗ ᐃᓚᐅᖃᑕᐅᓕᓲᖑᕙᑦ ᖃᓄᐃᑦᑐ ᖃᐅᔨᓴᖅᑕᐅᔭᕆᐊᓕᓐᓂᒃ 
ᓇᓗᓇᐃᖅᓯᖃᑎᒋᓪᓗᑎᑦ ᐅᕝᕙᓘᓐᓃᑦ ᑕᒪᒃᑯᐊ ᓇᒻᒥᓂᖅ ᓂᕈᐊᑐᐃᓐᓇᓲᕆᕕᓯᐅᒃ ᑕᒻᒪᖅᓯᒪᔪᕐᓂᐊᖅᑎᒃᑯᓐᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒻᒪᖅᓯᒪᔪᕐᓂᐊᖅᑎᒃᑯᑦ ᖃᐅᔨᓴᖅᑎᖏᑦ 
ᖃᐅᔨᓴᓲᖑᒻᒪᑕ ᖃᐅᔨᓴᕆᐊᓕᒻᒥᓂᒃ, ᐊᒻᒪᓗ ᖃᐅᔨᓚᐅᖅᑎᓪᓗᒋᑦ, ᓴᖅᑭᖅᑎᓲᕆᕙᖏᑦ ᖃᐅᔨᒪᒥᓂᖏᑦ ᒥᓂᔅᑕᑉ 
ᑐᖏᓕᖓᓄᑦ ᖃᐅᔨᓴᖅᑕᐅᔪᒧᑦ ᐱᓕᕆᕝᕕᒻᒥ. 
 
ᑕᒪᓐᓇ ᐱᔾᔪᑎᐅᔪᑦ ᓇᓗᓇᐃᖅᑕᐅᖅᑳᓚᐅᖅᑎᓪᓗᒋᑦ, ᑐᖏᓕᕆᔭᐅᔪᖅ ᑐᓴᖅᑎᑕᐅᑦᑕᑲᐅᑎᒋᕙᑉᐳᖅ 
ᖃᓄᐃᑦᑑᓂᖓᓂᒃ, ᐊᒻᒪᓗ ᑲᔪᓯᓂᖃᖅᑕᓕᕆᕗᒍᑦ ᖃᐅᔨᓴᕐᓂᕆᔭᑦᑎᓐᓂᒃ, ᐊᒻᒪᓗ ᐅᓂᒃᑳᓕᐊᖅᓯᒪᔪᖅ 
ᐱᓕᕆᕝᕕᓄᑦ ᑐᓂᓲᕆᓪᓗᑎᒍ ᑭᐅᖁᓪᓗᒋᑦ ᐅᓂᒃᑳᒧᑦ, ᐊᒻᒪᓗ ᑖᒃᑯᐊ ᐃᓱᒪᖅᓱᕐᒪᑕ ᐱᓕᕆᕝᕕᐅᔪᑦ 
ᑲᒪᒋᔭᖃᕈᓐᓇᓕᖅᑐᑎᑦ ᐃᓄᒻᒥᒃ ᐱᔾᔪᑕᐅᓕᖅᑐᒥᒃ. 
 
ᐃᖅᑲᓇᐃᔮᕆᔭᕗᓪᓕ ᖃᐅᔨᓴᖃᑦᑕᕐᓗᑕ ᑕᒻᒪᖅᓯᒪᔪᕐᓂᐊᕐᓗᑕ ᐊᒻᒪᓗ ᑐᑭᓯᒋᐊᖃᑦᑕᕐᓗᑕ ᐱᓕᕆᕝᕕᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒋᔭᐅᓗᓂ ᖃᐅᔨᓴᕐᓂᕐᒧᑦ, ᓇᓚᐅᑦᑖᑐᐃᓐᓇᕋᒃᑯ, ᖃᐅᔨᓴᖅᑎᐅᔪᑦ 
ᕿᒥᕐᕈᑐᐃᓐᓇᖃᑦᑕᖅᐸᑦ ᐅᕝᕙᓘᓐᓃᑦ ᐊᐱᖅᓱᑐᐃᓐᓇᖃᑦᑕᖅᐸᑦ ᐃᖅᑲᓇᐃᔭᖅᑎᐅᔪᓂᒃ ᑕᐃᑲᙵᑦ 
ᖃᐅᔨᓵᕆᔭᐅᔪᓂᒃ ᐱᓕᕆᕝᕕᖓᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓴᒦᒃ, ᑐᑐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓴᖅᑐᑦ ᐃᒫᒃ ᖃᐅᔨᓴᕈᓐᓇᓲᖑᕗᑦ, ᐊᐱᖅᓱᕐᓗᑎᑦ 
ᐃᖅᑲᓇᐃᔭᖅᑎᓂᒃ, ᐊᐱᖅᓱᕐᓗᑎᓪᓘᓐᓃᑦ ᓯᓚᑖᓂ ᐱᓕᕆᕝᕕᐅᔪᓂᒃ, ᐊᐱᖅᓱᕐᓗᒋᓪᓘᓐᓃᑦ ᑎᒥᐅᔪᑦ ᑳᓐᑐᕌᒃᑦ-
ᖃᑎᒋᓲᕗᑦ, ᒪᓕᑦᑐᒋᑦ ᑕᒪᒃᑯᐊ ᐱᔾᔪᑎᒋᔭᐅᔪᑦ, ᒪᓕᑦᑐᒍᓗ ᑕᒪᒃᑯᐊ ᐸᐃᑉᐹᑦ ᕿᒥᕐᕈᔭᐅᔭᕆᐊᓖᑦ. ᑕᐃᒪᐃᒻᒪᑦ 
ᐊᔾᔨᒌᙱᓐᓂᖃᓲᖑᕗᑦ ᖃᐅᔨᓴᕐᓂᐅᔪᑦ ᐊᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ ᒐᕙᒪᒃᑯᑦ ᐱᓕᕆᕕᖓ, ᐃᖅᑲᓇᐃᔭᖅᑎᐅᔪᑦ ᐊᐱᖅᓱᖅᑕᐅᔪᑦ ᐊᓯᖏᓐᓂ 
ᐱᓕᕆᕕᐅᔪᑦ ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ. 
 
ᐅᖃᐅᔾᔭᐅᒋᐊᕋᔭᖅᑳ ᐃᖅᑲᓇᐃᔭᖅᑎᐅᔪᑦ ᐅᕝᕙᓘᓐᓃᑦ ᐊᐱᖅᓱᖅᑕᐅᔪᑦ ᐅᖃᐅᓯᖃᖁᙱᓪᓗᒋᑦ ᐅᕝᕙᓘᓐᓃᑦ 
ᑭᓱᑐᐃᓐᓇᕐᒥᑦ ᐊᖏᔪᖅᑳᖏᓐᓄᑦ ᐱᔾᔪᑎᒋᓗᒍ ᐊᐱᖅᓱᖅᑕᐅᓂᔪᒧᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒡᒐ, ᑕᐃᒪᐃᒐᔪᙱᑉᐳᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ. ᑖᒃᑯᓄᖓᐅᔪᖅ, ᐃᒻᒪᖃ ᖃᐅᔨᑎᑦᑎᑉᐸᑦ ᖃᖓᒃᑯᑦ ᐅᖃᐅᔾᔭᐅᒐᔭᕐᒪᖔᑕ 
ᐅᖃᐅᓯᖃᖁᔨᙱᓪᓗᑎ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᑉᐱᒍᓱᒐᐃᒐᑦᑕ ᐱᔪᒪᓂᖃᑦᑎᐊᖏᑦᑐᓂᑦ, 
ᑕᐃᒪᐃᑦᑐᓂᑦ ᐅᖃᐅᔾᔭᐅᒐᔭᖅᑯᕐᓕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᖃᐅᔨᓵᖑᔪᑦ ᐱᔭᕇᖅᑕᐅᓯᒪᔪᑦ, ᑕᐃᒪᐃᑦᑐᓂᑦ ᐅᖃᐅᔾᔨᒋᐊᖅᑕᐅᓚᐅᖅᑳᑦ 
ᐅᖃᐅᓯᖃᖁᔨᙱᑦᑐᓂᑦ ᐃᖅᑲᓇᐃᔭᖃᑎᖏᓐᓄᑦ ᐱᓕᕆᕕᖏᓐᓂ ᑖᒃᑯᐊ ᒥᔅᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᓪᓚᕆᙱᓚᖓ ᖃᑦᑎᓂᑦ ᐅᕝᕙᓘᓐᓃᑦ ᑭᒃᑯᓐᓂ 
ᐅᖃᐅᔾᔭᐅᒋᐊᖅᓯᒪᔪᓂᑦ. 
 
ᐊᑕᐅᓯᕐᒥᓪᓕ ᖃᐅᔨᒪᔭᓐᓂ, ᐃᑉᐱᒍᓱᑉᐸᑕ ᐱᔪᒪᓂᖃᑦᑎᐊᖏᑦᑐᓂᑦ, ᐃᖅᑲᓇᐃᔭᖅᑎᐅᔪᑦ ᑲᙳᓈᖅᑐᖁᓗᖑ 
ᐅᖃᐅᔾᔭᐅᓲᖑᕗᑦ. ᑕᒪᓐᓇ ᐃᓚᒋᒻᒪᒍ ᐊᑐᖅᑕᐅᕙᑦᑐᖅ ᖃᐅᔨᓵᖃᕐᑎᓪᓗᒋᑦ, ᐊᒻᒪᓗ ᑐᑭᓯᒋᐊᕈᑎᐅᔪᑦ 
ᐱᔭᐅᔪᐃᓐᓇᓗᑎᑦ. ᐃᓛᓐᓂᒃᑯᑦ ᐅᖃᐅᔾᔨᒋᐊᖃᓲᖑᕗᒍᑦ ᐊᐱᖅᓱᓂᕐᒧᑦ ᐅᖃᐅᓯᕆᖁᓐᓇᒍ ᑲᔪᓯᔪᓐᓇᕐᓂᐊᕋᑦᑕ 
ᖃᐅᔨᓵᑎᓐᓂ ᐃᖅᑲᓇᐃᔭᖃᑎᖃᕐᓗᑕ ᐱᓕᕆᕕᐅᔪᒥᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒻᒪᖃᓕ ᐃᓱᒫᓘᕈᔪᑉᐳᖓ ᐊᐱᖅᓱᕐᓂᐅᓴᑉᐸᑕ ᐃᖅᑲᓇᐃᔭᖅᑎᒥ ᐱᓕᕆᕕᒻᒥ 
ᐊᒻᒪᓗ ᐅᖃᐅᔾᔭᐅᓗᑎᑦ ᐅᖃᐅᓯᖃᖁᔨᓐᓇᑎᑦ ᐱᓕᕆᕕᖓᓂ ᐃᖅᑲᓇᐃᔭᖅᑎᖏᓐᓄᑦ. 

ᑕᒪᓐᓇ ᐱᖃᓯᐅᑎᒍᑦᑎᒍ ᑖᒃᑯᓄᖓ ᐅᖃᐅᓯᕆᔭᐅᖅᑲᐅᔪᓄᑦ ᖃᐅᔨᓵᕐᓂᖓᑕ ᐱᔾᔪᑎᒋᔭᖓᓄᑦ ᑐᓴᖅᑕᒥᓂᖏᓐᓄᑦ 
ᒪᓕᑐᐃᓐᓇᕐᓗᑎ. ᖃᓄᕐᓕ ᖃᐅᔨᒪᕕᑦ? ᐃᒪᐃᒋᓐᓇᖅᑯ: ᐃᒪᓐᓇ ᑐᓴᓚᐅᖅᑐᖓ. ᖃᐅᔨᓵᖃᕆᐊᖅᑐᓂᐊᖅᑮ? 
ᑭᓇᑐᐃᓐᓇᖅ ᑐᕌᕐᕕᐅᔪᓐᓇᖅᑯ. ᑭᓇᑐᐃᓐᓴᖅ ᐱᐅᔅᓴᖏᑉᐸᑦ ᐃᓅᖃᑎᒥᓂᒃ ᐅᕚᓘᓐᓃᑦ ᐅᑲᐅᔅᓴᕈᓐᓃᓂᖅᑲᑦ, 
ᓱᓕᖏᑦᑐᒥᑦ ᐅᖃᐅᓯᖃᕈᓐᓇᖅᑯ ᐅᕝᕙᓘᓐᓃᑦ ᑕᐃᒪᐃᑦᑐᐸᓗᓐᓂ. 
 
ᖃᐅᔨᒍᒪᑐᐃᓐᓇᖅᑯᖓᓕ ᑭᓱᒥᑦ ᐊᑐᖅᐸᑉᐱᓯ ᐋᖅᑭᔅᓯᒪᔪᒥᑦ ᐃᓛᒃᑰᕈᓐᓇᖅᑯᓗᓯ ᑖᒃᑯᐊ ᕿᓂᕐᑕᓯ, ᐃᓚᖏᑦ 
ᓱᓕᔪᑦ ᐊᒻᒪᓗ ᐃᒻᒥᓂᑐᐃᓐᓇᖅ ᐊᑭᒋᐊᖅᓯᓂᕐᒥᐅᖏᑦᑐᖅ ᐊᓯᖏᓐᓂ ᐃᓅᖃᑎᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐱᔾᔪᑎᒋᓪᓗᒍ ᖃᐅᔨᓵᖃᕐᐸᑉᐳᒍᑦ 
ᖃᐅᔨᓇᓱᐊᖅᑐᑕ. ᖃᐅᔨᕙᑉᐳᒍᑦ ᓱᓕᒻᒪᖔᖅ ᓱᓕᙱᒻᒪᖔᕐᓗᓃᑦ. ᓇᓂᓯᕙᑉᐳᒍᑦ ᐱᓪᓚᕆᐅᔪᓂᑦ, ᓈᓴᐅᑎᓂᑦ 
ᓇᓂᓯᕙᑉᐳᖑᑦ, ᐸᐃᑉᐹᑦ ᓴᖅᑭᔮᕆᐊᓖᑦ ᓇᓂᓯᕙᑉᐳᒍᑦ, ᐊᑭᓕᖅᑕᐅᔾᔪᑎᐅᔪᓂᑦ ᓇᓂᓯᕙᑉᐳᒍᑦ, ᑕᒪᓐᓇ 
ᐊᑐᖅᑕᐅᔪᓂᑦ ᐱᑕᖃᖅᑯ. 
 
ᖃᐅᔨᓵᖃᕐᐸᙱᓚᒍᑦ ᐅᖃᐅᓯᕆᔭᒥᓂᕐᓄᑦ ᐱᒋᐊᖅᑎᑕᐅᓯᒪᔪᓂᑦ. ᐃᓂᖃᖅᑯ ᐃᓱᒪᓕᐅᕈᓐᓇᓂᕐᒥᑦ ᑕᒪᒃᑯᐊ 
ᐱᑕᖃᙱᒃᑲᓗᐊᕐᒪᖔᑕ, ᐊᒻᒪᓗ ᑕᐃᒪᓐᓇ ᐃᓄᓐᓂ ᐊᐱᖅᓱᐸᑉᐳᒍᑦ ᖃᐅᔨᓇᓱᐊᖅᑐᑕ ᑭᓱᑐᐃᓐᓇᐅᔪᒥᑦ. 
 
ᖃᐅᔨᓴᕐᓂᖅ ᓅᑦᑎᑎᙱᓚᖅ ᐱᔭᕇᓯᒪᔪᓂᑦ ᐅᓂᒃᑳᓕᐊᖑᔪᓂᑦ ᐊᒻᒪᓗ ᓇᓂᓯᑉᐸᑕ ᐃᓱᒫᓘᑎᐅᔪᓂᑦ. ᑲᔪᓯᕙ�ᐳᑦ 
ᐊᑐᕆᐊᖃᕐᑕᑎᓐᓂ ᖃᐅᔨᓵᖃᕐᑐᑕ ᖃᓄᐃᙱᒃᑲᓗᐊᕐᒪᖔᑕ ᐊᑐᖅᑕᐅᔪᑦ, ᑭᓯᐊᓂᓕ ᐃᑉᐱᒍᓱᒃᑯᑕ 
ᑲᔪᓯᒃᑲᓐᓂᕆᐊᖃᕐᓂᑎᓐᓂ ᖃᐅᔨᓴᕐᓂᕐᒧᑦ ᖁᕕᐊᒋᓕᕈᑦᑎᒍ ᑭᓯᐊᓂ ᑲᒪᒋᔭᐅᓂᖓᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐱᕕᖃᕈᓐᓃᕋᕕᑦ, ᑐᑐ. ᑰᓕ. 
 
ᑰᓕ (ᑐᓵᔨᒃᑯᑦ): ᖃᓄᐃᙱᑦᑐᖅ, ᐃᒃᓯᕙᐅᑕᖅ, ᐊᐱᖅᑯᑕᐅᒌᕋᑖᕐᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑉᐱᒐᖓᓐᓃᑦᑐᒍᑦ ᑎ-7. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕ ᖁᔭᓐᓇᒦᕈᒪᔭᕋ ᒪᓕᒐᓕᐅᖅᑎᐅᔪᖅ ᑐᕌᖅᑎᑦᓯᕋᑖᕐᒪᑦ ᐊᐱᖅᑯᑎᓐᓄᑦ. 
ᑐᑭᓯᓇᓱᑐᐃᓐᓇᖅᑐᖓ ᖃᓄᓗᑦᑖᖅ ᐱᕙᓪᓕᐊᕈᑎᐅᔪᖅ ᐊᐅᓚᓂᖃᖅᐸᒻᒪᖔᑦ. 
 
ᖃᐅᔨᓴᖅᑐᖃᓕᓐᓂᖅᐸᑦ, ᐃᓱᒪᓇᕋᔭᖅᑐᖅ ᐊᐅᓚᑦᑎᔨᐅᔪᖅ ᐅᕝᕙᓗ ᓇᒻᒥᓂᖅ ᑕᒻᒪᖅᓯᒪᔪᓐᓂᐊᖅᑐᖃᖅᐸᑦ 
ᐃᓱᒪᑕᐅᓇᔭᖅᑐᒥᒃ, ᖃᐅᔨᒪᖏᑦᑐᖓᓗ ᕚᕐᑎ ᐅᕝᕙᓗ ᕇᑎ ᐃᓱᒪᑕᐅᓇᔭᕐᒪᖔᑦ, ᑭᓯᐊᓂ ᑕᐃᓐᓇ ᐃᓄᒃ 
ᐅᓂᒃᑳᓕᐅᕆᐊᖃᕈᓂᐅᒃ, ᑭᓯᐊᓂᑦᑕᐅᖅ ᖃᖓᒃᑯᒥ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᕐᓇᒧᑦ ᒥᓂᔅᑕᒧᑦ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᒪᔨᐅᓇᔭᖅᑐᖅ ᐊᐅᓚᑦᓯᔨᐅᓗᓂᓗ ᓇᒻᒥᓂᖅ 
ᖃᐅᔨᓴᕐᓂᖃᓕᖅᐸᑦ ᐊᐅᓚᑦᓯᔨᖓᑦ ᓇᒻᒥᓂᖅ ᑕᒻᒪᖅᓯᒪᔪᓐᓂᐊᖅᑎᑦ. ᑕᒪᒻᒥᑲᓴᒃ ᑕᒻᒪᖅᓯᒪᔪᓐᓂᐊᖅᑕᒥᓂᑦ 
ᑐᕌᖓᕙᑦᑐᑦ ᑮᓇᐅᔭᓂᒃ ᐊᐅᓚᑦᑎᔨᒧᑦ, ᕚᑉ  
 
ᐃᓱᒫᓗᓐᓇᖅᑐᓂᒃ ᐱᑕᖃᓕᓐᓂᖅᐸᑦ ᑐᓴᐅᒪᔭᕆᐊᖃᖅᑕᓐᓂᒃ, ᑐᓴᖅᑎᑕᐅᓲᖑᒧᖓ, ᑭᓯᐊᓂ 
ᐃᓚᐅᓪᓚᑦᑖᖅᐸᖏᑦᑐᖓ ᑕᒻᒪᖅᓯᒪᔪᓐᓂᐊᓂᕐᒧᑦ ᐱᓕᕆᓂᐅᓪᓚᑦᑖᖅᑐᓂᒃ. ᑐᓴᖅᑎᑕᐅᓲᖑᔪᖓ 
ᐃᓱᒫᓗᓐᓇᕐᓂᖓᓂᒃ, ᑕᕝᕗᖓ ᐃᓚᐅᑎᒋᕙᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᑐᓴᐅᒪᓕᑐᐊᕋᕕᑦ ᑭᓱᒥᒃ ᑐᓴᖅᑕᐅᒍᑎᒋᔭᓐᓂᒃ, ᐊᐅᓚᑦᑎᔨ ᐃᓕᓐᓄᑦ 
ᑐᓴᖅᑕᐅᒋᐊᖃᖅᑐᕆᑦᑎᔭᕌᖓᑦ, ᐃᓂᓪᓚᐅᑎᑦᓴᖃᖅᐸ ᐊᐃᒍᓐᓇᕐᓗᒍ ᐅᖃᖃᑎᒋᓗᒍᓗ ᒥᓂᔅᑕᐅᔪᖅ ᑕᐃᑦᓱᒧᖓ 
ᑎᒥᐅᔪᒧᑦ ᐅᕝᕙᓗ ᑐᓂᔭᐅᕙᑉᐸ ᓯᕗᓕᐅᖅᑎᓄᑦ ᐅᕝᕙᓗ ᓇᒧᙵᐅᓲᖑᕙ ᑕᐃᑲᙵᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐃᖅᑲᐃᑎᔪᒪᑐᐃᓐᓇᖅᑐᒋᑦ ᒪᓕᒐᓕᐅᖅᑎᑦ ᐱᓪᓗᐊᑕᖏᓐᓂᒃ 
ᑮᓇᐅᔭᐃᑦ ᓇᓕᖅᑲᖏᓐᓃᒃᑲᑦᑕ 2005/06ᒧᑦ. ᐊᕐᓚᒧᑦ ᒥᓂᔅᑕᒧᑦ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓴᖅᑎᑕᐅᑐᐊᕋᒪ ᐱᔾᔪᑕᐅᔪᒥᒃ, ᑐᓴᖅᑎᓲᕆᔭᒃᑲ 
ᒥᓂᔅᑕᐅᔪᑦ ᓇᓕᐊᓐᓄᑦ ᑭᓇᒧᓪᓘᓐᓃᑦ ᑐᓴᖅᑎᑕᐅᔭᕆᐊᓕᒻᒧᑦ. ᑐᓴᖅᑎᓲᕆᔭᕋ ᓯᕗᓕᖅᑎᕗᑦ, ᑕᒪᓐᓇᐅᕗᓪᓗ 
ᐱᕙᓪᓕᐊᕈᓯᒋᕙᑦᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᐅᒪᓕᖅᐸᕋ ᐃᓘᓐᓈ ᐱᕙᓪᓕᐊᕈᑎᐅᕙᑦᑐᖅ. ᐃᓚᖓᑦ ᑕᐃᒪ 
ᑐᑭᒧᐊᕈᑎᒃᓴᐅᔪᓂ ᓇᓗᓇᐃᔭᖅᓯᒪᔪᓂ ᐱᓕᕆᓂᕐᒧᑦ ᐸᕐᓇᐅᑎᑦᓯᓐᓂ ᓇᒻᒥᓂᖅ ᑕᒻᒪᖅᓯᒪᔪᓐᓂᐊᖅᑐᖃᕈᓂ 
ᑕᒪᓐᓇ ᓴᖅᑮᑦᑕᕆᐊᖃᕐᓂᖅ ᐊᑐᓕᖅᑎᒃᑲᐃᓗᓂᓗ ᐊᕐᕌᒍᑕᒫᖅᓯᐅᒻᒧᑦ ᑕᒻᒪᖅᓯᒪᔪᓐᓂᐊᓂᕐᒧᑦ ᐸᕐᓇᐅᑎᒥᒃ. 
 
ᐊᐱᖅᓲᑎᖃᑐᐃᓐᓇᖅᑐᖓ ᑕᒪᓐᓇ ᐱᓕᕆᐊᖑᕙᒻᒪᖔᑦ. ᐅᖃᓚᐅᕋᕕᑦ 4ᖠᓂᒃ 
ᑕᒻᒪᖅᓯᒪᔪᓐᓂᐊᖅᑐᖃᓚᐅᕐᓂᖓᓂᒃ ᐅᑭᐅᒋᔭᑦᑎᓐᓂ, ᑐᕌᒐᓕᐅᒃᑲᓂᓐᓂᐊᖅᐱᑦ_ ᓱᓕᒃᑲᓐᓂᖅ 40ᓂᒃ 
ᐱᓕᕆᓛᕐᓗᓯ ᐊᕐᕌᒍᑉᐸᑦ ᐊᓯᖏᓐᓂᒃ ᐅᕝᕙᓗ ᖃᓄᐃᓕᖓᓕᖅᐸ ᐊᕐᕌᒍᑕᒫᖅᓯᐅᑎᒧᑦ ᐸᕐᓇᐅᑎᐅᔪᖅ 
ᑕᒻᒪᖅᓯᒪᔪᓐᓂᐊᓂᕐᒧᑦᕼ ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᕐᕌᒍᑕᒫᖅᓯᐅᑦ ᑕᒻᒪᖅᓯᒪᔪᓐᓂᐊᓂᕐᒧᑦ ᐸᕐᓇᐅᑎ 
ᐱᐊᓂᒃᑕᐅᕙᑦᑐᖅ ᐊᕐᕌᒍᑕᒫᑦ. ᓇᒻᒥᓂᖅ ᑕᒪᖅᓯᒪᔪᓐᓂᐊᓂᕐᒧᑦ ᑲᑎᒪᔨᕋᓛᖃᖅᑐᖅ ᑕᓪᓕᒪᐅᓪᓗᑎᒃ ᒥᓂᔅᑕᐅᔪᑦ 
ᑐᖏᓕᖏᑦ ᐃᒃᓯᕙᖃᑕᐅᕙᑦᑐᑦ ᑲᑎᒪᔨᕋᓛᓄᑦ, ᐊᒻᒪᓗ ᑭᖑᓪᓕᖅᐹᖅᓯᐅᕆᕙᑦᑐᑎᒃ ᓇᒻᒥᓂᖅ 
ᑕᒪᖅᓯᒪᔪᓐᓂᐊᓂᕐᒧᑦ ᐸᕐᓇᐅᑎᓂᒃ ᐊᕐᕌᒍᑕᒫᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᓴᐃᓐᓇᐃᑦ ᕿᒥᕐᕈᕙᑉᐸᑦ ᓴᖅᑭᑕᐅᔪᓂᒃ ᑕᒻᒪᖅᓯᒪᔪᓐᓂᐊᖅᑐᖃᓚᐅᖅᑎᓪᓗᒍ 
ᐅᑭᐅᓗᑦᑖᒧᑦ ᓇᓗᓇᐃᕆᓇᓱᑦᓯᓐᓈᑦ ᓯᕗᓂᑦᑎᓐᓂ ᕿᒥᕐᕈᔭᕆᐊᓕᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖏᔪᖅᑳᖅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐄ, ᑕᐃᒪᐃᖃᑦᑕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. ᐃᒪᐃᑦᑐᓃᑦᑐᒍᑦ ᐃᓗᐊᓂ ᖃᐅᔨᓴᖅᑕᐅᓂᖏᑦ. ᑲᑎᑦᑐᒋᑦ 
ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ. $1-194,000, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: C-8. ᑮᓇᐅᔭᓕᕆᔨᒃᑯᑦ ᓇᐃᓪᓕᒋᐊᕐᓯᒪᓴᔪᑦ. ᑮᓇᐅᔭᑎᒍᑦ ᐊᐅᓚᓂᖏᓐᓄᑦ. ᑲᑎᑦᑐᒋᑦ 
ᐊᐅᓚᓂᖏᓐᓄᑦ ᒪᑭᒪᔾᔪᑎᖏᓐᓄᑦ. $11,750,000, ᐊᖏᖅᐱᓯ? 
 
ᐃᓚᒋᑦ ᒪᓕᒐᓕᐅᖅᑏᑦ: ᐊᖏᖅᐳᒍ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᐃᓐᓇ ᐊᖏᖅᑕᐅᔭᕆᖅᑲᐅᔪᖅ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒃᑐᒋᑦ ᐱᓕᕆᐊᓄᑦ ᐸᕐᓇᒍᑕᐅᔪᑦ ᒪᒃᐱᖓᕐᒥ C-18, ᑮᓇᐅᔭᑎᒍᑦ 
ᑐᕌᖓᓂᖏᓐᓄᑦ ᐃᑲᔪᕈᑕᐅᔪᑦ, ᑮᓇᐅᔭᐃᑦ ᑐᕌᖓᔪᑦ ᐃᑲᔪᖅᑐᐃᓂᕐᒧᑦ ᑮᓇᐅᔭᑎᒍᑦ ᑲᒪᒋᔭᐅᓂᖏᓐᓄᑦ 
ᐊᒥᓱᕈᕆᐊᒐᓛᓚᐅᖅᑐᖅ ᐃᒪᓐᓇᓂ $500,000 ᐅᕗᖓ $2.2 ᒥᓕᐊᓐ 2004/05 ᐅᕗᖓ $2,097,000 
2005/06. 
 
ᖃᐅᔨᔪᒪᒐᓗᐊᖅᑐᖓ ᓇᓗᓇᐃᕐᓯᓯᒪᔪᔭᙱᒻᒪᑦ ᖃᓄᐃᒻᒪᑦ ᐊᒥᓱᕈᕆᐊᖅᑕᐅᓚᐅᕐᒪᖔᑕ. ᑕᐃᒪᓕ ᐊᐱᖅᑯᑎᒐ, 
ᖃᓄᐃᒻᒪᑦ ᑕᐃᒃᑯᐊ ᐊᒥᓱᕈᕆᐊᕐᓯᒪᔪᒻᒪᕆᐅᒻᒪᖔᑕ 2003/04. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᑐᖏᓕᕆᔭᕋ ᑭᐅᑎᓐᓂᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑮᓇᐅᔭᓕᕆᔨᒃᑯᑦ ᕙᑎ. 
 
ᕚᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓱᕈᕆᐊᕐᓯᒪᔾᔪᑎᒋᔭᖓ ᐃᑲᔪᖅᑐᐃᓂᕐᒧᑦ ᐱᔾᔪᑎᖃᖅᑐᖅ ᐊᒥᓱᑲᓪᓚᐅᔪᓄᑦ 
ᑕᒪᓐᓇ ᑮᓇᐅᔭᐃᑦ ᑲᒪᒋᔭᐅᓂᖏᑦ ᓴᙵᑦᑎᒋᐊᖁᓪᓗᒋᑦ ᒐᕙᒪᒃᑯᓐᓂᑦ. ᐃᓚᖓᑦ ᐋᖅᑭᒋᐊᕈᑎᐅᔪᓐᓇᖅᑐᖅ 
ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ ᐱᓕᕆᔾᔪᑎᖃᕐᓂᕐᓴᐅᑦᑎᐊᕐᓗᑕ ᑕᒪᒃᑯᓄᖓ ᑮᓇᐅᔭᓄᑦ ᑲᒪᔨᐅᔪᓄᑦ. 
 
ᑲᑎᑉᐸᓪᓕᐊᓇᓱᐊᕋᑦᑎᒍᑦ ᑕᒪᒃᑯᐊ ᑮᓇᐅᔭᓕᕆᔨᔾᔪᑎᒋᔭᕗᑦ. ᑕᐃᒪᐃᓪᓗᐊᓕᕈᓐᓇᖁᓪᓗᒋᑦ, ᐊᓯᖏᑎᒍᑦ 
ᑮᓇᐅᔭᓕᕆᓂᕐᒧᑦ ᐊᑐᖅᑕᐅᕙᒃᑐᓄᑦ ᒐᕙᒪᑦᑎᓐᓃᑦᑐᒥᓂᒃ. ᑕᐃᒪᐃᓪᓗᐊᓕᕈᓐᓇᖁᓪᓗᒋᑦ ᐃᒪᐃᑦᑐᑦ, 30-
ᐅᕙᓪᓚᐃᒻᒪᑕ ᐊᓯᖏᑦ ᐊᑐᖅᑕᐅᕙᒃᑐᑦ. ᑕᒪᓐᓇ ᐱᐅᓯᕙᓪᓕᐊᑎᓐᓇᓱᐊᖅᑕᕗᑦ. 
 
ᐊᒻᒪ, ᓇᒻᒥᓂᖅ ᐊᖅᑭᒃᓯᓇᓱᐊᕐᒥᔪᒍ ᓇᒻᒥᓂᖅ ᐊᑭᓖᕐᓱᐃᓂᕆᔭᑦᑎᓐᓂᒃ, ᑮᓇᐅᔭᒃᓴᒃᓴᖑᔪᑦ ᐱᔭᐅᖃᑦᑕᕐᓂᖏᓐᓄᑦ 
ᐅᐊᑦᑎᐊᕈ ᐅᖃᐅᓯᕆᔭᐅᖅᑲᐅᒻᒥᔪᖅ, ᐅᐊᑦᑎᐊᕈᓕ ᑕᒪᒃᑯᐊ ᐊᑭᓕᕐᓱᐃᓐᓂᕆᔭᕗᑦ ᐃᖅᑲᓇᐃᔭᖅᑎᑦᑎᓐᓂᒃ 
ᑳᓐᑐᕌᓯᒪᕙᓚᐅᕋᑦᑎᒍᑦ, ᐊᒃᓱᐊᓗᒃ ᐃᑲᔪᕐᓯᒪᔪᒍ ᓄᓇᕗᑦ ᒐᕙᒪᒃᑯᖏᓐᓄᑦ, ᑭᓯᐊᓂᓕ ᑕᐃᒃᑯᐊ 
ᖃᕆᓴᐅᔭᓕᕆᓂᐅᔪᑦ ᐊᐅᓚᑕᐅᔪᑦ ᑳᓐᑐᕋᒃᑕᐅᓯᒪᔪᓂᒃ, ᒍᕈᖦ, ᐊᒻᒪ ᐃᓚᖓᑦ ᐊᑲᐅᙱᓕᐅᕈᑕᐅᔪᖅ ᐱᐅᔪᓂ  

ᑐᑭᓯᒋᐊᕈᑎᒃᓴᐅᔪᓂᒃ ᐱᑕᖃᙱᒻᒪᓴᑦ ᑲᒪᒋᔭᐅᓂᖏᓐᓄᑦ ᐊᒥᓲᓂᖏᑦ ᐃᖅᑲᓇᐃᔭᖅᑎᐅᔪᑦ ᐊᒻᒪ ᖃᓄᐃᑦᑑᓂᖏᑦ 
ᐃᖅᑲᓇᐃᔭᖅᑎᐅᔪᑦ. ᑕᒪᓐᓇ ᐊᒃᓱᐊᓗᒃ ᓴᙱᒻᒪᑦ ᐃᑲᓇᐃᔭᖅᑐᓕᕆᔨᒃᑯᓐᓂᑦ ᑲᒪᒋᔭᐅᓂᖏᓐᓄᑦ. 
 
ᑕᐃᒪᓕ ᑕᒪᓐᓇ ᐱᔾᔪᑎᒋᓪᓗᒍ ᐊᒥᓱᕈᕆᐊᕐᓯᒪᕗᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ ᓴᙵᑦᑎᒋᐊᒃᑲᓐᓂᕈᓐᓇᕐᓗᒍ 
ᑮᓇᐅᔭᓕᕆᔾᔪᓯᕆᕙᒃᑕᕗᑦ ᐋᖅᑭᓂᕐᒧᑦ ᓄᑖᒧᑦ ᐊᑭᓕᕐᓱᐃᖃᑦᑕᕐᓂᕐᒧᑦ ᐃᑲᔪᖃᑦᑕᕐᓂᕐᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᕚᑎ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᔪᖓ ᕚᑎ ᓱᖅᑯᐃᓱᒃᑐᖅ ᐅᕙᖓ ᐅᖃᐅᓯᕆᓚᐅᕐᓯᒪᒻᒥᔭᖓᓂᒃ 
ᐊᒥᓱᐊᖅᑎᑲᓪᓚᒃᑐᖓ ᑕᒪᒃᓱᒧᖓ ᖃᕋᓴᐅᔭᓕᕆᓂᕐᒧᑦ, ᑕᐃᒪᓕ ᑐᑭᓯᐅᒪᔭᒃᑲ ᒪᓕᒃᑐᒋᑦ 
ᑭᒡᒍᓯᕆᖃᑦᑕᕐᓯᒪᔭᖏᓐᓄᑦ, ᑕᐃᒪᐃᑐᒧᓄᑯᐊ ᐊᑐᖅᑕᐅᔪᑦ, ᑲᑎᒪᔨᕋᓛᒻᑕᖃᕐᓂᐊᖅᑑᔭᓚᐅᕐᓯᒻᒪᑦ ᕿᒥᕈᓂᐊᖅᑐᓂᒃ 
ᐊᒻᒪ ᑕᒪᒃᑯᐊ ᐊᐅᓚᑕᐅᑦᑎᐊᕐᓂᖏᓐᓄᑦ ᖃᕋᓴᐅᓕᕆᓂᐅᔪᑦ. ᑕᐃᒪᓕ ᖃᐅᔨᔪᒪᔪᖓ ᑕᒪᓐᓇ ᐃᓚᒋᒻᒪᖔᒍ 
ᐸᕐᓇᒍᑕᐅᓚᖅᑐᖅ ᑕᐃᒃᑯᓇᙵ ᐱᓕᕆᐊᖑᓯᒪᔪᖅ ᑲᑎᒪᔨᕋᓛᖑᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᕚᑎ. 
 
ᕚᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᑕᖃᓚᐅᖅᑐᖅ ᖃᕋᓴᐅᔭᓕᕆᓂᕐᒧᑦ ᑲᒪᔪᓂ ᑲᑎᒪᔨᕋᓛᖑᔪᓂᒃ ᓴᖅᑭᔮᓚᐅᖅᑐᑦ 
ᐊᕐᕌᒍᓂᒃ ᑕᓪᓕᒪᓂᑦ 6-ᓄᑦ ᓄᓇᕗᑦ ᒐᕙᒪᒃᑯᓐᓂ. ᑲᑎᒪᔨᕋᓛᖑᔪᑦ ᐊᐅᓚᑦᑎᖃᑦᑕᓚᐅᖅᑐᖅ ᖃᕋᓴᐅᔭᓕᕆᓂᕐᒧᑦ 
ᐊᑐᖅᐸᒃᑕᖏᓐᓂᒃ ᒐᕙᒪᒃᑯᑦ. 
 
ᑕᒪᓐᓇ ᐊᑐᖅᑕᐅᓂᖏᓐᓄᑦ ᐱᐅᓯᒋᐊᕈᑕᐅᔪᖅ ᐅᖃᐅᓯᕆᖅᑲᐅᔭᕋ ᑮᓇᐅᒃᓴᒃᓵᓂ ᐅᖃᐅᓯᕆᔭᐅᓚᐅᖅᑐᖅ 
ᑕᐃᒃᑯᓇᙵ ᑲᑎᒪᔨᕋᓛᖑᔪᓄᑦ ᐊᒻᒪ ᐱᐅᓯᕙᓪᓕᖅᑕᐅᒋᐊᕐᓂᐊᓚᐅᖅᑐᓂᒃ. ᐊᐅᓚᑦᑎᓐᓇᓱᐊᖃᑦᑕᕐᓯᒪᔪᒍ 
ᐊᒥᓲᓂᖏᓐᓂᒃ ᑮᓇᐅᔭᓂᒃ ᑕᐃᒪᐃᑦᑐᓄᑦ ᐊᑐᖅᑕᐅᕙᒃᑐᓂᒃ. 
 
ᐃᓚᖓᑦ ᐊᓯᔾᔨᕆᐊᕈᐅᓚᐅᖅᑐᖅ ᐊᕐᕌᓂ ᑮᓇᐅᔭᓂ ᐊᑐᖅᑐᒃᓴᐅᔪᓂ ᓄᒃᑎᕐᓗᒋᑦ ᑲᒪᒋᔭᐅᔭᕆᐊᖃᖅᑐᓄᑦ 
ᑐᑭᓯᒋᐊᕈᑎᒃᓴᐅᔪᑦ ᑲᒪᒋᔭᐅᓂᖏᓐᓄᑦ ᑖᒃᑯᓇᙵ ᑮᓇᐅᔭᓕᕆᔨᒃᑯᓐᓂᑦ ᓄᓇᓕᓐᓂ ᒐᕙᒪᒃᑯᓐᓄᓪᓗ 
ᐱᔨᑦᓯᖅᑎᐅᔪᓄᑦ. ᑕᐃᒪᓕ, ᑕᒪᒃᑯᐊᖑᑎᓪᓗᒋᑦ, ᑕᒪᒃᑯᐊ ᑲᒪᒋᔭᐅᔭᕆᐊᖃᖅᑐᑦ ᐊᑕᐅᓯᐅᔪᓄᑦ ᑲᒪᒋᔭᐅᓕᕐᒪᑕ, 
ᐱᓕᕆᕕᐅᔪᓂ ᑲᑎᒪᔨᕋᓛᑕᖃᕆᐊᖃᕈᓐᓃᖅᑯᖅ, ᐊᒻᒪ ᑮᓇᐅᔭᓕᕆᔨᒃᑯᓐᓂᑦ, ᖃᐅᔨᓴᑦᑎᐊᕐᓯᒪᔭᕗᑦ ᑮᓇᐅᔭᓂᒃ 
ᐊᑐᕐᓂᕆᔭᖏᑦ ᖃᕋᓴᐅᔭᓕᕆᓂᕐᒧᑦ, ᑕᐃᒪᒃᓴᐃᓐᓇᖅ ᐊᓯᖏᑎᑐᑦ ᑮᓇᐅᔭᐃᑦ ᐊᑐᖅᑕᐅᖃᑦᑕᕐᓂᖏᓐᓂᒃ 
ᒐᕙᒪᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᕚᑎ. ᐅᕙᓃᑦᑐᒍᑦ (ᑐᓵᔨᒃᑯᑎᒎᕈᓐᓃᖅᑐᖅ) ᑮᓇᐅᔭᑎᒍᑦ ᐊᐅᓚᓂᖏᑦ. 
ᒪᒃᐱᒐᖅ C-8. ᑲᑎᑦᑐᒋᑦ ᐊᐅᓚᓂᖏᑦ ᒪᑭᒪᐃᓐᓇᕈᑎᖏᑦ. $11,750,000, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᒃᐱᕐᓗᒍ C-9. (ᑐᓵᔨᒃᑯᑎᒎᕈᓐᓃᖅᑐᖅ) ᐱᓕᕆᐊᖑᔪᑦ ᓇᐃᓪᓕᒋᐊᕐᓯᒪᔪᑦ. 
ᐊᑕᐅᑦᑎᒥᒃ ᐊᐅᓚᑕᐅᓂᖏᑦ ᑮᓇᐅᔭᐃᑦ (ᑐᓵᔨᒃᑯᑎᒎᕈᓐᓃᖅᑐᖅ) ᑲᑎᙵᔪᑦ C-10 (ᑐᓵᔨᒃᑯᑎᒎᕈᓐᓃᖅᑐᖅ) 
ᑲᑎᑦᑐᒋᑦ ᐊᐅᓚᓂᖏᓐᓄᑦ ᒪᑭᒪᔾᔪᑎᖏᓐᓄᑦ. $28,391,000. ᐲᑐᓴᓐ. 

ᐲᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔭᕋ ᐊᖓᔪᖅᑳᒧᑦ. ᐊᖓᔪᖅᑳᖑᔪᑉ ᐱᓕᕆᕕᖓ ᑲᒪᕙᒃᑭᕙᑦ 
ᑮᓇᐅᔭᓂᒃ ᐋᓐᓂᐊᕐᕕᓕᐊᖅᑐᓄᑦ ᖃᖓᑦᑕᐅᑎᐅᕙᒃᑐᓂᒃ, ᑮᓇᐅᔭᖅᑕᖑᑲᐃᓐᓇᖅᑐᓂᒃ, ᑭᒍᑎᓕᕆᔨᔾᔪᑕᐅᔪᓂᒃ, 
ᐃᖅᑲᓇᐃᔭᖅᑎᓄᑦ ᐋᓐᓂᖅᑐᖃᕐᓂᖅᐸᑦ ᓇᓪᓕᐅᒃᑯᒫᖑᔪᓂᒃ ᒐᕙᒪᒃᑯᓐᓄᑦ ᑎᒥᐅᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᕗᒻᒥ ᓯᓚᑦᑐᕐᓴᕕᑦ, ᑕᐃᒪᐃᑦᑐᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐲᑐᓴᓐ. 
 
ᐲᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᒋᒐᐃᒐᑦᓯᐅᒃ, ᖃᓄᖅ ᐃᓕᒃᓯᓐᓄᑦ ᑕᐃᒃᑯᐊ ᐅᑎᖅᑎᑕᐅᕙᒃᐸᑦ 
ᑮᓇᐅᔭᐃᑦ ᑭᒡᒐᖅᑐᖅᑕᑦᓯᓐᓄᑦ ᐊᑭᓕᐅᑎᕕᓂᑦᓯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑐᓴᓐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐹᑉ ᑭᐅᑎᓐᓂᐊᖅᑕᕋ ᑖᔅᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᕚᑎ.  
 
ᕚᑎ: ᖁᔭᓐᓇᒦᒃ ᐃᒃᓯᕙᐅᑕᖅ. ᓄᓇᕗᑦ ᒐᕙᒃᒪᑯᓂ ᐊᑭᓖᑎᑦᑎᑲᓐᓂᕋᓱᐊᖅᐸᖏᑦᑐᒍᑦ ᐱᓕᕆᕕᐅᔪᓂᒃ ᑎᒥᐅᔪᓂᒃ 
ᖃᑦᑎᑐᐃᓐᓇᕐᓄᑦ ᐊᑭᓕᖅᑕᐅᓯᒪᑐᐊᖅᐸᑕ ᐊᑕᐅᑦᑎᒥᒃ ᐱᖃᓯᐅᑎᓪᓗᒋᑦ ᐃᖅᑲᓇᐃᔭᖅᑐᓄᑦ ᐋᓐᓂᖅᑐᖃᕐᓂᖅᐸᑦ 
ᓇᓪᓕᐅᒃᑯᒫᓕᕆᔨᒃᑯᓐᓂᑦ ᐊᓯᖏᓐᓂᓪᓗᓐᓂᑦ ᑭᒍᑎᓕᕆᔨᔾᔪᑕᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᕚᑎ. ᐲᑐᓴᓐ. 
 
ᐲᑐᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, ᕚᑎ. ᖃᓄᐃᒻᒪᑦ ᑲᒪᒋᕙᒃᑭᕕᓯᐅᒃ ᓄᓇᕗᒻᒥ ᓯᓚᑦᑐᓴᕐᕕᒃᑯᑦ 
ᑕᐃᒃᑯᐊ ᑲᒪᒋᓇᒋᑦ ᑎᒥᖁᑎᒋᔭᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᓯᓚᑦᑐᓴᕐᕕᒃᑯᑦ, ᐃᓚᒋᒻᒪᒋᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖏᑕ ᐊᑐᖅᑐᒃᓴᖁᑎᖏᑦ. ᐆᒃᑐᑎᒍᓗᒍ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ, 
ᑕᐃᒃᑯᐊᓕ ᐃᓛᒃᑯᑦ ᑮᓇᐅᔭᒥᓂᒃ ᓄᐊᑦᑎᔾᔪᑎᖃᕐᒪᑕ. ᑕᐃᒃᑯᐊ ᐃᓛᒃᑯᖓᔪᑦ. ᑕᒪᓐᓇ ᐊᔾᔨᒌᙱᒍᑎᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ.. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. ᐲᑐᓴᓐ. 
 
ᐲᑐᓴᓐ: ᐊᐱᖅᑯᑎᒃᓴᖃᕈᓐᓃᖅᑐᖓ. ᐃᒃᓯᕙᐅᑕᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᒃᓴᐃᓐᓇᖅ ᐊᑖᓂ ᐃᖅᑲᓇᐃᔭᖅᑎᓄᑦ ᐃᑲᔫᓯᐊᖑᕙᒃᑐᓄᑦ, 
ᓇᓗᓇᐃᖅᑕᐅᓯᒪᔪᖅ ᒪᒃᐱᒐᖅ C-12 ᐱᓕᕆᐊᓄᑦ ᐸᕐᓇᒍᑎᖏᓐᓂ. ᑖᒃᑯᐊ ᐊᒥᓲᓂᖏᑦ ᐱᒋᐊᕐᓯᒪᒻᒪᑕ  

$7 ᒥᓕᐊᒥᑦ ᑎᑭᑲᓴᑦᑐᒍ $10.6 ᒥᓕᐊᓐ. ᖃᐅᔨᒪᔪᒪᑐᐃᓐᓇᖅᑐᖓ ᖃᓄᐃᒻᒪᑦ ᐊᒥᓱᕈᕆᐊᖅᐸᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ ᒪᒃᐱᒐᖓᑕ ᓈᓴᐅᑎᖓᓂᒃ 
ᐅᖃᒃᑲᓐᓂᑲᐃᓐᓇᕐᓕ. ᖁᔭᓐᓇᒦᒃ, ᐃᒃᓯᕙᐅᑖᖅ.. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᑕᕝᕙᓂ ᕋ-21. 
 
ᐃᒃᓯᕙᐅᑕᖅ: ᐱᓐᖒ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐃᒃᓯᕙᐅᑕᖅ, ᒪᒃᐱᖅᑐᒐᕐᒥ C-21 ᐸᕐᓇᐅᑎᐅᔪᓂᑦ ᓯᕗᓪᓕᖅᐹᖑᑎᑕᐅᔪᑦ 
2005/06. ᖃᐅᔨᒪᙱᓚᖓ ᑕᐃᒪᐃᑦᑐᓴᐃᓐᓇᕐᒥ ᒪᒃᐱᖅᑐᒐᕐᒦᒻᒪᖔᕐᓄ. ᑕᐃᓐᓇ ᐱᓯᒪᙱᓚᕋ ᒪᒃᐱᖅᑐᒐᐅᔪᖅ. 
 
ᐃᒃᓯᕙᐅᑕᖅ: ᑲᔪᓯᒋᑦ ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᓛᓂ ᒪᒃᐱᖅᑐᒐᐅᑉ 9-ᒥᑦ, ᓯᕗᓪᓕᖅᐹᖑᑎᑦᑎᓂᕐᒥᑦ ᑎᑎᕋᖅᓯᒪᔪᑦ 2005/06, 
ᐊᒻᒪᓗ 7-ᓂᑦ ᓇᓗᓇᐃᒃᑯᑕᖃᖅᑯᑦ ᑕᕝᕙᓂ ᐊᑕᐅᑦᑎᒥ ᑲᒪᒋᔭᐃᑦ ᑮᓇᐅᔭᐃᑦ, ᑕᕝᕙᓂ ᑎᑎᕋᖅᓯᒪᔪᒦᑉᐳᒍᑦ 
ᐊᒻᒪᓗ ᐃᖅᑲᓇᐃᔭᖅᑎᓄᑦ ᐃᑲᔫᑎᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᕝᕙᓂᓕ ᐃᖅᑲᓇᐃᔭᖅᑎᓄᑦ ᐃᑲᔫᑎᐅᔪᓂᑦ, 
ᐃᖅᑲᓇᐃᔭᖅᑏᑦ ᐋᓐᓂᖅᑐᖃᕐᓂᖅᑲᑦ ᓇᓪᓕᐅᑯᒫᓕᕆᔨᒃᑯᑦ ᐊᑭᖏᑦ ᐋᓐᓂᐊᕕᓕᐊᕐᓂᕐᒧᑦ ᐊᐅᓪᓚᖃᑦᑕᖅᑐᑦ, 
ᐊᒻᒪᓗᑦᑕᐅᖅ ᐊᒥᓱᕈᕆᐊᖅᓯᒪᔪᑦ ᐱᔾᔪᑎᖃᕐᑐᑎᑦ ᐊᒥᓲᓂᖅᓴᓂᑦ ᐃᖅᑲᓇᐃᔭᖅᑎᖃᓕᕐᓂᕐᒧᑦ ᐊᒻᒪᓗᑦᑕᐅᖅ 
ᓄᑖᖑᔪᓂᑦ ᐊᑭᑦᑐᕆᐊᖅᓯᒪᔪᓂᑦ, ᐊᒻᒪᓗ ᐊᑐᖅᑕᐅᓂᖅᓴᐅᓕᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓕᕆᕕᐅᔪᖅ ᑎᑎᖅᑐᐃᕙᑉᐹᑦ ᑖᒃᑯᓂᖓ ᐃᑲᔫᑎᐅᔪᓂᑦ ᑭᓲᓂᖏᓐᓄᑦ ᑕᕝᕙᓂ, 
ᐊᒻᒪᓗ ᑕᑯᓐᓇᕐᓗᒋᑦ ᖃᐅᔨᒐᓱᐊᕐᓗᑎᑦ ᐊᑭᑦᑐᕆᐊᖅᓯᒪᔪᒐᓚᐅᒻᒪᖔᑕ ᐃᖅᑲᓇᐃᔭᙱᓂᕐᒧᑦ ᐊᒻᒪᓗ ᓄᖅᑲᓂᕐᒧᑦ 
ᐅᕚᓘᓐᓃᑦ ᐋᓐᓂᐊᕕᓕᐊᖅᑐᓄᑦ ᐅᕝᕙᓘᓐᓃᑦ ᑭᓱᑐᐃᓐᓇᕐᒥᑦ? ᖁᔭᓐᓇᒦᒃ, ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐄ, ᑕᐃᒪᐃᑉᐸᑉᐳᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᔪᒪᒐᔭᖅᑳ ᐊᑐᐃᓐᓇᐅᑎᑦᑎᓗᑎᑦ ᑎᑎᕋᖅᓯᒪᔪᓂᑦ ᐊᒻᒪᓗ ᖃᑦᑎᐅᓂᖏᓐᓂ 
ᑭᓱᓪᓚᑦᑖᓄᑦ ᒪᓕᒐᓕᐅᖅᑎᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᕝᕙᐅᕗᑦ ᐊᑭᑦᑐᕆᐊᕐᓂᐅᔪᑦ ᑭᒍᑎᓕᕆᔭᐅᓂᕐᒧᑦ 
ᓇᓪᓕᐅᒃᑯᒫᖃᕐᓂᕐᒧᑦ ᐊᑭᖏᑦ, $158,000, ᐃᖅᑲᓇᐃᔭᖅᑏᑦ ᐋᓐᓂᐊᖅᑐᖃᕐᓂᖅᑲᑦ ᓇᓪᓕᐅᑯᒫᖃᕐᑎᑦᑎᓂᕐᒧᑦ 
ᐊᑭᖏᑦ ᐊᑭᑦᑐᕆᐊᖅᓯᒪᕗᑦ $1,103,000 ᑲᑎᑦᑐᒋᑦ $1,2611900. ᐊᑭᑦᑐᕆᐊᕐᓂᐅᔪᖅ ᐃᖅᑲᓇᐃᔭᖅᑎᓄᑦ 
ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕈᑎᐅᔪᑦ, $2,540,000 ᑕᒪᓐᓇᓕ ᑲᑎᓕᒫᖅᑐᒍᑦ ᐊᑭᑦᑐᕆᐊᕐᓂᐅᔪᖅ $3,501,000 
ᐊᔾᔨᒋᙱᓐᓂᖃᖅᑯ ᑕᕝᕙᓂ 10 ᐊᒻᒪᓗ 7. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᓐᓂᐊᕕᓕᐊᕐᓂᕐᒧᑦ ᐊᐅᓪᓚᓂᕐᒧᑦ, ᑕᕝᕗᖓᐅᕚ ᐊᐅᓪᓚᓂᕐᒧᑦ ᓄᓇᕗᒻᒥ 
ᐅᕝᕙᓘᓐᓃᑦ ᓯᓚᑖᓄᑦ, ᐊᒻᒪᓗ $2.5 ᒥᓕᐊᓐ ᐊᑭᑦᑐᕆᐊᓂᕐᒪᕆᐅᒻᒪᑦ. ᑐᑭᓯᕗᖓᓕ ᑕᒪᓐᓇ 
ᐊᑭᑦᑐᕆᐊᕈᑎᒋᓯᒪᔭᖓ ᐅᕝᕙᓘᓐᓃᑦ ᑲᑎᑦᑐᒋᑦ ᐊᑭᖏᑦ. ᐃᒪᓐᓇᐅᕚ ᐃᓄᐃᑦ ᐋᓂᐊᓕᖅᐸᓕᐊᒻᒪᑕ ᐅᕝᕙᓘᓐᓃᑦ 
ᐊᑭᖏᑦ ᐊᓯᔾᔨᕐᓂᖏᓐᓄᑦ ᐅᕝᕙᓘᓐᓃᑦ ᑕᒪᓐᓇ ᑭᓱᒧᑦ ᐱᔾᔪᑎᖃᖅᑲ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓪᓕᖅ ᐊᐱᖅᑯᑎᒋᔭᖓ ᐅᑭᐅᖅᑕᕐᑐᒥ ᐊᒻᒪᓗ 
ᖃᓪᓗᓈᑦ ᓄᓇᖓᓐᓄᑦ ᐊᐅᓚᕐᓂᐅᕙ, ᑖᒃᑯᐊ ᑲᑎᑦᑐᒋᒃ. ᐅᖃᐅᓯᕆᔭᖓᓕ ᐃᓄᐃᑦ ᐋᓐᓂᐊᓕᖅᐸᓪᓕᐊᒻᒪᖔᑕ, 
ᖃᐅᔨᒪᙱᓚᖓ, ᑭᓯᐊᓂᓕ ᐊᑐᖅᑕᐅᓂᐅᔪᖅ ᑖᔅᓱᒥᖓ ᐱᓕᕆᐊᖑᔪᒥᑦ ᐊᑭᑦᑐᕆᐊᖅᓯᒪᕗᑦ $2,540,000. 
ᐊᑭᓕᐅᑎᐅᖁᔭᐅᔪᓂᑦ ᐱᕙᑉᐳᒍᑦ ᐱᓕᕆᕕᐅᔪᒥᑦ ᐋᓐᓂᐊᖃᙱᑦᑐᓕᕆᔨᒃᑯᓐᓂ, ᐊᒻᒪᓗ ᐊᑭᓖᕙᑉᐳᒍᑦ ᑕᕝᕙᙵᑦ 
ᑮᓇᐅᔭᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᓵᖑᓯᒪᕚ ᖃᐅᔨᓇᓱᐊᕐᓂᕐᒥᑦ ᑖᓐᓇ ᐊᑭᑦᑐᕆᐊᖅᓯᒪᔪᖅ 
ᐊᑐᖅᑕᐅᖃᑦᑕᕐᓂᖓ, ᐃᒪᓐᓇᓪᓗᐊᓂ $2.5 ᒥᓕᐊᓐ, ᐊᔾᔨᖃᐸᓗᑉᐹ ᐊᒥᓱᕈᕆᐊᕐᓂᖏᓐᓄᑦ ᐃᖅᑲᓇᐃᔭᖅᑏᑦ 
ᑕᐃᒪᓐᓇᐅᒻᒪᑦ, $2.5 ᒥᓕᐊᓐ ᖃᑦᑏᓐᓇᐅᓂᖅᓴᐅᓚᐅᖅᑯ 100 ᐃᖅᑲᓇᐃᔭᖅᑏᑦ ᐊᕐᕌᓂ, ᐊᒻᒪᓗᑦᑕᐅᖅ 
ᒫᓐᓇᐅᓕᖅᑐ 100-ᓂᑦ ᐃᖅᑲᓇᐃᔭᖅᑎᑖᒃᑲᓂᕐᓂᑦ, ᐊᑐᕐᓂᖅᓴᐅᓕᖅᑯᓯ $2.5 ᒥᓕᐊᓐᓂ. ᑕᐃᒪᓐᓇ 
ᖃᐅᔨᓵᖑᓯᒪᕚ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒋᐊᕈᑎᖃᙱᓐᓇᑦᑕ ᑕᒪᒃᑯᓂᖓ ᐊᒥᓲᓂᖏᓐᓂᒃ 
ᐃᖅᑲᓇᐃᔭᖅᑎᐅᔪᑦ ᐊᒻᒪᓗ ᐱᓕᕆᐊᑦ, ᑕᒪᓐᓇ ᐊᑐᖅᑕᐅᓂᖅᓴᐅᓲᖑᒻᒪᑦ ᐊᑑᑎᕆᔭᐅᓂᖓᑦ, ᐊᒻᒪᓗ 
ᐊᑭᑦᑐᕆᐊᖅᓯᒪᓂᖏᓐᓂᒃ ᖃᖓᑦᑕᐅᑏᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᒃᑰᕈᓐᓃᖅᑐᖅ) C-9. ᐊᐅᓚᑕᐅᓂᖏᑦ ᑮᓇᐅᔭᑦ. ᑲᑎᑦᑐᒋᑦ ᑮᓇᐅᔭᑦ 
ᐊᐅᓚᓂᖏᓐᓄᑦ ᐊᒻᒪᓗ ᐋᖅᑭᐅᒪᐃᓐᓇᕈᑎᓄᑦ. $28,391,000, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᕐᓗᒍ (ᑐᓵᔨᒃᑰᕈᓐᓃᖅᑐᖅ) C-11. ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᑕ 
ᓇᐃᓈᖅᓯᒪᓂᖏᑦ. ᐃᒥᐊᓗᓐᓂᒃ ᐊᐅᓚᑦᑎᔨᒃᑯᑦ. ᑲᑎᑦᑐᒋᑦ ᐊᐅᓚᓂᖏᑦ ᐊᒻᒪᓗ ᐋᖅᑭᐅᒪᐃᓐᓇᕈᑏᓪᓗ. 
$518,000, ᐊᖏᖅᐱᓯᒃ? ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖅ ᐊᐱᕆᔪᒪᑐᐃᓐᓇᖅᑕᕋ. ᐊᐱᖅᑯᓯᕆᔪᒐᓗᐊᕐᒥᔭᕋ ᐅᖃᐅᓯᒃᑯᑦ 
ᐊᐱᖅᓱᕈᓐᓇᖅᑎᓪᓗᑕ ᐱᓇᓱᐊᕈᓯᐅᓚᐅᖅᑑᓐᓂᒃ ᒪᕐᕉᓐᓂᒃ, ᒪᕐᕉᒃ ᑕᖅᑭᐅᖔᖅᑐᕐᔫᔮᓕᖅᑑᒐᓗᐊᒃ. 
 
ᐃᖃᓗᒃᑑᑦᓯᐊᕐᒥ, ᐃᒥᐊᓗᑖᕈᓐᓇᐅᑎᒥᒃ ᐱᓇᓱᐊᕐᓗᓂ, ᐱᔪᒪᔾᔪᑏᑦ ᑐᓂᔭᐅᔭᕆᐊᖃᓲᖑᒻᒪᑕ ᖁᕐᓗᖅᑑᒧᑦ. 
ᐅᖃᓕᒫᓚᐅᕋᒪ ᐱᕙᓪᓕᐊᔪᓂᒃ ᐃᑉᐸᔅᓴᖅ ᖁᕐᓗᖅᑑᒥ ᑳᓐᑐᕌᒃᑦᖓᓂᒃ ᖁᔭᓈᖅᓯᓯᒪᓕᕐᒪᑦ ᑕᒪᒃᑯᓂᖓ 
ᑐᓂᓯᖃᑦᑕᔾᔮᒍᓐᓃᖅᑐᑎᑦ ᐃᒥᐊᓗᓂᒃ ᑎᑭᑎᑦᑎᔾᔪᓐᓇᐅᑎᓂᒃ, ᐊᒻᒪᓗ ᐅᖃᖅᑐᒥᓂᐅᓪᓗᑎᑦ ᒫᓐᓇᐅᓕᖅᑐᖅ 
ᐃᓄᐃᑦ ᑕᐅᕙᙵᖔᖅ ᑲᖏᖅᖠᓂᕐᒥᒃ ᐃᒥᐊᓗᑦᑖᕈᓐᓇᐅᑎᑖᕆᐊᖃᖃᑦᑕᙳᓱᓕᕐᒪᑕᒎᖅ. 
 
ᖃᐅᔨᔪᒪᔪᖓ ᒥᓂᔅᑕᐅᔪᖅ ᑐᓴᖅᑎᒍᓐᓇᕐᒪᖔᕐᒪᒋᑦ ᑕᒪᒃᑯᐊ ᓂᕈᐊᖅᑎᖁᑎᒃᑲ ᐸᕐᓇᒍᑎᓕᐅᖅᓯᒪᓂᖏᓐᓂᒃ 
ᑕᒪᒃᑯᐊ ᕿᑎᕐᒥᐅᑦ ᓇᒥ ᐱᓇᓱᐊᕈᓐᓇᓛᕐᖔᑕ ᐃᒥᐊᓗᑦᑖᕈᓐᓇᐅᑎᓂᒃ ᒫᑦᓯ 31 ᐊᓂᒍᖅᓯᒪᓕᖅᐸᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓴᒦᒃ, ᐲᑕᓴᓐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑕᐅᔪᖅ ᐱᑦᑎᐊᖅᑐᖅ ᓱᓕᔪᖅ; 
ᖁᕐᓗᖅᑑᕐᒥ ᐃᒥᐊᓗᑦᑖᕈᓐᓇᐅᑎᓂᒃ ᐊᑐᐃᓐᓇᐅᒪᔪᖃᖃᑦᑕᔾᔮᒍᓐᓃᖅᑐᖅ ᑕᐅᕙᓂ ᐱᒋᐊᕐᓗᒍ ᒫᑦᓯ 31. 
 
ᐊᑦᑐᖅᑕᐅᓂᖏᑦ ᓄᓇᓕᐅᔪᑦ, ᑐᑭᓯᐅᒪᔭᒃᑯᓪᓕ, ᑖᒃᑯᐊ ᐃᒥᐊᓗᓕᕆᔨᒃᑯᑦ ᑲᖏᖅᖠᓂᕐᒥᒃ ᑐᓴᖅᑎᑦᑎᓯᒪᓕᖅᑐᑦ 
ᓄᓇᓕᐅᔪᓂᑦ ᐊᑦᑐᖅᑕᐅᓯᒪᔪᓂᒃ, ᐊᒻᒪᓗ ᒫᓐᓇᐅᔪᖅ, ᐋᖅᑮᓯᒪᕗᒍᑦ ᑕᒪᒃᑯᐊ ᐃᒥᐊᓗᑦᑖᕈᓐᓇᐅᑎᐅᔪᑦ 
ᓂᐅᕕᖅᑕᐅᖃᑦᑕᕐᓂᐊᕐᓗᑎᑦ ᑲᖏᖅᖠᓂᕐᒥᒃ, ᑭᓯᐊᓂᓕ ᐱᔨᑦᑎᕋᕈᑎᐅᒐᔭᖅᑐᓂᓪᓗ ᖃᓄᖅᑑᕋᓱᐊᖅᐳᒍᑦ 
ᓄᓇᓕᐅᔪᓂᒃ ᓲᕐᓗᒃ ᐃᖃᓗᒃᑑᑦᓯᐊᕐᒥ ᐊᒻᒪᓗ ᑕᓗᕐᔪᐊᓂ ᐊᒻᒪᓗᑦᑕᐅᖅ ᖁᕐᓗᖅᑑᒥ ᕿᑎᒥᕐᐅᑕᓄᑦ. ᕿᒥᕐᕈᒐᑦᑕ 
ᑕᒪᒃᑯᐊ ᐋᖅᑭᒐᓱᐊᖅᑐᒋᑦ ᒪᓕᒐᓕᐅᖅᑎᐅᖃᑕᐅᔫᑉ ᐃᓱᒫᓘᑎᖏᑦ ᐋᖅᑭᒍᓐᓇᖁᓪᓗᑎᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᓂᔅᑕᐅᔪᖅ ᑭᐅᔪᓐᓇᕋᑖᕐᒪᑦ. ᐅᖃᐅᓯᖃᖅᑎᓪᓗᖓ ᐃᑉᐸᔅᓴᖅ, 
ᐅᖃᓚᐅᕋᒪ ᐃᓱᒫᓘᑎᖃᕐᓂᕋᖅᑐᖓ ᐊᐅᓚᓂᕆᔭᖓᑦ ᒫᓐᓇ ᓇᓗᓇᓗᐊᖅᑑᓂᕋᖅᑐᒍ ᕿᑎᕐᒥᐅᓄᑦ. ᑕᒪᓐᓇ 
ᐋᖅᑭᒃᓱᑦᑎᐊᕈᓐᓇᕐᒪᖔᖅᐱᐅᒃ ᖃᐅᔨᔪᒪᔪᖓ ᐊᒻᒪᓗ ᐱᔭᕆᐊᑭᓐᓂᖅᓴᐅᓕᖅᑎᓪᓗᒍ ᑕᐃᒃᑯᓄᖓ ᐃᓄᓐᓄᑦ 
ᐱᖁᔭᖅᑎᒍᑦ ᐱᔪᓐᓇᐅᑎᖃᕆᐊᓕᐅᔪᓄᑦ ᓚᐃᓴᓐᓯᓂᒃ. ᐅᖃᐅᓯᓐᓂ ᐃᑉᐸᔅᓴᖅ ᓇᓗᓇᐃᖅᓯᓚᐅᕋᓗᐊᕐᒥᔪᖓ 
ᐊᒻᒪᓗ ᐅᐊᑦᑎᐊᕈ ᑕᒪᓐᓇ ᐅᖃᐅᓯᕆᓚᐅᖅᓯᒪᒋᓪᓗᒍ, ᐃᒥᐊᓗᓐᓂᒃ ᓂᐅᕕᐊᒃᓴᖃᖅᐸᑦᑐᑦ 
ᓂᐅᕕᐊᒃᓴᖃᕆᐊᖃᙱᒃᑲᓗᐊᖅᑐᑎᑦ ᐃᓄᓐᓄᑦ ᓂᐅᕕᐊᒃᓴᖃᖅᐸᒻᒪᑕ ᐃᒥᐊᓗᓐᓂᒃ ᐊᑭᖃᖅᑐᓂ ᐃᒥᐊᓗᒃ 
ᐊᑕᐅᓯᖅ $200 ᑎᑭᑦᑐᒍ $300-ᓄᑦ ᐊᑐᓂ ᑕᒪᒃᑯᐊ ᐃᓚᖏᑦ ᐃᓄᐃᑦ ᐊᑲᐅᙱᔾᔪᑎᖃᓗᐊᖅᐸᒻᒪᑕ 
ᐃᒥᐊᓗᑦᑖᕈᓐᓇᐅᑎᑖᕋᓱᐊᖅᑐᑎᑦ ᐸᐃᑉᐹᓕᕆᒋᐊᖃᕐᓂᖏᑦ, ᓇᐃᐱᑦᓯᒋᐊᖅ ᓱᑲᑦᑐᒃᑰᕈᑎᓂᒃ, ᐊᒻᒪᓗ ᐃᓄᓐᓂᒃ 
ᓇᓂᓯᒋᐊᖃᖅᐸᑦᑐᑎᒃ ᐱᔪᓐᓇᐅᑎᑖᕐᕕᒋᔭᒃᓴᐅᔪᓂᒃ. 
 
ᒥᓂᔅᑕᑉ ᐱᓕᕆᕝᕕᖓᑦ ᐃᓕᓴᖅᓯᓯᒪᖁᒥᓇᕋᓗᐊᖅᐳᑦ ᑕᒪᒃᑯᐊ ᐱᒡᒐᓇᕐᓂᖏᑦ ᐊᕕᑦᑐᖅᓯᒪᔪᓂ ᓄᓇᑦᑎᓐᓂᒃ 
ᑕᒪᓐᓇ ᐊᐅᓚᓂᕆᔭᐅᒪᑦ ᐊᒻᒪᓗ ᐃᖅᑲᓇᐃᔭᕆᐊᖃᖅᐳᒍᑦ ᑕᒪᒃᑯᐊ ᒐᕙᒪᑎᒍᑦ ᐸᐃᑉᐹᓕᕆᒋᐊᓕᐅᔪᑦ ᐃᓚᖏᑦ 
ᐲᖅᑕᐅᒃᑲᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕙᒃᑲ ᒪᓕᒐᓕᐅᖅᑎᐅᑉ ᐃᓱᒫᓘᑎᒋᔭᖏᑦ ᐊᒻᒪᓗ 
ᑕᒪᒃᑯᓂᖓᒃᓴᐃᓐᓇᖅ ᐃᓱᒫᓘᑎᖃᕆᕗᖓ. ᐋᖅᑭᒃᓯᓇᓱᒃᑲᓗᐊᕋᑦᑕ ᐱᔭᕆᐊᑭᑦᑐᒥᒃ ᐃᒥᐊᓗᑦᑖᕈᓐᓇᐅᑎᑖᕐᕕᒃᓴᓂᒃ 
ᒫᓐᓇ ᑕᒪᓐᓇ ᑲᒪᒋᒋᐊᖃᓕᖅᑐᑎᒍᓘᒻᒪᑦ ᓄᓇᕘᒥ ᐊᐅᓚᓇᓱᐊᕐᓗᓂ ᐃᒥᐊᓗᖃᕐᕕᒃᓴᐅᔪᑦ ᐊᒻᒪᓗᑦᑕᐅᖅ 
ᖃᓄᐃᑦᑐᑐᐃᓐᓇᐃᑦ ᑲᒪᒋᒋᐊᖃᓲᖑᕗᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ. 
 
ᑕᐃᒪᐃᒻᒪᑦ ᑕᒪᓐᓇ ᐱᓕᕆᐊᕆᓇᓱᐊᖅᑕᕗᑦ, ᐊᒻᒪᓗ ᖃᐅᔨᓴᖅᑐᖓ ᖃᓄᐃᑦᑐᓂᒃ ᓇᓖᕌᕈᑎᒋᔪᓐᓇᕋᔭᖅᑕᑦᑎᓐᓂᒃ 
ᓄᓇᓕᐅᔪᑦ ᓇᓕᐊᖑᒻᒪᖔᖅ ᐅᕝᕙᓘᓐᓃᑦ ᑎᒥᐅᔪᑦ ᓇᓕᐊᑐᐃᓐᓇᑦ ᐱᓕᕆᐊᖃᕈᒪᒐᔭᕐᒪᖔᑦ ᐱᔨᑦᑎᕋᕐᓂᐅᔪᓂᒃ 
ᑭᒡᒐᖅᑐᐃᓗᑎᑦ ᐅᕙᑦᑎᓐᓂᒃ, ᑭᓯᐊᓕ ᑕᒪᓐᓇ ᓱᓕ ᑲᒪᒋᔭᐅᓇᓱᐊᕐᒪᑦ, ᐊᒻᒪᓗ ᖃᓄᖅᑑᕈᑎᒋᓇᓱᐊᖅᑐᑎᒍ. 
ᐃᖅᑲᓇᐃᔭᖅᑎᖁᑎᒃᑲ ᑲᖏᖅᖠᓂᕐᒥᒃ ᑎᓕᔭᐅᓯᒪᕗᑦ ᐋᖅᑭᓇᓱᐊᕐᓗᑎᑦ ᖃᓄᖅᑑᕐᓗᑎᑦ ᑕᒪᒃᑯᓂᖓ 
ᐃᓱᒫᓘᑎᒋᔭᐅᕙᑦᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐲᑕᓴᓐ. ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᔪᒪᖃᐅᔭᕋ ᐊᖓᔪᖅᑳᖑᔪᖅ; 40 ᐅᕙᓪᓚᐃᓚᐅᕐᓯᒪᒻᒪᑕ ᑕᐃᒃᑯᐊ 
ᐃᖅᑲᓇᐃᔮᖅᑖᕋᓱᐊᖅᑐᑦ ᑎᑭᓴᐃᔨᐅᔪᒧᑦ. ᑕᕝᕙᓂ ᑎᑭᓴᐃᔨᐅᔪᒧᑦ, ᐅᖃᕐᓯᒪᒻᒪᑦ ᐱᓕᕆᐊᓄᑦ ᐸᕐᓇᒍᑕᐅᔪᓂᒃ, 
ᐊᑖᓂ C-22 (ᑐᓵᔨᒃᑯᑎᒎᕈᓐᓃᖅᑐᖅ) ᒪᓕᒃᑎᐊᖁᔨᓯᒪᔪᓂᒃ ᐃᒥᐊᓗᐃᑦ ᐊᐅᓚᐅᑕᐅᓂᖏᓐᓄᑦ ᒪᓕᒐᕐᒧᑦ 
ᒪᓕᒃᑕᐅᔭᕆᐊᖃᖅᑐᓄᑦ. (ᑐᓵᔨᒃᑯᑦ) ᐃᓚᓕᐅᑎᔪᒪᒻᒥᒐᒃᓯᐅᒃ (ᑐᓵᔨᒃᑯᑎᒎᕈᓐᓃᖅᑐᖅ) ᑕᐃᒃᑯᐊ ᐊᑐᖃᑦᑕᖅᑐᑦ. 
(ᑐᓵᔨᒃᑯᑦ) ᖃᓄᖅ ᑕᒪᓐᓇ ᓴᖅᑭᔮᖅᑎᑕᐅᓂᐊᖅᐸᖅ? ᑳᓐᑐᕌᒃᑕᐅᓂᐊᖅᐸ? ᖃᓗᓪᓚᕆᒃ ᓴᖅᑭᔮᖅᑎᑦᑎᓂᐊᖅᐸᑦ 
ᒪᓕᒋᐊᖃᖅᑕᑲᖏᓐᓂᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᓚᐅᕋᒪ ᑮᓇᐅᔭᐃᑦ ᐊᑐᖅᑐᒃᓴᐃᑦ 
ᐅᖃᐅᓯᕐᖓᐅᑎᖏᓐᓂᒃ ᐱᓕᕆᖃᑎᖃᕐᓂᐊᕐᓂᕋᖅᑐᖓ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᓐᓂᑦ ᑐᓴᕐᕕᒋᖃᑦᑕᕈᒪᓪᓗᒋᑦ 
ᐃᓕᓐᓂᐊᖅᑎᑦᑎᕙᓪᓕᐊᓂᕐᒧᑦ ᐱᒋᐊᖅᑕᐅᕙᓪᓕᐊᔪᓂᒃ ᓴᖅᑭᔮᖅᑎᑕᐅᓂᖓᓄᑦ ᒪᓕᒐᐅᔪᖅ, ᑕᐃᒃᑯᐊᓗ 
ᑲᑎᒪᖃᑎᒋᓚᕋᒃᑭᑦ ᑲᑎᒪᔨᖏᑦ ᐅᕙᓂ ᐃᖃᓗᓐᓂ ᑕᕝᕙᓂ ᑕᖅᑭᒥ ᑕᒪᒃᑯᐊ ᐅᖃᐅᓯᕆᒃᑲᓐᓂᕐᓂᐊᕐᓗᒋᑦ. 
 
ᑭᓯᐊᓂᑦᑕᐅᖅ ᐊᑕᐅᑦᓯᒃᑯᑦ, ᑕᒪᓐᓇ ᐃᓕᓐᓂᐊᖅᑕᐅᕙᓪᓕᐊᓂᖓ ᐱᖃᓯᐅᔾᔨᓂᐊᕐᒥᔪᖅ ᑕᐃᒃᑯᓂᖓᑐᙱᑦᑐᖅ 
ᑮᓇᐅᔭᓕᕆᔨᒃᑯᓐᓂᑦ, ᑭᓯᐊᓂᑦᑕᐅᖅ ᑎᒥᐅᔪᓂᒃ ᓄᓇᓕᓐᓂ. ᕿᒥᕐᕈᔪᒍ ᐱᓕᕆᓂᐊᕆᐊᒃᓴᖅ ᑕᒪᒃᓱᒥᖓ 
ᐱᓕᕆᕕᒃᑎᓂ, ᑳᓐᑐᕌᖏᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐊᒃᓱᐊᓗᒃ ᐱᐅᔪᒐᔭᖅᑐᖅ ᐃᓄᐃᑦ ᑕᒪᒃᓱᒥᖓ ᖃᐅᔨᒪᒃᐸᑕ ᐅᐱᓐᓇᕋᓂ 
ᐸᕐᓇᒍᑕᐅᔪᒥ ᐱᑕᖃᖅᑑᔭᙱᑦᑐᖅ ᑕᒪᒃᓱᒧᖓ ᐊᑐᓗᐊᕐᓂᐅᖃᑦᑕᖅᑐᒥᒃ. ᖃᐅᔨᒪᔪᖓ ᑕᒪᓐᓇ ᑲᒪᒋᙱᑕᕋᓗᐊᓯ. 
 
ᑭᓯᐊᓂᓕ ᐃᓄᐃᑦ, ᑐᕌᖓᑎᑦᑎᓂᕐᓴᐅᔭᕐᒪᑕ ᒐᕙᒪᒃᑯᓐᓄᑦ ᑕᒪᒃᑯᐊ ᐃᒥᐊᓗᒻᒧᑦ ᒪᓕᒐᕐᓂᒃ. ᑕᐃᒪᓕᖃᐃ, 
ᑳᓐᑐᕌᒃᑕᐅᓯᒪᒃᐸᑦ, ᐃᓄᐃᑦ ᑐᑭᓯᓂᕐᓴᐅᒐᔭᖅᐳᑦ ᐅᐱᓐᓇᕋᓂ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ ᑳᓐᑐᕌᒃᑕᐅᓯᒪᒃᐸᑕ, 
ᑮᓇᐅᔭᐃᓪᓗ ᐊᑐᖅᑐᒃᓴᐅᔪᑦ ᐊᖏᖅᑕᐅᑉᐸᑕ. 
 
ᑕᐃᒪᓕ ᐊᐱᒋᕆᔪᒪᔪᖓ, ᐊᑐᐊᒐᐅᔪᑦ, ᑕᐃᒃᑯᐊ ᐱᐅᔪᓇᓱᒋᔭᒃᑲ, ᐊᑲᐅᓯᕙᓪᓕᒃᑲᓐᓂᕆᐊᖃᖅᑐᖅ 
ᐊᐅᓚᑦᑎᑲᓐᓂᕈᓐᓇᕐᓂᕐᒧᑦ ᑕᒪᒃᑯᓂᖓ ᐃᔨᕋᖅᑐᖅᑐᑎᒃ ᓂᐅᕕᐊᒃᓴᖃᖅᐸᒃᑐᓄᑦ. ᑕᐃᒪᓕ ᖃᐅᔨᒍᒪᒐᓗᐊᖅᑐᖓ 
ᐊᖓᔪᖅᑳᖑᔪᑦ ᐅᕙᑦᑎᓐᓂᒃ ᐅᖃᐅᔾᔨᔪᓐᓇᕐᒪᖔᖅ ᑕᒪᓐᓇ ᑲᒪᒋᓂᐊᕐᓗᒍ ᐅᐱᓐᓇᕋᓂ ᑎᑎᕋᕐᓯᒪᔪᓂ  



ᐅᓪᓗᑐᐃᓐᓇᖅ, ᒫᑦᓯ 11, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᓇᓗᓇᐃᕐᓯᒪᔪᓂᒃ ᐃᒥᐊᓗᒻᒧᑦ ᐱᔾᔪᑎᖃᖅᑐᓂᒃ ᐱᕋᔭᓐᓂᐅᓯᒪᔪᓂᒃ ᐱᓯᒪᙱᓐᓇᑦᑕ, ᓴᖅᑮᔪᓐᓇᕈᑦᑕ 
ᖃᐅᔨᒪᔾᔪᑎᒋᓂᐊᖅᑐᒥᒃ. 
 
ᐊᐃᒃᐸᖓ ᐊᐱᖅᑯᑎᒐ: ᐃᒃᑯᐊᑭᐊᕐᖓᐃ ᐃᔨᕋᖅᑐᖅᑐᑐᑎᒃ ᓂᐅᕕᐊᒃᓴᖃᖅᐸᑦᑐᑦ ᖃᓄᖅ ᐊᑭᓖᑎᑕᐅᓲᑦ 
ᖃᐅᔨᔭᐅᒍᑎᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᕐᓇᖅ ᐊᖓᔪᖅᑳ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᔭᕋ ᒪᓕᒐᓕᐅᖅᑎᐅᔪᖅ ᐃᓱᒫᓗᒋᔭᖓᓄᑦ 
ᑕᒪᒃᓱᒧᖓ. ᐅᖃᖃᑦᑕᕐᓯᒪᒐᒪ ᑕᒪᒃᑯᐊ ᐃᓚᖏᑦ ᑲᒪᒋᒋᐊᒃᑲᓐᓂᕐᓂᐊᕐᓂᕋᖅᑐᒋᑦ ᐱᓕᕆᖃᑎᒋᓗᒋᑦ 
ᒪᓕᒐᓕᕆᔨᒃᑯᑦ, ᐊᒻᒪ ᐋᓐᓂᐊᖅᑐᓕᕆᔨᒃᑯᑦ. 
 
ᑕᐃᒪᓕ ᖃᐅᔨᓇᓱᐊᓱᖑᒐᑦᑕ ᐅᐊᑦᑎᐊᕈ, ᐅᖃᖅᑲᐅᒐᒪ, ᑕᒪᒃᑯᐊ ᓂᐅᕕᖅᐸᒃᑐᑦ ᓄᓇᕗᑦ ᓯᓚᑖᓂᑦ, 
ᖃᐅᔨᒪᖃᑦᑕᖏᓐᓇᑦᑕ ᖃᑦᑎᐅᓂᖏᓐᓂᒃ. ᐊᐅᓚᓂᖃᓕᖅᑎᓪᓗᒋᓪᓕ ᓄᓇᕗᒻᒥ, ᖃᐅᔨᔪᓐᓇᖃᑦᑕᕐᓂᐊᓕᖅᑐᒍᑦ 
ᐊᒥᓲᓂᖏᓐᓂᒃ ᓂᐅᕕᖅᐸᒃᑐᑦ ᐊᒻᒪ ᓇᓪᓕᐊᓃᖔᕐᓯᒪᒻᒪᖓᑕ ᓄᓇᓕᓐᓂ. 
 
ᑕᐃᒪᓕ ᐊᐃᒃᐸᖓ ᕿᒥᕈᕙᓪᓕᐊᒻᒥᔭᕗᑦ ᑕᒪᒃᑯᐊ ᓄᓇᓕᓐᓂ ᐃᒥᐊᓗᓕᕆᓂᕐᒧᑦ ᑲᑎᒪᔨᖃᐅᕐᒪᑕ ᑕᐃᒃᑯᐊᓗ 
ᑐᓴᕐᕕᒋᒋᐊᒃᑲᓐᓂᕐᓗᒋᑦ ᖃᓄᕐᓗ ᐃᓱᒪᖃᕐᒪᖔᑕ ᑐᓴᕐᕕᒋᒋᐊᖃᑦᑕᕐᓗᒋᑦ ᑕᒪᒃᑯᐊ ᐊᒃᓱᕈᕈᑎᕗᑦ 
ᑲᒪᒋᓇᓱᐊᖅᑎᓪᓗᑎᒍᑦ. 
 
ᑕᐃᒪᐃᒻᒪᑦ, ᑕᒪᓐᓇ ᐱᓕᕆᐊᖑᔪᖅ ᑲᔪᓯᑎᑕᐅᓯᒪᔪᖅ ᐃᖅᑲᓇᐃᔭᖅᑎᑎᒍᑦ ᑲᖏᖅᖠᓂᕐᒥ. 
ᑭᐅᔭᐃᓐᓇᕆᔪᒃᓴᕆᒐᓗᐊᖅᐸᒃᑲ ᐊᐱᖅᑯᑎᓕᒫᑎᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑰᓕ. 
 
ᑰᓕ: ᐄ, ᓈᒻᒪᒍᓱᒃᑲᔭᖅᑐᖓ ᖃᖓᒃᑯᒃᑭᐊᖅ ᒥᓂᔅᑕᐅᔪᖅ ᐊᑐᓕᖅᑎᑦᓯᓪᓚᑖᕋᔭᕈᓂ ᐊᔭᐅᖅᑐᐃᓗᓂᓗ, 
ᑕᑯᒃᓴᐅᑎᑦᓯᓪᓚᑦᑖᕐᓗᓂ ᐱᓴᓱᓐᓂᕐᒥᓂᒃ ᑕᒪᓐᓇ ᐱᓪᓗᒍ ᐃᓗᓕᖃᑐᐃᓐᓇᖏᓪᓗᓂ ᑐᓴᕈᒥᓇᖅᑑᓇᓱᑦᑐᒥᒃ 
ᑭᒃᑯᑐᐃᓐᓇᕐᓄᑦ, ᐊᑐᖅᑕᐅᒐᔭᖅᑐᑦᓴᐅᒐᓂ ᐅᕝᕙᓗ ᐊᑐᖅᑕᐅᓯᒪᙱᓚᖅ, ᐊᑐᓕᖅᑎᑕᐅᔭᕆᐊᖃᖅᑐᖅ. ᑕᒪᓐᓇ 
ᐊᔭᐅᖅᑐᐃᕈᑎᖃᕐᓂᖅ ᑐᓴᐅᒪᖁᓪᓗᒋᑦ ᑭᒃᑯᑐᐃᓐᓇᐃᑦ ᖃᓄᐃᒍᑕᐅᔪᓐᓇᖅᑐᓂᒃ ᐃᒥᐊᓗᒻᒧᑦ ᐊᒻᒪᑦᑕᐅᖅ 
ᒪᓕᒐᕐᒥᒃ ᓯᖁᒥᒃᓯᕈᑕᐅᕙᑦᑐᖅ ᐃᒥᐊᓗᒻᒥᒃ ᓂᐅᕐᕈᑎᖃᖅᐸᓐᓂᖅ ᑐᓴᖅᑕᐅᔭᕆᐊᖃᓪᓚᕆᒻᒪᑦ ᑭᒃᑯᓕᒫᓄᑦ. 
 
ᐊᐃᑉᐸᖓ ᐅᐊᑦᑎᐊᖅ ᐊᐱᖅᑯᑎᒋᖅᑲᐅᔭᓐᓄᑦ ᐅᓇᐅᖅᑲᐅᔪᖅ: ᖃᓄᐃᑦᑐᑦ ᓱᒋᐊᕈᑕᐅᔪᓐᓇᖅᐸᑦ 
ᐊᑭᓖᒍᑕᐅᓗᑎᓪᓗ ᓯᕗᓪᓕᖅᐹᖓᓐᓂ ᓯᖁᒥᒃᓯᔪᓄᑦ ᓂᐅᕐᕈᑎᖃᓐᓂᕐᒧᑦ ᒪᓕᒐᕐᒥᒃ ᓯᖁᒥᒃᓯᓗᓂ ᐃᒥᐊᓗᒻᒥᒃ 
ᓚᐃᓯᓐᓯᖃᖏᓪᓗᓂ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᕐᓇᒧᑦ ᒥᓂᔅᑕᒧᑦ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑦᑐᖓᐃᖅᓯᒪᒋᐊᕐᓂᐊᖅᐳᖓ ᐊᑐᐃᓐᓇᖃᓛᓗᖓ 
ᐸᕐᓇᐅᑎᒥᒃ ᐃᓱᒫᓘᑕᐅᔪᓄᑦ ᐅᖃᐅᓯᕆᓵᖅᑕᖏᓐᓄᑦ ᐃᓕᓐᓂᐊᖅᐸᓪᓕᐊᓂᑦᑕ ᑕᒪᐃᓐᓅᓕᖓᔪᓂᒃ 
ᐊᕗᑎᓯᒪᓂᐅᔪᑉ ᑕᒪᑐᒪ ᐊᒻᒪ ᐃᓱᒫᓘᑕᐅᖃᑦᑕᖅᓯᒪᔪᓕᒫᓂᒃ ᒪᐅᓇᑐᐃᓐᓇᖅ ᓂᐅᕐᕈᑎᖃᖅᐸᓐᓂᐅᑉ ᒥᒃᓵᓄᑦ, 
ᑭᓯᐊᓂᓗ, ᐸᕐᓇᐅᑎᓕᐅᓛᕐᓗᖓ ᑕᑯᔭᐅᔪᓐᓇᕋᔭᕐᓗᑎᒃ ᒪᓕᒐᓕᐅᖅᑎᓄᑦ. 
 
ᐊᑭᓖᑎᑦᓯᓂᐅᕙᑦᑐᐃᓪᓕ ᑭᒃᑯᓐᓂᒃ ᓂᐅᕐᕈᑎᖃᖅᐸᑦᑐᓂᒃ ᒪᐅᓇᑐᐃᓐᓇᖅ ᐃᒥᐊᓗᒻᒥᒃ, ᐱᓯᒪᑦᑎᖏᓐᓇᒪ 
ᑐᓴᕋᒃᓴᓂᒃ ᑭᐅᔾᔪᑎᑦᓴᓂᓪᓘᓐᓃᑦ ᐊᐱᖅᑯᑕᐅᒧᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑰᓕ. 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨ ᓄᖅᑲᖅᐳᖅ) ᐄ, ᐅᖃᕋᓱᑦᑕᕋ ᐃᓱᒪᒋᒐᑉᑯ ᑕᒪᑉᑕ 
ᑐᓴᐅᒪᔪᐃᓐᓇᐅᓐᓂᕈᑦᑕ ᖃᓄᐃᔨᖓᓪᓚᑦᑖᕐᓂᖏᓐᓂᒃ ᓯᕗᓪᓕᖅᐹᖓᓐᓂ ᐊᐃ2ᐹᓂᓗ ᓯᖁᒥᒃᓯᔪᖃᕈᓂ 
ᐃᒥᐊᓗᒻᒥᒃ ᓂᐅᕐᕈᑎᖃᓐᓂᕐᒧᑦ, ᑭᒃᑯᑐᐃᓐᓇᐃᑦ ᑐᓴᐅᒪᓂᖅᓴᐅᕋᔭᖅᑰᖅᑐᑦ. 
 
ᐅᓄᖅᑐᑦ ᓄᓚᓕᑦ ᑐᑭᓯᐅᒪᔪᒃᓴᐅᕙᙱᒻᒪᑕ ᒪᓕᒐᕐᒥᒃ ᓯᖁᒥᒃᓯᓂᐅᒻᒪᑦ ᐃᒥᐊᓗᒻᒥᒃ ᓂᐅᕐᕈᑎᖃᕐᓂᕐᒥᒃ 
ᐃᒥᐊᓗᖃᕆᐊᖃᖏᑦᑐᒥ ᓄᓇᓕᒻᒥ, ᑕᐃᒪᐃᑦᑐᕈᓘᔭᕐᓂᓪᓗ. ᑕᐃᒪᐃᒻᒪᑦ ᐃᓱᒪᔪᖓ ᐊᒡᓛᑦ ᓯᕗᓕᐅᖅᑎᑦ 
ᒥᓂᔅᑕᐅᔪᑦ ᑕᒪᑐᒪᙵᑦ ᖃᐅᔨᒪᖏᑦᑐᑦ, ᑕᕝᕘᓇ ᑕᒪᓐᓇ ᑲᒪᓇᖅᑑᔪᖅ. 
 
ᐊᐱᖅᑯᑎᒪ ᐊᐃᑉᐹ ᐅᖃᕆᐊᕈᒪᑐᐃᓐᓇᖅᑕᕋ ᐃᓱᒪᒋᒐᒃᑯ ᓇᓗᓇᐃᕆᒋᐊᕐᓂᖅ ᐃᓚᖓᓐᓂᒃ ᒥᓂᔅᑕᐅᑉ 
ᐅᖃᐅᓯᕆᓯᒪᔭᖏᓐᓂᒃ. ᒥᓂᔅᑕ ᐅᖃᓚᐅᕐᒪᑦ ᐃᓚᖓᓐᓂ, ᐱᒋᐊᓕᓵᕐᓂᖓᓂ ᑲᑎᒪᓂᑦᑕ, ᐃᒥᐊᓗᒻᒧᑦ 
ᓯᕐᓗᐊᓕᐅᖅᑐᖃᖅᑐᒥᓂᐅᓂᖓᓂᒃ ᑲᖏᖅᖠᓂᕐᒥ. 
 
ᑕᒪᓐᓇ ᓇᓗᓇᐃᒋᐊᕈᒪᑐᐃᓐᓇᖅᑕᕋ ᐱᔾᔪᑎᒋᓪᓗᒍ ᒐᕙᒪᒃᑯᑦ ᑭᓇᒥᓪᓘᓐᓃᑦ ᐃᒡᓗᓕᐅᖅᑐᖃᓪᓚᑦᑖᓚᐅᖏᒻᒪᑦ 
ᐃᒥᐊᓗᒃᑯᕕᒻᒧᑦ ᓯᕗᓪᓕᖅᐹᖓᓐᓂ. ᒐᕙᒪᒃᑯᑦ ᓇᕝᕚᓚᐅᖅᑑᒐᓗᐊᑦ ᐃᒡᓗᒥᒃ ᓇᒻᒥᓂᖃᖅᑑᔪᒥᑦ ᑕᒪᑐᒧᖓ 
ᐊᑐᖅᑐᑦᓴᒥᒃ, ᑭᓯᐊᓂ ᒥᓂᔅᑕᐅᑉ ᐅᖃᐅᓯᒃᓴᖏᓐᓂ ᐃᓚᖓᓐᓂ ᓇᓗᓇᐃᕆᓯᒪᒻᒪᑦ ᐃᒥᐊᓗᒃᑯᕕᒻᒥᒃ 
ᓯᕐᓗᐊᓕᐅᖅᑐᖃᖅᑐᒥᓂᐅᓂᖓᓂᒃ ᑲᖏᖅᖠᓂᕐᒥ ᑕᒪᑐᒧᖓ. 
 
ᐃᓱᒪᒐᒪ ᐱᒻᒪᕆᐅᓱᕆᓪᓗᒍ ᒐᕙᒪᒃᑯᑦ ᐊᑐᖅᑐᐊᕐᓂᖏᓐᓂᒃ, ᐃᒻᒪᖃᓘᓐᓃᑦ ᐊᑯᓂᒃᑯᑦ ᐊᑐᖅᑐᐊᕐᓂᖏᓐᓂᒃ 
ᑭᒃᑯᓕᒫᓄᑦ ᒪᓂᒪᑎᑦᓯᒐᑎᒃ ᐃᒥᐊᓗᒃᑯᕕᒃᓴᒧᑦ. ᓱᓕᕗᖓ ᑕᒪᑐᒧᖓ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᕐᓇᒧᑦ ᒥᓂᔅᑕᒧᑦ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓪᓕᕐᒥ, ᑭᐅᒍᒪᔪᖓ ᐅᖃᐅᓯᕆᓴᖏᓐᓄᑦ. 
 
ᑐᓴᐅᒪᔪᖓ ᓯᕗᓕᖅᑎᐅᖃᑕᐅᓪᓗᖓ ᒪᓕᒐᕐᒥᒃ ᓯᖁᒥᒃᒥᓂᐅᓂᖓᓂᒃ ᓂᐅᕐᕈᑎᖃᖅᑐᖃᕈᓂ ᐃᒥᐊᓗᖕᒥᒃ 
ᓄᓇᓕᓐᓂ ᐃᒥᐊᓗᖃᕆᐊᖃᖏᑦᑐᓂᒃ. ᐃᒥᐊᓗᖃᕆᐊᖃᖏᑦᑐᒥᒃ ᓄᓇᓕᒻᒦᓐᖔᖅᓯᒪᓪᓗᖓ. ᑕᒪᓐᓇ ᖃᐅᔨᒪᔭᕋ. 
ᖃᐅᔨᒪᙱᑕᕋᓕ ᐊᑭᓖᑎᑦᓯᒍᑕᐅᕙᑦᑐᐃᑦ. ᒪᓕᒻᒪᑕ ᖃᑦᓯᐊᖅᑎᖃᑦᑕᖅᓯᒪᓂᖏᑦ ᑭᒃᑯᑦ 
ᐃᖅᑲᖅᑐᒐᒃᓴᖑᖅᑎᑕᐅᕙᑦᑐᓂᒃ ᐃᒥᐊᓗᒻᒥᒃ ᓂᐅᕐᕈᑎᖃᓐᓂᕐᒧᑦ. ᑕᐃᒪᐃᒻᒪᑦ ᐊᔾᔨᒌᑉᐸᖏᑦᑐᑦ ᐃᓄᒃ ᒪᓕᒃᑐᒍ 
ᐱᓂᖓ. ᑕᕝᕘᓇ ᖃᐅᔨᒪᖏᑦᑐᖓ ᑭᐅᔾᔪᑎᒃᓴᒥᒃ ᐊᑭᓖᒍᑕᐅᓪᓚᑦᑖᖅᐸᑦᑐᓄᑦ ᐃᓄᓐᓄᑦ ᐃᒥᐊᓗᒻᒥᒃ 
ᓂᐅᕐᕈᑎᖃᓐᓂᕐᒧᑦ. ᑕᐃᒪᐃᒻᒪᑦ ᑕᒪᓐᓇ ᐊᓪᓚᑕᐅᓯᒪᖁᕙᕋ. 
 
ᐊᐃᑉᐹᓂᒃ, ᐱᔾᔪᑕᐅᔪᖅ ᓯᕐᓗᐊᖃᕐᕕᐅᔪᒥᒃ ᑲᖏᖅᖠᓂᕐᒥ, ᒪᓂᒪᑎᑕᐅᓚᐅᖅᑐᒥᒃ, ᒪᓂᒪᑎᑕᐅᓚᐅᖅᑐᒥᒃ 
ᑐᓂᔭᐅᓪᓗᓂᓗ ᐱᖅᑯᓯᐅᕙᑦᑐᑦ ᒪᓕᑐᐃᓐᓇᖅᑐᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑰᓕ. 
 
ᑰᓕ: ᖁᔭᓐᓇᒦᒃ. ᐄ, ᓈᒻᒪᒋᒐᔭᖅᑕᕋ ᒥᓂᔅᑕ ᓇᓗᓇᐃᒋᐊᖅᐸᒍ ᑕᒪᓐᓇ. ᐱᔾᔪᑎᒪ ᐊᐃᑉᐹ ᐅᓇᐅᔪᖅ: ᐃᒥᐊᓗᒻᒧᑦ 
ᓯᕐᓗᐊᖃᕐᕕᒃ ᓈᒪᔪᐃᓐᓇᕐᓂᒃ ᓴᓇᔨᖃᓕᖅᐸ ᑲᖏᖅᖠᓂᕐᒥ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᕐᓇᒧᑦ ᒥᓂᔅᑕᒧᑦ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᕐᕕᓂᓕᐅᔪᑦ ᐃᖅᑲᓇᐃᔮᒃᓴᑦ ᐃᓐᓄᑕᐅᓯᒪᔪᑦ 
ᑐᓴᕋᒃᓴᖁᑎᓐᓃᑦᑐᑦ, ᑎᓴᒪᐅᔪᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐹᓇᐸᔅ ᐊᐱᕆᒃᑲᓐᓂᕈᒪᕋᑖᖅᑯ. (ᑐᓵᔨᒃᑯᑦ ᓄᖅᑲᖅᑯ) ᐃᒥᐊᓗᓕᕆᓂᕐᒥᑦ 
ᐊᐅᓚᑦᑎᓂᖅ (ᑐᓵᔨᒃᑯᑦ) ᑕᕝᕙᓃᑉᐳᒍᑦ ᒪᒃᐱᖅᑐᒐᖅ C-11. (ᑐᓵᔨᒃᑯᑦ ᓄᖅᑲᖅᑯ) ᑲᑎᑦᑎᒋᑦ ᐊᐅᓚᑕᐅᓂᖏᑦ 
ᐊᒻᒪᓗ ᐋᖅᑭᐅᒪᑎᑕᐅᓂᖏᑦ. $518,000, ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): c-12 ᑐᑭᓯᒋᐊᕈᑎᑐᐃᓐᓇᐃᑦ. (ᑐᓵᔨ ᓄᖅᑲᖅᐳᖅ) ᐅᑎᖅᑕ C-4. ᑮᓇᐅᔭᓕᕆᔨᒃᑯᑦ 
ᐱᓕᕆᕕᖓ ᓇᐃᓈᕐᓗᒍ. ᑭᓲᓂᖏᓐᓂ ᐊᑭᓕᖅᓱᖅᑕᐅᔪᓂᑦ. ᑲᑎᑦᑐᒋᑦ ᐊᐅᓚᑦᑎᓂᕐᒥᑦ ᐊᒻᒪᓗ 
ᐋᖅᑭᐅᒪᑎᑦᑎᓂᕐᒥᑦ. $48,338,000, ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐊᖏᖅᑭᓰ ᐱᓕᕆᕕᐅᔪᑦ ᑮᓇᐅᔭᓕᕆᔨᒃᑯᑦ ᐱᔭᕇᕐᓂᕋᕐᓗᒍ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ (ᑐᓵᔨᒃᑯᑦ ᓄᖅᑲᖅᑯ) ᓄᖅᑲᕈᒪᓕᖅᑯᖓ. 
 
ᐃᒃᓯᕙᐅᑕᖅ: ᐱᖁᔨᕗᖔᕐᒥ ᐅᖃᖅᑐᖃᖅᑯ ᓄᖅᑲᕈᒪᓕᖅᑐᒥᑦ ᐊᒻᒪᓗ ᑖᓐᓇ ᐱᖁᔨᕗᖔᖅ 
ᐋᔩᖑᑎᒐᔅᓴᐅᖏᑦᑐᖅ. ᓈᒻᒪᓴᖅᑐᑦ, ᓂᑭᕕᓪᓕ. ᓈᒻᒪᓴᙱᑦᑐᑦ. ᐱᖁᔨᕗᖔ ᑲᔪᓯᕗᖅ (ᑐᓵᔨᒃᑯᑦ ᓄᖅᑲᖅᑯ) 
ᐊᖓᔪᖅᑳ ᑮᓇᐅᔭᓕᕆᔨᒃᑯᓐᓄᑦ, ᒥᔅ ᐊᒡᓘᒃᑲᖅ (ᑐᓵᔨᒃᑯᑦ ᓄᖅᑲᖅᑯ) ᖁᔭᓐᓇᒦᒃ, ᐊᐱᖅᓱᖅᑕᐅᔪᓐᓇᖅᑲᐅᒐᕕᑦ. 
ᑭᖑᓪᓕᖅᐹᓂ ᐅᖃᐅᓯᕐᓂᑦ ᐅᖃᕈᒪᕕᑦ? 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕈᒪᑐᐃᓐᓇᖅᑲᕋ ᑐᖏᓕᕆᔭᕋ ᕚᕝ ᐹᑎ, 
ᐊᒻᒪᓗ ᐊᐃᑉᐸᕆᕋᑖᖅᑕᖓ ᓘᑦᑖᓕᐊᕆᐊᖃᖅᑲᐅᒻᒪᑦ, ᖁᔭᓐᓇᒦᕆᕙᕋᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᐊᒻᒪᓗ ᑐᖏᓕᖓ. ᓂᑯᕕᓕᖅᑯᖓ ᓄᖅᑲᓂᕐᒧᑦ. 
 
ᐅᖃᖅᑎ (ᑐᓵᔨᒃᑯᑦ): ᐅᑎᕆᐊᕐᓗᑕ ᑲᑎᒪᔾᔪᑎᔅᓴᓄᑦ. ᑲᑎᒪᔾᔪᑎᔅᓴᖅ 20. ᐅᓂᒃᑳᖏ ᑲᑎᒪᑐᐃᓐᓇᕐᑐᑦ. 
ᐃᒃᓯᕙᐅᑕᖅ ᐋᕆᐊᖅ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐋᕆᐊᖅ: ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᕋᓛᖑᔪᑦ ᐃᓱᒪᔅᓴᖅᓯᐅᖅᓯᒪᕗᑦ ᒪᓕᒐᒃᓴᖅ 8 ᐊᒻᒪᓗ ᑮᓇᐅᔭᐃᑦ 
ᐊᑐᖅᑐᔅᓴᐃᑦᖅ, ᐊᒻᒪᓗ ᓄᖅᑲᕈᒪᓕᖅᑐᑎᑦ. ᐊᒻᒪᓗᑦᑕᐅᖅ, ᐅᖃᖅᑎ, ᐱᒋᐊᖅᓯᕗᖓ ᐅᓂᒃᑳᖏᑦ 
ᑲᑎᒪᑐᐃᓐᓇᕐᑐᓄᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑦᑎᓯᒪᔪᖃᖅᑯ. ᑭᓇ ᐊᐃᐲᓂᐊᖅᑲ ᐱᖁᔨᕗᖔᒧᑦ? ᓇᑦᑎᖅ. ᐱᒋᐊᖅᑎᑕᐅᓯᒪᔪᖅ 
ᓈᒻᒪᑉᐳᖅ. ᓈᒻᒪᓴᖅᑐᑦ? ᓈᒻᒪᓴᙱᑦᑐᑦ? ᓂᕈᐊᙱᑦᑐᑦ. ᐱᖁᔨᕗᖔ ᑲᔪᓯᕗᖅ. ᑲᑎᒪᔾᔪᑎᔅᓴᖅ 21. ᐱᖓᔪᐊᓐᓂ 
ᐅᖃᓕᒫᖅᑕᐅᓂᖅ ᒪᓕᒐᒃᓴᓂᑦ. ᑲᑎᒪᔾᔪᑎᔅᓴᖅ 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ. 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. ᑐᓴᖅᑕᐅᔭᕆᐊᓕᒃ ᓇᒡᒐᔾᔭᐅᒧᑦ: ᑲᑎᒪᓂᖅ ᒪᓕᒐᓕᐅᖅᑎᑐᐃᓐᓇᕐᓄᑦ 
ᐱᒋᐊᕐᓗᑎ 9:00 ᐅᓪᓛᒃᑯᑦ ᑐᒃᑐ ᑲᑎᒪᕕᒻᒥ. 
 
ᑲᑎᒪᔾᔪᑎᔅᓴᐃᑦ ᓇᒡᒐᔾᔭᐅᒧᑦ, ᒫᑦᓯ 14, 2005: 
 
1. ᑐᒃᓯᐊᕐᓂᖅᑐᒃᓯᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 8 

• ᒪᓕᒐᒃᓴᖅ 9 

• ᒪᓕᒐᒃᓴᖅ 10 

• ᒪᓕᒐᒃᓴᖅ 11 

• ᒪᓕᒐᒃᓴᖅ 12 

• ᒪᓕᒐᒃᓴᖅ 13 

• ᒪᓕᒐᒃᓴᖅ 14 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᓄᖅᑲᖓᓂᐊᖅᐳᑦ ᓇᒃᑲᔾᔭᓐᖑᕋᓱᓐᓂᖓᓄᑦ ᒫᑦᓯ 14, 2005 1:30-ᐸᑦ 
ᐅᓐᓄᓴᒃᑯᑦ. 
 
ᐃᖅᓱᒃᑎ. 
 
>>ᑲᑎᒪᔪᑦ ᓄᖅᑲᖅᑯᑦ 16:15-ᒨᖅᑎᓪᓗᒍ 
 



 

 

 


